
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᐅᑐᐱᕆ 22, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ 
ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᒥᓂᔅᑕ ᑭᐅᓪᕕᓐ ᐃᖕ, ᔫᐱ ᓄᑕᕋᒃ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, 
ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ 
ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᕼᐊᕕᐅᔭᖅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔾᔪᑎᒃᓴᓂᑦ ᐅᖃᓕᒫᓚᐅᑲᓐᓂᐊᖅᐳᖓ 
ᑎᑎᖅᑲᐅᓯᐊᕆᓚᐅᖅᑕᑎᓐᓂᑦ ᓄᓇᕗᑦ ᑲᒥᓴᓇᖓᓐᓂᒃ, ᐅᓪᓗᖃᖅᑐᖅ ᐅᑐᐱᕆ 21, 2003ᒥ. 
 
ᐊᑐᓕᖁᔨᒐᓗᐊᖅᐳᖓ ᓄᓇᕗᒧᑦ ᒪᓕᒐᓕᐅᖅᑎᒃᑯᓐᓂᑦ ᐊᖏᖁᓪᓗᒋᑦ ᐅᑯᓂᓐᖓ ᒪᓕᒐᒃᓴᓂᑦ 6ᒋᔭᖓᓐᓂᒃ 
ᑲᑎᒪᓂᖃᖅᑎᓪᓗᒋᑦ ᓯᕗᓪᓕᖅᐹᑦ ᒪᓕᒐᓕᐅᖅᑏᑦ. ᒪᓕᒐᒃᓴᖅ 44, ᐃᓚᒋᐊᕈᑦ ᑮᓇᐅᔭᓂᑦ ᐊᐅᓚᔾᔪᑎᓄᑦ 
ᓈᓴᐅᑎᓕᒃ 1, 2003/2004, ᒪᓕᒐᒃᓴᖅ 45, ᑮᓇᐅᔭᓂᑦ ᐊᑭᑐᔫᑎᓯᐅᑎᓄᑦ ᒪᓕᒐᖅ, 2004/2005, ᒪᓕᒐᒃᓴᖅ 
47 ᐃᓚᒋᐊᕈᑦ ᑮᓇᐅᔭᓂᑦ ᐊᐅᓚᔾᔪᑎᓄᑦ ᓈᓴᐅᑖ 3, 2002/2003. ᐊᒻᒪᓗ ᑭᖑᓪᓕᖅᐹᖅ ᒪᓕᒐᒃᓴᖅ 48 
ᐃᓚᒋᐊᕈᑦ ᑮᓇᐅᔭᓂᑦ ᐊᑭᑐᔫᑎᓯᐅᑎᓄᑦ ᓈᓴᐅᑖ 4, 2002/2003. 
 
ᐊᑎᓕᐅᖅᑐᖅ ᓄᓇᕗᒧᑦ ᑲᒥᓴᓇᒋᔭᒧᑦ, ᐲᑕ ᐃᕐᓂᖅ. 
 
ᑲᔪᓯᒻᒥᓗᑕ ᑲᑎᒪᔾᔪᑎᒃᓴᖅ 2ᒧᑦ. ᒥᓂᔅᑕᐃᑦ ᐅᖃᐅᒃᓴᖏᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 184-1(6): ᑮᓇᐅᔭᓂᑦ ᑐᓴᒐᒃᓴᐃᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᒪᔨᐅᖃᑕᐅᔪᑦ ᖃᐅᔨᒪᖕᒪᑕ, ᑖᓐᓇ 
ᑭᖑᓪᓕᖅᐹᕆᓕᕐᖢᒍ ᓂᑯᕕᔾᔪᑎᒋᒐᒃᑯ ᒪᓕᒐᓕᐅᕐᕕᖕᒥ ᑐᓴᖅᑎᑦᑎᓇᓱᐊᕐᖢᖓ ᑲᑎᒪᔨᐅᖃᑕᐅᔪᓂᒃ ᐊᒻᒪᓗ 
ᐃᓘᓐᓇᖏᓐᓂᒃ ᓄᓇᕗᒥᐅᑕᐅᔪᓂᒃ ᖃᓄᐃᓕᖓᓕᕐᒪᖔᑕ ᑮᓇᐅᔭᖁᑎᒋᔭᖏᑦ ᓄᓇᕗᑦ ᒐᕙᒪᒃᑯᖏᑕ, ᐊᒻᒪᓗ 
ᓴᖅᑭᑦᑎᔪᒪᓪᓗᖓ ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᓂᒃ ᐊᑐᖅᑕᐅᓂᐊᖅᑐᓂᒃ ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ 
ᐊᕐᕌᒍᒋᓂᐊᖅᑕᖓᓄᑦ. 
 
ᓂᕈᐊᖅᑕᐅᓯᒪᓂᑦᑎᓐᓂ ᓯᕗᓪᓕᖅᐹᒥ ᓄᓇᕗᑦ ᒐᕙᒪᒃᑯᖏᓐᓂ, ᐊᔭᐅᖅᑐᐃᔾᔪᑎᖃᖃᑦᑕᕐᓯᒪᕗᒍᑦ ᒐᕙᒪᒃᑯᑦ 
ᐊᑭᓕᒃᓴᓂᖁᓇᒋᑦ.  ᑕᐃᒪᓐᓇᐃᓕᐅᕈᓐᓇᕐᓯᒪᓕᕋᑦᑕ ᐊᑕᐅᑦᑎᒃᑯᑦ ᐃᔨᒋᓂᖅᓴᕆᓪᓗᒋᑦ ᑮᓇᐅᔭᓄᑦ 
ᐊᑭᓕᐅᑕᐅᔭᕆᐊᖃᖅᑐᓄᑦ ᓯᕗᓪᓕᐅᑎᔭᐅᔭᕆᐊᖃᖅᑐᑦ ᐊᖑᒻᒪᑎᓂᖅᓴᐅᖁᓪᓗᒋᑦ ᓄᓇᕗᒥᐅᑕᐅᔪᑦ 
ᑭᓐᖒᒪᔭᖏᓐᓂᒃ ᐊᒻᒪᓗ ᓯᕕᑐᔪᒧᑦ ᑐᕌᒐᒃᓴᕆᔭᖏᓐᓂᒃ ᒐᕙᒪᒃᑯᑦ ᓇᓗᓇᐃᖅᑕᐅᓯᒪᓂᖏᑦ ᒪᓕᒃᓗᒋᑦ ᕿᖓᐅᒻᒥ 
ᒪᓕᒐᒃᓴᓕᐊᖑᓚᐅᕐᓯᒪᔪᑦ. 
 

 



ᐱᖓᔪᐊᑦ, ᐅᑐᐱᕆ 22, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3933 

ᑕᐃᒪᓕ ᑕᐃᒪᓐᓇᐃᓕᕈᓐᓇᖁᓪᓗᑕ, ᐱᔭᕐᓂᖏᑦᑐᓂᒃ ᐃᓱᒪᓕᐅᕆᐊᖃᓚᐅᖅᐳᒍᑦ ᐃᓕᓴᕐᓯᓯᒪᓪᓗᑕᓗ ᓄᓇᕗᒥᐅᑦ 
ᐊᔾᔨᐅᖏᓐᓂᖏᓐᓂᒃ. 
 

ᐅᖃᖅᑏ, ᓄᓇᕗᑦ ᐊᔾᔨᒋᔭᐅᖏᒻᒪᑦ ᑲᓇᑕᒥᐅᑦ ᐊᒡᒍᖅᑐᕐᓯᒪᓂᖏᑕ ᒐᕙᒪᕆᔭᖏᓐᓂᑦ. ᓄᓇᕗᑦ ᑕᑎᖃᕐᓂᖅᓴᐅᖕᒪᑦ 
ᑐᓂᔭᐅᖃᑦᑕᕐᓂᕆᔭᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐊᓯᖏᓐᓂᑦ ᑲᓇᑕᒥ ᐊᒡᒍᖅᑐᕐᓯᒪᓂᖏᓐᓂ ᒐᕙᒪᐅᔪᓂᑦ 
ᐱᓂᕐᓴᐅᓪᓗᑎᒃ.  ᑕᐃᒪᐃᓐᓂᖓᓄᑦ ᑭᒡᓕᖃᐅᖅᑐᑎᒍᑦ ᐸᕐᓇᐅᑎᓕᐅᖃᑦᑕᖅᐳᒍᑦ ᐊᑭᓕᐅᑎᒋᓂᐊᖅᑕᑦᑎᓐᓄᑦ. 
 

ᐅᓄᕐᓂᖅᓴᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᔭᐅᖃᑦᑕᖅᑐᑦ ᑮᓇᐅᔭᐃᑦ ᐊᒃᑐᖅᑕᐅᔪᓐᓇᕐᒪᑕ ᐊᓯᔾᔨᕐᓯᔪᖃᖅᑎᓪᓗᒍ  
ᑮᓇᐅᔭᓂᒃ ᐊᑭᓕᐅᑎᒋᕙᒃᑕᖏᑎᒍᑦ ᑲᓇᑕᐅᑉ ᐊᒡᒍᖅᑐᕐᓯᒪᓂᖏᓐᓂ ᒐᕙᒪᐅᔪᓄᑦ ᐅᕝᕙᓘᓐᓃᑦ ᓄᓇᓕᐅᔪᑦ ᒐᕙᒪᒃᑯᖏᑦ 
ᐊᓯᔾᔨᕐᓯᓐᓂᖅᐸᑕ. ᐊᓯᔾᔨᑲᑕᖕᓂᖏᑦ ᐃᓄᒋᐊᖕᓂᕆᔭᑦᑎᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᒻᒪᓗ ᑲᓇᑕᒥᐅᑕᐅᔪᑦ ᐅᓄᕐᓂᕆᔭᖏᑦ 
ᐊᒃᑐᐃᓂᖃᓪᓚᕆᒍᓐᓇᕐᒪᑕ ᑮᓇᐅᔭᓂᒃ ᑐᓂᔭᐅᕙᒃᑐᓂᒃ ᐅᕙᑦᑎᓐᓄᑦ ᐊᖅᑯᑎᒋᓪᓗᒋᑦ ᒪᓕᒐᓕᐊᕆᔭᐅᓯᒪᔪᑦ 
ᑮᓇᐅᔭᖅᑖᖅᑎᑕᐅᓯᒪᓂᑦᑎᓐᓄᑦ ᐊᖏᖃᑎᒌᒍᑎᐅᔪᑦ. ᑕᒪᒃᑯᐊ ᐊᓯᔾᔨᕐᓯᔾᔪᑕᐅᔪᑦ ᓂᕆᐅᓇᖏᑦᑐᑎᒍᑦ 
ᓴᖅᑭᑦᑎᑳᓪᓚᒍᓐᓇᕐᒪᑕ ᑮᓇᐅᔭᖃᖅᑎᑦᓯᕚᓪᓕᕐᓗᑎᒃ ᐅᕝᕙᓘᓐᓃᑦ ᑮᓇᐅᔭᖃᖏᓐᓂᖅᓴᐅᓕᖅᑎᑦᓯᓗᑎᒃ ᓄᓇᕗᒥᐅᓂᒃ.  
ᑕᒪᕐᒥᒃ ᐊᒃᑐᐃᓂᖃᖃᑦᑕᖅᐳᑦ ᐸᕐᓇᖕᓂᕆᔭᑦᑎᓐᓄᑦ ᐊᕐᕌᒍᒧᑦ ᐊᒻᒪᓗ ᐱᑐᐃᓐᓇᐅᖏᑦᑐᒃᑯᑦ ᐅᔾᔨᕐᓱᕆᐊᖃᕈᑎᒋᕙᕗᑦ 
ᐊᑭᓕᕐᓱᕈᑕᐅᕙᓪᓕᐊᔪᓄᑦ ᐊᑭᓕᒃᓴᓂᖁᓇᒋᑦ ᒐᕙᒪᒃᑯᑦ. 
 

ᐅᖃᖅᑏ, ᒫᓐᓇᐅᔪᖅ ᐊᔩᕈᑕᐅᑲᓐᓂᓕᕐᒪᑦ ᒪᓕᒐᖁᑎᖏᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᑎᒌᒍᑎᐅᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ.  ᐊᖓᔪᖅᑲᐅᑎᐅᔪᑦ ᑮᓇᐅᔭᓕᕆᔨᐅᔪᓄᑦ ᑐᓂᓯᓯᒪᓕᖅᑐᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᐅᔪᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑖᒃᑯᐊᓗ ᓇᓗᓇᐃᕐᓯᓯᒪᓪᓗᑎᒃ ᑭᖒᒪᔭᖃᕐᓂᑦᑎᓐᓂᒃ ᑲᔪᓯᑎᑕᐅᖁᓪᓗᒍ ᓴᓐᖏᔪᒃᑯᑦ 
ᑮᓇᐅᔭᑎᒍᑦ ᐃᑲᔪᖅᑕᐅᔭᕆᐊᖃᕐᓂᑦᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᒃᑯᐊ ᑕᖅᑲᒃᑯᓄᖓ ᐱᔨᑦᓯᕈᑕᐅᔪᑦ 
ᑲᔪᓯᑦᑎᐊᖁᓪᓗᒋᑦ ᐊᒻᒪᓗ ᓯᕗᒧᐊᒃᐸᓪᓕᐊᖁᓪᓗᑕ ᐃᓅᓯᑦᑎᓄᑦ ᐊᑲᐅᓐᖏᓕᐅᕈᑕᐅᔪᑦ ᐋᖅᑭᑕᐅᕙᓪᓕᐊᖁᓪᓗᒋᑦ ᐊᒻᒪᓗ 
ᑮᓇᐅᔭᓕᐅᕈᑎᖃᕋᓱᐊᕐᓂᖅ ᐱᕙᓪᓕᐊᑎᑕᐅᖁᓪᓗᒍ ᒪᓕᒃᓗᒋᑦ ᑭᓐᖒᒪᔭᐅᔪᑦ. 
 

ᒥᓂᔅᑕ ᒫᓐᓕ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᑲᑎᒪᖃᑎᖃᕐᓂᐊᖅᑐᖅ ᐅᕙᓐᓂᒃ 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᓂᒃ ᓄᓇᑦᓯᐊᕐᒥᓐᖔᖅᑐᒥᒃ ᐊᒻᒪᓗ ᔪᑳᓐᒥᓐᖔᖅᑐᒥᒃ 
ᖁᕕᐊᓱᒡᕕᐅᓚᐅᖅᑎᓐᓇᒍ ᑲᑎᒪᔾᔪᑕᐅᓂᐊᕐᒪᑕ ᒪᓕᒐᖁᑎᖏᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑕᐅᔪᑦ 
ᓄᑖᕈᕆᐊᖅᑕᐅᓂᕆᔭᖓ. 
 

ᐅᖃᖅᑏ, ᑖᓐᓇ ᓯᕗᓪᓕᖅᐸᐅᑎᐊᕐᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᕐᓯᒪᔪᖅ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᑲᑎᒪᖃᑎᖃᕐᓂᐊᕐᒪᑦ ᑕᒪᐅᓇᑐᐃᓐᓇᖅ ᒥᓂᔅᑕᖏᓐᓂᒃ ᓄᓇᕗᒥᐅᑦ, ᓄᓇᑦᓯᐊᕐᒥᐅᑦ ᐊᒻᒪᓗ ᔪᑳᓐᒥᐅᑦ 
ᐅᖃᐅᓯᕆᔭᐅᓗᑎᒃ ᑮᓇᐅᔭᓂᒃ ᑐᓂᔭᐅᓂᕆᕙᒃᑕᑦᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 

>>ᐸᑦᑕᑐᖅᑐᑦ 
 

ᐅᖃᖅᑏ, ᓂᕈᐊᖅᑕᐅᓯᒪᓂᑦᑎᓐᓂ ᓯᕗᒧᐊᒡᓯᒪᕗᒍᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᕐᓯᑎᑕᐅᓪᓗᑎᒃ ᐃᓄᐃᑦ 
ᐃᓄᒋᐊᖕᓂᖏᑎᒍᑦ ᑮᓇᐅᔭᖃᖅᑎᑕᐅᖃᑦᑕᕐᓂᖅ ᐱᒻᒪᕆᐅᓂᖓᓂᒃ ᐃᓅᓕᓴᖅᑕᐅᔾᔪᑎᓄᑦ ᐊᒻᒪᓗ 
ᐋᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᓕᕆᔾᔪᑕᐅᔪᑦ ᐊᒻᒪᓗ ᐊᓯᖏᓐᓄᑦ ᐊᒥᒐᓗᐊᖃᑦᑕᕐᒪᑕ ᒥᑭᔫᑎᓄᑦ ᒐᕙᒪᐅᔪᓄᑦ 
ᓲᕐᓗ ᓄᓇᕗᒥᐅᓄᑦ ᑕᐃᒪᓐᓇ ᑮᓇᐅᔭᖃᖅᑎᑕᐅᑎᓪᓗᒋᑦ. 
 

ᒫᓐᓇᕋᑖᖑᓚᐅᖅᑐᖅ ᐋᓐᓂᐊᖃᖅᑕᐃᓕᒪᕐᓂᒧᑦ ᐊᖏᖃᑎᒌᒍᑕᐅᓚᐅᖅᑐᖅ ᓯᕗᓕᖅᑎᒧᑦ ᐱᖃᑎᒋᔭᐅᓪᓗᑎᒃ 
ᒥᓂᔅᑕᐅᖃᑎᖏᑦ ᐅᑭᐅᖅᑕᖅᑐᒧᑦ ᐊᖏᖃᑎᖃᓚᐅᖅᐳᑦ ᑲᓇᑕᐅᑉ ᐊᖓᔪᖅᑲᕐᔪᐊᒻᒪᕆᐊᓂᒃ ᐳᕋᐃᒻ ᒥᓂᔅᑕᒥᒃ 
ᐃᓕᓴᕐᓯᔭᕆᐊᖃᓕᕐᓂᖏᓐᓂᒃ ᐱᖅᑯᓯᑐᖃᐅᔪᑦ ᐅᑭᐅᖅᑕᖅᑐᒧᑦ ᓈᒻᒪᒍᓐᓃᕐᓂᖏᓐᓂᒃ. ᐊᒻᒪᓗ ᒫᓐᓇᕋᑖᖑᓚᐅᖅᑐᖅ, 
ᑐᓴᖅᑎᑦᓯᓚᐅᖅᑐᖅ ᓄᓇᓕᐅᔪᑦ ᐱᓕᕆᕕᖁᑎᖏᓐᓂᒃ ᐊᒻᒪᓗ ᐃᒡᓗᖃᖅᑎᑦᓯᓂᕐᒧᑦ ᑮᓇᐅᔭᖃᖅᑎᑦᓯᓂᖓᑦ 
ᐱᒻᒪᕆᐅᔪᒃᑯᑦ ᐆᒃᑐᑎᒋᔭᐅᔪᓐᓇᕐᓂᖏᓐᓂᒃ ᐊᒻᒪᓗ ᐊᔪᐃᓐᓇᕐᓂᖏᑦ ᐊᒻᒪᓗ ᐊᐃᕙᐅᑎᒋᔭᖏᑦ ᐋᖅᑭᑦᑎᐊᕐᓯᒪᔪᑦ 
ᐊᑐᖅᑕᐅᓗᑎᒃ ᐊᓯᔾᔨᕐᓯᔪᓐᓇᖅᐸᓪᓚᐃᖕᒪᑕ ᐃᓱᒪᒋᔭᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᑮᓇᐅᔭᖃᖅᑎᑕᐅᑦᑎᐊᑲᓐᓂᖁᓪᓗᒋᑦ 
ᐊᔾᔨᒋᓗᒋᑦ ᐊᓯᖏᑦ ᑲᓇᑕᒥ ᒐᕙᒪᐅᔪᑦ ᑐᓂᔭᐅᖃᑦᑕᕐᓂᕆᔭᖏᑦ. 
 

ᐅᖃᖅᑏ, ᐅᒃᐱᒍᓱᒃᐳᖓ ᑲᔪᓯᑎᑦᓯᓯᒪᔪᓐᓇᕐᓯᓯᒪᒐᑦᑕ ᐊᖑᒻᒪᑎᓪᓗᑕᓗ ᑮᓇᐅᔭᑎᒍᑦ ᐊᒃᓱᕈᕈᑕᐅᔪᓂᒃ ᓴᖅᑭᓯᒪᔪᓂᒃ 
ᓯᕗᓪᓕᖅᐹᒥ ᓄᓇᕗᑦ ᒐᕙᒪᒃᑯᖏᑦ ᓇᑉᐸᖅᑕᐅᓇᓱᐊᓕᖅᑎᓪᓗᒋᑦ.  ᐅᒃᐱᕈᓱᒃᐳᖓᓗ ᑮᓇᐅᔭᖁᑎᑦᑎᓐᓂᒃ ᐊᑐᕐᓯᒪᒐᑦᑕ 
ᓯᓚᑐᓴᓱᐊᕐᓯᒪᓪᓗᑕ ᑐᓂᔭᐅᖃᑦᑕᖅᑐᑦ ᑭᒡᓕᖃᐅᕋᓗᐊᖅᑎᓪᓗᒋᑦ ᐊᕐᕌᒍᓄᑦ ᑕᓪᓕᒪᓄᑦ ᒐᕙᒪᐅᓕᖅᑎᓪᓗᑕ ᐊᒻᒪᓗ 
ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒥᒐᖅᓯᑎᓐᓂᐊᕋᑎᒍ ᓯᕗᓂᒃᓴᒥ ᒐᕙᒪᐅᓂᐊᖅᑐᑦ. 

ᑮᓇᐅᔭᓕᕆᑦᑎᐊᕐᓂᕆᔭᕗᑦ ᐊᒻᒪ ᓯᕗᓂᒃᓴᕗᑦ 
 
ᒐᕙᒪᒃᑯᑦ ᐊᒃᓱᕈᕐᓯᒪᖕᒪᑕ ᐊᑭᓕᒃᓴᖃᖏᓪᓗᑎᒃ ᓄᑖᑦ ᒐᕙᒪᐅᓂᐊᖅᑐᑦ ᒐᕙᒪᓐᖑᖁᓪᓗᒋᑦ. 
 
ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓄᑦ ᒪᑐᐃᕐᓯᒋᐊᕈᑎᓄᑦ ᐅᖃᐅᓯᓐᖓᐅᑎᓐᓂ ᐊᕐᕌᒍᒋᔭᕗᑦ ᐱᒋᐊᓕᓵᖅᑎᓪᓗᒍ, 
ᓂᕆᐅᓚᐅᕐᓯᒪᒐᑦᑕ ᒐᕙᒪᒃᑯᑦ ᐊᑭᓕᒃᓴᖃᕐᓂᐊᕋᓱᒋᓪᓗᑎᒍ, ᐊᕐᕌᒍᐊᓄᑦ 2003-2004ᑉ, ᖃᓂᒋᔭᖏᓐᓂ $12 
ᒥᓕᐊᓐ.  ᑭᓯᐊᓂᓕ, ᑕᐃᑦᓱᒪᓂ ᓴᖅᑭᑦᑎᓚᐅᕐᓯᒪᑎᓪᓗᖓ ᑮᓇᐅᔭᖅᑐᕈᑎᒃᓴᓂᒃ ᒪᔾᔨᐅᑎᓪᓗᒍ, ᐊᔾᔨᒌᖏᑦᑐᓂᒃ 
ᓴᖅᑭᑦᑐᖃᖃᑦᑕᕐᓯᒪᓕᕐᒪᑦ ᑕᐃᒪᐃᓐᓂᖓᓄᑦ ᐸᕐᓇᒃᓯᒪᔭᕗᑦ ᑎᑭᑦᑐᓐᓇᕐᓂᐊᕈᓐᓃᕋᑦᑎᒍ.  ᓂᕆᐅᓇᖏᑦᑐᑦ 
ᑮᓇᐅᔭᖅᑐᕆᐊᖃᓕᓚᐅᕐᒪᑕ ᑕᒪᒃᑮᖕᓂ ᐱᓕᕆᐊᑦ ᐱᔨᑦᓯᖅᑕᐅᓂᖏᑕ ᐊᑭᖏᑎᒍᑦ ᐊᒻᒪᓗ ᐊᑭᑐᔪᖅᑐᕈᑎᐅᔪᑦ 
ᐱᔭᐅᔭᕆᐊᖃᓕᕐᖢᑎᒃ ᐊᑐᖅᑕᑦᑎᓐᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 
 
ᐊᑕᐅᓯᖅ ᐊᖏᓂᖅᐸᐅᔪᖅ ᑮᓇᐅᔭᖅᑐᕐᓂᖅᐸᖑᓪᓗᓂ ᐱᔨᑦᓯᕈᑕᐅᓂᖏᑦ ᐃᓄᓕᖅᓴᐅᔾᔪᑎᐅᔪᑦ. 
ᐅᖃᖅᑏ, ᐊᑭᑦᑐᖅᐸᓪᓕᐊᓂᖏᑦ ᐃᓅᓕᓴᖅᑕᐅᔾᔪᑕᐅᔪᑦ ᐃᓱᒫᓗᒍᑕᐅᕙᓪᓕᐊᑐᐃᓐᓇᓕᕐᒪᑕ ᑲᓇᑕᓕᒫᒥ.  
ᐅᑎᕋᑖᑦᑎᐊᕋᒪ ᑮᓇᐅᔭᓕᕆᔨᑦ ᒥᓂᔅᑕᖏᑕ ᑲᑎᒪᕐᔪᐊᕐᓂᖓᓐᓂᑦ ᑕᒪᑐᒥᖓ ᐅᓄᖅᑐᒻᒪᕆᐅᔪᑦ ᑲᓇᑕᐅᑉ 
ᐊᒡᒍᖅᑐᕐᓯᒪᓂᐊᓂᑦ ᒐᕙᒪᓂᓐᖔᖅᑐᑦ ᐅᖃᐅᓯᖃᖃᑦᑕᓚᐅᖅᑐᑦ ᐃᓱᒫᓗᒍᑎᒥᖕᓂᒃ.  ᑲᔪᓯᑎᑦᓯᑦᓯᐊᕆᐊᖃᕋᑦᑕ 
ᐃᓄᓕᓴᐃᔾᔪᑕᐅᔪᓂᒃ ᐊᑭᑐᓗᐊᖏᑦᑐᒃᑯᑦ ᑭᓯᐊᓂ.  ᑕᖅᑭᓂ ᐊᒡᒋᖅᑐᓂ ᑕᒪᓐᓇ ᑲᑐᔾᔭᐅᓗᓂ ᑲᓇᑕᐅᑉ 
ᒐᕙᒪᒃᑯᖏᓐᓄᑦ/ᐊᒡᒍᖅᑐᕐᓯᒪᓂᕐᓂᓗ ᒐᕙᒪᐅᔪᓂ ᑲᓇᑕᒥ/ᐅᑭᐅᖅᑕᖅᑐᒥᐅᓪᓗ ᒐᕙᒪᖏᑕ ᒥᓂᔅᑕᖏᑦ 
ᑮᓇᐅᔭᓕᕆᓂᕐᒧᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖏᓐᓄᑦ ᑲᑎᒪᔾᔪᑕᐅᓛᖅᑐᖅ. 
 
ᐅᖃᖅᑏ, ᑲᔪᓯᑎᑕᐅᑦᑎᐊᖁᓪᓗᒍ ᐃᓅᓕᓴᐃᔾᔪᑎᓄᑦ ᐸᖅᑭᒡᖠᕈᑕᐅᔪᑦ ᓄᓇᕗᒥᐅᓄᑦ, ᐅᓄᕐᓯᒋᐊᖅᑎᑦᓯᔪᒪᕗᒍᑦ 
ᑮᓇᐅᔭᖅᑐᕈᑎᒃᓴᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᓐᓄᑦ 2003-2004-ᒧᑦ 
ᐊᑐᕈᒫᖅᑐᓂᒃ $26.3 ᒥᓕᐊᓐᓄᑦ. ᐃᓚᒋᐊᕈᑎᖏᑦᒃ ᑮᓇᐅᓇᖅᑐᕈᑎᒃᓴᑦ ᓴᖅᑭᑕᐅᓂᐊᖅᑐᑦ ᑲᑎᒪᕐᔪᐊᕐᓂᑦᑎᓐᓂ. 
 
ᐃᓚᒋᓪᓗᒍ ᐊᔭᐅᖅᑐᐃᔾᔪᑕᐅᔪᑦ ᐊᐅᓚᔾᔪᑎᓄᑦ ᐊᑐᕈᒫᖅᑕᑦᑎᓐᓄᑦ, ᐊᑭᑐᔪᖅᑐᕈᑎᓄᑦ ᐊᑭᓕᐅᑎᐅᔪᑦ ᐊᑭᖃᖅᐸᓪᓚᐃᕗᑦ 
$10.7 ᒥᓕᐊᓐᓂᒃ ᐊᑭᑐᓂᖅᓴᐅᓪᓗᑎᒃ ᐊᖏᕈᑕᐅᓚᐅᕐᓯᒪᔪᓂ 2003-2004-ᒧᑦ ᐊᑭᑐᔪᖅᑕᕈᑕᐅᓗᑎᒃ 
ᐊᑐᖅᑕᐅᓂᐊᖅᑐᓄᑦ ᒥᒃᓴᐅᓴᒃᑕᐅᓯᒪᔪᓂᑦ. ᑖᒃᑯᐊ ᐅᓄᕐᓯᒋᐊᕈᑎᒋᔭᖏᑦ ᑭᖑᕝᕕᖅᑕᐅᔭᕆᐊᖃᕐᓂᖓᓄᑦ ᔪᒥ 
ᐃᓕᓐᓂᐊᕐᕕᐊ, ᐃᑯᐊᓪᓚᓚᐅᖅᑎᓪᓗᒋᑦ ᑲᖏᖅᑐᒑᐱᖕᒥ ᐊᒻᒪᓗ ᓇᐅᔭᕐᒥᐅᓂ, ᐊᒻᒪᓗ ᐃᓱᒪᓕᐅᓚᐅᖅᑎᓪᓗᒋᑦ 
ᓴᓇᔪᒪᓪᓗᑎᒃ ᐊᑐᖅᑐᐊᓐᖏᖓᕐᓗᑎᒃ ᐱᒪᒡᖠᕐᕕᖕᒥᒃ ᐸᖅᑭᔭᐅᕕᖕᒥᒃ ᐃᒡᓗᓕᒑᕐᔪᖕᒥ. 
 
ᐅᖃᖅᑏ, ᑲᑎᑕᐃᓐᓇᕆᓪᓗᒋᑦ ᓂᕆᐅᒃᑲᓗᐊᖅᐳᒍᑦ ᖄᒃᑲᓐᓂᐊᒍᑦ ᐊᑭᓕᐅᑕᐅᔭᕆᐊᖃᕐᓂᐊᖅᑐᑦ 2003-2004-ᒥ 
ᐊᑭᑐᓂᕐᓴᐅᓂᐊᕋᓱᒋᕙᕗᑦ $36 ᒥᓕᐊᖏᓐᓂᒃ ᑕᐃᒃᑯᓇᓐᖓᑦ ᑮᓇᐅᔭᖅᑐᕈᑎᐅᓂᐊᖅᑐᓄᑦ 
ᒥᒃᓴᐅᓴᒃᑕᐅᓚᐅᕐᓯᒪᔪᓂᑦ. 
 
ᐅᖃᖅᑏ ᓇᓗᓇᐃᖅᑲᐅᔭᕋ ᐱᒋᐊᓂᖓᓂ ᒪᓕᒃᓗᒍ ᑖᒃᑯᐊ ᒐᕙᒪᒃᑯᑦ ᐊᒃᓱᕈᕈᑎᖃᕐᒪᑕ ᓯᕗᓪᓕᐅᑎᔭᐅᓪᓗᓂᓗ 
ᐊᑭᓕᒃᓴᖃᖁᓇᒋᑦ ᑮᓇᐅᔭᓕᕆᓐᓇᐅᑉ ᐃᓗᐊᓂ.  ᑕᐃᒪᐃᓐᓂᖓᓄᑦ ᑐᑭᖃᖅᐳᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑐᓂᔭᐅᖃᑦᑕᕐᓂᑦᑎᓐᓄᑦ ᑐᓂᔭᐅᓯᒪᔪᑦ ᐅᖓᑖᓄᓗᐊᖁᓇᑕ. 
 
ᓄᑖᑦ ᑮᓇᐅᔭᖅᑐᕈᑎᓄᑦ ᐊᒃᓱᕈᕈᑕᐅᓕᖅᑐᑦ ᐊᑭᓕᒃᓴᓂᒍᑕᐅᕙᖕᒪᑕ ᒐᕙᒪᐅᔪᓄᑦ ᑕᐃᒪᓕᕋᑦᑕ 
ᐃᓱᓕᑉᐸᓪᓕᐊᓕᖅᑎᓪᓗᒍ ᓂᕈᐊᖅᑕᐅᓯᒪᓂᕆᔭᕗᑦ. 
 
ᖁᔭᓇᖅᑐᖅ, ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑦᑎᔾᔪᑕᐅᓚᐅᖅᑐᖅ ᐃᓄᒋᐊᖕᓂᖏᓐᓄᑦ ᐊᑐᖃᑦᑕᕐᓂᒧᑦ 
ᐋᖅᑭᒋᐊᕈᑎᑦ ᑐᓐᖓᕕᖃᖅᑎᑕᐅᓂᐊᓕᕐᒪᑕ 2001-ᒥ ᓈᓴᖅᑕᐅᓂᑯᓂᒃ ᑖᒃᑯᐊᓗ ᑐᑭᖃᕐᓂᐊᖅᑐᑦ 
ᓂᕆᐅᒍᓐᓇᕐᓂᑦᑎᓐᓂᒃ ᐱᒃᑲᓐᓂᖅᑎᑕᐅᓛᕐᓂᑦᑎᓐᓂᒃ $30 ᒥᓕᐊᓐᑲᓐᓂᕐᓂᒃ ᐃᓗᐊᒍᑦ ᒪᓕᒐᖃᖅᑎᑕᐅᓂᖏᑕ 
ᑮᓇᐅᔭᖃᖅᑎᑕᔾᔪᑎᑦᑕ ᐊᖏᖃᑎᒌᒍᑎᑎᒍᑦ. 
 
ᐊᒻᒪᓗ, ᐊᑭᓕᒃᓴᖃᖏᓪᓗᑕ ᕿᒪᐃᖁᓪᓗᑕ ᑲᔪᓯᓂᐊᕐᒪᑕ ᓄᑖᑦ ᒐᕙᒪᐅᓂᐊᖅᑐᑦ ᑐᒃᓯᕋᐅᑎᓕᐅᖅᐳᒍᑦ 
ᑖᒃᓯᔭᖅᑕᐅᓯᒪᓕᕇᖅᑎᓪᓗᒋᑦ ᐅᓄᕐᓂᕆᔭᖏᑦ ᒥᒡᖠᒋᐊᖅᑕᐅᖁᓪᓗᒋᑦ ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ  

ᐱᓕᕆᕕᐅᔪᑦ, ᐊᓯᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖏᑕ,  ᒥᒡᖠᒋᐊᖅᑕᐅᔪᒪᓪᓗᑎᒃ 
$11.2 ᒥᓕᐊᓐᓂᒃ.  ᑖᒃᑯᐊ ᒥᒡᖠᒋᐊᕈᑕᐅᔪᑦ ᑲᔪᓯᑎᑕᐅᓂᐊᖅᐳᑦ ᐊᖅᑯᑎᒋᔭᐅᓗᑎᒃ ᒐᕙᒪᒃᑯᑦ ᐊᐅᓚᓂᖏᑎᒍᑦ, 
ᐊᓯᔾᔨᕐᓯᓂᐊᖏᑦᑐᓪᓕ ᐱᓕᕆᐊᓂᒃ ᐊᒃᑐᐃᓂᖃᕐᓂᐊᖅᑐᓂᒃ ᓄᓇᕗᒥᐅᑕᐅᔪᓂᒃ. 
 
ᐋᖅᑭᒋᐊᕈᑕᐅᔪᑦ ᐊᑐᓂ ᐱᓕᕆᕕᐅᔪᓄᑦ ᓴᖅᑭᑕᐅᖃᑦᑕᕐᓂᐊᖅᐳᑦ ᑲᑎᒪᕐᔪᐊᕐᓂᑦᑎᓐᓂ 
ᐃᓱᒪᒃᓴᕐᓯᐅᕈᑕᐅᖃᑦᑕᕐᓂᐊᕐᒪᑕ ᐃᓗᐊᒍᑦ ᐃᓚᒋᐊᕈᑎᖏᑕ ᑮᓇᐅᔭᖅᑐᕈᑎᒃᓴᐃᑦ ᑲᔪᓯᑎᑕᐅᔪᓐᓇᖁᓪᓗᒋᑦ 
ᐊᓯᔾᔨᕈᑕᐅᔪᒪᔪᑦ ᑮᓇᐅᔭᑎᒍᑦ ᐊᑭᓕᖅᑐᐃᔾᔪᑎᒋᔭᖏᑦ ᐱᓕᕆᕕᐅᔪᑦ. 
 
ᐅᓄᕐᓯᒋᐊᕈᑎᖏᑦ ᐊᑭᓕᐅᑕᐅᔪᑦ ᐊᑭᓕᖅᑕᐅᔪᓐᓇᕐᓂᐊᖅᐳᑦ ᐊᖅᑯᑎᒋᔭᐅᓗᑎᒃ ᐊᑭᑭᓐᓂᖅᓴᐅᔪᑎᒍᑦ 
ᐊᑭᓕᕐᓱᕈᑕᐅᔪᑦ ᐊᒻᒪᓗ ᐅᓄᕐᓂᖅᓴᐅᔪᓂᒃ ᑮᓇᐅᔭᓂᒃ ᑐᓂᔭᐅᓂᐊᕐᓂᕆᔭᕗᑦ ᒪᓕᒃᓗᒍ ᐊᑐᓕᖅᐸᑕ 
ᐃᓄᒋᐊᖕᓂᖏᑎᒍ ᒥᒃᓴᐅᓴᒃᓯᖃᑦᑕᕐᓂᕐᒥᒃ. ᒫᓐᓇᐅᔪᖅ ᓂᕆᐅᒃᐳᒍᑦ ᐊᑭᓕᒃᓴᖃᕐᓂᐊᕐᓂᑦᑎᓐᓂᒃ 2003-2004-ᒥ 
ᖃᓂᒋᔭᖏᓐᓂ $50 ᒥᓕᐊᓐ.  ᑭᓯᐊᓂᓕ, ᑕᐃᒪᓐᖓᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 
ᐊᖏᓂᖅᓴᐅᖃᑦᑕᓚᐅᕐᓂᖏᓐᓄᑦ ᐊᑭᓕᖅᑐᕈᑎᒋᔭᑦᑎᓐᓂᑦ ᐱᒋᐊᓕᓵᖅᑎᓪᓗᑕ ᐊᕐᕌᒍᑦ ᐱᖓᓱᑦ ᐃᓗᐊᓂ 
ᑲᑎᒪᔨᐅᓕᖅᑎᓪᓗᑕ, ᒐᕙᒪᒃᑯᑦ ᐊᑭᓕᒃᓴᓂᖏᔾᔪᑎᒋᓂᐊᖅᑕᖏᑦ ᐊᒻᒪᓗ ᓂᕆᐅᒃᐳᒍᑦ ᒫᓐᓇᐅᔪᖅ 
ᓂᕈᐊᖅᑕᐅᓯᒪᓂᕗᑦ ᐃᓱᓕᑎᓪᓗᒍ ᑮᓇᐅᔭᓂᒃ ᐊᒥᐊᒃᑯᖃᕐᓂᐊᕐᓂᖏᓐᓂᒃ ᓄᑖᑦ ᒐᕙᒪᐅᓂᐊᖅᑐᑦ. 
 
>>ᐸᑦᑕᑐᖅᑐᑦ 
 
2004-05-ᒥ ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᑦ 
 
ᐅᖃᖅᑏ, ᐅᐊᑦᑎᐊᖅ ᓇᓗᓇᐃᖅᑲᐅᔭᕋ ᒪᓕᒃᓗᒍ, ᓴᖅᑭᑦᑎᓕᕐᒥᔪᖓ ᐊᑭᑐᔪᖅᑐᕈᑎᒃᓴᐃᑦ 
ᑐᓂᐅᖅᑲᖅᑕᐅᓂᖏᓐᓄᑦ ᐱᖁᔭᕐᔪᐊᒥᒃ ᐊᕐᕌᒍᒧᑦ 2004-2005-ᒧᑦ. 
 
ᐊᕐᕌᒍᒧᑦ 2004-05-ᒧᑦ ᒐᕙᒪᒃᑯᕗᑦ ᐸᕐᓇᒃᓯᒪᕗᑦ ᑐᓂᓯᐅᖅᑲᐃᔪᒪᓪᓗᑎᒃ ᐅᖓᑖᓂᐊᕐᔫᖅᑐᓂᒃ $108 ᒥᓕᐊᓐ 
ᐊᑭᑐᔪᖅᑐᕈᑕᐅᓂᐊᖅᑐᓄᑦ ᐱᓕᕆᐊᓄᑦ ᐃᑲᔪᖅᓯᔾᔪᑕᐅᓗᑎᒃ ᓄᓇᓕᐅᔪᓂ ᓄᓇᕗᒥ.  ᑖᓐᓇ 
ᒥᑭᓐᓂᖅᓴᐅᔪᒐᓗᐊᖅ $143 ᒥᓕᐊᓐᓂᑦ ᐱᖃᓯᐅᔾᔭᐅᓯᒪᔪᓂᒃ ᐊᑭᑐᔪᖅᑐᕈᑎᒃᓴᓄᑦ 2003-04-ᒧᑦ.  ᑭᓯᐊᓂᓕ, 
ᐊᑭᑐᓂᖅᓴᐅᔪᖅ ᑐᕌᒐᒃᓴᕆᔭᑦᑎᓐᓂᑦ $75 ᒥᓕᐊᓐᓂᑦ ᐊᑭᑐᔪᖅᑐᕈᑎᒃᓴᖏᑕ ᒐᕙᒪᒃᑯᑦ ᓱᕐᕋᐃᔪᒪᖏᒻᒪᑕ 
ᑕᒪᑐᒥᖓ . 
 
ᒫᓐᓇᐅᔪᖅ ᐅᖃᐅᓯᖃᕐᓂᐊᖅᐳᖓ ᐱᓕᕆᕕᐅᔪᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᓯᖅᑕᖏᓐᓂᒃ ᐊᕐᕌᒍᒧᑦ ᐊᒡᒋᖅᑐᒧᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᑦ ᑖᒃᑯᑑᓗᑎᒃ ᐊᑭᑐᓂᖅᐸᐅᔪᓂᒃ 
ᑮᓇᐅᔭᖅᑐᕈᑎᒃᓴᖃᖅᐳᑦ ᐊᑭᑐᔪᖅᑐᕈᑎᒃᓴᖏᓐᓂᒃ ᐊᕐᕌᒍᒥ ᐊᒡᒋᖅᑐᒧᑦ $28.6 ᒥᓕᐊᓐᓂᒃ ᐊᑐᖅᑕᒃᓴᖃᖅᖢᑎᒃ.  
ᑐᕌᒐᒃᓴᕆᔭᕗᓪᓕ ᐱᐅᓯᒋᐊᖁᓪᓗᒋᑦ ᐱᓕᕆᔪᓐᓇᑦᑎᐊᕐᓂᐊᕐᒪᑕ ᐃᓅᓕᓴᐃᔾᔪᑕᐅᔭᕆᐊᖃᖅᑐᓂᒃ ᓄᓇᕗᒥᐅᓂ 
ᖃᓂᒃᓴᕐᓗᑎᒃ ᓄᓇᓕᖏᓐᓂ, ᐊᒻᒪᓗ ᖃᓪᓗᓈᑦ ᓄᓇᖓᓐᓂᒃ ᐊᑐᖃᑦᑕᕐᓂᕆᔭᕗᑦ ᐃᓅᓕᓴᐃᕕᖏᓐᓂᒃ 
ᒥᒡᖠᒋᐊᕐᓗᒍ. 
 
ᐃᓚᒋᓪᓗᒍ $22.9 ᒥᓕᐊᓐ ᐱᖃᓯᐅᔾᔭᐅᓯᒪᓪᓗᓂ ᑮᓇᐅᔭᖅᑐᕈᑎᒃᓴᓂ ᐱᖓᓱᓄᑦ ᐋᓐᓂᐊᕕᒃᓴᓄᑦ 
ᐱᒋᐊᕈᑕᐅᓂᐊᖅᑐᑦ, ᑮᓇᐅᔭᖃᖅᑎᑕᐅᓂᖓ $4.1 ᒥᓕᐊᓐᓂᒃ ᐱᖃᓯᐅᔾᔭᐅᓯᒪᕗᖅ ᑭᖑᕝᕕᕈᑎᒃᓴᖓ 
ᐋᓐᓂᐊᕕᖓᑦᑕ ᐃᒡᓗᓕᖕᒥᐅᑦ, ᐊᒻᒪᓗ $1.1 ᒥᓕᐊᓐ ᐊᑐᐃᓐᓇᐅᑎᑕᐅᕗᖅ ᐱᔭᕇᖅᑕᐅᔾᔪᑎᒃᓴᖓ ᐊᔪᕈᑎᓕᖕᓄᑦ 
ᐸᖅᑭᒡᖠᕕᐅᑉ ᐃᒡᓗᓕᒑᕐᔪᖕᒥ.  
 
ᐅᖃᖅᑏ, ᒪᓕᒃᖢᒋᑦ ᑐᕌᒐᒃᓴᓕᐊᖑᓯᒪᔪᑦ ᕿᖓᐅᒻᒥ ᐱᐅᓯᒋᐊᖁᓪᓗᒋᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᕈᒪᕙᒃᑐᑦ 
ᐊᒻᒪᓗ ᐃᒡᓗᖃᖅᑎᑕᐅᖁᓪᓗᒋᑦ ᐊᑭᑐᓗᐊᖏᑦᑐᓂᒃ ᓄᓇᕗᒥᐅᑕᓕᒫᑦ, 39 ᐳᓴᓐᖏᑦ ᐊᑭᑐᔪᖅᑐᕈᑎᒃᓴᐅᔪᑦ 
ᐃᓕᓐᓂᐊᕐᕕᒐᓚᖕᓄᑦ ᐱᓕᕆᔾᔪᑎᒃᓴᐅᓂᐊᖅᑐᑦ ᐊᒻᒪᓗ ᐃᒡᓗᖃᖅᑎᑦᓯᕐᓂᒧᑦ.  ᑮᓇᐅᔭᐃᑦ ᐊᑐᐃᓐᓇᐅᑎᑕᐅᕗᑦ 
ᓄᑖᕐᒧᑦ ᐃᓕᓐᓂᐊᕐᕕᐊᓗᒃᓴᖓᓄᑦ ᐊᕐᕕᐊᓂ, ᐃᓕᓐᓂᐊᕐᕕᖕᓄᓪᓗ ᐃᓚᒋᐊᕈᑎᒃᓴᐃᑦ ᑎᑭᕋᕐᔪᐊᕐᒥ ᐊᒻᒪᓗ 
ᐃᖃᓗᖕᓂ, ᐊᒻᒪᓗ ᐅᐊᑦᑎᐊᖅ ᐅᖃᐅᓯᕆᔭᐅᔭᓐᓄᑦ, ᑭᖑᕝᕕᕈᑎᒃᓴᒥᒃ ᔪᒥ ᐃᓕᓐᓂᐊᕐᕕᐊᓄᑦ ᐃᖃᓗᖕᓂ.  
ᐃᓚᒋᓪᓗᓂᒋᑦ ᑮᓇᐅᔭᖅᑐᕈᑎᒃᓴᓂ ᓄᑖᓂᒃ ᐅᖃᓕᒫᒐᖃᕐᕕᒃᑖᕐᓂᐊᖅᑐᑦ ᖃᒪᓂᑦᑐᑎᐊᕐᒥᐅᑦ,  

ᐃᓕᓐᓂᐊᖅᑎᐅᔪᓪᓗ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᖕᒥ ᐊᖏᕐᕋᒃᓴᖏᓐᓄᑦ ᐃᖃᓗᒃᑑᑦᑎᐊᕐᒥ, ᐊᒻᒪᓗ 
ᐃᓕᓐᓂᐊᕐᕕᒡᓴᒧᑦ ᐃᓐᓇᕐᓄᑦ ᑭᓐᖓᓂ. 
 

ᐊᑭᑐᔪᖅᑐᕈᑎᓄᑦ ᒥᒃᓴᐅᓴᒃᑕᐅᓯᒪᔪᑦ ᐱᖃᓯᐅᔾᔨᓯᒪᕗᑦ $10.1 ᒥᓕᐊᓐᓂᒃ  ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ.  
ᑖᒃᑯᐊᓗ ᓇᓕᖅᑲᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑦ ᐊᑭᓕᕐᓯᓂᐊᖅᑐᑦ ᐊᖅᑯᑎᒋᓗᒍ ᐅᐸᓗᖓᐃᔭᐅᑎᑦ 
ᐱᓕᕆᕕᖃᖅᑎᑦᓯᓂᕐᒧᑦ ᑮᓇᐅᔭᖁᑎᖏᓐᓂᑦ.  ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᑲᑎᓪᓗᒋᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪᓗ ᐱᓕᕆᕕᖃᖅᑎᑕᐅᓂᕐᒧᑦ ᑮᓇᐅᔭᖁᑎᖏᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᓴᓇᔾᔪᑕᐅᔪᓐᓇᕐᓯᓂᐊᖅᑐᖅ 80-ᓂᒃ ᐃᒡᓗᓂᒃ ᐊᕐᕌᒍ 2004-05-ᒥ. ᐅᖃᖅᑏ, ᓄᓇᓕᓕᒫᑦ ᓄᓇᕗᒥ 
ᐃᑲᔪᖅᑕᐅᓂᐊᖅᐳᑦ ᐃᓄᓕᒫᓄᑦ ᐃᒡᓗᒃᓴᒃᑲᓐᓂᐅᓂᐊᖅᑐᓄᑦ. 
 

ᐅᐸᓗᖓᐃᔭᐃᓂᕐᒧᑦ ᐱᓕᕆᕕᖃᖅᑎᑦᓯᕐᓂᒧᑦ ᑮᓇᐅᔭᖁᑎᒋᔭᐅᔪᑦ ᓴᖅᑭᑕᐅᓚᐅᖅᐳᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐊᒃᑑᕙ 5, 2003-ᖑᑎᓪᓗᒍ ᑲᖏᖅᖠᓂᕐᒥ ᐊᒻᒪᓗ ᓇᓗᓇᐃᕐᓯᓪᓗᑎᒃ ᑮᓇᐅᔭᓂᒃ ᐅᓄᕐᓂᖅᓴᐅᔪᓂᒃ ᐃᒪᕐᒧᑦ 
ᐊᒻᒪᓗ ᑭᓈᓗᖕᓂᒃ ᒥᓪᓗᐊᕈᑕᐅᓂᐊᖅᑐᓄᑦ ᐊᑐᖅᑕᐅᓂᐊᖅᑎᓪᓗᒋᑦ.  ᑖᒃᑯᐊᓗ ᓯᕗᓪᓕᖅᐸᐅᔾᔭᐅᓯᒪᓪᓗᑎᒃ 
ᑭᓐᖒᒪᔭᐅᔪᑦ ᓄᓇᓕᐅᔪᓄᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓂᒃ ᓇᓕᖅᑲᓪᓗᐊᖏᓐᓂᒃ ᑖᒃᑯᐊ 
ᐊᑭᓕᖅᓯᔭᕆᐊᖃᕐᓂᐊᕐᓂᖏᓐᓄᑦ ᐱᖃᓯᐅᔾᔭᐅᓯᒪᕗᑦ 2004-05-ᒧᑦ ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᑦ 
ᐊᒻᒪᓗ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᖏᓐᓂ ᐸᕐᓇᐅᑎᖏᓐᓃᑭᓪᓗᑎᒃ. 
 

ᑲᑎᑕᐃᓐᓇᕆᓗᒋᑦ ᑮᓇᐅᔭᖅᑐᕈᑎᒃᓴᖏᑦ ᓄᓇᓕᖕᓂ ᒐᕙᒪᓕᕆᓕᔨᒃᑯᑦ ᐊᒻᒪᓗ ᓄᒃᑕᐅᓯᕆᔨᒃᑯᑦ 
ᐊᑭᑐᔪᖅᑐᕈᑎᒃᓴᖏᑦ 2004-05-ᒧᑦ $19.2 ᒥᓕᐊᓐᖑᓪᓗᑎᒃ.  ᑖᒃᑯᐊ ᐱᖃᓯᐅᔾᔨᓯᒪᔪᑦ $16.6 ᒥᓕᐊᓐᓂᒃ 
ᓄᓇᓕᖕᓂ ᐱᓕᕆᔾᔪᑕᐅᓂᐊᖅᑐᓄᑦ, ᑖᒃᑯᐊᓗ ᐃᒻᒪᖄ ᓄᓇᓕᖕᓂ ᑭᓈᓗᖕᓂᒃ ᒥᓪᓗᐊᕐᓂᕐᒧᑦ ᐊᒻᒪᓗ 
ᐃᒥᖅᑕᐃᓂᕐᒧᑦ ᐱᓕᕆᔾᔪᑎᖏᑕ ᐊᕝᕙᓪᓗᐊᕆᓪᓗᓂᒋᑦ.  ᓄᒃᑕᐅᓯᕆᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂᒃ 
ᐊᑐᐃᓐᓇᐅᑎᑦᓯᔪᑦ $2.6 ᒥᓕᐊᓐᓂᒃ. 
 

ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪᓗ ᓄᒃᑕᐅᓯᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᔾᔨᓯᒪᕗᑦ ᖃᓂᒋᔭᖏᓐᓂ 115-
ᓂᒃ ᐱᓕᕆᐊᒃᓴᓂᒃ ᐊᑭᓕᖅᑐᕆᖃᖅᑐᖃᐅᖅᑐᐃᓐᓇᐅᓪᓗᑎᒃ ᐃᓘᓐᓇᑲᓴᖏᓐᓂ ᓄᓇᓕᐅᔪᓂ 2004-05-ᒧᑦ.  
ᐃᓚᒋᓪᓗᓂᒋᑦ ᐊᑭᑐᔪᖅᑐᕈᑎᒃᓴᓄᑦ ᑐᓂᔭᐅᔪᑦ $4 ᒥᓕᐊᓐ ᐱᓕᕆᔾᔪᑕᐅᓂᐊᖅᑐᑦ ᐃᖃᓗᖕᓂ, ᐊᓯᖏᓪᓗ 
ᐊᑭᑐᔪᖅᑐᕈᑕᐅᔪᑦ ᐊᑐᖅᑕᐅᓂᐊᕐᒥᔪᑦ  ᑭᓈᓗᐃᑦ ᓴᓗᒻᒪᕐᓴᐃᕕᖏᓐᓄᑦ ᑭᓐᖓᕐᓂ, ᑭᖑᕝᕕᕐᓯᔾᔪᑕᐅᓗᑎᒡᓗ ᐃᒪᐅᑉ 
ᓱᓪᓗᐊᓂᒃ ᐃᖃᓗᒃᑑᑦᑎᐊᕐᒥ, ᐃᒪᐅᓪᓗ ᓴᓗᒻᒪᖅᓴᖅᑕᐅᔾᔪᑎᖏᓐᓄᑦ ᐅᕐᓱᖅᑑᕐᒥ, ᑭᓈᓗᖕᓄᓪᓗ 
ᐃᒥᖅᑕᖅᑕᐅᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ ᑲᖏᖅᖠᓂᕐᒥ, ᓴᓪᓕᓂ, ᐊᒻᒪᓗ ᖃᐅᓱᐃᑦᑐᒥ, ᐊᒻᒪᓗ ᖁᕐᓗᖅᑐᕐᒥ 
ᑭᓈᓗᒃᑯᕕᐊᓄᑦ ᓴᓇᔾᔪᑕᐅᓂᐊᕆᓪᓗᓂ. ᐊᒻᒪᓗ ᓄᑖᓂᒃ ᑮᓇᐅᔭᖅᑐᕈᑎᒃᓴᖃᕐᒥᔪᑦ ᓄᓇᓕᐅᔪᓂ 
ᐊᖅᑯᓯᐅᕈᑎᒋᓂᐊᖅᑕᖏᓐᓄᑦ, ᐊᒻᒪᓗ ᐱᐅᓯᒋᐊᖅᑕᐅᔾᔪᑎᒋᓂᐊᖅᑕᖏᓐᓄᑦ ᒥᑦᑕᕐᕕᖕᒥ ᐅᑕᖅᑭᕕᐅᔪᓄᑦ. 
 

ᐅᖃᖅᑏ, ᐃᑲᔪᖅᑕᐅᔾᔪᑕᐅᓂᐊᕐᒥᔪᖅ ᓄᓇᓕᐅᔪᓄᑦ $569,000 ᑮᓇᐅᔭᖅᑐᕈᑎᒃᓴᖓᑦ ᐱᖅᑯᓯᓕᕆᔨᒃᑯᑦ 
ᐅᖃᐅᓯᓕᕆᔨᒃᑯᑦ ᐃᓐᓇᑐᖃᓕᕆᔨᒃᑯᑦ ᒪᒃᑯᒃᑐᓕᕆᔨᒃᑯᓪᓗ ᐱᓕᕆᕕᖓᑦᑕ.  ᑖᒃᑯᐊ ᑮᓇᐅᔭᐃᑦ 
ᐃᑲᔪᖅᓯᔾᔪᑕᐅᓂᐊᖅᑐᑦ ᓄᓇᓕᖕᓂ ᐱᑐᖃᒃᑯᕕᖏᓐᓄᑦ, ᒪᒃᑯᒃᑐᓄᑦ ᐊᒻᒪᓗ ᐃᓐᓇᑐᖃᕐᓄᑦ ᐅᐸᒐᕆᔭᐅᔪᓄᑦ 
ᓄᓇᕗᑦ ᐃᓗᐊᓂ. 
 

ᓴᓇᔪᓕᕆᔨᒃᑯᑦ ᐱᔨᑦᓯᖅᑎᒃᑯᓪᓗ ᐱᓕᕆᕕᖓᑦ ᐊᑭᑐᔪᖅᑐᕈᑎᒃᓴᖃᖅᐳᑦ $7.7 ᒥᓕᐊᓐᓂᒃ.   ᑖᒃᑯᐊ 
ᐱᖃᓯᐅᔾᔨᓯᒪᔪᑦ $5 ᒥᓕᐊᓐᓂᒃ ᓄᑖᕈᕆᐊᕐᓯᔾᔪᑕᐅᓂᐊᖅᑐᑦ ᐊᒻᒪᓗ ᓴᓇᔾᔪᑕᐅᓗᑎᒃ ᐅᕐᓱᐊᓗᖃᐅᑎᓄᑦ 
ᖃᑦᑕᐅᔭᓄᑦ ᓄᓇᕗᒥᓂ.  ᐅᓄᕐᓂᖅᐸᐅᔪᓂᒃ ᑮᓇᐅᔭᖃᖅᑎᑕᐅᔪᑦ  ᐅᕐᓱᐊᓗᖕᓄᑦ  ᖃᑦᑕᐅᔭᓕᕆᔾᔪᑕᐅᓂᐊᖅᑐᑦ 
ᐃᒃᐱᐊᕐᔪᖕᒥ, ᓴᓂᕋᔭᖕᒥ, ᖃᐅᓱᐃᑦᑐᒥ, ᑯᕌᕈᖕᒥ, ᐊᒻᒪᓗ ᓇᐅᔮᓂ. 
 

2004-05-ᒧᑦ, ᐃᑯᐱᒡᕕᓕᕆᔨᒃᑯᑦ ᐱᓕᕆᕕᖓᑦ ᑮᓇᐅᔭᖅᑐᕈᑎᓂᒃ ᐊᑭᑐᔪᓄᑦ ᐱᓕᕆᔾᔪᑎᖃᕐᓂᐊᖅᐳᑦ $2.0 
ᒥᓕᐊᓐᓂᒃ ᐊᔾᔨᒌᖏᑦᑐᓄᑦ ᐳᓚᕋᖅᑐᓕᕆᕕᖕᓄᑦ, ᒥᓐᖑᐃᕐᓯᕐᕕᖕᓄᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐱᓕᕆᔾᔪᑕᐅᓗᑎᒃ 
ᓄᓇᕗᑦ ᐃᓗᐊᓂ.  ᑐᓂᔭᐅᓂᐊᕐᒥᔪᑦ $575,000-ᓂᒃ ᐱᖃᓯᐅᔾᔭᐅᓯᒪᕗᑦ ᐊᑐᖅᑕᐅᓂᐊᖅᑐᑦ ᓄᑖᒧᑦ 
ᐆᒪᔪᓕᕆᔨᒃᑯᑦ ᐱᓕᕆᕕᖓᑦᑕ ᓄᓇᓯᐅᑎᒃᑯᕕᒃᓴᖓᓐᓂᒃ ᑎᑭᕋᕐᔪᐊᕐᒥ. 
 
ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᕕᖓᑦ ᑐᓂᔭᐅᓂᐊᖅᐳᑦ $7.2 ᒥᓕᐊᓐᓂᒃ ᐊᑭᑐᔪᖅᑐᕈᑎᒋᓂᐊᕐᓗᓂᒋᑦ ᐊᕐᕌᒍᒥ 
ᐊᒡᒋᖅᑐᒥ.  ᑖᒃᑯᐊ ᐊᑭᑐᔪᖅᑐᕈᑎᒃᓴᖏᑦ ᐱᖃᓯᐅᔾᔨᓯᒪᕗᑦ $6.5 ᒥᓕᐊᓐᓂᒃ ᓄᑖᒧᑦ ᐃᖅᑲᖅᑐᐃᕕᒡᓴᒧᑦ 
ᓄᓇᕗᒧᑦ, ᑖᓐᓇ ᐃᖃᓗᖕᓃᓐᓂᐊᖅᑐᖅ.  ᐱᔭᕇᕐᕕᒃᓴᐅᑎᖓᓗ ᐸᕐᓇᒃᑕᐅᓯᒪᓪᓗᓂ 2005-06-ᒧᑦ. 

ᐅᖃᖅᑏ, ᐊᕐᕌᒍᑦ ᑎᓴᒪᑦ ᐃᓗᐊᓂ ᐊᐅᓪᓕᔾᔨᓯᒪᕗᒍᑦ ᓴᓇᕙᓪᓕᐊᖁᓪᓗᑕ ᐊᔪᕈᓐᓃᖅᐸᓪᓕᐊᓂᕆᔭᑦᑎᓐᓂᒃ 
ᓄᑖᖑᓪᓗᑕ ᒐᕙᒪᐅᓪᓗᑕ ᐱᔨᑦᓯᖁᓪᓗᑕ ᐱᔨᑦᓯᕈᑎᑎᒍᑦ ᓄᓇᕗᒥᐅᓂᒃ ᐊᑑᑎᖃᖅᑐᒃᑯᑦ.  ᐊᖏᓂᖅᐸᐅᔪᖅ 
ᐱᓕᕆᐊᕆᔭᑦᑎᓐᓂ ᓴᓇᓂᐅᓚᐅᖅᑐᖅ ᐊᑭᑐᔪᓂᒃ ᐱᓕᕆᕕᐅᔪᓂᒃ. 
 
ᐅᐱᒍᓱᒋᐊᖃᖅᐳᒍᑦ ᑲᔪᓯᑎᓯᒪᔭᑦᑎᓐᓂᒃ.  ᓄᓇᕗᒥᐅᑕᐅᔪᑦ ᐃᑲᔪᖅᑕᐅᓯᒪᖕᒪᑕ ᓄᑖᓂᒃ 
ᐃᓕᓐᓂᐊᕐᕕᒃᑖᖅᑎᑕᐅᓪᓗᑎᒃ, ᐅᓄᕐᓯᒋᐊᖅᑕᐅᓪᓗᑎᒡᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ.  
ᑕᐃᒪᓐᓇᐃᓕᐅᕈᓐᓇᕐᓯᓯᒪᕗᒍᑦ ᑮᓇᐅᔭᖁᑎᕗᑦ ᑐᓂᔭᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑭᒡᓕᖃᐅᕋᓗᐊᖅᑎᓪᓗᒋᑦ ᐊᑐᖅᑎᐊᕋᓱᐊᕐᓂᒃᑯᑦ.  ᐱᕈᖅᐸᓪᓕᐊᑎᓪᓗᒋᑦ ᐱᔭᐅᔪᒪᔪᑦ ᑮᓇᐅᔭᖁᑎᕗᓪᓗ 
ᑐᓂᔭᐅᕙᒃᑐᑦ ᑭᒡᓕᖃᐅᖅᑎᓪᓗᒋᑦ, ᐃᓄᑑᔾᔨᒐᓗᐊᕈᑦᑕ ᐱᓕᕆᕕᒃᓴᓂᒃ ᑭᓐᖒᒪᔭᑦᑎᓐᒃᓂ 
ᐱᔭᕇᕐᓯᔪᓐᓇᕋᔭᖏᓐᓇᑦᑕ. 
 
ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑦᓯᓂᕆᔭᖓᑦ ᑲᓇᑕᐅᑉ ᒐᕙᒪᒃᑯᖏᑕ ᐅᓄᕐᓯᒋᐊᖅᑕᐅᖁᓪᓗᒋᑦ 
ᐱᓕᕆᕕᒃᓴᓕᐅᕈᑎᒃᓴᐃᑦ ᑮᓇᐅᔭᐃᑦ ᓄᓇᕗᒧᑦ ᑐᓐᖓᓱᒃᑎᑕᐅᓚᐅᖅᐳᑦ ᐊᒻᒪᓗ ᓇᓛᒎᖅᑐᒃᑯᑦ 
ᑐᕌᕐᓂᖃᑦᓯᐊᕐᖢᑎᒃ.  ᐱᓇᓱᐊᕐᓂᖓᑦ ᓯᕗᓕᖅᑎᐅᑉ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑕ, ᐃᖅᑲᓇᐃᔭᖃᑎᒌᒃᑎᓪᓗᒋᑦ 
ᐃᖅᑲᓇᐃᔭᖃᑎᖃᕐᖢᑎᒃ ᒥᓂᔅᑕᐅᖃᑎᖏᓐᓂᒃ ᑲᓇᑕᐅᑉ ᒐᕙᒪᒃᑯᓐᓂᖔᕐᓯᒪᔪᓂᒃ, ᐱᐅᓯᒋᐊᖅᑎᑦᓯᓯᒪᒻᒪᕆᒃᐳᖅ 
ᑐᑭᓯᒪᓂᕆᔭᖏᓐᓂᒃ ᓄᓇᕗᒥᐅᑦ ᑭᓐᖒᒪᔭᖏᓐᓄᑦ.  ᒫᓐᓇᐅᔪᖅ ᐃᓕᓴᕐᓯᕙᓪᓕᐊᑐᐃᓐᓇᓕᖅᐳᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑐᓂᐅᔭᖃᑦᑕᖅᑐᑦ ᓄᓇᕗᒧᑦ ᐱᑐᐃᓐᓇᐅᖏᑦᑐᑎᒍᑦ ᐱᒋᐊᕈᑎᒃᓴᓄᑦ ᑐᓐᖓᕕᖃᕆᐊᖃᕐᓂᖏᓐᓂᒃ 
ᑭᓐᖒᒪᔭᐅᔪᓂᒃ ᐊᒻᒪᓗ ᐊᑐᑐᐃᓐᓇᕆᐊᖃᖏᓐᓂᖏᓐᓂᒃ ᐃᓄᒋᐊᖕᓂᖏᓐᓄᑦ ᒪᓕᒃᓯᓯᒪᔪᓂᒃ 
ᑮᓇᐅᔭᖅᑖᖅᑎᑦᓯᖃᑦᑕᕐᓂᕐᒥᒃ. 
 
>>ᐸᑦᑕᑐᖅᑐᑦ 
 
ᑭᓯᐊᓂᓕ, ᐅᖃᖅᑏ, ᐃᓱᓕᒋᐊᕈᑎᖃᓕᕋᒪ ᓇᓗᓇᐃᕐᓯᓗᖓ ᐊᑭᑐᔫᑎᑦ ᐱᓕᕆᕕᒃᑖᕈᑎᕗᑦ ᓱᓕ ᐊᒥᒐᓗᐊᕐᒪᑕ.  
ᐊᒃᓱᕈᕈᑕᐅᕗᖅ ᓱᓕ ᐅᓪᓗᒥ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖃᑎᖃᑦᓯᐊᖁᓪᓗᒋᑦ ᓄᓇᕗᒥᐅᑕᐅᔪᑦ ᐱᓕᕆᕕᖃᐅᑦᓯᐊᕐᓂᐊᕐᒪᑕ ᐊᖑᒻᒪᑎᓕᕐᓗᑎᒃ 
ᑲᓇᑕᒥᐅᑕᐅᖃᑎᖏᓐᓄᑦ ᐊᑐᖅᑕᐅᒐᔪᒃᑐᓂᒃ. ᖁᔭᓐᓇᒦᒃ ᐅᖃᖅᑏ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓈᓴᐅᑖ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐳᑭᕐᓇᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 608-1(6): 100ᒋᔭᖓᓂᒃ ᓇᓪᓕᐅᓂᖅᓯᐅᕈᑎᑦ ᖁᕕᐊᓲᑕᐅᔪᐃᓪᓗ ᐅᕈᓪᑦ 

ᐊᒪᓐᓴᓐᒥᒃ ᐅᖅᓱᖅᑑᒥ 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᓂᐊᕐᑐᖓ ᑕᑭᓈᖅᓯᒪᖃᕐᓱᑎ ᑲᑎᒪᔩᑦ ᐅᖃᐅᓯᑦᓴᖏᓐᓂ. 
 
ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᖃᐅᔨᒪᖁᓪᓗᓯ ᑕᒪᖅᒥᓗ ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ 
ᑲᔪᓯᓂᖃᑦᓯᐊᓚᐅᖅᓂᖓᓄᑦ ᑕᕝᕙᓂ ᐊᐅᔭᖅᒥ 100ᓂ ᓇᓪᓕᐅᓂᖅᓯᐅᓂᕐᓂ ᐆᒻᒧᐊ ᕌᓄᑦ ᐊᒪᔅᓴᓐ 
ᑎᑭᓐᓂᐊᓂᐊᓄᑦ ᐅᖅᓱᖅᑑᖅᒧ. 
 
ᐅᖃᖅᑎ, ᓇᓪᓕᐅᓂᖅᓯᐅᓃᑦ ᐃᓚᒋᓕᐅᑎᔪᑦ ᑕᑯᓐᓇᑎᑦᓯᔨᐅᔪᑦ ᓄᓇᓕᖓᓂ ᕿᓚᐅᔾᔭᖅᑏᑦ ᑲᑐᑎᖃᑎᒌᖏᑦ, 
ᓂᔾᔭᐅᓯᔭᖅᑏᑦ, ᕿᓚᐅᔾᔭᖅᑏᑦ ᑲᑕᑦᔭᖅᑏᓪᓗ. ᓄᑖᖅ ᖃᓄᐃᑦᓯᒪᔪᓂ ᓴᕿᑕᐅᑦᓱᓂ. ᐱᐅᒪᕆᓚᐅᕐᓱᑎ ᑕᑯᒋᐊᒧ 
ᓂᔾᔭᐅᓯᔭᖅᑐᓂ ᓯᓈᖓᓐᓂ ᐱᖓᓐᓇᖓᓂ ᐃᓗᐊᓂ ᓄᓇᓕᐊᑕ ᐃᓚᖃᕐᓱᓂ ᑲᓐᓄᔭᐅᔭ ᐊᑭᓐᓇᖅᒥᐅᑕᒥ. 

ᑕᒪᓐᓇᓗ ᖃᓄᐃᑦᓯᒪᓂᐅᔪ ᒪᑐᐃᑕᐅᓂᖃᕐᓱᓂ ᑭᒡᒐᖅᑐᖅᑐ ᐃᖕᕙᑦ ᕼᐊᕝᓇᖕ, ᑭᒡᒐᑐᖅᑎᒻᒪᕆ ᓄᓇᐅᑉ ᐊᓯᖓᓂ 
ᐊᒻᒪ ᓇᒻᒥᓂᕆᔭᕗ ᓯᕗᓕᖅᑎ ᐸᓪ ᐅᑲᓂᖅᓗ. ᖁᔭᓐᓇᒦᕈᒪᑦᓱᒍ ᓯᕗᓕᖅᑎ, ᑭᒡᒐᑐᖅᑎᒻᒪᕆ ᓄᓇᐅᑉ ᐊᓯᖓᓂ 
ᓄᓕᐊᖓᓗ, ᐃᓕᓴᐱ, ᐃᓚᒋᔭᐅᒍᓐᓇᓂᕆᓚᐅᕐᑕᖏᓄᑦ ᑕᒪᑐᒧᖓ ᓇᓪᓕᐅᓂᖅᓯᐅᓂᕐᒧ. 
 
ᐅᖃᖅᑎ, ᐅᖃᕆᐊᑲᓂᕐᓗᖓ ᐃᒪᐃᒻᒪ ᓄᓇᓕ ᑕᒪᖅᒥ ᐱᓕᕆᖃᑎᒌᓐᓂᕆᓚᐅᕐᑕᖏ ᑲᔪᓯᑎᑦᓯᓪᓗᑎ ᑕᒪᑐᒧᖓ 
ᓇᓪᓕᐅᓂᖅᓯᐅᓂᐅᓚᐅᕐᑐᒧ. 
 
ᖁᔭᓐᓇᒦᕈᒪᓗᐊᕐᓱᒍ ᓯᕗᓕᖅᑎᒋᔭᐅᑦᓱᓂ ᐊᐅᓚᑦᓯᔨᐅᓚᐅᕐᑐ, ᐋᖕᑕᓂ ᐊᖏᑎᑕᐅᕈ, ᐱᖑᐊᖅᑐᓕᕆᔨ, ᑕᐃᕕ 
ᕼᐊᑐ, ᐊᒻᒪ ᐅᒥᐊᖅᔪᐊᖁᑎᖃᕐᑐᑦ ᐱᓕᕆᖃᑎᒌᖏᑦ ᐃᒪᐃᒻᒪᓪᓗ ᐃᑦᓯᕙᐅᑕᖃᖅᓱᑎ ᓵᓕ ᑲᕼᑭᐅᓪᒥ. 
 
ᐅᖃᖅᑎ, ᑕᒪᓐᓇ ᓇᓪᓕᐅᓂᖅᓯᐅᓂ ᑲᔪᓯᓂᖃᓚᖓᔾᔭᓚᐅᖏᑦᑐ ᐃᑲᔪᖅᓱᑕᐅᓂᖏᐸᑕ ᐊᒻᒪ ᐃᑲᔪᑕᐅᓂᖏᐸᑕ 
ᓄᓇᓕᑎᖕᓂ ᐃᖕᓇᖅᓄᑦ. 
 
ᐅᖃᖅᑎ, ᐃᓄᖏ ᐅᖅᓱᖅᑑᖅ ᐊᒥᓱᐊᕐᑎᓕᕐᓱᑎ ᐱᔭᑦᓴᖃᖅᓯᒪᓂᖏᓄᑦ ᐃᒪᐃᒻᒪᓪᓗ ᑕᑯᑲᓐᓂᕈᒪᑦᓱᑎ 
ᐱᕙᓪᓕᐊᓂᕆᔭᖏᓄ ᑕᐃᒪᐃᑦᑐᓂ ᓇᓪᓕᐅᓂᖅᓯᐅᓂᐅᔪᓂ. ᐸᖅᓇᑕᐅᔪᑦ ᐱᓕᕆᔭᐅᕙᓪᓕᐊᑦᓱᑎ ᓴᖀᓗᑎ 
ᓄᓇᓕᖕᒥ ᖃᕆᑕᐅᔭᑎᒍᑦ ᐃᓕᖓᓗᓂ ᓇᓪᓕᐅᓂᖅᓯᐅᓂᐅᔪᒧ. ᐅᖃᖅᑎ, ᑐᑦᓯᕋᖅᓱᖓ ᐊᔨᒌᖏᑦᑐᒥ ᓂᕈᐊᕈᑦ 
ᐃᓚᒋᓕᐅᑎᓗᒍ ᐅᖃᐅᓯᕆᔭᒃᑲᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᑭᖒᒪᑦᓯᕗᖅ ᐊᔾᔨᒌᖏᑦᑐᓂ ᓂᕈᐊᕈᑦᒥ ᐃᓚᒋᓕᐅᑎᓂᐊᖅᑕᖓᓄ ᐅᖃᐅᓯᖏᓄᑦ, ᐱᑕᖃᖄ 
ᓇᓪᓕᐊᓂ ᐊᑎᖅᓂ? ᐱᑕᖃᕋᓂ ᐊᑎᖅᓂ, ᐊᑏᒎᖅ ᑲᔪᓯᒋᐊᕐᓗᑎ ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ ᑲᑎᒪᔨᐅᖃᑎᑳ, ᖁᔭᓐᓇᒦᑦᑕᐅᖅ ᐅᖃᖅᑏ. 
 
ᑕᒪᓐᓇᓗ ᐱᕙᓪᓕᐊᑎᒍᓐᓇᓂᐊᕐᒪ ᐅᖅᓱᖅᑑᖅᒥ ᐃᒪᐃᓗᓂ ᐳᓛᕆᐊᖅᕕᐅᒍᓐᓇᕐᓱᓂ. ᐃᓚᒋᐊᕈᑎᔪ, 
ᐃᓕᓐᓂᐊᖅᕖᓪᓗ ᐸᖅᓇᐸᓪᓕᐊᓗᑎ ᖃᓄᐃᑦᓯᒪᓂᕆᔭᓄ ᐅᓂᒃᑳᓕᐊᕆᓗᒋ ᑲᑎᒪᖃᑎᒌᑦᓯᒪᓂᖏᓄᑦ ᐃᓄᐃᑦ 
ᑕᕆᐅᓪᓗ ᐊᑭᐊᓃᖔᖅᓯᒪᔪ. 
 
ᐅᖃᖅᑎ, ᓇᓗᓇᐃᖅᓯᒪᓂᖓᓄᑦ ᐃᓚᒋᑦᓱᓂᐅ ᓯᕗᓪᓕᖅᐸᐅᑦᓱᓂ ᐃᓚᒋᔭᖏᓂ ᐃᓱᒪᒋᔭᐅᓯᒪᔪᓂ ᓴᕿᑎᑦᓯᓗᑎ 
ᒥᖑᐃᓯᖅᕕᖕᒥ ᑲᖏᖅᓱᖓᓕ ᓄᓇᓕᐊᓂᓪᓗ. ᐊᖅᕌᒎᓛᖅᑐ, ᐅᒥᐊᖅᔪᐊ ᓄᐊᕆᐊᒥ ᑎᑭᓚᖅᒥᑦᓱᓂ ᐅᖅᓱᖅᑑᖅᒧ 
ᐊᖁᑎᒋᔭᖓ ᐊᖁᑎᑦᓯᐊᖑᓕᒥᑉᐸᑦ. ᐱᐅᓇᔭᖅᓱᓂᓗ ᐃᒻᒪᖃ ᐱᕙᓪᓕᐊᒍᑎᑦᓴᒋᐊᑲᓂᕐᓄᑦ ᐱᓕᕆᔭᐅᓯᒪᓪᓗᑎ 
ᑎᑭᖏᓐᓂᐊᓂ ᑐᖓᓱᑎᑦᓯᖏᓂᑎᓂ ᐅᒥᐊᖅᔪᐊᒥ. 
 
ᑎᓕᒋᐊᑲᓂᕈᒪᑦᓱᒍ ᒥᓂᔅᑕ ᐱᓕᕆᖃᑎᖃᕆᐊᑲᓂᕐᓗᓂ ᓄᓇᓕᖕᒥ ᖃᐅᔨᒪᒋᐊᖃᑎᒋᓗᒋ ᐃᓱᒪᒋᔭᐅᓯᒪᔪᓂ 
ᖃᓄᐃᒋᐊᑲᓂᕐᓗᑎ. ᐅᕙᑦᓯᐊᕈᒋᐊᖅ ᐅᓪᓗᒥ, ᐊᐱᕆᔪᓐᓇᓂᐊᕐᑕᕋ ᒥᓂᔅᑕ ᖃᓄᐃᑦᑐᓂ ᐸᖅᓇᐅᑎᓄᑦ 
ᐱᓕᕆᕕᒋᔭᖓ ᐸᖅᓇᐃᕐᓯᒪᓂᖏᓄᑦ ᑕᒪᑐᒧᖓ.  
 
ᑕᑯᖁᔾᔨᒍᒪᓪᓗᓯ ᐅᕕᕈᓂᑦ ᓂᓪᓕᐅᓂᕐᓯᐅᓂᖃᑐᒧ ᑕᒪᑐᒧᖓ ᐊᐅᓪᓚᓂᐅᓛᕐᑐᒧ. ᐱᑕᖃᕐᒥᑦᓱᑕ ᐊᓯᖏᓐᓂ 
ᐃᓕᖓᓂᖃᕐᑐᓂ ᑕᒪᒃᑯᓄᖓ ᐃᒪᐃᒻᒪᓂᐊᕐᒪᑕᓗ ᓴᕿᐸᓪᓕᐊᓂᐊᕐᓱᑎ ᓇᓪᓕᐅᓂᕐᓯᐅᓂᖃᕐᓗᑎ ᐅᑯᓄᖓ 
ᐅᒥᐊᖅᔪᐊᖃᑐᖁᑎᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᐳᑭᕐᓇᒃ. ᑲᑎᒪᐅᑎᑦᓴ 3. ᐱᑕᖃᑲᓂᖄ ᓱᓕᒋᐊᑲᓐᓂ ᑲᑎᒪᔩᑦ ᐅᖃᐅᓯᑦᓴᖏᓐᓄᑦ? ᒪᒃᓖᓐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 609-1(6): ᐱᒃᑯᒍᓱᓐᓂᖅ ᒥᓂᔅᑕᒥᒃ ᐋᓐᓂᐊᖅᑐᓕᕆᓂᕐᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᑐᓛᓕᖃᕋ ᖃᐅᒪᔪᒋᐊᓪᓚ ᐊᐅᐸᔮᑦᑐ ᐅᕕᓂᕈᕋ ᖃᐅᑉᐸ ᑕᐃᒪᐃᒧᓪᓗ ᐃᒪᐃᒻᒪ 
ᑖᓂᖅᑐᓈᕆᓛᕋᕕᖓ ᑲᑎᒪᕕᖕᒥ. 
 
ᐅᖃᖅᑎ, ᐊᑑᑎᒐᔪᐃᑦᓱᖓ ᐃᒪᐃᒻᒪ ᓇᖏᖅᓯᕗᖓ ᑲᑎᒪᕕᖕᒥ ᐅᖃᖅᕕᖃᕆᐊᕐᓗᖓ ᒐᕙᒪᑯ 
ᐱᓕᕆᑦᓯᐊᓂᕆᔭᖏᓐᓄᑦ. ᐅᓪᓗᒥ ᐊᑑᑎᒋᐊᖃᖃᐅᑦᓱᖓ ᖃᐅᔨᒃᑲᐃᒋᐊᕐᓱᖓ ᒥᓂᔅᑖᓄᑦ 
ᐋᓐᓂᐊᖃᓐᓇᖏᑦᑐᓕᕆᔨᑯ. ᖃᐅᔨᒪᑦᓱᖓᓗ ᐃᒪᐃᒻᒪ ᐃᓚᖓᓐᓂ ᐱᖏᔭᐃᕕᒋᓗᐊᓯᖃᑦᑕᖅᑕᕋ. 
ᖃᓄᐃᓘᕈᓘᔭᓯᕙᑦᓱᒍ ᖃᖓᐅᓕᕋᐃᒻᒪ ᐊᒻᒪ ᐃᒪᐃᓕᖓᔪᑉᐸᑦᓱᖓᓗ ᐱᑦᑕᓯᐊᖏᒋᐊᖓᓄᑦ ᐱᓕᕆᔭᒥᓄᑦ. 
 
ᐅᖃᖅᑎ, ᐃᓚᖓᓐᓂ ᐃᒪᐃᑉᐸᑦᓱᖓ ᓇᖏᖅᓯᒐᐃᒐᒪ ᐃᒪᐃᓕᑦᓱᖓᓗ, “ᐄᖕ, ᐱᓕᕆᑦᓯᐊᖅᑐ ᐱᓕᕆᔭᒥᓄᑦ”, 
ᑕᐃᒪᐃᓕᒐᔪᐃᑦᓱᖓᓗ. ᐅᓇᓗ ᐅᓪᓗᒥᐅᓂᖓᓂ ᐃᒪᐃᒻᒪ ᓇᖏᖅᓯᓪᓗᖓ ᐊᒻᒪ ᐅᐱᒍᑎᒧᑦ ᒥᓂᔅᑕ 
ᐱᓕᕆᑦᓯᐊᓯᒪᓂᕆᔭᖓᓄᑦ. ᖃᐅᔨᒪᔪᑎ, ᐊᑑᑎᓂᖃᓚᐅᕋᑦᑕ ᒪᑐᐃᖅᓯᓂᖃᕆᐊᖓᓂᕐᒥ, ᒪᑐᐃᖅᓯᓂᖃᕐᑎᓪᓗᒋ 
ᓄᑖᖅ ᑭᕙᓪᓕᖅᒥ ᑐᔪᒻᒥᕕᐅᔪᒥ ᐅᐃᓕᐸᐄᒥ ᑕᕝᕙᓂ ᔫᓂᐅᓚᐅᕐᑐᒥ. 
 
ᐅᖃᖅᑎ, ᑐᖔᒍᑦ ᐊᒥᓱᑲᓪᓚᑦ ᐊᖅᕌᒍᐄᑦ ᐅᑯᓇᓂ ᑭᕙᓪᓕᖅᐸᓯᖕᒥ ᐃᓄᖏᑦ ᐊᑦᓱᕈᕈᑎᖃᐸᓚᐅᕐᒪᑕ ᐃᒪᐃᒻᒪᓪᓗ 
ᐱᑐᖃᑦ ᐅᖁᒪᐃᓐᓂᓐᓂᐊᖅᕕ, ᐅᕝᕙᓗ ᐃᒪᐃᒻᒪ ᐱᑐᖃᖅ ᑐᔪᒻᒥᕕᐅᕙᑦᑐ ᐱᑕᖃᕐᐸᑦᓱᓂ ᐸᒥᐅᑯᑖᓕᖕᒥ 
ᐊᕕᖓᖅᔪᐊᓂ ᐊᒻᒪ ᐊᕕᖓᖅᓂᓗ, ᐊᒻᒪᓗ ᐊᓂᖅᑎᕆᕕᖃᑦᓯᐊᖏᑦᓱᓂᓗ ᐃᓪᓗ, ᐊᒻᒪ ᑕᐃᒫᕈᓘᔭᖅᑕᐅᖅ 
ᐃᒪᐃᒻᒪ ᐱᓕᑕᐃᓇᕐᓱᑕ ᐃᓪᓗᒥ ᐃᒪᐃᒻᒪᓪᓗ ᐊᑲᐅᓈᓂᓴᐅᓂᐊᓕᕐᓱᓂ, ᐃᒪᐃᓕᒍᓐᓇᕐᓱᖓᓗ ᒥᓂᔅᑕᒧ, ᑲᓇᑕᒥ. 
 
ᑕᐃᒪᐃᒧ ᐱᕕᖃᓂᕐᓂ ᒫᓐᓇᐅᓂᖓᓂ ᖁᔭᓐᓇᒦᖅᓗᒍ ᒥᓂᔅᑕ ᐃᑲᔪᖅᓱᕐᓯᒪᓂᐊᓄᑦ ᑭᒡᒐᑐᖅᑕᒃᑲᓂ ᓄᓇᓕᖕᓂ, 
ᐊᒻᒪᓗᑦᑕᐅᖅ ᑕᒪᖅᒥ ᑭᕙᓪᓕᖅᒥᐅᑕᓂ ᐱᑕᖃᓕᑕᐃᓐᓇᕆᐊᖏᓐᓄ ᑐᔪᒻᒥᕕᖕᒥ ᐅᐱᒋᒍᓐᓇᕐᓱᓂᒋᓪᓗ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᐅᑎᑦᓴ 3. ᑲᑎᒪᔩᑦ ᐅᖃᐅᓯᑦᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 610-1(6): ᐱᕐᕈᓗᐊᕿᓂᐅᔪᑦ ᓴᓂᕋᔭᕐᒥ 
 
ᐃᖅᑭᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᑏ, ᑲᑎᒪᔨᐅᖃᑎᑳ, ᐊᒻᒪᓗᑦᑕᐅᖅ ᐸᑎᖅ ᓇᑦᓱ. 
ᑐᖓᓱᑦᑎᒍᒪᓪᓗᓯ ᑕᒪᑦᒥ. 
 
ᑕᕝᕙᓂ ᐊᐅᔭᐅᓚᐅᖅᑐᒥ ᓴᕿᕕᐅᕙᓚᐅᕋᑦᑕ ᓂᕆᐅᓇᐃᓈᖅᑕᐅᕙᑦᓱᑕ ᓄᓇᓕᑦᑎᖕᓂ. ᒪᖅᕉᒃ ᐃᓛᒃᑲ ᐃᒫᖅᓱᑎ 
ᐅᒥᐊᖅᑐᕐᓱᑎ ᐅᒥᐅᔪᒥᓂᐅᓪᓗᑎ. ᑕᐃᒪᐃᑦᓯᒪᒐᓗᐊᕐᑎᓗᒋ ᓂᕆᐅᓇᖏᑦᑐᓂ, ᐃᓅᓯᕆᓇᖅᑐ 
ᑲᔪᓯᖏᓐᓇᕆᐊᖃᕐᓱᓂ, ᐱᓗᐊᖅᑐᒥ ᐃᓚᒃᑲ ᓴᓂᕋᔭᒻᒥ ᐊᒻᒪ ᐃᓪᓗᓕᒥ. ᖁᔭᓐᓇᒦᕈᒪᑦᓱᒋ ᐃᓄᖏᑦ 
ᑭᒡᒐᑐᖅᑕᒃᑲᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᐅᑎᑦᓴ 3. ᑲᑎᒪᔩᑦ ᐅᖃᐅᓯᑦᓴᖏᑦ. ᓄᑕᕋᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 611-1(6): ᐊᕐᕌᒍᑕᒫᑦ ᓘᑦᑖᕆᐊᖅᑐᖅᑕᐅᓂᖅ ᓄᓇᓕᓐᓂ 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᑉᐸᑦᓴᖅ, ᓇᔫᑎᒍᓐᓇᓚᐅᖏᓐᓇᒪ ᑕᕝᕙᓂ ᑲᑎᒪᓂᖅᒥ ᐱᔾᔪᑎᒋᑦᓱᒍ 
ᓯᓚᖕᓂᓗᓚᐅᕐᓱᓂ ᒥᑦᑎᒪᑕᓕᖕᒥ. ᐅᑯᓄᖓ 50ᓄᑦ ᐊᖅᕌᒍᓄ ᐃᒪᐃᑦᓯᒪᓕᕐᓱᖓ ᑕᒫᓂᒥᐅᖑᓯᒪᓕᕐᓱᖓᓗ, 
ᐃᒪᐃᒻᒪᓪᓗ ᓯᕗᓪᓕᖅᐹᑦᓯᐊᒥ ᓯᓚᓐᓂᓗᒐᔪᒋᐊᓚᐅᕐᓱᑕ. 
 
ᐊᑯᓐᓂᐊᓂ ᐱᒋᐊᓕᕋᑖᖅᑎᓪᓗᒋ 1960ᖏᓂ, ᐅᒥᐊᖅᔪᐊ ᒪᑦᑖᕆᐊᕕᐅᕙᓚᐅᕐᓯᒪᔪ ᐊᐅᓪᓚᐸᓚᐅᕐᓯᒪᒻᒪᑕ 
ᓇᓪᓕᐊᓄᑦ ᓄᓇᓕᐅᔪᓄ ᐊᖅᕌᒍᑕᒫᕐᓗ ᑎᑭᐸᑦᓱᓂ. ᑕᐃᑦᓱᒪᓂᐅᑎᓪᓗᒍ ᐳᓚᕋᓐᓂᐅᕙᓚᐅᕐᓯᒪᔪᐃᑦ ᐃᓄᐃᓪᓗ 
ᖃᐅᔨᓴᖅᑕᐅᓂᖃᕐᐸᑦᓱᑎ ᐋᓐᓂᐊᖏᒃᑲᓗᐊᕐᒪᖔᑕ ᓄᓇᓕᐅᔪᓂ. ᐊᔾᔨᒋᖏᓗᐊᓚᐅᕐᓯᒪᔭᖓ ᐃᓅᓯᕆᕙᓚᐅᕐᑕᕗ 
ᑕᐃᑦᓱᒪᓂᐅᑎᓪᓗᒍ ᐅᓪᓗᒥᐅᓕᖅᑐᒥ ᐃᓅᓯᕆᓇᖅᑐᒥ ᐃᒪᐃᐸᓚᐅᕐᓇᑕᓗ ᐊᖅᕌᒍᑕᒫᑦ ᖃᐅᔨᓴᖅᑕᐅᓂᖃᐸᓐᓇᑕ. 
ᐆᑦᑑᑎᒋᓗᒍ, ᐊᐅᓚᔨᒍᓐᓃᖅᑐᖓᓘᓐᓃᑦ ᑭᖑᓪᓕᖅᐹᒥ ᑕᖅᕋᑐᕐᑕᐅᓂᖏᓄᑦ ᐳᕙᒃᑲ. 
 
ᓄᓇᕗᒻᒥ, ᐊᕐᕋᒍᑕᒫᑦ ᐋᓐᓂᐊᕕᒃᑯᑦ ᖃᐅᔨᓴᖅᑕᐅᖃᑦᑕᖏᓐᓇᑦᑕ, ᐅᐊᑦᑎᐊᕈᑎᑑᖏᑦᑐᖅ ᑕᐃᒃᓱᒪᓂ ᓯᑏᕼᐅ 
ᑎᑭᑉᐸᔪᒻᒪᑦ ᓄᓇᓕᓐᓄᑦ 1960-ᖏᓐᓂ ᐊᐅᖏᖅᓯᒋᐊᖅᑐᖅᑐᑎᒃ ᐊᒻᒪᓗ ᐊᓯᖏᑎᒍᑦ ᖃᐅᔨᓴᖅᑐᑎᒃ. 
ᐊᐱᕆᓂᐊᖅᑐᖓ ᒥᓂᔅᑕᖓᓂ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑕᒪᑐᒧᖓ ᐱᓕᕆᐊᖑᔪᒧᑦ 
ᓈᒻᒪᓯᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 612-1(6): ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ 
 
ᑐᑐ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᓇᓗᓇᖏᓐᓂᖓᓂᒃ ᐊᒻᒪᓗ 
ᓵᑕᒃᓴᐅᓂᕐᒥᒃ ᑐᕌᖓᔪᐃᓐᓇᐅᒻᒪᑕ ᒐᕙᒪᒃᑯᑦ ᓂᐅᕕᐊᒃᓴᖃᖃᑦᑕᓂᕐᒧᑦ. 
 
ᐅᖃᖅᑏ, ᐃᒃᐸᔅᓴᖅ ᒪᓕᒐᓕᐅᖅᕕᒻᒥ ᓴᖅᑮᓚᐅᕋᒪ ᑎᑎᕋᖅᓯᒪᔪᓂᒃ ᑐᕌᖓᔪᖅ ᒐᕙᒪᒃᑯᑦ ᑐᓂᕋᑖᓐᓂᑯᖓᓂᒃ 
ᓴᓇᔭᐅᓂᒃᓴᖓᓄᑦ ᑭᕙᓪᓕᕐᒥ ᐋᓐᓂᐊᕕᒃᓴᖓᑕ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᒥᓂᔅᑕᖃᕝᕕᐅᔪᖅ ᓂᕈᐊᓚᐅᕐᒪᑕ ᑐᓂᓯᒍᒪᓪᓗᑎᒃ ᑲᓐᑐᕌᒃᒥᑦ ᑖᒃᓱᒧᖓ ᐱᒻᒪᕆᐅᔪᒥᒃ 
ᐱᓕᕆᐊᒃᓴᖅ ᐱᖃᑕᐅᓗᓂ ᒥᑭᓂᖅ̀ᐸᖑᖏᑦᑐᒧᑦ ᐊᑭᑦᑐᕋᐅᑎᔾᔪᑎᖃᑦᑐᑎᒃ. ᐅᖃᖅᑏ, ᐊᒥᓱᑦ ᐱᒻᒪᕆᐅᔪᑦ 
ᐊᐱᖅᑯᑎᑦ ᑭᐅᔭᐅᑦᑎᐊᖅᓯᒪᖏᒻᒪᑕ ᒐᕙᒪᒃᑯᓐᓂᑦ ᑕᒪᑐᒧᖓ. 
 
ᐅᖃᖅᑏ, ᐃᓕᑕᖅᓯᔪᖓ ᒐᕙᒪᒃᑯᑦ ᑲᒪᒋᔭᖃᐃᓐᓇᖅᑐᑦ ᐊᑦᔨᒌᓕᑎᑦᑎᒋᐊᖃᕐᓂᖏᓐᓂᒃ 
ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᒪᑭᒪᐅᑎᓄᑦ ᑐᕌᒐᖃᓪᓗᑎᒃ ᐃᑲᔪᖅᑐᐃᓗᑎᒃ ᓇᒻᒥᓂᖃᑦᑎᐅᔪᓂᒃ. ᑭᓯᐊᓂᓕ, 
ᑐᓴᖃᑦᑕᕋᑦᑕ ᒥᓂᔅᑕᖓ ᑮᓇᐅᔭᓕᕆᔩᑦ ᐅᖃᐅᔾᔨᖃᑦᑕᕐᒪᑦ ᐅᕙᑦᑎᓐᓂᒃ, ᐊᑭᑐᔪᓄᑦ ᑮᓇᐅᔭᖁᑎᕗᑦ ᐊᒥᓲᖏᒻᒪᑕ. 
 
ᒐᕙᒪᒃᑯᑦ ᖃᐅᔨᒋᐊᖅᑎᐊᕆᐊᓖᑦ ᓂᕈᐊᕋᐃᒻᒪᑕ ᐊᑭᓖᔪᒪᓪᓗᑎᒃ ᐊᒥᓲᓂᖅᓴᓂᒃ ᐱᓕᕆᐊᒃᓴᓄᑦ; ᐱᐅᔪᒥᒃ, 
ᑐᓐᖓᕕᖃᑦᑎᐊᕆᐊᓖᑦ ᐃᑲᔪᖅᑐᐃᓂᐊᖅᑐᒥᒃ ᐃᓱᒪᓕᐅᕈᑎᖏᓐᓄᑦ. ᑕᐃᒪᐃᑎᓪᓗᒋᑦ, ᐅᖃᖅᑏ, ᐃᓱᒪᓇᕐᒪᑦ 
ᑐᓐᖓᕕᒋᔭᖓ ᓴᔪᒃᑐᖅ. 
 
ᐅᖃᐅᔾᔭᐅᓯᒪᒐᑦᑕ, ᐅᖃᖅᑏ, ᒐᕙᒪᒃᑯᑦ ᐋᔩᖃᑎᖃᓚᐅᖅᑐᑎᒃ ᐊᖏᖃᑎᖃᕐᓂᕐᒪᑕ ᐱᓕᕆᓂᒃᑯᑦ ᑲᑐᔾᔭᐅᓂᒃᑯᑦ 
ᑲᑉᐸᓂᐅᔪᒧᑦ ᖁᑦᑎᓂᖅᓴᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓪᓗᑎᒃ. ᐸᑦᑕᑐᖅᐸᕋ ᐱᓇᓱᐊᕐᓂᕆᔭᖓ 
ᐊᖏᓪᓕᕚᓕᑎᑦᑎᓗᑎᒃ ᐃᓄᐃᑦ ᐃᖅᑲᓇᐃᔭᖅᑐᓂᒃ ᐊᒻᒪᓗ ᐃᓕᓐᓂᐊᑲᓐᓂᑎᑦᑎᓂᕐᒥᒃ ᐊᒻᒪᓗ 
ᐱᕕᒃᓴᖃᑦᑎᑦᑎᓂᕐᒥᒃ ᓄᓇᓕᑦᑎᓐᓂ. 

ᑭᓯᐊᓂᓕ ᒐᕙᒪᒃᑯᑦ ᓱᓕ ᓇᓗᓇᐃᖅᓯᑦᑎᐊᕆᐊᓖᑦ ᑕᕝᕗᖓ ᒪᓕᒐᓕᐅᖅᕕᒻᒧᑦ ᐅᕝᕙᓘᓐᓃᑦ ᐃᓄᓐᓄᑦ ᖃᓄᐃᒻᒪᑦ 
ᐊᑦᔨᐸᓗᐊᒍᑦ ᐊᖏᖃᑎᖃᕐᓂᖏᒻᒪᖔᑕ ᐊᑦᑎᓂᖅᓴᒧᑦ ᐊᑭᑦᑐᕋᐅᑎᖃᑕᐅᔪᒥᒃ ᑕᒪᑐᒧᖓ ᐱᓕᕆᐊᒃᓴᒧᑦ, ᒪᕐᕉᓐᓂᒃ 
ᐱᐊᓂᒃᓯᑲᐅᑎᒋᒐᔭᓚᐅᖅᑐᑦ ᐊᑕᐅᑦᑎᒃᑯ; ᐊᒥᓲᓂᖅᓴᐃᑦ ᐃᓄᐃᑦ ᐃᖅᑲᓇᐃᔭᕐᓗᑎᒃ ᐊᒻᒪᓗ ᐊᑦᑎᓂᖅᓴᒥᒃ 
ᐊᑭᖃᕐᓗᓂ ᒐᕙᒪᒃᑯᓐᓄᑦ ᐱᓕᕆᐊᖑᓂᐊᖅᑐᒧᑦ. 
 
ᐅᖃᖅᑎ, ᐊᑐᓐᖏᓗᐊᕐᓂᖅ ᑮᓇᐅᔭᒥᒃ ᐊᑐᖅᑕᐅᒐᓱᖃᑦᑕᕐᓂᑐᐃᓐᓇᐅᖏᑦᑐᖅ ᓂᖏᖅᑕᖅᑎᐅᕙᑦᑐᓄᑦ. 
ᐊᑐᖏᓗᐊᕈᓐᓇᕈᑦᑕ ᐊᕐᕙᖓᓂ ᒥᓕᐊᓐ ᐊᖏᔪᒧᑦ ᐱᓕᕆᐊᒃᓴᒧᑦ, ᑮᓇᐅᔭᓂᒃ ᐊᑐᐃᓐᓇᕈᐃᒐᔭᖅᑐᖅ ᐊᓯᖏᓐᓄᑦ 
ᐊᑐᖅᑕᐅᒍᓐᓇᕐᓗᑎᒃ ᐱᒻᒪᕆᐅᔪᓄᑦᑕᐅᖅ. $500 ᑕᐅᓴᓐ ᑖᓚᔅ ᐊᒥᓱᓂᒃ ᐱᐅᔪᓂᒃ ᓴᖅᑮᔪᓐᓇᖅᑐᖅ ᓄᓇᓕᓐᓄ. 
 
ᐅᖃᖅᑏ, ᐃᓱᒪᖃᕋᓱᓲᖑᒐᒪ ᐊᓯᓐᓂᒃ. ᐃᒻᒪᖃ ᒐᕙᒪᒃᑯᑦ ᐱᐅᓪᓚᕆᑦᑐᒥᒃ ᐱᑦᔪᑎᖃᑦᑐᑦ ᖃᓄᐃᒻᒪᑦ 
ᑮᓇᐅᔭᓂᕐᒪᖔᑕ ᕼᐊᓇᓚᖏᓐᓃᑦᑐᓂᒃ ᑕᐅᓴᖏᓐᓂ ᐊᒥᓲᓂᖅᓴᑎᒍᑦ ᑕᒃᓱᒧᖓ ᐊᑭᑦᑐᕋᐅᑎᔾᔪᑎᒧᑦ. 
 
ᑭᓯᐊᓂ ᑕᑯᔪᓐᓇᕋᑦᓯᐅᒃ ᓴᓇᔪᓕᕆᔨᒃᑯᑦ ᒥᓂᔅᑕᖓᑕ ᑎᑎᖅᑲᖏᑦ ᐅᕙᓐᓄᑦ, ᒐᕙᒪᒃᑯᑦ ᑲᑦᑐᖓᓗᐊᖏᒻᒪᑕ 
ᐱᑕᖃᑦᑎᑦᑎᓗᑎᒃ ᑕᒪᒃᑮᔪᒥᒃ ᓇᓗᓇᐃᖅᓯᒍᑎᓂᒃ ᑕᒪᑐᒧᖓ ᐱᓕᕆᐊᖑᔪᒥᓂᕐᒧᑦ. ᐅᖃᖅᑏ, ᐊᐱᕆᔪᒪᔪᖓ 
ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᐅᖃᐅᓯᒃᑲ ᐱᐊᓂᒍᒪᓪᓗᒋᑦ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᕗᖅ ᐱᐊᓂᒍᒪᓪᓗᓂ ᐅᖃᐅᓯᕐᒥᓂᑦ. ᐋᒡᒑᖅᑐᖃᑉᐹ? ᐱᑕᖃᖏᑦᑐᖅ. 
ᑲᔪᓯᒋᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 
ᓵᓚᖃᕋᓱᐊᖃᑦᑕᖅᓯᒪᔪᖓ ᐊᕐᕌᒍᓂᒃ ᑎᓴᒪᑲᓴᓐᓂᒃ ᓄᖑᑎᒍᒪᓪᓗᒍ ᑕᑯᕙᑦᑕᓐᓂᒃ ᓈᒻᒪᖏᑦᑐᖅ ᐊᔪᓕᖅᑕᐅᓯᒪᔪᖅ 
ᑲᓐᖑᓇᕐᓂᖓᒍᑦ ᒐᕙᒪᒃᑯᑦ ᑲᓐᑐᕌᒃᑎᑦᑎᓕᕋᐃᒻᒪᑕ ᐊᒻᒪᓗ ᐊᑐᖅᑐᐊᑎᑦᑎᑎᓪᓗᒋᑦ. 
 
ᐊᓪᓛᓪᓘᓐᓃᑦ, ᐅᖃᖅᑏ, ᓇᓗᖏᓚᖓ ᑖᓐᓇ ᐱᓕᕆᐊᖑᔪᖅ ᐊᒥᓱᑎᒍᑦ ᐱᓇᓱᒃᑕᐅᔾᔪᑎᒋᓚᐅᖅᑕᕗᑦ 
ᒪᑐᐃᖓᑦᑎᐊᖅᑐᒥᒃ ᐊᒻᒪᓗ ᓇᓗᓇᐃᖅᓯᒪᑦᑎᐊᖅᑐᒥᒃ ᐃᓗᐊᓂ ᒐᕙᒪᐅᑉ. ᑲᑎᒪᔨᕋᓛᖑᐃᓇᖅᑐᑦ 
ᐊᑐᓕᖁᔨᔾᔪᑎᓂᒃ ᓴᖅᑮᓯᒪᔪᑦ ᑕᒪᑐᒧᖓ; ᐱᓕᕆᔾᔪᑎᒃᓴᐃᑦ ᐊᑲᐅᖏᓕᐅᕈᑎᒧᑦ ᓱᒃᑲᐃᓯᒪᕗᑦ ᐊᒻᒪᓗ 
ᑎᑭᑉᐸᓪᓕᐊᓪᓗᑎᒃ. 
 
ᐅᖃᖅᑎ, ᐅᓪᓗᒥᒃᑲᓐᓂᖅ ᐊᐱᖅᓱᓕᕈᑦᑕ, ᐱᖃᑦᑎᑦᑎᓂᐊᖅᑐᖓ ᓯᕗᓕᖅᑎᒥᒃ ᒪᑐᐃᖓᒍᓐᓇᕐᓗᑕ ᐊᒻᒪᓗ 
ᓇᓗᓇᖏᑎᐊᖅᑐᒥᒃ ᑭᒡᒐᖅᑐᐃᓗᑕ ᒥᓂᔅᑕᖃᕝᕕᒻᒥᒃ ᑕᒪᑐᒧᖓ. ᖁᔭᓐᓇ ᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 613-1(6): ᐃᒡᓗᓕᐅᕐᓂᕐᒧᑦ ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᓕᕆᔨᓄᑦ ᒥᓂᔅᑕᐃᑦ ᐅᖃᐅᓯᖏᑦ, ᐱᕚᓕᑎᑦᑎᒍᒪᔪᖅ 
ᐱᔨᑦᑎᕈᑎᓂᒃ ᐊᒻᒪᓗ ᓱᓇᓕᒫᓂᒃ ᐃᓄᖏᓐᓄᑦ ᓄᓇᕗᒻᒥ. ᐃᒪᓐᓇᓚᑦᑖᓂᒃ ᐱᑕᖃᑦᑐᖅ $10.1 ᒥᓕᐊᓐ ᑖᓚᔅ 
ᐊᑐᖅᑐᐅᓂᐊᖅᑐᖅ ᐃᓪᓗᓕᕆᓂᕐᒧᑦ ᐊᒻᒪᓗ ᐱᑕᖃᓛᕆᓪᓗᓂ ᐊᓯᖏᓐᓂᒃ ᐱᓕᕆᐊᕐᓴᓂᒃ ᐱᒋᐊᖅᑎᑕᐅᓛᖅᑐᑦ,  

ᓲᖃᐃᒻᒪᑦ ᐃᓄᖏᑦ ᓄᓇᕗᒻᒥ ᓄᑖᒥᒃ ᐃᓪᓗᑖᖃᑦᑕᕐᒪᑕ ᐊᒻᒪᓗ ᓄᑖᓂᒃ ᐃᓕᓐᓂᐊᕐᕕᓐᓂ ᐃᓄᖏᑦ ᓄᓇᓖᑦ 
ᐃᑲᔫᑎᖃᑉᐸᑦᑐ. 
 
ᐅᖃᖅᑏ ᐃᑲᔪᕐᓂᖃᑉᐸᑦᑐᖅ ᐃᓄᖏᓐᓂᒃ ᓄᓇᓖᑦ ᑭᓯᐊᓂᓕ ᐃᑲᔫᑎᖃᖏᑦᑐᑦ ᐊᑕᐅᓯᕐᒧᑦ ᐃᓄᒻᒧᑦ, ᐊᒻᒪᓗ 
ᑮᓇᐅᔭᐃᑦ ᓄᓇᓕᓐᓃᖃᑦᑕᖏᑦᑐᑦ. ᑕᐃᒃᑯᐊ ᐃᓄᐃᑦ ᑲᓐᑐᕌᒃᑕᐅᓯᒪᔪᑦ ᓴᓇᖁᔭᐅᓪᓗᑎᒃ ᐃᓪᓗᓂᒃ 
ᓯᓚᑖᓃᖔᒐᔪᒃᑐᑦ ᓄᓇᕗᑦ ᐅᕝᕙᓘᓐᓃᑦ ᓄᓇᓖᑦ ᐊᒻᒪᓗ ᐱᔭᕇᕋᐃᒻᒪᑕ ᓴᓇᔭᒥᓂᒃ ᐊᐅᓚᐸᑦᑐᑎᒃ ᓇᔅᓴᖅᑐᓂᒋᑦ 
ᑮᓇᐅᔭᐃᑦ. ᑎᑭᑎᑦᑎᔭᕆᐊᖃᖃᑦᑲᖅᑐᑦ ᐅᐊᔭᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᐱᓕᕆᔨᐅᔪᓂᒃ ᓴᓇᓂᐊᕋᒥᒃ 
ᑕᒪᒃᑯᓂᖓ ᐃᓗᓂᒃ. 
 
ᐆᑦᑑᑎᒋᓗᒍ, ᓴᓇᓂᐊᕈᑦᑲ ᐃᓪᓗᒥᒃ ᑭᒻᒥᕈᒻᒥ ᖃᐅᔨᒪᑦᑎᐊᖅᑐᒍᑦ ᐊᒥᓱᓂᒃ ᑮᓇᐅᔭᓂᒃ ᐊᑐᕐᓂᐊᖅᑐᒍᑦ ᐊᒻᒪᓗ 
ᑮᓇᐅᔭᐃᑦ ᓄᓇᓕᓐᓃᓪᔮᖏᑦᑐᑦ. ᐱᔪᓐᓇᖅᑐᓂᒃ ᐃᓄᓐᓂᒃ ᓄᓇᓕᓐᓃᑦᑐᖃᑦᑐᖅ ᓴᓇᒍᓐᓇᖅᑐᑦ ᐃᓪᓗᓂᒃ 
ᑭᓯᐊᓂᓕ ᓴᓇᔭᕆᐊᖃᑦᑎᑕᐅᖏᑦᑐᑦ ᐱᑦᔪᑎᒋᓪᓗᒍ ᑲᓐᑐᕌᑕᐅᓯᒪᓂᖓᓄᑦ. 
 
ᑐᓂᓯᒍᓐᓇᕈᑦᑕ ᑕᒪᒃᑯᓂᖓ ᑲᓐᑐᕌᖑᔪᓂᒃ ᐃᓄᓐᓄᑦ ᓄᓇᖃᑦᑎᐅᔪᓄᑦ ᐊᐅᓚᔾᔭᐃᒐᔭᖅᑐᖅ ᐊᒻᒪᓗ ᑮᓇᐅᔭᐃᑦ 
ᐊᓯᐊᓅᖏᓪᓗᑎᒃ ᓄᓇᓖᑦ. ᑮᒃᑯᓪᓕ ᑐᓂᓯᔨᐅᖃᑦᑕᖅᐸᑦ ᑲᓐᑐᕌᖑᔪᓂᒃ? ᐊᐱᖅᑯᑎᖃᕐᓂᐊᕐᒥᔪᖓ ᑖᑦᒃᑯᓂᖓ 
ᑮᓇᐅᔭᓕᕆᔩᑦ ᒥᓂᔅᑕᖓᓄᑦ ᓈᒻᒪᓯᑉᐸᑦ. 
 
ᐃᑲᔪᕈᒪᓪᓚᕆᒃᑯᑦᑕ ᓄᓇᓕᖁᑎᑦᑎᓐᓂᒃ ᐊᒻᒪᓗ ᐱᕈᑉᐸᓪᓕᐊᖁᒍᑦᑎᒍᑦ ᑮᓇᐅᔭᓕᐅᕐᓂᒃᑯᑦ ᑕᐃᒪᓕ ᐊᖅᑯᑎᖓ 
ᐊᑐᕆᐊᖃᕐᓂᐊᖅᑲᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 614-1(6): ᒐᕙᒪᒃᑯᑦ ᐱᓇᓱᐊᒐᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐱᕕᖃᑦᑎᒍᓐᓇᕋᕕᓐᖓ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂᒃ. ᓂᕆᐊᖅᑕᐅᓯᒪᒐᑦᑕ ᓄᓇᓕᑦᑎᓐᓄᑦ, ᐊᒻᒪᓗ ᑮᓇᐅᔭᐃᑦ ᑐᓂᔭᐅᕙᑦᑐᑦ ᒐᕙᒪᒃᑯᓐᓂᑦ ᐊᒻᒪᓗ 
ᐱᔨᑦᑎᕈᑎᖃᑦᑎᑕᐅᓪᓗᑕ ᐊᒻᒪᓗ ᐃᓪᓗᓂᒃ ᐊᒻᒪᓗ ᐃᓕᓐᓂᐊᕐᕕᓂᒃ ᐊᒻᒪᓗ ᐊᓯᖏᓐᓂᒃ. 
 
ᐃᓱᒪᓪᓗᖓ ᖃᖓᓚᐅᒃᑯᑦ ᖁᔭᓐᓇᒦᖃᑦᑕᕆᐊᖃᑦᑐᒍᑦ ᒐᕙᒪᒃᑯᓐᓂᑦ ᑐᓂᓯᖃᑦᑕᕐᓂᖏᓐᓄᑦ ᑮᓇᐅᔭᓂᒃ ᐊᒻᒪᓗ 
ᓴᓇᓂᖏᓐᓄᑦ ᐊᖏᔫᑎᓂᒃ ᓄᓇᑦᑎᓐᓂ. ᑕᒪᒃᑯᑎᒎᓇ ᑭᓯᐊᓂ ᐊᒃᓱᕈᑦᑐᑕ ᐱᓕᕆᓂᖏᑎᒍᑦ ᒥᓂᔅᑕᐃᑦ ᐊᒻᒪᓗ 
ᐱᓕᕆᕕᖏᑕ. ᐱᓂᐊᓕᕋᑦᑕ ᓄᑖᒥᒃ ᐃᓕᓐᓂᐊᕐᕕᒻᒥᒃ ᑰᒑᕈᒥ ᐊᒻᒪᓗ ᖁᔭᓐᓇᒦᕈᒪᓪᓗᖓ ᒐᕙᒪᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 615-1(6): ᖁᔭᓗᓄᓯ ᐱᓇᓱᐊᒐᓄᑦ ᐊᒻᒪ ᓴᓇᓂᕐᒧᑦ ᑲᖏᖅᖠᓂᕐᒥ 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᖓ ᐃᖕᒥᑦ ᒥᓂᔅᑕᐃᑦ ᐅᖃᐅᓯᖏᓐᓂ 
ᐱᑦᔪᑎᓕᒃ ᑮᓇᐅᔭᖅᑑᑎᑦᑕ ᖃᓄᐃᓕᖓᓂᖓᓂᒃ. ᓂᕆᐅᒃᓯᒪᒐᒪ ᑐᓴᖅᑎᑕᐅᓂᐊᕐᕆᐊᒃᓴᖅ ᐊᑯᑲᓪᓚᒃ.  

ᑎᑭᕋᔾᔪᐊᕐᒥ ᐊᓪᓚᒡᕕᑖᕆᐊᖃᒻᒪᑕ. ᑐᓂᔭᐅᓂᐊᖅᑑᒐᓗᐊᑦ 575 ᑕᐅᓴᓂᑦ, ᑐᕌᖓᔪᑦ ᑎᑭᕋᔾᔪᐊᕐᒧᑦ ᐊᒻᒪᓗ 
ᐃᓕᓐᓂᐊᑲᓐᓂᑎᑦᑎᒍᓐᓇᓂᐊᖅᑐᑕᖃᐃ ᐃᓄᒻᒥᒃ ᐆᒪᔪᓐᓂᐊᖅᑎᕈᒐᔭᖅᑐᓂᒃ. 
 
ᖁᔭᓐᓇᒦᕈᒪᕙᕋ ᓯᕗᓕᖅᑎ ᐱᔾᔪᑎᒋᓪᓗᒋᑦ ᑎᑭᕋᕐᔪᐊᕐᒥᐅᑦ. ᐹᓪ ᐅᑲᓕᖅ ᑕᐃᑲᓃᓚᐅᖅᑐᖅ ᐸᓖᓯᒃᑯᑦ ᐃᓪᓗᖓ 
ᒪᑐᐃᖅᑕᐅᑎᓪᓗᒍ ᖁᔭᓐᓇᒦᕈᒪᕙᕋ ᓯᕗᓕᖅᑎᕗᑦ. 
 
ᓱᓕᒃᑲᓐᓂᖅ ᐃᓪᓗᓕᐅᕐᓂᐅᓴᒻᒪᑕ ᐋᓐᓂᐊᕕᒻᒥᑦ ᑲᖏᖅᖠᓂᕐᒥᑦ. ᐃᓕᓐᓂᐊᖅᑎᑦᑎᔪᒪᕗᒍᑦ ᐃᓄᓐᓂᒃ ᓯᕗᕐᖓᒍᑦ 
ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᖅᑎᓪᓗᑎᒃᑯ, ᐅᑦᑑᑎᒋᓪᓗᒍ, ᐊᒥᐊᕆᔩᑦ ᐊᓯᖏᓐᓂᓪᓗ. 
 
ᐊᖏᖃᑎᒌᔅᓯᒪᕗᒍᑦ ᓯᕗᕐᖓᒍᑦ ᐃᓕᓐᓂᐊᖅᑎᑦᑎᒋᐊᖓ ᐃᖅᑲᓇᐃᔭᖅᑎᔅᓴᓂᒃ ᐃᖅᑲᓇᐃᔭᖅᑎᑕᐅᒐᔭᖅᑐᓂᒃ 
ᑳᓐᑐᕌᑎᒍᑦ. ᑕᒪᒃᑯᐊ ᐱᓕᕆᐊᑦ ᐱᒋᐊᕐᓂᐅᓴᒻᒪᑕ ᓯᕗᕐᖓᒍᑦ ᐊᒻᒪ ᖁᔭᓐᓇᒦᕈᒪᕙᕋ ᒐᕙᒪᐅᔪᖅ ᑕᒪᒃᑯᓂᖓ 
ᑐᓂᓯᖃᑦᑕᕐᒪᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᕈᓐᓇᖅᓯᖃᑦᑕᖅᑐᓂᒃ ᐃᓕᓐᓂᐊᖅᑎᑕᐅᓚᐅᖅᑐᑎᒃ. 
 
ᐅᖃᖅᑏ, ᐱᔾᔪᑎᒋᓪᓗᒋᑦ ᐃᓄᐃᑦ ᐅᕙᖓ ᓄᓇᓕᖁᑎᖓᓐᓂᒥᐅᑦ, ᖁᔭᓐᓇᒦᕈᒪᕙᒃᑲ ᐊᒻᒪ ᖁᔭᓐᓇᒦᖅᑐᒋᑦ 
ᑳᓐᑐᕌᖃᖃᑦᑕᖅᑐᒃᑦ ᓄᓇᓕᓐᓂᑦ ᐃᖅᑲᓇᐃᔭᖅᑎᐅᓪᓗᑎᒃ ᐅᕙᑦᑎᓐᓄᑦ ᐊᒻᒪ ᐃᖅᑲᓇᐃᔭᖃᑎᖃᖃᑦᑕᕋᑦᑕ 
ᐃᓐᓇᕐᓄᑦ ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 616-1(6): ᐊᐱᖅᑯᑎᒥᒃ ᓂᕈᐊᕐᓂᐅᓂᐊᖅᑐᖅ ᐃᓄᓕᒫᓂᑦ ᖁᕐᓗᖅᑑᒥ 
 
ᕼᐊᕕᐅᔭᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓄᐃᓐᓇᖅᑐᑦ ᐅᓪᓗᕆᒻᒪᒍ ᑕᕝᕙᐅᕗᑏᕈᒪᕙᒃᑲᓗ 
ᖁᕐᓗᖅᑐᕐᒥᐅᑦ. 
 
>>ᐸᑦᑕᑐᖅᑐ 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᓂᕈᐊᕐᓇᐅᓛᖅᑑᑉ ᒥᔅᓵᓄᑦ ᐅᕙᖓ ᓄᓇᓕᖓᓐᓂᑦ 
ᖁᕐᓗᖅᑐᕐᒥ ᓅᕖᕝᕙᐅᓕᖅᐸᑦ. 
 
ᓄᓇᕗᒻᒥᐅᑦ ᑎᓴᒪᓂᑦ ᓄᓇᓕᓐᓂᑦ ᓂᕈᐊᕆᐊᖅᑐᓛᖅᐳᑦ ᑕᖅᑭᐅᓛᖅᑐᒥᑦ ᐃᓱᒪᓕᐅᕆᐊᖅᑐᕐᓗᑎᒃ 
ᐃᒥᐊᓗᓕᕆᓂᐅᑉ ᒥᔅᓵᓄᑦ. ᖁᕐᓗᖅᑐᕐᒥ ᓂᕈᐊᖅᑏᑦ ᐊᐱᕆᔭᐅᓛᖅᐳᑦ ᐅᑎᖅᑎᑦᑎᔪᒪᒻᒪᖔᑕ ᐃᒥᐊᓗᓕᕆᔩᑦ 
ᑲᑎᒪᔨᕋᓛᖏᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᔪᓐᓇᕐᓂᖃᖅᑐᑦ ᑭᒃᑯᖁᑦ ᐃᒥᐊᓗᒻᒥᑦ ᑎᑭᓴᐃᔪᓐᓇᕐᒪᖔᑕ, 
ᖃᓄᑎᒋᓗ ᑎᑭᓴᐃᔪᓐᓇᕐᒪᖔᑕ. 
 
ᐅᖃᖅᑏ, ᐅᖃᕈᒪᕗᖓ ᑲᑎᒪᔨᕋᓛᖑᖃᑕᐅᖃᑦᑕᖅᓯᒪᒻᒥᒐᒪ ᐊᑕᐅᓯᐊᖅ. ᑕᒪᓐᓇ ᐱᒡᒐᓇᙱᑦᑑᓚᐅᖅᓯᒪᙱᒻᒪᑦ 
ᖃᐅᔨᒪᔪᐃᓐᓇᐅᒐᑦᑕ. ᖃᐅᔨᒪᒐᑦᑕ ᐊᒃᓱᕈᕐᓇᖅᑐᓂᒃ ᑕᑯᕙᒃᑲᑦᑕ ᐃᓇᒌᓂᒃ ᐊᒻᒪ ᐱᖃᓐᓇᕆᔭᕇᓂᑦ ᑕᒪᒃᑯᓄᖓ 
ᐊᑲᐅᙱᓕᐅᕈᑎᓄᑦ. 
 
ᐅᖃᐅᓯᖃᖃᑦᑕᖅᓯᒪᒐᒪ ᐊᒥᓱᐊᖅᑎᖅᑐᖓ ᐸᓂᖅᓰᕕᑦᑕᖃᕆᐊᖃᕐᒪᑦ ᓄᓇᑦᑎᓐᓂᑦ. ᐃᑲᔪᖅᓱᖃᑦᑕᖅᓯᒪᕗᖓ 
ᐱᓇᓱᐊᖅᑕᖏᓐᓂᑦ ᓄᓇᓕᒻᒥᐅᑦ ᐱᔭᖏᖅᓴᐃᓪᓗᑎᒃ ᐃᓅᓯᖃᑦᑎᐊᕆᒐᓱᐊᕐᓂᕐᒥᑦ ᐊᒻᒪ ᓂᕈᐊᕈᓐᓇᖅᑕᑦᑎᓐᓂᑦ, 
ᐱᓗᐊᖅᑐᒥᑦ ᒪᒃᑯᑦᑐᓄᑦ ᐅᓪᓗᒥᐅᓕᖅᑐᖅ. 

ᖃᐅᔨᒪᑦᑎᐊᖅᐳᖓ ᖃᓄᖅ ᐃᒥᐊᓗᒃ, ᓲᕐᓗ ᐊᓯᖏᑎᑐᑦ ᐋᙵᔮᕐᓇᖅᑐᑐᑦ, ᓱᕋᓴᐃᔪᓐᓇᕐᒪᑕ ᐃᓅᓯᕐᒥᑦ. 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐊᔭᐅᕆᐊᕈᒪᕙᒃᑲ ᓂᕈᐊᖅᑎᓕᒫᑦ ᓂᕈᐊᖃᑕᐅᖁᓪᓗᒋᑦ ᓂᕈᐊᕐᓇᐅᓂᐊᖅᑐᒥᑦ. 
ᓂᕈᐊᕈᓐᓇᖅᑐᑦ ᓂᕈᐊᕆᐊᖅᑐᓕᕐᒥᑉᐸᑕ, ᐅᖃᐅᑎᔪᒪᕙᒃᑲ ᐃᓱᒪᔅᓴᖅᓯᐅᑦᑎᐊᖁᓪᓗᒋᑦ ᖃᓄᖅ ᓂᕈᐊᕐᓂᐊᕐᒪᖔᑕ. 
 
ᐱᒻᒪᕆᐅᓱᒋᕙᕋᓕ ᑲᑎᒪᔨᕋᓛᖃᕐᓂᖅ ᐋᖅᑮᔪᓐᓇᕐᒪᑕ ᐊᑲᐅᙱᓕᐅᕈᑎᓂᒃ ᐊᑐᕐᓂᓗᖃᑦᑕᖅᑐᓂᒃ ᐊᒻᒪ 
ᓂᐅᕕᐊᔅᓴᖃᖃᑦᑕᖅᑐᓂᒃ ᒪᓕᒐᕐᓂᒃ ᓱᕋᐃᓪᓗᑎᒃ. ᐱᒻᒪᕆᐅᕗᖅ ᐃᓱᒪᖁᓇᒋᑦ ᑲᑎᒪᔨᕋᓛᑦ ᐋᖅᑮᔪᓐᓇᖏᒻᒪᑕ 
ᐊᑲᐅᙱᓕᐅᕈᑎᓂᒃ. 
 
ᐊᐱᕆᔪᒪᓪᓗᖓ ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᒪᓕᒐᓕᐅᖅᑎᓄᑦ. ᖁᐊᓇ. 
 
ᐅᖃᖅᑎ: ᒪᓕᒐᓕᐅᖅᑏ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᖏᓐᓂᒃ. ᐋᒡᒑᖅᑐᖃᑉᐹ? ᐊᑏ, 
ᕼᐊᕕᐅᔭ, ᑲᔪᓯᒋᑦ. 
 
Hᐊᕕᐅᔭᖅ: ᖁᔭᓐᓇᒦᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᔨᕋᓛᖑᖅᑐᖃᑉᐸ ᐱᒻᒪᕆᐅᒐᔭᖅᐳᖅ ᑲᑎᒪᔨᖏᑦ 
ᐊᑦᔨᒌᑎᑦᑎᖃᑦᑕᕐᓗᑎᒃ ᓄᓇᖃᑦᑎᐅᔪᓂᒃ. ᖄᖏᖅᑕᑎᓐᓂ ᑲᑎᒪᔨᕋᓛᑦ ᔭᒐᐃᖃᑦᑕᓚᐅᕐᒪᑕ 
ᑭᐅᑦᑕᖃᑦᑕᕆᐊᖃᕐᓂᕐᒥᓂᒃ ᐱᑦᔪᑎᒋᓪᓗᒍ ᐃᓄᐃᑦ ᐱᐅᒋᔭᖃᕐᓂᖅᓴᐅᓂᖏᓐᓄᑦ ᐃᓱᒪᓕᐅᕆᓂᒃᑯᑦ, ᑕᑯᖃᑦᑕᖅᑐᑦ 
ᑲᖑᓇᖅᑐᒥᒃ ᑕᕝᕙᑦᑕᐅᑎᒋ. 
 
ᑕᑯᓯᒪᒻᒥᔪᖓ ᐃᒪᐃᑦᑐᖃᑦᑎᓪᓗᒍ ᐃᓄᐃᑦ ᒪᓕᒐᑦᑎᒍᑦ ᓂᐅᕕᕈᓐᓇᖅᑐᑦ ᐃᒥᐊᓗᒻᒥᒃ ᐊᒃᓱᕈᑦᑎᑕᐅᓪᓗᑎᒃ 
ᑎᑭᓴᐅᖁᔭᐅᓪᓗᑎᒃ ᑎᑭᓴᐃᒍᓐᓇᖏᑦᑐᓄᑦ. ᐅᖃᖅᑏ, ᓱᓕᔪᕆᓂᐊᖅᐸᒃᑲ ᐃᓱᒪᓕᐅᕈᑎᖏᑦ ᓄᓇᒋᔭᒪ ᐊᒻᒪᓗ 
ᐱᓕᕆᖃᑎᖃᕐᓂᐊᖅᐳᖓ ᓄᓇᖅᑲᑎᓐᓂᒃ ᖃᓄᑐᐃᓐᓇᑦᑎᐊᖅ. ᑭᓯᐊᓂ ᐃᖅᑲᐅᒪᓂᐊᖅᑯᓯ ᐱᐅᓂᖅᐹᖑᔪᖅ 
ᖃᓄᖅᑑᕈᑎ ᐱᒋᐊᕈᓐᓇᕐᒪᑦ ᐊᖏᕐᕋᐅᔪᒥ. ᖁᐊᓇᖅᑯᑎᑦ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 617-1(6): ᓄᑖᑦ ᐃᒡᓗᓂᑦ ᐊᑐᖅᑐᐊᕐᓂᕐᒧᑦ ᐊᑭᒃᓴᐃᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓐᖓᓱᑦᑎᑦᑎᒍᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᑕᓕᖅᐱᓐᓂ. 
ᐅᐸᒍᓐᓇᓚᐅᕐᒪᑦ ᑲᑎᒪᓂᕐᒧᑦ ᐃᑉᐸᔅᓴᖅ. ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᓪᓗᓕᕆᓂᕐᒥᒃ. 
 
ᐃᑉᐸᒃᓴᖅ, ᒥᓂᔅᑕᖓ ᐃᓪᓗᓕᕆᔨᔾᔪᐊᒃᑯᑦ ᐅᓂᒃᑳᓚᐅᕐᒪᑦ. ᔮᓄᐊᓕ 1, 2003-ᒥ ᓄᑖᑦ ᐃᓪᓗᒨᖅᑲᐃᔾᔪᑎᑦ, 
ᐅᖃᖅᑏ, ᓄᓇᓖᑦ ᖁᕕᐊᓱᓪᓚᕆᒻᒪᑕ ᑖᒃᓱᒥᖓ ᓄᑖᒥᒃ ᐊᑐᖅᑕᐅᓂᐊᖅᑐᒥᒃ ᐱᑦᔪᑎᒋᓪᓗᒍ ᐊᑐᖅᑕᐅᕙᓚᐅᖅᑐᖅ 
ᑐᑭᓯᒐᑦᓴᐅᓚᐅᖏᒻᒪᑦ ᐊᒻᒪᓗ ᐱᑐᖃᐅᓗᐊᖅᑐᓂ. 
 
ᐅᖃᖅᑏ, ᓄᓇᓕᐅᔪᑦ ᑕᑯᓂᐊᖅᑐᒋᒻᒪᑕ ᐱᐅᓂᖅᓴᒥᒃ ᐃᓪᓗᒨᖅᑲᐃᔾᔪᑎᒥᒃ, ᐱᓗᐊᖅᑐᒥᒃ ᐃᓪᓗᑐᖃᐅᓂᖅᓴᓄᑦ. 
ᐊᑭᖓ ᐱᒻᒪᕆᐅᒍᓐᓃᐸᓪᓕᐊᓯᒪᒻᒪᑦ ᐊᒻᒪᓗ ᐊᑭᖓ ᐊᑭᑐᓗᐊᕆᐊᖃᕋᓂ ᐊᒻᒪᓗ ᑰᖃᖅᕕᖏᑦ ᒥᑭᔪᑯᓘᓪᓗᑎᒃ 
ᐊᒻᒪᓗ ᐊᓐᓄᕌᓄᑦ ᐅᐊᓴᖅᕕᖏᑦ ᒥᑭᓗᐊᖅᑐᑎᒃ, ᓄᓇᓕᓐᓂ ᓄᓇᖃᑦᑎᐅᔪᑦ ᓂᕆᐅᑦᑐᑦ ᑕᑯᔭᕆᐊᒃᓴᖅ 
ᕿᒥᕐᕈᓂᕐᒥᒃ ᐊᒻᒪᓗ ᓈᒻᒪᑦᑎᐊᓕᖅᑲᑦ ᐊᐱᕆᓛᕐᒥᔪᖓ ᒥᓂᔅᑕᒥᒃ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 618-1(6): ᐅᐱᒋᓂᖃᕐᓂᖅ ᓯᕗᓪᓕᖅᐹᒥᒃ ᐃᓄᒻᒥᒃ ᕼᐋᑭᖅᑎᒥᒃ - ᔪᐊᑎᓐ 

ᑐᑐᒥᒃ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᖃᐅᓯᖃᓗᐊᔾᔮᖏᑦᑐᖓ 
ᑭᒡᒐᖅᑐᐃᓗᖓ ᓂᕈᐊᖅᑎᒋᓯᒪᔭᓐᓂᒃ ᑭᓯᐊᓂ ᐊᑕᐅᓯᕐᒥᒃ ᐅᓪᓗᒥᒃ ᐳᐃᒍᔾᔮᖏᑦᑐᖓ ᐃᓅᓯᕐᓂ. ᐊᐅᓚᓚᐅᖅᓯᒪᒐᒪ 
ᖃᓪᓗᓈᓄᑦ ᐊᑦᑐᐱᕆ 9. ᐊᑦᔨᐅᓚᐅᖅᓯᒪᖏᑦᑐᖅ ᑕᑯᔭᕆᐊᒃᓴᖅ ᐃᓄᒃᒥ ᕼᐊᑭᒃᑎᐅᔪᒥᒃ ᐊᒻᒪᓗ 
ᓯᕗᓪᓕᖅᐹᑦᑎᐊᒥ ᑕᑯᔭᕆᐅᕋᒪ ᐃᓄᒃᒥᒃ ᕼᐊᑭᑦᑎᓚᑦᑖᖑᔪᒥᒃ ᐊᒻᒪᓗ ᓲᕐᓗ ᓯᓐᓇᑦᑑᒪᔪᖓ. 
 
ᐱᒻᒪᕆᐅᓚᐅᖅᑐᖅ ᐊᒻᒪᓗ ᖁᕝᕕᐅᓇᓕᓚᐅᖅᑐᓂ ᑕᐃᒃᓱᒪᓂ ᐊᒻᒪᓗ ᐅᐱᒋᑦᑎᐊᖅᑐᒍ ᔪᐊᕐᑕᓐ ᑐᑐ. 
ᐅᐱᒋᓪᓚᕆᓚᐅᖅᑕᕋ ᐊᒻᒪᓗ ᐃᕐᓂᕐᒪ ᐊᑎᕆᒥᒻᒪᒍ ᔪᐊᕐᑕᓐ ᐊᒻᒪᓗ ᐊᑦᔨᒌᒥᒃ ᐊᑐᖃᑦᑐᑎᒃ 
ᖁᕕᐊᒋᓪᓚᕆᓚᐅᖅᑕᕋ ᑕᑯᓐᓇᕆᐊᖓᓂᒃ ᐱᓐᖑᐊᑎᓪᓗᒍ ᕼ `ᐊᑭᑦᑎᓪᓚᕆᐊᓗᓐᓂ ᐊᒻᒪᓗ ᐊᖓᔪᖅᑳᕆᔭᖏᒃ 
ᑕᐃᑲᓃᓚᐅᕐᒥᔫᒃ ᐊᒻᒪᓗ ᐊᓕᐊᓇᐃᒍᓱᓚᐅᖅᑯᖓᓕ. 
 
ᐃᓕᑕᖅᓯᖁᓪᓚᕆᑦᑕᕋ ᓄᓇᕗᒻᒥᐅᑦ ᔪᐊᕐᑕᓐ ᑐᑐᒥᑦ ᐊᒻᒪᓗ ᐃᓅᓱᒃᑐᑦᑎᐊᕙᐅᓪᓗᓂ ᐊᒻᒪᓗ ᐃᑉᐱᒍᓱᑦᑎᐊᖅᑐᓂᒃ 
ᐃᓅᔪᖅ ᐊᒻᒪᓗ ᐃᑲᔪᖅᑐᑎᐊᖅᑕᕋ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᑲᓂᖄ ᑲᑎᒪᔩᑦ ᐅᖃᐅᓯᑦᓴᖏᓂ? ᑲᑎᒪᐅᑎᑦᓴ 4. ᐅᑎᖅᑐᐃ 
ᐅᖃᒃᑯᑦ ᐊᐱᖁᑎᓄᑦ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᓯᕗᓕᖅᑏ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᓂᓕᐅᓕᕋᒪᓕ ᐃᓕᑕᕆᔭᐅᖏᓂᕐᓂ ᕿᓚᒥᒃᑯᑦ. 
ᐅᖃᖅᑎ, ᒪᒥᐊᐳᖓ, ᐃᓕᑕᖅᓯᔪᒪᑦᓱᖓ ᐃᓄᐃᓴᑦᑑᒐᓗᐊᓂ ᑭᒡᒐᑐᖅᑕᒃᑲᓂ ᑕᕝᕙᓂ ᑲᑎᒪᕕᖕᒥ. 
 
ᒫᓐᓇᖃᒻᒥ ᓂᕈᐊᖅᑕᐅᕋᑖᕐᓱᓂ ᒥᐊᒧᑦ ᐃᖃᓗᖕᓄ, ᐃᓕᓴᐱ ᓯᐅᑎᐊᐱ. 
 
>>ᐸᑦᑕᑐᖅᑐ 
 
ᐊᒻᒪᓗᑦᑕᐅᖅ ᓴᓂᐊᓂ ᐃᒃᓯᕙᔪᖅ ᕼᐋᑭᕐᓂᕐᒥᒃ ᐊᓕᐊᓇᒍᓱᒃᑐᖅ ᐅᕙᖓᑎᑐᑦ ᐊᒻᒪ ᖃᐅᔨᒪᓪᓗᒍ 
ᓂᕈᐊᕐᓇᐅᑎᓪᓗᒍ ᐃᓱᒫᓗᓗᐊᕐᓂᑯᒧᑦ ᕿᑲᖅᓯᔪᓐᓇᓚᐅᓐᖏᑦᑐᖅ ᐅᐃᖓ, ᐳᕋᐃᐊᓐ ᑐᕉᑕᓐ. 
 
>>ᐸᑦᑕᑐᖅᑐ 
 
ᑐᓐᖓᓱᒋᑦᑎ ᐳᓛᕐᕕᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ: ᐅᖃᖅᑎ, ᐃᓕᑕᖅᓯᔪᒪᑦᓱᖓ ᓄᐊᑯᓗᒐᓂ, ᒪᓚᐃᔭ ᓇᑦᓱ. ᐃᑦᓯᕙᔪ ᑕᓕᖅᐱᒻᒥ ᐊᕙᓂ, 
ᓄᑲᕋ ᒨᓇ ᐊᒻᒪ ᐸᑎᖅ ᓇᑦᓱ ᓄᑖᖑᑦᓱᓂ ᑲᑎᒪᔨ ᒪᓕᒐᓕᐅᖅᕕᖕᒧ, ᑕᐃᓐᓇᓗ ᐸᓂᒋᑦᓱᓂᐅᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᔩᑦ, ᐃᓕᑕᖅᓯᔪᒪᑦᓱᖓ ᐊᒻᒪ ᖃᐅᔨᒃᑲᐅᑎᒍᒪᑦᓱᒍ ᑲᑎᒪᔨᐅᔪᖅ ᑲᒥᓯᓇᐅᑉ ᐊᓪᓚᕕᐋᓂ ᐱᓕᕆᔪᖅ 
ᐋᑐᕚᒥ, ᒥᔅ ᑳᑐᕋᓐ ᐱᑭ, ᒐᕙᒪᓕᕆᓂᖅᓄᖓᔪᑦ. 
 
>>ᐸᑦᑕᑐᖅᑐ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᕕᖃᕈᓐᓇᓂᕐᓂ ᐃᓕᑕᖅᓯᔪᒪᑦᓱᖓ ᒥᐊ 
ᓂᕈᐊᖅᑕᐅᕋᑖᖅ, ᐃᓕᓴᐱ ᓯᐅᑎᐊᐱ ᐅᐃᓱᖓᓗ ᕗᕋᐃᔭᓐ ᑐᐊᑦᑕᓐ. ᐃᓕᑕᕆᔪᒪᑦᓱᒍᓗ ᐃᖕᓇᕆᔭᕗ, ᓯᓕᔅᑏᓐ 
ᐃᕿᔾᔪᑦ ᐃᖃᓗᖕᒥᐅ ᐊᒻᒪ ᑐᖓᓱᑦᑎᑦᓱᒋ ᒪᓕᒐᓕᐅᖅᕕᖕᒧᑦ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᕕᖃᒥᒐᒪ ᐅᐱᒍᔾᔨᒋᐊᓪᓚᑦᓱᖓᓗ ᑐᖓᓱᑦᑎᑦᓱᒋ 
ᑲᑎᒪᕕᖕᒧ ᑖᒃᑯᐊᓴᐃᓐᓈ ᒪᖅᕉᒃ ᑕᐃᒍᖅᑕᐅᕋᑖᑦᓯᐊᕐᑑ ᐱᒋᐊᕈᑎᖃᕈᒪᑦᓱᖓ ᐃᒪᐃᓕᓗᖓ ᐃᒪᐃᒻᒪᓪᓗ 
ᑲᑎᒪᔨᒐᓴᓄᑦ ᑕᕝᕙᓂ ᖃᐅᔨᒪᔭᐅᔪᖅ ᐃᓕᓴᐱ ᓯᐅᑎᐊᐱ. 
 
ᐃᓕᓴᐱ ᐱᓕᕆᓚᐅᕐᓯᒪᑦᓱᓂ ᑭᐊᓐ ᒪᑰᕆᒧ ᐅᑯᓄᖓ ᐊᕕᑦᑐᖅᓯᒪᔪᓂ ᐊᐅᓚᑦᓯᔨᓄᑦ ᕿᑭᑦᑖᓗᖕᒧ 
ᑕᐃᑦᓱᒪᓂᑲᓪᓚᐅᓕᕐᑐ ᐃᓱᐸᓗᐊᓂ 80ᓂᑦ ᐊᒪᓗ ᐊᒥᓱᑦ ᐃᓄᐃᑦ ᑲᑎᑦᓯᓯᒪᓂᑰᓕᕐᓱᑎ ᑖᑦᓱᒥᖓ 
ᑕᐃᑦᓱᒪᓂᐅᑎᓪᓗᒍ. 
 
ᐅᖃᖅᑎ, ᐃᓕᓴᐱ ᑲᔪᓯᓂᖃᕐᓯᐊᓚᐅᕐᒪ ᓂᕈᐊᖅᓂᐅᔪᒥ ᒥᐊᒧᑦ ᒪᖅᕉᒃ ᐅᓪᓘᒃ ᐊᓂᒍᖅᓯᒪᓕᕐᑑᒃ, ᐃᒪᐃᑑᔮᕐᓱᓂᓗ 
ᐃᑉᐸᑦᓴᖅᔫᔮᕐᓱᓂ. ᐅᓐᓄᐊᓅᕈᔾᔭᐅᓗᑎ ᓂᕈᐊᕋᑦᓴᐅᕕᒋᔭᖓᓄ ᐱᓕᕆᕕᒋᔭᖓᓂ, ᐊᒥᓱᓄᓪᓗ ᐃᓄᖕᓄ 
ᓴᕿᕕᐅᑦᓱᑎ. ᖃᐅᔨᒪᑦᓱᖓ ᐊᖏᖅᕋᖓᓃᓚᐅᕋᒪ ᐅᓐᓅᑎᓪᓗᒍ ᐃᒪᐃᑦᓱᓂᓗ ᐃᓄᐃᓪᓗ ᐱᓕᕆᐊᖃᕐᓱᑎ 
ᐅᖄᓚᐅᑎᑎᒍᑦ, ᐱᑦᑕᓯᐊᖅᓱᓂ ᐱᓕᕆᑦᓱᓂ ᐊᒻᒪᓗ ᐊᒥᓱᒋᐊᑲᓐᓃᑦ ᐱᓕᕆᔭᑦᓴᓄᑦ ᐃᓕᖓᔪᑦ ᓂᕈᐊᖅᑕᐅᓂᕐᓄᑦ. 
 
ᐃᓕᓴᐱᓗ ᐱᓕᕆᓯᒪᓂᑰᑦᓱᓂ ᑐᒡᓕᐅᑦᓱᓂ ᒥᐊᒧᑦ ᖃᐅᔨᒪᑦᓱᓂᓗ ᐱᓕᕆᒋᐊᒧ ᐊᒻᒪ ᐱᔪᓐᓇᕆᐊᑲᓂᕋᓱᑦᓱᓂ 
ᐱᓕᕆᔭᑦᓴᓄᑦ. ᓇᓗᓇᖓᓗ ᐃᓚᒋᓕᐅᑎᑦᓱᖓ ᑐᑐᒧ ᐊᒻᒪ ᕗᕉᔅ ᑕᐃᕕᔅᒧᑦ, ᓂᕆᐅᓐᓂᖃᕐᓯᐊᖁᒍᑦ 
ᐱᓕᕆᖃᑎᒋᓂᐊᕆᐊᖓ ᑕᒪᒃᑯᓄᖓ ᐃᓱᒫᓘᑎᐅᔪᓄᑦ ᐃᖃᓗᖕᓂ ᐊᒡᒋᓂᐊᖅᑐᓂ ᑕᕿᕋᓴᓂ ᐊᖅᕌᒍᓂᓪᓗ. 
 
ᓴᓂᐊᓃᑦᑐ ᐃᓕᓴᐱᐅᑉ, ᓇᓪᓕᐊ ᐃᓄᒃ ᒐᕙᒪᓕᕆᓂᖅᓅᓂᐊᑐ ᐱᔭᕆᐊᖃᕐᒪ ᐊᐃᑉᐸᑦᓴᒥ, ᐅᖃᖅᑏ, ᐊᒻᒪ 
ᐃᓕᓴᐱᐅᑉ ᐊᐃᑉᐸᖓ ᕗᕋᐃᔭᓐ ᑐᐊᑦᑕᓐ. ᕗᕋᐃᔭᓐᓗ ᖃᐅᔨᒪᔭᐅᓂᖃᕐᓯᐊᕐᓱᓂ ᑕᒪᐃᓂ ᓄᓇᕗᒥ, 
ᑕᒫᓂᒥᐅᖑᓯᒪᓕᖅᓱᓂ ᒥᑦᓴᐅᓯᓗᒋ 30ᓄ ᐊᖅᕌᒍᓄᑦ. 
 
ᕗᕋᐃᔭᓐᓗ ᖃᐅᔨᒪᔭᐅᓂᖃᕐᓯᐊᕐᑐ ᕼᐊᑭᖕᓂᓄᑦ, ᐊᑑᑎᓯᒪᓪᓗᓂ ᓄᓇᑦᓯᐊᖅᒥᐅᑦ ᐱᖑᐊᖅᑎᖏᓐᓄ 
ᑕᐃᑦᓱᒪᓂᐅᑎᓪᓗᖑ ᐅᐊᑦ ᕼᐅᐊᔅᒥ, ᔫᑳᓐᒥ ᐊᒥᓱᑦ ᐊᖅᕌᒍᒐᓴᑦ ᐊᓂᒍᖅᓯᒪᓕᕐᑐᑦ ᐊᐅᓚᑦᓯᔨᐅᓚᐅᕐᓯᒪᑦᓱᓂ  

ᒫᓐᓇᖃᒻᒥᓗ, ᐊᖅᕌᓂ, ᓯᑮᓂᖃᕐᓯᒪᓪᓗᓂ ᑭᐊᓐ ᑐᕋᐃᑕᓐᒥ. ᑭᐊᓐ ᑐᕋᐃᑕᓐ ᐅᐊᓐᑐᓪ ᑲᓛᒃ ᐅᕙᖓᓗ 
ᑐᑭᓕᕇᖓᑦᓱᑕ ᐊᔫᖅᓱᑕ ᓯᑕᒪᓂ ᐊᔫᖅᓂᖃᕐᓱᑕ ᐃᓚᒋᑦᓱᑎᒍ ᕌᓐ ᒪᒃᓖᓐ. 
 
ᐅᖃᖅᑏ, ᕌᓐ ᒪᒃᓖᓐ ᐅᖃᔪᑦᓱᓂ ᑕᐃᑦᓱᒪᓂᐅᑎᓪᓗᒍ, ᐃᒪᐃᒻᒪ ᑐᐊᑦᑕᓐ, ᑕᐃᒍᖅᐸᑦᓱᑎᒍ ᖁᐃᓂᔪᑲᓪᓚᒥ 
ᐱᔾᔪᑎᒋᑦᓱᒍ ᓱᒃᑲᐃᐸᓚᐅᕐᒪ ᒪᔪᕋᕐᓱᓂ ᐊᒻᒧᐊᑦᓱᓂ ᓯᑯᒥ, ᑭᓯᒥᓗ ᐃᑲᔪᕈᓐᓇᐸᓚᐅᕐᓱᒍᓗ ᐃᓚᖏᓐᓂ 
ᓯᑮᕆᐅᓴᓂᖅᓂ. 
 
>>ᐃᔪᖅᑐᐃᑦ 
 
ᒫᓐᓇ ᐅᖃᕈᒪᕗᖓ ᑐᓐᖓᓱᑦᑎᓪᓗᒍ ᕗᕋᐃᔭᓐ ᐊᒻᒪᓗ ᐃᓕᓴᐱ ᒪᓕᒐᓕᐅᕐᕕᑎᓐᓄᑦ ᐊᒻᒪᓗ ᐃᓕᓴᐱᐅᑉ ᓄᑖᒥᑦ 
ᐃᖅᑲᓇᐃᔮᕆᓂᐊᓕᖅᑕᖓ ᒪᐃᔭᒧᑦ ᐃᖃᓗᓐᓂ ᖃᓄᐃᖁᓐᓇᒍ ᐊᒻᒪᓗ ᕗᕋᐃᔭᓐ ᐃᑲᔪᖅᑎᐅᓂᖓ ᐃᓚᖏᓐᓄᑦ, 
ᑕᕝᕙᓂ ᓇᒻᒥᓂᖃᕐᓂᒻᒧᑑᓐᖏᑦᑐᖅ, ᑭᓯᐊᓂ ᐊᑖᑕᐅᓂᖓᓂ ᐊᐃᐅᓚᒧᑦ. ᐊᒻᒪᓗᑦᑕᐅ ᑐᓐᖓᓱᑦᑎᒍᒪᕙᕋ ᓯᓕᔅᑏᓐ 
ᐃᕿᔾᔪᖅ ᐊᒻᒪᓗᑦᑕᐅ ᐃᓐᓇᑐᖃᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᑎᓐᓄᑦ, ᕗᕋᐃᔭᓐ ᐊᒻᒪᓗ ᐃᓕᓴᐱ, ᑲᐱᑕᓐ ᐊᒻᒪᓗᑦᑕᐅ ᐃᓐᓇᑐᖃᐅᔪᖅ. 
ᑲᔪᓯᓗᑕ ᑲᑎᒪᔾᔪᑎᔅᓴᒧᑦ 6. ᑲᑎᒪᔾᔪᑎᔅᓴᖅ 6, ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓯᕐᑕᖃᖅᑳ. 
ᕼᐊᕕᐅᔭᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 595-1(6): ᐃᓱᒪᓕᕆᔨᒃᓴᖅ ᖁᕐᓗᖅᑑᒥ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᓂᐊᖅᑕᕋ ᑐᕌᖅᑎᓂᐊᖅᑲᕋ ᒥᓂᔅᑕᐅᔪᒧᑦ 
ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄ ᓄᓇᓕᓐᓂ. ᐃᑲᔪᖅᑎᑕᖃᕆᐊᖃᓐᖓᑦ ᐋᓐᓂᐊᕕᓐᓂ 
ᐊᒻᒪᓗ ᐃᓱᒪᓕᕆᔨᓂ ᓄᓇᓕᓐᓂ. ᐃᖅᑲᓇᐃᔭᖅᑎᖃᕆᐊᖃᖅᑯᑦ ᐃᓱᒪᓕᕆᔨᓂᑦ ᖁᕐᓗᖅᑑᒥ. ᐅᓪᓗᒥᒧᑦ, ᑖᓐᓇ 
ᐃᖅᑲᓇᐃᔮᔅᓴᐅᔪᖅ ᓱᓕ ᐃᓐᓄᓚᐅᓐᖏᒻᒪᑦ. ᖃᖓᑭᐊᖓᐃ ᑖᓐᓇ ᐃᓐᓄᒃᑲᔭᖅᑲ? ᑖᓐᓇ ᖃᐅᔨᒍᒪᔭᕋᓗᐊᕋ. 
ᐊᑯᓂᒻᒪᕆᒃ ᐃᖅᑲᓇᐃᔮᔅᓴᖅ ᐃᓐᓄᓚᐅᖅᓯᒪᓐᖏᒻᒪᑦ. ᑕᒪᓐᓇ ᐊᐱᖅᑯᓯᕆᔭᕋ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐅᖃᖅᑎ, ᐊᐅᓪᓚᖅᑎᓚᐅᖅᓯᒪᔭᕗᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ 
ᖃᓄᐃᓕᐅᕐᓂᐅᓂᐊᖅᑐᑦ ᐊᕐᕌᒎᓕᖅᑐ. ᒫᓐᓇᓕ ᐃᖅᑲᓇᐃᔮᔅᓴᓂᑦ ᐊᓯᖏᓐᓂ ᐱᔪᓐᓇᖅᓯᕙᓪᓕᐊᓕᖅᑯᒍᑦ 
ᐋᓐᓂᐊᓯᐅᖅᑎᐅᔪᓂᑦ ᐊᒻᒪᓗᑦᑕᐅ ᑕᓪᓕᒪᓂ ᓱᕈᓯᓕᕆᔨᓂᑦ ᐊᒻᒪᓗ ᐃᓅᓱᑦᑐᓕᕆᔨᓂᑦ. ᐅᖃᖅᑎ, 
ᖃᐅᔨᒪᓐᖏᓚᖓ ᑖᓐᓇ ᐃᖅᑲᓇᐃᔮᔅᓴᐅᔪᖅ ᖁᕐᓗᖅᑑᒥ ᐃᓐᓄᒃᑲᔭᕐᒪᖔᖅ, ᐅᖃᖅᑎ, ᑕᒪᓐᓇ 
ᖃᐅᔨᒋᐊᕆᐊᖃᕋᔭᖅᑲᕋ ᐊᒻᒪᓗ ᐅᖃᐅᑎᓗᒍ ᒫᓐᓇᐅᖏᑦᑐᖅ ᒪᓕᒐᓕᐅᖅᑎᐅᔪᖅ ᐱᓯᒪᑦᑎᖏᓐᓇᒪ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐃᓐᓄᓚᐅᖅᓯᒪᓐᖏᒻᒪᑦ 
ᐊᑯᓂᒻᒪᕆᐊᓗᒃ ᐊᒻᒪᓗ ᐃᖅᑲᓇᐃᔮᔅᓴᖅᑕᖃᕕᐅᑎᑦᑐᓂ ᐊᒻᒪᓗ ᖃᐅᔨᒋᐊᕈᒪᑐᐃᓐᓇᖅᑯᖓ ᑕᒪᔅᓱᒪ ᒥᔅᓵᓄᑦ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᓄᑕᕋᒃ. 

ᐊᐱᖅᑯᑦ 596-1(6): ᐊᕐᕌᒍᑕᒫᑦ ᓘᑦᑖᓕᕆᔭᐅᕙᓐᓂᖅ ᓄᓇᓕᓐᓂ ᖃᓄᐃᓕᖓᓕᕐᓂᖓ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔩᑦ ᐅᖃᐅᓯᖏᓐᓂ ᐅᖃᖅᑲᐅᒐᒪ ᐅᒥᐊᕐᔪᐊᒃᑯᑦ ᓯ-ᑎ-ᕼᐊᐅ-ᑯᑦ 
ᐊᕐᕌᒎᑕᒫᑦ ᐃᓄᓐᓂᑦ ᖃᐅᔨᓴᖅᐸᓚᐅᖅᓯᒪᒻᒪᑕ ᓄᓇᓕᓐᓂ. ᐊᐱᖅᑯᓯᕆᔭᕋ, ᐅᖃᖅᑎ, 1960-ᒥᓂᑦ ᐅᒥᐊᕐᔪᐊᒃᑯᑦ 
ᓯ-ᑎ-ᕼᐊᐅ-ᑯᑦ ᖃᐅᔨᓴᖅᑕᐅᖃᑦᑕᓚᐅᖅᓯᒪᕗᒍᑦ, ᐅᓪᓗᒥᓕ ᖃᓄᐃᓕᖓᓕᖅᑲ ᖃᐅᔨᓴᖅᑕᐅᓂᖅ ᐋᓐᓂᐊᕕᒃᑯᑎᒍᑦ 
ᓄᓇᕗᒻᒥᐅᓂᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐋᓐᓂᐊᖃᓐᖏᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ, ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᔅᓱᒪᓂᓕ ᓯ-ᑎ-ᕼᐊᐅ-ᑯᑦ, ᓄᓇᓕᓐᓅᖅᐸᓚᐅᖅᑯ, ᑲᑎᒪᔩ 
ᓱᓕᑉᐸᑦ, ᖃᐅᔨᓴᖅᑕᐅᓪᓗᑎᑦ ᐊᔾᔨᓕᐅᖅᑕᐅᓪᓗᑎᑦ ᐳᕙᖏᑦ ᐊᒻᒪᓗ ᐊᐅᖏᖅᑕᐅᓪᓗᑎᑦ ᐊᓯᖏᓪᓗ ᑕᐃᔅᓱᒪᓂᓕ 
ᐳᕙᓪᓗᓇᕐᒥ ᐊᑲᐅᓐᖏᓕᐅᕈᑎᑕᖃᒻᒪᕆᓚᐅᕐᒪᑦ, ᐆᑦᑑᑎᒋᓗᒍ. ᑕᒪᓐᓇ ᐊᕐᕌᒎᑕᒫᖅᓯᐅᑕᐅᓪᓗᓂ, 
ᓄᓇᓕᓐᓅᕋᐃᒻᒪᑦ, ᐊᒻᒪᓗ ᐊᒥᓱᑦ ᐃᓄᐃᑦ ᓄᓇᓕᕋᓛᕐᒥᐅᑕᐅᑎᓪᓗᒋᑦ, ᐊᒻᒪᓗ ᐃᓄᐃᑦ ᐊᕐᕌᒎᑕᒫᑦ 
ᖃᐅᔨᓴᖅᑕᐅᖃᑦᑕᖅᑐᑎᑦ. ᑕᐃᒪᓐᖓᓂᑦ, ᐅᖃᖅᑏ, ᓄᓇᓕᓕᒫᓂᑦ ᐋᓐᓂᐊᖅᑐᓕᕆᔨᖃᕋᑦᑕ. 
ᐋᓐᓂᐊᓯᐅᖅᑎᖃᖅᑐᑕ ᐋᓐᓂᐊᕕᓐᓂᑦ ᐊᒻᒪ ᐳᓚᕋᖅᐸᑦᑐᑎᒃ ᓄᓇᓕᓐᓄᑦ ᓘᑦᑖᑦ. ᖃᖃᑐᐃᓐᓇᖅ ᐅᖃᖅᑏ, 
ᑭᓇᑐᐃᓐᓇᖅ ᐋᓐᓂᐊᕕᒻᒨᕈᓐᓇᖅᐳᖅ ᖃᐅᔨᓴᖅᑕᐅᔭᖅᑐᕐᓗᓂ ᐅᕝᕙᓘᓐᓃᑦ ᑕᑯᔭᐅᒋᐊᖅᑐᕐᓗᓂ. 
 
ᐊᔾᔨᒋᙱᓐᓂᕆᕙᐃᓪᓕ 1950-ᖏᓐᓂᓂᑦ ᐋᓐᓂᐊᓯᐅᖅᑎᑕᖃᖅᐸᓚᐅᙱᒻᒪᑦ, ᐸᓐᓂᖅᑑᒥᑦ ᑭᓯᐊᓂ 
ᐋᓐᓂᐊᕕᑦᑕᖃᖅᑐᑕ, ᐊᒻᒪ ᐃᓪᓗᓕᒑᕐᔪᒻᒥ ᐋᓐᓂᐊᕕᑦᑕᖃᓚᐅᕆᕗᖅ, ᐊᓯᖏᓐᓂᑦ ᐋᓐᓂᐊᕕᑦᑕᖃᓚᐅᙱᓚᖅ 
ᐊᒥᓲᓂᖅᓴᓂᑦ ᓄᓇᕗᒻᒥ ᑕᐃᔅᓱᒪᓂ. ᑕᐃᒪᐃᒻᒪᑦ ᐅᒥᐊᕐᔪᐊᖅᑕᖃᖃᑦᑕᓚᐅᖅᓯᒪᕗᖅ ᐊᑕᐅᓯᐊᖅ ᐊᕐᕌᒍᒥ, 
ᑭᒃᑯᓕᒫᑦ ᑕᑯᔭᐅᔪᓐᓇᖅᐸᓚᐅᖅᐳᑦ ᓘᑦᑖᒧᑦ ᑕᑯᔭᐅᓪᓗᑎᒃ ᐳᕙᓪᓗᒻᒪᖔᑕᓗ ᖃᐅᔨᓴᖅᑕᐅᓪᓗᑎᒃ. 
 
ᐅᓪᓗᒥ ᑕᐃᒪᐃᒍᓐᓃᕐᒪᑦ; ᖃᖓᑐᐃᓐᓇᑦᑎᐊᒃᑯᑦ ᐋᓐᓂᐊᕕᓕᐊᕈᓐᓇᖅᐸᓕᖅᑐᑎᒃ. ᑕᒪᓐᓇ ᑭᐅᔾᔪᑎᒋᔭᔅᓴᕆᕙᕋ 
ᑲᑎᒪᔨᐅᑉ ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑖᒻᒪᖔᖅᑕᐅᖃᑦᑕᓚᐅᖅᓯᒪᒐᒪ ᓰᑏ ᕼᐊᐅ ᐅᒥᐊᕐᔪᐊᖅ 
ᑎᑭᒐᐃᒻᒪᑦ ᐋᓐᓂᐊᓯᐅᖅᑎᑕᖃᖃᑦᑕᑎᓐᓇᒍ ᓄᓇᓕᓐᓂᑦ. ᐅᓪᓗᒥᐅᓕᖅᑐᖅ ᐋᓐᓂᐊᕕᖃᐅᓕᕐᒪᑕ ᓄᓇᓕᓐᓂᑦ. 
ᖃᓄᑎᒋ ᐃᓄᐃᑦ ᑖᒻᒧᖔᖅᑕᐅᖃᑦᑕᕆᐊᖃᓕᖅᐸᑦ? ᖃᓄᐃᙱᓛᖅ 
ᑖᒻᒧᖔᖅᑕᐅᖏᓐᓇᖃᑦᑕᕆᐊᖃᕈᓐᓃᕋᓗᐊᖅᐸᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 1950-ᖏᓐᓂᑦ ᓰᑏ ᕼᐊᐅ ᑎᑭᖃᑦᑕᑎᓪᓗᒍ, 
ᑖᒻᒧᖔᖅᓯᖃᑦᑕᓚᐅᕐᒪᑕ, ᐊᒥᓱᓂᒃ, ᖃᐅᔨᒻᒪᑕ ᐳᕙᓪᓗᓐᓇᕐᒥᑦ. ᐊᔾᔨᓕᐅᖅᑕᐅᒃᑲᔪᓚᐅᖅᐳᑦ ᓯᐊᕐᕕᒃᑯᑦ. 
ᐅᓪᓗᒥᐅᔪᖅ ᐊᕐᕌᒍᖓᓂᑦ 2003 ᐊᑐᕋᔅᓴᖃᕐᓂᖅᓴᐅᓕᕋᑦᑕ ᖃᐅᔨᔾᔪᑎᓂᒃ. ᐊᓯᖏᓐᓂᑦ ᐊᑐᕈᓐᓇᓕᕐᒪᑕ 
ᐋᓐᓂᐊᓯᐅᖅᑐᑎᒃ ᐊᑐᐃᓐᓇᐅᓕᖅᑐᓂᒃ ᐅᕙᑦᑎᓐᓄᑦ. ᐊᓯᖏᓐᓂᑦ ᐊᑐᕋᔅᓴᖃᓕᖅᑐᑎᒃ ᐋᓐᓂᐊᓯᐅᖅᑏᑦ 
ᑖᒻᒪᖔᖅᓯᑐᐃᓐᓇᖅᐸᒍᓐᓃᖅᑐᑎᒃ, ᐅᑦᑑᑎᒋᓪᓗᒍ, ᐳᕙᓪᓗᓐᓂᕐᒧᑦ. 

ᑖᒻᒧᖔᕈᑏᑦ ᐅᓪᓗᒥ, ᐅᖃᖅᑏ, ᐊᔾᔨᒌᙱᑦᑐᓂᒃ ᐱᔾᔪᑎᖃᓕᖅᐳᑦ. ᑕᒪᓐᓇ ᐃᓚᖃᕈᓐᓇᖅᐳᖅ, ᐅᑦᑑᑎᒋᓪᓗᒍ, 
ᐳᕙᓪᓗᓐᓇᕐᒧᑦ; ᐃᓚᖃᕈᓐᓇᕆᓪᓗᓂ ᓴᐅᓂᕐᓄᑦ ᓯᖁᒥᓯᒪᔪᓄᑦ, ᓱᕋᔅᓯᒪᔪᓄᑦ ᐊᓯᖏᓐᓄᓪᓗ. 
 
ᐅᖃᖅᑏ, ᑖᒻᒧᖔᖅᓯᔪᓐᓇᓕᕐᒪᑕ ᐋᓐᓂᐊᕕᓐᓂᑦ. ᖃᐅᔨᓴᖅᑕᐅᒃᑲᓐᓂᕆᐊᖃᖅᐸᑕ ᑖᒻᒧᖔᖅᓯᔪᓐᓇᖅᐳᑦ 
ᓇᓗᓇᐃᖅᓯᔪᓐᓇᕐᓂᖅᓴᓄᑦ, ᐅᖃᖅᑏ, ᐋᓐᓂᐊᕕᓕᐊᖅᓯᒪᔪᖅ ᐊᐅᓪᓚᖅᑎᑕᐅᔪᓐᓇᖅᐳᖅ ᓲᕐᓗ ᐃᖃᓗᓐᓄᑦ 
ᖁᑦᑎᑦᑐᒥᐅᑕᐅᑉᐸᑕ, ᐊᒻᒪ ᔭᓗᓇᐃᒧᑦ ᐅᕝᕙᓘᓐᓃᑦ ᐅᐃᓂᐸᒡᒧᑦ ᑭᕙᓪᓕᕐᒥᐅᑕᐅᑉᐸᑕ. ᑕᒪᔾᔭ ᑕᐃᒫᒃ 
ᐋᖅᑭᔅᓯᒪᕗᖅ ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᓯᐅᖅᑎᑕᖃᐅᓕᕐᒪᑦ ᓄᓇᓕᓐᓂᑦ, ᓘᑦᑖᓕᐊᕐᒧᕕᒻᒨᕐᓂᕈᒪ, 
ᖃᐅᔨᓴᖅᑕᐅᒐᔭᕋᒪ. ᓈᓚᓪᓗᑎᒃ ᐅᕙᖓ ᐳᕙᖏᓐᓂᑦ, ᖃᐅᔨᓴᕐᓗᑎᒃ ᐅᕙᖓ ᓯᐅᑎᖏᓐᓂᒃ. ᐊᑯᓂᒻᒪᕆᒃ 
ᓘᑦᑖᓕᐊᓚᐅᖅᓯᒪᒍᓐᓃᕋᓗᐊᖅᑐᖓ ᑭᓯᐊᓂ ᑕᐃᒪᐃᓕᐅᓲᖑᒻᒪᑕ. 
 
ᖃᐅᔨᓴᕐᓂᕐᓕᑭᐊᖅ ᐊᐅᑉ ᖁᕝᕙᕐᓂᖓᓂᑦ. ᐊᔾᔨᒋᒍᓐᓃᖅᐹ ᖃᐅᔨᓴᖅᑎᓪᓗᒋᑦ ᑎᒥᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᖅᑐᓕᕆᔨᐅᙱᓐᓇᒪ. ᐅᖃᖅᑏ, ᖃᐅᔨᓴᖅᑕᓕᒫᑦ 
ᐋᓐᓂᐊᕕᓐᓂᑦ ᐊᒻᒪ ᓘᑦᑖᓕᐊᕐᕕᓐᓂᑦ ᐋᓐᓂᐊᓯᐅᖅᑎᓄᑦ. ᐋᓐᓂᐊᓯᐅᖅᑏᑦ ᐃᓕᓐᓂᐊᖅᑎᑕᐅᓯᒪᕗᑦ ᐊᐅᒻᒥᑦ 
ᖃᐅᔨᓴᕆᐊᖓ. ᐅᑦᑑᑎᒋᓪᓗᒍ, ᐊᑐᖅᑐᑎᒃ ᑕᐃᒪᐃᑦᑐᖅᓯᐅᑎᓂᒃ ᐊᒥᓱᑦ ᐳᓪᓚᒐᐅᓪᓗᑎᒃ ᑕᓕᒃᑯᑦ 
ᖃᐅᔨᓴᕈᑎᐅᔪᑦ. 
 
ᐅᖃᖅᑏ, ᑕᒪᒃᑯᐊ ᖃᐅᔨᓴᕐᓃᑦ ᐊᑐᖅᑕᐅᖏᓐᓇᖃᑦᑕᖅᐳᑦ, ᐋᓐᓂᐊᕕᓕᐊᖅᑐᓕᒫᓂᒃ ᖃᐅᔨᓴᕈᑕᐅᓪᓗᑎᒃ 
ᐋᓐᓂᐊᕕᓐᓂᑦ. ᐅᖃᖅᑏ, ᒪᓕᒐᓕᐅᖅᑎ ᓱᓕᕗᖅ ᐅᖃᖅᑎᓪᓗᒍ ᐅᓪᓗᒥᐅᔪᖅ ᐊᑐᖅᑕᐅᕙᓕᖅᑐᑦ ᐊᓯᖏᓐᓄᑦ 
ᐱᓕᕆᐊᓄᑦ ᐊᒻᒪ ᐊᔾᔨᒌᙱᑦᑐᒻᒪᕆᐳᓕᖅᑐᑎᒃ ᐱᐅᓂᖅᓴᐅᓪᓗᑎᓪᓗ ᑕᐃᒪᙵᓂᑦ. 
 
ᐅᖃᖅᑏ, ᐅᖃᕈᓐᓇᖅᑰᖅᐳᒍᑦ ᐋᓐᓂᐊᓯᐅᖅᑏᑦ ᐊᒻᒪ ᐱᔨᑦᓯᕐᓂᖏᑦ ᐱᐅᓂᖅᓴᒻᒪᕆᐅᓕᖅᐳᑦ ᑕᐃᒪᙵᓂᑦ 1940-
ᖏᓐᓂᑦ 1950-ᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐊᒻᒪᓗ ᐅᕙᖓ ᐋᓐᓂᐊᖅᑐᓕᕆᓂᕐᒧᑦ 
ᐱᑲᒻᒪᕆᐊᓘᖏᓇᓐᓄᒃ. ᒥᓂᔅᑕ ᐅᖃᓚᐅᕐᒪᑦ ᐃᒃᐸᔅᓴᖅ ᐋᖅᑭᒃᓯᒪᓂᐅᒧᑦ ᐊᑦᔨᒋᔪᓐᓃᕐᒪᒋᑦ ᐅᓪᓗᒥᑐᑦ. 
 
ᒥᓂᔅᑕ ᑐᓂᓯᒍᓐᓇᖅᑲ ᐅᕙᓐᓄᑦ ᑎᑎᕋᖅᓯᒪᔪᓂᒃ ᐊᑦᔨᒌᖏᓐᓂᕆᔭᖏᓐᓂᒃ ᐊᕐᕌᒎᓚᐅᖅᑐᓂᒃ ᐊᒻᒪᓗ 
ᐅᓪᓗᓕᒥᐅᓕᖅᑑᑉ ᐋᖅᑭᒃᓯᒪᓂᖏᓐᓂᒃ, ᖃᓄᐃᑦᑐᓚᑦᑖᓂᒃ ᖃᐅᔨᓴᕈᑕᐅᒐᔭᕐᒪᖔᒻᒪ ᓘᑖᓕᐊᕈᒪ ᐅᕝᕙᓘᓐᓃᑦ 
ᐋᓐᓂᐊᖅᑐᓕᕆᔨᒃᑯᑦ ᐱᓕᕆᔨᖏᓐᓄᑦ ᐅᓪᓗᒥᐅᔪᖅ? 

ᐊᐱᖅᓲᑎᒋᔭᕋ ᐃᓄᐃᑦ ᖃᐅᔨᒍᒪᒻᒪᑕ ᖃᓄᐃᑐᓂᒃ ᖃᐅᔨᓴᕐᑕᐅᔾᔪᑎᓂᒃ ᐊᑐᖅᑕᐅᖃᑦᑕᕆᐊᖃᒻᒪᖔᑕ 
ᑕᒪᐅᖓᕋᐃᒐᒥᒃ ᓘᑖᓕᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᓱᒪᕗᖓ ᒪᓕᒐᓕᐅᖅᑎ ᐊᐱᖅᑯᑎᖃᑦᑎᐊᕐᒪᑦ, ᑕᒪᓐᓇ ᐊᒥᓱᑦ 
ᐃᓄᐃᑦ ᐋᓐᓂᐊᕕᓕᐊᕋᐃᒐᒥᒃ ᑕᐃᑯᖓᖃᑦᑕᕐᒪᑕ ᐊᑲᐅᖏᑦᑕᕋᐃᒐᒥᒃ, ᐃᓄᐃᑦ ᑕᐃᑯᖓᖃᑦᑕᖅᑐᑦ ᐋᓐᓂᐊᒐᒥᒃ. 
 
ᐊᒥᓱᐊᖅᑎ ᐅᖃᐅᓯᖃᖃᑦᑕᕋᑦᑕ ᐱᑦᑕᐅᓕᒪᑎᑦᑎᓂᕐᒥᒃ ᐃᓅᓕᓴᐅᑎᓄᑦ ᐊᒻᒪᓗ ᐃᓱᒪᓪᓗᖓ ᒪᓕᒐᓕᐅᖅᑎ 
ᓱᓕᒋᐊᖓᓂᒃ, ᐱᕕᖃᑦᑎᑕᐅᔭᕆᐊᓖᑦ ᐃᓄᐃᑦ ᐊᒻᒪᓗ ᑐᓴᐅᒪᖃᑦᑕᐅᑎᔭᕆᐊᖃᑦᑐᒍᑦ ᐱᐅᓂᒃᓴᒃᑯᑦ ᐋᓐᓂᐊᕕᒃᑯᑦ 
ᐅᕝᕙᓘᓐᓃᑦ ᑕᑯᔭᖅᑐᕐᓗᑎᒃ ᓘᑦᑖᕆᔭᓐᓂᒃ ᐋᓐᓂᐊᕕᒻᒧᓘᓐᓃᑦ ᐊᒻᒪᓗ ᑕᑯᓗᑎᒃ ᐋᓐᓂᐊᓯᐅᖅᑎᒥᒃ 
ᖃᐅᔨᓴᖅᑕᐅᓂᐊᕋᕕᑦ ᖃᓄᐃᑦᑐᖃᓚᐅᖏᓂᖓᓂ. 
 
ᑕᐃᒪ ᐅᐸᓗᖓᐃᔭᖅᓯᒪᒐᔭᖅᑯᖓ ᐅᖃᖅᑏ, ᐱᖃᑎᖃᕐᓗᓂ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐅᑯᑎᒎᓇ 
ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᑐᐃᓐᓇᐅᖁᓪᓗᒍ ᑐᓴᐅᒪᔾᔪᑎᑦ ᑎᑎᖅᑲᑎᒍᑦ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓇᕈᐊᖅ. 
 
ᐊᐱᖅᑯᑦ 597-1(6): ᐃᒡᓗᓕᐅᕐᓂᕐᒧᑦ ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᑦᑎᓪᓗᖓ ᒪᓕᒐᓕᐅᖅᑎᑎᒍᑦ ᐅᐊᑦᑎᐊᕈᑎᐊᖅ, 
ᐅᖃᖅᑎ, ᐅᖃᐅᓯᖃᖅᑲᐅᒐᒪ ᐃᓪᓗᓕᕆᓂᕐᒧᑦ ᓄᓇᓕᓐᓂ ᖁᕕᐊᒋᓪᓗᒍᓗ. ᑭᓯᐊᓂᓕ, ᐊᕐᕌᓂ 
ᐃᓪᓗᓕᕆᔨᔾᔪᐊᒃᑯᑦ ᐃᓪᓗᓕᐅᒍᓱᒃᑎᓪᓗᒋᑦ, ᐅᖃᓚᐅᖅᓯᒪᒻᒪᑕ ᓂᐅᕕᕆᐊᖃᕋᒥᒃ ᐃᓪᓗᒥᒃ ᓴᓇᔭᐅᓂᐊᖅᑐᒥᒃ 
ᐊᒻᒪᓗ ᐊᐅᓚᖅᑎᑕᐅᓗᓂ ᓇᓕᐊᓐᓄᑦ ᓄᓇᓕᓐᓄᑦ, ᐅᖃᓚᐅᖅᓯᒪᔪᑦ ᑮᓇᐅᔭᐃᑦ ᓄᓇᓕᓐᓃᒋᐊᖃᑉᐸᑦᑐᑦ ᐊᒻᒪᓗ 
ᐅᑯᑎᒎᓇ ᓇᐅᔮᑦ ᐱᓕᕆᓇᓱᐊᒃᑲᓂᕐᓂᕐᒧᑦ ᐊᒻᒪᓗ ᑭᓐᖓᐅᑦ ᐱᓕᕆᐊᖏᑦ ᒐᕙᒪᒃᑯᑦ ᐅᖃᐅᓯᖃᑦᑐᑦ ᑮᓇᐅᔭᐃᑦ 
ᒥᒃᓵᓄᑦ ᓱᕐᕋᖃᑦᑕᖏᓪᓗᑎ ᓄᓇᓕᓐᓂ. 
 
ᖃᐅᔨᒪᔪᒍᑦ ᑮᓇᐅᔭᑦ, ᐃᓘᓇᑎᒃ ᑮᓇᐅᔭᐃᑦ ᓄᓇᓕᓐᓅᖃᑦᑕᖏᒻᒪᑕ ᐱᑕᖃᕋᓗᐊᖅᑎᓪᓗᒍ ᐊᒥᓵᖏᑦᑐᓂᒃ 
ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᓄᓇᓕᓐᓂ. 
 
ᐊᐱᕆᔪᒪᔪᖓᓕ, ᑕᐃᒪ ᒥᓂᔅᑕᖓ ᐃᓪᓗᓕᕆᔨᒃᑯᑦ ᖃᐅᔨᒪᕙ ᑭᒃᑯᑦ ᐊᑭᑦᑐᕋᐅᑎᖃᑕᐅᓚᐅᕐᒪᖔᑕ ᑳᓐᑐᕌᖑᔪᒧᑦ 
ᑕᒫᓂ ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᓪᓚᑖᖏᑦᑐᖓ ᖃᑦᑎᐅᓂᕐᒪᖔᑕ 
ᐊᑭᑦᑐᕋᐅᑎᔾᔪᑎᑦ ᐱᓚᐅᖅᑕᕗᑦ ᓄᓇᓕᓐᓂᑦ ᑕᐃᒃᑯᓄᖓ ᑭᒃᑯᑐᐃᓐᓇᕐᓄᑦ ᐃᓪᓗᒃᓴᓄᑦ ᓱᓕᒍᒪᓕ 
ᑭᒃᑯᑐᐃᓐᓇᕐᓄᑦ ᐱᓇᓱᒃᑕᐅᒍᓐᓇᖅᑐᑦ, ᐊᑭᑦᑐᕋᐅᑎᔾᔪᑎᒃ ᑕᑯᒃᓴᐅᑎᑕᐅᕙᑦᑐᑦ, ᐊᖏᕈᓐᓇᖅᑐᖓ ᖃᐅᔨᒋᐊᕐᓗᖓ 
ᖃᓄᓪᓚᑦᑖᖅ ᐱᓚᐅᕐᒪᖔᑕ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕕᒋᓯᒪᔭᖓᓂ ᐊᒻᒪᓗ ᐅᑎᖅᕕᒋᓗᒍ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ: ᓇᓗᖏᓚᖓ ᒥᓂᔅᑕ ᖃᐅᔨᒋᐊᕈᓐᓇᖅᑐᖅ ᓇᓪᓕᐊᒃ ᑲᑉᐸᓂᐅᔪᖅ ᐱᓐᓂᕐᒪᖔᖅ ᑲᑦᑐᕌᒥᒃ. ᐃᒻᒪᖃ 
ᒥᓂᔅᑕ ᖃᐅᔨᒪᑎᑦᓯᑉᐸ ᐅᕙᑎᖕᓂ, ᖃᓄᐃᑑᓂᕆᔭᖏᓄᑦ ᖃᓄᐃᒍᑎᖏᓐᓄᑦ ᑳᑦᑐᕌᒃᓯᒪᔪᓂ ᐃᒪᐃᒻᒪᓪᓗ 
ᑲᔪᓯᓂᖃᓂᐊᕐᒪᑕᓗ ᐱᑕᖃᕆᐊᖃᓪᓚᕆᒻᒪ ᓄᓇᓕᖕᒥ ᐱᔭᑦᓴᓄᑦ ᐱᔾᔪᑎᒋᑦᓱᒍ ᐃᓱᒪᒋᔭᕋᓕ ᐃᒪᐃᑑᓪᓗᓂ 
ᐃᒪᐃᒻᒪ ᓄᓇᓕ ᐱᒍᓂ ᑳᓐᑐᕌᒃᒥ, ᑭᓯᒥᓗ ᐃᓚᖓᓐᓂ ᐱᔪᒥᓇᓗᐊᕐᐸᑦᓱᓂ. 
 
ᖃᓄᐃᑦᑐᓂ ᖃᓄᐃᑑᓂᕆᔭᖏᓄᑦ ᐱᑕᖃᕐᒪ ᑳᓐᑐᕌᒃᓯᓂᕐᓄ ᑲᔪᓯᑎᖕᓂᐊᕐᓗᒋᑦ ᐃᒪᐃᒻᒪᓪᓗ ᑲᑉᐸᓂᑑᔾᔭᖏᑦᑐ 
ᐱᔪᑑᔾᔭᐸᖏᒻᒪ ᐱᓕᕆᔭᑦᓴᓄᑦ, ᑭᓯᒥ ᖃᓄᐃᑦᑐᓂ ᐃᑲᔪᖅᓱᕈᑎᑦᓴᖏᓐᓄᑦ ᐱᑕᖃᖃ ᐃᒪᐃᒻᒪᓪᓗ ᑳᓐᑐᕌᒃᓯᕙᑦᑐᓂ 
ᐃᓕᖓᓂᖃᕐᑐᓂ ᑳᓐᑐᕌᒃᓯᔫᑉ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓄᓇᕗᒥ ᐃᓪᓗᓕᕆᔨᑯᑦ ᒪᓕᑉᐸᑦᑐᑦ ᓄᓇᕗᒥ 
ᓇᒻᒥᓂᖃᖅᑐᓄᑦ ᐃᑲᔫᑎᓄ ᐊᑐᐊᒐᖅ ᐃᒪᐃᒻᒪᓪᓗ ᒥᓂᔅᑖ ᓴᓇᔪᓕᕆᔨᑯ ᐊᒻᒪ ᐃᓗᓕᖏᓗ ᐃᒪᐃᒻᒪ ᐊᑐᐊᒐᖅ 
ᐱᑕᖃᕐᓱᓂ ᖃᓄᐃᒋᐊᕈᑎᖏᓐᓄᑦ ᓄᓇᓕᐊᓂ ᐱᓕᕆᔨᑖᓐᓂᒧ, ᓄᓇᓕᖕᒥ ᓇᒻᒥᓂᖃᖅᑐᓄ ᐊᒻᒪ ᐊᓯᕈᓘᔭᖏᓪᓗ, 
ᐃᓚᒋᔭᐅᑦᓱᓂ ᐅᑯᓇᓂ ᑕᒪᐃᓂ ᖃᐅᔨᓴᖅᓂᓄᑦ ᖃᓄᐃᑉᐸᓪᓕᐊᓂᖏᓄᑦ ᓂᐅᕕᐊᑦᓴᒐᓚᓐᓄᑦ. ᐊᒻᒪᓗᑦᑕᐅᖅ, 
ᑖᒃᑯᐊᖑᑦᓱᑎ ᖃᓄᐃᒋᐊᑎᐅᓪᓗᑎ ᖃᓄᐃᒋᐊᐸᓱᑎ ᑳᓐᑐᕌᒃᓯᓂᖏᓂ ᐃᒪᐃᒋᐊᖃᕐᓱᑎ ᓴᕿᑎᑕᐅᒪᓗᑎ 
ᑭᒃᑯᑐᐃᓐᓇᖅᓄᑦ ᐃᒻᒪᖃᓗ ᖃᓄᐃᑑᓂᕆᔭᖏᓐᓄᑦ ᓇᓕᒧᖓᓯᒪᖏᐸᑕ, ᐱᑕᖃᕋᔭᕐᓱᓂ ᓄᖃᖓᑎᑕᐅᑲᐃᓐᓇᕐᓗᑎ 
ᐋᕿᒋᐊᕆᓂᖅᓂ ᐅᑯᓄᖓ ᓂᐅᕕᐊᑦᓴᒐᓚᓐᓄᑦ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓄᕈᐊᖅ. 
 
ᐊᓄᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐃᓱᒪᑦᓱᖓ ᐃᒻᒪᖃ ᒥᓂᔅᑕ ᐅᖃᕆᐊᕈᓐᓇᖃ ᐅᕙᑎᖕᓄ ᐃᒻᒪᖃ 
ᐱᑕᖃᓚᐅᓯᒪᒋᐊᖓᓂ ᓇᓪᓕᐊᓄᑦ ᑳᓐᑐᕌᒃᓯᕙᑦᑐᒥ ᐸᓯᔭᑦᓴᕈᕐᓯᒪᔪᒥ ᒪᓕᑦᓯᐊᓂᖏᑦᑐᒥ ᑳᓐᑐᕌᒃᓯᔪᒧᑦ, ᐃᒻᒪᖃᓗ 
ᑕᐃᒪᐃᓂᖃᑕ ᒥᓂᔅᑖ ᐱᓕᑦᓯᒍᓐᓇᓂᐊᖃ ᐅᕙᑎᖕᓂ ᓇᓪᓕᐊᓄ ᖃᓄᐃᑑᓂᕆᓯᒪᔭᖏᓄᑦ ᑳᓐᑐᕌᒃᓯᔫᑉ 
ᐱᓕᕆᔭᐅᓯᒪᔪᓂ ᐊᖅᕌᓂ ᕿᒥᖅᕈᓇᒍᓐᓇᓂᐊᕋᑦᑎᒍ ᖃᐅᔨᓇᓱᐊᕐᓗᑕ ᐃᒻᒪᖃ ᑳᓐᑐᕌᒃᓯᔩᑦ 
ᒪᓕᑦᓯᐊᖏᒋᐊᖏᓐᓄᑦ ᑳᓐᑐᕌᒃᑕᒧᑦ ᓱᓕᒃᑲᓂᖅᑕᐅ, ᐃᒻᒪᖃ ᓇᓪᓕᐊ ᑳᑦᑐᕌᒃᓯᕙᑦᑐᑦ ᐸᓯᔭᑦᓴᕈᓂᒪᖔᑕ ᐅᕝᕙᓗ 
ᒪᓕᑦᓯᐊᓂᖏᑦᑐᑦ ᑳᓐᑐᕌᒃᑕᒥᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐄᖕ, ᐱᕙᓪᓕᐊᓂᐊᖁᖓᐄ ᑲᑎᖅᓱᐃᕙᓪᓕᐊᓗᖓ 
ᑕᒪᒃᑯᓄᖓ ᑐᑭᓯᔾᔪᑎᓄ, ᑭᓯᒥ ᑲᑎᒪᔨ ᖃᐅᔨᒪᑦᓱᓂ, ᐱᑕᖃᒥᒪ ᐱᓪᓗᐊᑕᓂ ᖃᐅᔨᓴᖅᓂᓂ ᐊᑑᑎᔭᐅᔪᓂ 
ᒫᓐᓇᐅᔪ ᐱᓕᕆᖃᑎᒋᕙᑕᑎᖕᓂ, ᓄᓇᕗ ᑐᖓᕕᒃᑯᑦ ᑎᒥᖓᑦ ᐊᒻᒪ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏ ᐃᓕᖓᔪᓄᑦ 
ᐅᑯᓄᖓ ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᖅᒧ ᐱᓇᓱᐊᕐᓱᑎᓪᓗ ᐃᒪᐃᒻᒪ ᐊᑑᑎᓂᖃᓂᐊᕐᓱᑎ ᐊᒻᒪ 
ᓇᓕᒧᓂᐊᕐᒪᑕ ᐃᓱᒪᒋᔭᐅᓯᒪᔪᓂ ᐊᒻᒪ ᑐᕌᒐᕆᔭᐅᓂᐊᕐᑐᓂ ᐃᒪᐃᒻᑐᓂ ᐋᕿᑕᐅᓯᒪᔪᓂ ᐊᑐᐊᒐᖅᒧ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᖅᑭᑦᑐᖅ. 
 
ᐊᐱᖅᑯᑦ 598-1(6): ᑐᓴᒐᒃᓴᖅ ᐅᖅᓱᐊᓘᑉ ᒥᒃᓵᓄᑦ ᓴᓂᕋᔭᕐᒥ 
 
ᐃᖅᑭᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᐊᐅᔭᖅᒥ ᐅᖅᓱᐊᓗᐃᕈᑎᓚᐅᕋᑦᑕ ᖃᐅᔨᒃᑲᕇᕐᓯᒪᓪᓗᒍ 
ᒥᓂᔅᑕᖓ ᓴᓇᔪᓕᕆᔨᑯ ᒥᑦᓴᐅᓯᓗᒋ ᒪᖅᕉᓐᓄ ᐱᓇᓱᐊᕈᓰᓐᓄ. ᐅᖃᐅᑎᓯᒪᑦᓱᒍᓗ ᐃᒪᐃᒻᒪ 
ᐊᐱᖁᑎᖃᕆᐊᑲᓂᓛᓂᓄᑦ ᐊᐱᖁᑎᓄᑦ ᐅᖃᐅᑎᑦᓱᒍᓗ ᒥᓂᔅᑕ ᐸᖅᓇᓯᒪᓂᐊᖁᑦᓱᒍ. 

ᑕᐃᒪᓂᐅᑎᓪᓗᒍ, ᐃᓄᖏᑦ ᓴᓂᕋᔭᐅᑉ ᐱᕙᓪᓕᐊᓕᓚᐅᕐᓱᑎ ᐊᑑᑎᑦᓱᑎ ᒑᓴᓖᑭᖅᓱᓱᓂ ᐃᒪᐃᑑᓪᓗᓂ 
ᐃᓚᓯᒪᑦᓱᑎ ᐃᒥᖅᒥ ᐃᓚᒋᓕᐅᑎᓯᒪᓪᓗᑎ ᐅᖅᓱᐊᓗᑦᓴᒥ ᑐᖔᒍᓪᓗ ᖃᐅᔨᓴᖅᓂᖃᕐᓯᒪᓪᓗᑎ, ᐅᖃᐅᔾᔭᐅᑦᓱᑕᓗ 
ᕿᓚᒥᕈᓗ ᐊᑑᑎᔭᐅᖁᔭᐅᒍᓐᓃᖅᓱᑕ ᐃᒪᐃᒻᒪ ᐅᖅᓱᐊᓗ, ᑭᓯᒥᓗ ᐊᑑᑎᑦᓱᑎᒍ ᒥᑦᓴᐅᓯᑦᓱᒋᑦ ᐱᖓᓱᑦ 
ᐱᓇᓱᐊᕈᓰᑦ ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᐅᖃᐅᑎᓯᒪᑦᓱᒍ ᒥᓂᔅᑕ ᐱᓕᕆᕕᐋᓗ ᐸᖅᓇᐃᓯᒪᓂᐊᖁᓪᓗᒋ ᐊᒻᒪ 
ᑐᑭᓯᑎᑕᐅᒋᐊᑲᓐᓂᕈᒪᑦᓱᖓ ᑕᒪᑐᒧᖓ ᐃᓱᒫᓘᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᐱᑦᑐᖓ ᐃᒪᐃᒻᒪ ᑲᑎᒪᔨ ᓴᕿᐅᔨᒋᐊᖓᓄ ᑕᒪᑐᒧᖓ 
ᐃᓱᒫᓘᑎᒧᑦ. ᐱᑕᖃᕐᓯᒪᓕᕐᓱᑕ ᐊᒥᓱᓂ ᐊᐱᖁᑎᓂ ᐃᒪᐃᒻᒪᓪᓗ ᕿᒥᖅᕈᓇᒋᐊᖃᓂᑎᖕᓂ ᑕᒪᒃᑯᓄᖓ ᐃᓕᖓᔪᓂ 
ᑖᑦᓱᒧᖓ ᐃᓱᒫᓘᑎᒧᑦ ᐊᒻᒪ ᐱᓕᕆᕙᓪᓕᐊᑦᓱᑕ ᐃᓚᒋᑦᓱᑎᒍᑦ ᐃᓄᐃᑦ ᐱᓕᕆᔪᓂ ᖃᐅᓴᖅᓂᕐᒧᑦ. 
 
ᒫᓐᓇᐅᔪᖅ ᑭᐅᔪᓐᓇᙱᓐᓇᒃᑯ ᐊᐱᖅᑯᑎᖓ, ᑭᓯᐊᓂ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᐱᖅᑯᑎᐅᕋᑖᖅᑐᒥᒃ ᖃᐅᔨᒋᐊᕐᓂᐊᕐᓂᕋᖅᐳᖅ, ᑕᐃᒪᐃᒻᒪᑦ ᐃᓚᒋᐊᕈᑎᑕᖃᒃᑲᓂᙱᑉᐸᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 599-1(6): ᐃᓄᓕᒫᓄᑦ ᐃᒡᓗᑐᖃᐃᑦ ᓴᓇᔭᐅᒋᐊᒃᑲᓐᓂᕈᑎᒃᓴᖏᑦ 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒻᒥᔭᕋ ᐊᑕᐅᓯᐊᕐᓇᖓ ᐱᔾᔪᑎᒋᓪᓗᒍ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ 
ᓴᓇᔭᐅᖃᑦᑕᕐᓂᑯᐃᑦ 1960-ᖏᓐᓂᑦ. 
 
ᓈᒻᒪᙱᒻᒪᑕ ᐊᒻᒪ ᐅᐊᓴᕐᕕᕐᕕᖏᑦ ᐊᒻᒪ ᐸᓂᖅᓴᐃᕕᖏᑦ ᐃᒐᐅᑉ ᓴᓂᐊᓂᑦᑎᐊᖅᑐᑎᒃ. ᐊᐱᖅᑯᑎᒐᓕ ᒥᓂᔅᑕᒧᑦ 
ᐸᕐᓇᐅᑎᖃᖅᐱᓰ ᓴᓇᒋᐊᕆᐊᖓ ᑕᒪᒃᑯᓂᖓ ᐃᓪᓗᓂᒃ, ᑕᒪᒃᑯᐊ ᐃᓪᓗᑐᖃᐃᑦ ᐊᑕᐅᓯᕐᒥᒃ ᐃᓪᓕᕈᓯᓕᐅᕐᓗᒋᑦ? 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᕙᑦᑎᓐᓄᑦ ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᖅ ᐱᔾᔪᑎᒋᓪᓗᒋᑦ ᐃᓪᓗᓂᒃ 
ᓴᓇᒋᐊᕐᓂᕐᒧᑦ 1960-ᖏᓐᓂᑦ ᓴᓇᔭᐅᓂᑯᓂᒃ ᐃᓪᓗᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑮᓇᐅᔭᖃᖅᐳᒍᑦ ᐊᑭᑐᔪᓄᑦ ᐸᕐᓇᐅᑎᓂᑦ 
ᐋᖅᑭᐅᒪᐃᓐᓇᖅᑎᑦᑎᓂᕐᒧᑦ ᐊᒻᒪ ᓴᓇᑦᑎᐊᕐᓂᕐᒧᑦ. ᐅᖃᕈᓐᓇᙱᓚᖓ ᒫᓐᓇᐅᔪᖅ ᑕᒪᒃᑯᐊ ᐃᓪᓗᐃᑦ ᐅᐃᓕᐊᒻᔅ 
ᐅᖃᐅᓯᕆᔭᖏᑦ ᐃᓚᓕᐅᑎᓯᒪᒻᒪᖔᑕ ᐸᕐᓇᐅᑎᓄᑦ. 
 
ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᓄᑦ ᐸᕐᓇᐅᑎᖏᑦ ᓴᖅᑭᖅᐸᑕ ᑕᒪᑐᒧᖓ ᑐᑭᓯᒋᐊᕈᑦ ᓴᖅᑭᑕᐅᓛᖅᐳᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᒍ ᐊᐱᖅᑯᑎᒐ. ᒥᓂᔅᑕ ᐊᒻᒪ 
ᑐᖏᓕᐊ ᐊᑕᐅᓰᓐᓇᕐᒥᒃ ᐅᖃᒃᑲᔪᒻᒪᑎᒃ, ᑭᓯᐊᓂ ᐱᓕᕆᐊᔅᓴᐃᑦ ᑐᓂᔭᐅᑎᓪᓗᒋᑦ ᓄᓇᓕᓐᓄᑦ  

ᐊᓯᔾᔨᖅᑐᐃᓐᓇᐅᕙᒻᒪᑕ. ᑎᓕᓯᔾᔪᑎᒥᓂᖏᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᓅᖅᑕᐅᒃᑲᔪᒻᒪᑕ ᐊᒻᒪ 
ᓄᓇᓕᒻᒥᐅᑎᒎᖅᑐᑎᒃ ᐊᓯᔾᔨᖅᑐᐃᓐᓇᐅᓕᖅᐸᑦᑐᑎᒃ. 
 
ᑕᒪᒃᑯᐊ ᐃᓪᓗᑐᖃᐃᑦ ᐅᖃᐅᓯᕆᔭᒃᑲ ᐃᖓᓱᓂᑦ ᐃᓪᓕᕈᓯᖃᕐᒪᑕ, ᑭᓯᐊᓂ ᑰᖃᕐᕕᖃᙱᒻᒪᑕ ᐅᕝᕙᓘᓐᓃᑦ 
ᓂᕆᕕᒻᒥᑦ. ᐋᖅᑭᒋᐊᖅᑕᐅᒋᐊᖃᓪᓚᕆᒃᑲᔭᖅᐳᑦ ᐊᑕᐅᓯᕐᒥᑦ ᐃᓪᓕᕈᓯᖅᑖᖅᑎᑕᐅᓗᑎᒃ ᐅᑦᑑᑎᒋᓪᓗᒍ, 
ᑕᐃᒪᐃᖁᓇᕋᓗᐊᖅᐳᖅ ᑖᓐᓇ ᒐᕙᒪᐅᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᖅᓯᕗᒍᑦ ᐃᓪᓗᑕᖃᒃᑲᓐᓂᕆᐊᓕᒻᒪᕆᐅᒻᒪᑦ, 
ᑕᒪᒃᑮᓐᓂᑦ ᓄᑖᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᐊᒻᒪ ᑕᖅᑲᒃᑯᓄᖓ ᐃᓪᓗᓂᒃ ᐊᒻᒪ ᓴᓇᔭᐅᒋᐊᕆᐊᓕᓐᓂᑦ, 
ᐋᖅᑭᐅᒪᐃᓐᓇᕆᐊᓕᓐᓂᑦ ᐊᒻᒪ ᐋᖅᑮᒋᐊᕐᓂᖅ ᑭᓱᑐᐃᓐᓇᕐᓂᑦ. 
 
ᐊᒻᒪ ᑮᓇᐅᔭᐃᑦ ᐃᓱᓕᕝᕕᖃᖅᑎᓪᓗᒋᑦ ᐊᑐᐃᓐᓇᐅᔪᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᓇᓗᓇᙱᑦᑐᖅ ᑐᓂᓯᕙᒻᒪᑕ 
ᒪᓕᑦᑐᒋᑦ ᐱᑕᖃᕆᐊᖃᕐᓂᖏᑦ ᐊᒻᒪ ᐱᓕᕆᐊᖑᑦᑎᐊᕋᓱᐊᖅᑐᑎᒃ ᐊᒥᓱᑦ ᐱᔪᓐᓇᕐᓂᓕᒫᖏᒍᑦ. 
 
ᓱᓕᒃᑲᓐᓂᖅ ᐅᖃᕈᒪᕗᖓ ᖁᕕᐊᒃᑲᔭᕋᒪ ᐅᖃᐅᓯᖃᕆᐊᖓ ᓇᓗᓇᐃᖅᓱᖅᓯᒪᔪᒃᑯᑦ ᐊᑭᑐᔪᓄᑦ ᐸᕐᓇᐅᑎᓄᑦ 
ᖃᓪᓕᑲᓐᓂᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᖅ. 
 
>>ᐸᑦᑕᑐᖅᑐ 
 
ᐊᐱᖅᑯᑦ 600-1(6): ᑲᑎᖃᑎᖃᕐᓂᖅ ᓴᓪᓕᒥᐅᓂᑦ ᐅᖅᓱᐊᓗᒻᒥᒃ ᑯᕕᓂᐅᖅᑐᒧᑦ 
  
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋᓕ ᐅᓪᓗᒥ ᒥᓂᔅᑕᖓᓐᓄᑦ ᓴᓇᔪᓕᕆᔨᒃᑯᑦ. ᒥᓂᔅᑕ ᖃᐅᔨᒪᒻᒪᑦ 
ᕼᐋᒻᒪᓚᒃᑯᑦ ᓴᓪᓕᓂᑦ ᐅᖅᓱᐊᓗᒻᒥᑦ ᑯᕕᔪᖃᕋᑖᓚᐅᕐᒪᑕ ᐃᒪᖓᓂᑦ ᐋᒡᒌᓯᐅᑎᓪᓗᒍ ᐅᖅᓱᐊᓗᑦᑕᖅᑎᓪᓗᒋᑦ. 
 
ᕼᐋᒻᒪᓚᒃᑯᑦ ᐃᓱᒫᓘᑎᖃᖅᑐᒻᒪᕆᐅᕗᑦ ᐱᔾᔪᑎᒋᓪᓗᒍ ᓱᓕ ᑐᓂᔭᐅᓚᐅᙱᒻᒪᑕ ᐅᓂᒃᑳᓕᐊᒥᒃ ᒥᓂᔅᑕᖃᕐᕕᒻᒥᑦ 
ᐱᔾᔪᑎᒋᓪᓗᒍ ᑖᓐᓇ ᒪᓕᒐᔅᓴᖅ ᐊᒻᒪ ᐅᖃᖃᑎᖃᕈᒪᓪᓗᑎᒃ ᒥᓂᔅᑕᖃᕐᕕᒻᒥᑦ ᐅᕝᕙᓘᓐᓃᑦ ᒥᓂᔅᑕᒥᑦ 
ᐋᖅᑮᒋᐊᕐᓂᕐᒥᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ ᐃᑲᔪᖅᑕᐅᖁᓪᓗᒋᑦ ᑕᐃᒪᐃᒃᑲᓐᓂᖁᓇᒍ. 
 
ᓯᕗᓪᓕᖅᐹᕐᓕ ᐊᐱᖅᑯᑎᒐ, ᑖᓐᓇ ᒥᓂᔅᑕᖃᕐᕕᒃ ᖃᖓ ᐅᖃᖃᑎᖃᓛᖅᐸ ᐃᓗᐃᒃᑲᕐᒥᒃ ᐅᓂᒃᑳᓕᐅᕐᓗᑎᒃ 
ᐱᕐᕈᓗᐊᕿᓂᐅᓚᐅᖅᑐᒧᑦ ᐅᖃᐅᓯᖃᕐᓗᑎᒃ ᖃᓄᖅ ᑕᐃᒪᐃᒃᑲᓐᓂᖅᑎᑦᑎᖁᓇᒋᑦ ᓯᕗᓂᔅᓴᖅᑎᓐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᕕᔾᔪᑎᒋᔪᒪᕙᕋ ᓄᑖᖅ ᒪᓕᒐᓕᐅᖅᑎ 
ᓯᕗᓪᓕᖅᐹᖓᓄᑦ ᐊᐱᖅᑯᑎᖓ ᑕᕝᕙᓂ ᒪᓕᒐᓕᐅᖅᕕᒻᒥ. ᐅᖃᖃᑎᖃᖃᑦᑕᕐᕋᒪ ᐱᓕᕆᕕᒻᒪ 
ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗᑕᐅᖅ ᐃᓄᖏᓐᓂᒃ ᓴᓪᓕᒥᐅᑦ. ᐱᑕᖃᓚᐅᖏᑦᑐᖅ ᐊᕙᑎᒃᑯᒃ ᓱᕋᑦᑎᖅᓯᒪᔪᓂᒃ  

ᑯᕕᔪᖃᑦᑎᓪᓗᒍ ᐊᒻᒪᓗ ᑐᓂᓯᓚᐅᖅᑐᒍᑦ ᐅᓂᒃᑳᓂᒃ ᕼᐊᒻᓚᒃᑯᓐᓄᑦ ᓴᓪᓕᒥ ᐱᐊᓂᒃᑕᐅᑐᐊᕐᒪᑦ. ᖁᔭᓐᓇᒦᒃ, 
ᐅᖃᖅᑦ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 601-1(6): ᐅᖅᓱᖃᐅᑎᑦ ᓄᑖᑦ ᑰᒑᖅᔪᒻᒧᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᑭᒧᐊᑦᑎᒍᒪᔭᕋ ᐊᒻᒪᓗ ᓯᕗᓪᓕᖅᐹᖑᖏᑦᑐᖅ 
ᐅᖃᐅᓯᕆᓂᐊᖅᑕᕋ ᒥᓂᔅᑕᖓᓄᑦ ᓴᓇᔪᓕᕆᔨᒃᑯᑦ ᐊᒻᒪᓗ ᐱᔨᑦᑎᕈᑎᓄᑦ. 
 
ᑰᒑᖅᔪᒻᒥ ᐊᑦᔨᒌᖏᑦᑐᓂᒃ ᐅᖅᓱᐊᓗᖃᕋᑦᑕ ᓄᓇᒋᔭᑦᑎᓐᓂ. ᖃᖓᑕᓲᓄᑦ ᐅᖅᓱᐊᓗᒃ ᐊᒻᒪᓗ ᐊᓯᐊ. ᐊᐱᖅᑯᑎᒐ 
ᒥᓂᔅᑕᒧᑦ, ᓄᑖᓂᒃ ᐅᖅᓱᐊᓗᖃᐅᑎᓂᒃ ᐱᓛᖅᑭᑖ ᐅᖅᓱᐊᓗᖃᐅᑎᒋᓂᐊᖅᑐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᐊᑕᐅᓯᐊᕈᓐᓃᖅᑐᓂ. 
ᐃᖅᑲᐅᒪᔭᕆᐊᖃᑦᑐᒍᑦ ᐃᓱᓕᒃᑕᖅᕕᓕᓐᓂᒃ ᑮᓇᐅᔭᖁᑎᖃᕋᑦᑕ ᐊᑐᐃᓐᓇᐅᔪᓂᒃ. 
 
ᐊᕐᕌᒍᐊᓂ 2003/2004 ᐱᓕᕆᔪᖃᓚᐅᖅᑐᖅ ᐅᖅᓱᐊᓗᖃᐅᑎᓂᒃ ᐱᓯᒪᖏᓇᑭᒃ ᑐᑭᓯᐅᒪᔾᔪᑎᑦ ᑕᕝᕙᓂ 
ᑭᓯᐊᓂᓕ ᕿᒥᕐᕈᓂᐊᖅᐸᒃᑲᑦ ᑎᑎᖅᑲᖁᑎᒃᑲ ᐊᒻᒪᓗ ᑐᓴᖅᑎᓪᓗᒍ ᒪᓕᒐᓕᐅᖅᑎ ᐊᒻᒪᓗ ᑐᓂᓯᓗᒍ 
ᑐᑭᓯᒋᐊᕈᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᒍ ᒥᓂᔅᑕ ᑭᐅᒍᓐᓇᕐᒪᑦ. ᐱᑦᔪᑎᒋᔭᕋ 
ᐊᐱᕆᖃᑦᑕᖅᑐᖓ ᑖᒃᓱᒥᖓᑦᓴᐃᓐᓇᖅ ᐱᑕᖃᒻᒪᑦ ᐊᑐᖅᑕᐅᔭᕆᐊᓕᓐᓂᒃ ᐅᖅᓱᐊᓗᓐᓄᑦ ᑎᑭᑦᑐᖃᕆᐊᖃᕋᐃᒻᒪᑦ 
ᐋᓐᓂᐊᔪᒥᒃ ᐊᐃᖅᓯᖅᑐᒥᒃ. ᐱᒻᒪᕆᐅᒻᒪᓪᓕ ᓈᒻᒪᑦᑐᒥᒃ ᐱᑕᖃᕐᓗᓂ ᖃᖓᑕᓲᖅᓯᐅᑎᒥᒃ ᓄᓇᑦᑎᓐᓄ. ᑕᒪᓐᓇ 
ᐊᐱᖅᑯᑎᒋᔭᕋ ᐅᖃᐅᓯᕆᒃᑲᓐᓂᓛᕐᒥᔭᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐱᑕᖃᕉᓐᓃᖅᑐᖅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ. ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᒃᑲᓂᕐᓂᐊᖅᐸᕋ ᑭᐅᔾᔪᑎᒐ. ᑕᕝᕙᓂ 
ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑦ ᐅᖃᐅᓯᖏᓐᓂ ᐅᖃᐅᓯᐅᖅᑲᐅᒻᒪᑦ ᐱᖃᓯᐅᔾᔭᐅᓂᐊᖅᑐᖅ ᐊᑭᑐᔪᓄᑦ 
ᓇᓚᐅᑦᑖᕈᑎᓄᑦ. ᖁᔭᓐᓇ ᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 602-1(6): ᑲᑐᔾᔭᐅᔪᒧᑦ ᑳᓐᑐᕌᖅᑖᖅᑎᑕᐅᓂᐅᑉ ᐱᔾᔪᑎᖓ ᐱᓕᕆᐊᒃᓴᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐱᖅᑯᑎᒍ ᓯᕗᓕᖅᑎᒧᑦ. 
ᓯᕗᓕᖅᑏ ᐃᓱᒫᓘᑎᖃᒻᒪᕆᒃᑲᒪ ᐃᓱᒪᓕᐅᕈᑕᐅᓯᒪᔪᒧᑦ, ᐊᐅᓚᑦᑎᔩᑦ ᑲᑎᒪᔨᖏᑕ ᐃᓱᒪᓕᐅᕈᑎᒥᓂᖓ 
ᑐᓂᓯᒍᒪᓇᑎᒃ ᐊᑭᑦᑐᕋᐅᑎᔾᔪᑎᒥᒃ ᑭᕙᓪᓕᕐᒥ ᐋᓐᓂᐊᕕᒃᓴᖓᓄᑦ ᐊᑦᑎᓂᖅᐹᒧᑦ ᐊᑭᒃᑐᕋᐅᑎᖃᑕᐅᔪᒧᑦ. 
ᐃᓱᒪᒋᔭᕋᓕ, ᐅᕙᖓᑑᔾᔭᖏᑦᑐ, ᑭᓯᒥ ᓴᓇᔭᐅᕙᓪᓕᐊᓂᕆᔭᖓᓄ ᒫᓐᓇᓂᓴᒧ ᐃᒪᐃᑑᓂᐊᕆᐊᖓᓂ ᐃᓄᖕᓄ-
ᓇᒻᒥᓂᕆᔭᐅᓇᓂ ᐅᕝᕙᓗ ᐃᓄᖕᓄ-ᓇᒻᒥᓂᖁᑎᒋᔭᐅᓇᓂ ᐃᒪᐃᒻᒪᓪᓗ ᐅᖃᖃᑎᒋᓗᒋ ᑕᒪᖅᒥ ᑕᒪᒃᑮᓪᓗ  

ᐃᓱᒫᓘᑎᖃᕖᖓᕐᒪᑎ ᒥᑦᓵᓄᑦᑕᐅᖅ ᐃᓱᒪᖃᕐᓯᒪᓪᓗᑎ ᓴᕿᑎᑦᓯᓯᒪᒋᐊᖓᓄᑦ ᐊᑦᑕᓇᕆᐊᓪᓚᒋᐊᖏᓄᑦ ᐅᑯᓄᖓ 
ᑭᒡᒐᑐᖅᓱᒋᑦ ᒐᕙᒪᑯ ᐊᒻᒪ ᐱᓕᕆᖃᑎᒋᕙᑦᑕᖏᑦ. 
 
ᐱᒻᒪᕆᐅᑦᓱᓂ ᓱᕋᑦᑎᑦᓯᓂᕆᔭᖏᓄᑦ ᒐᕙᒪᒃᑯ ᐱᕈᕈᑎᒋᒋᐊᑲᓂᕈᑎᑦᓴᖏᓄᑦ ᐃᓱᒪᒋᓯᒪᔭᖏᑎᒍᑦ - 
ᓴᓇᔭᐅᓂᖓᓄᑦ ᐊᒻᒪ ᓇᒻᒥᓂᖃᖅᑐᒧ ᓄᓇᓕᖕᒥ ᑕᐃᒪᓄᑦ. ᐱᑕᖃᕋᑦᑕ ᐊᑐᐊᒐᖅᒧ, ᑳᓐᑐᕌᒃᓯᒪᔪ ᐊᑐᐊᒐᖅᒧ 
ᓴᕿᓯᒪᓗᑎ, ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎ ᐊᑐᐊᒐᖅ ᐃᒪᐃᒻᒪ ᐅᖃᐅᓯᖃᕕᒋᖃᐅᔭᖅᓂ ᑕᒪᑐᒧᖓ 
ᐅᓪᓗᒥᒋᐊᖅ. ᐃᓱᒪᑦᓱᖓᓗ, ᐅᖃᖅᑎ, ᐊᑲᐅᓈᓐᓂᕐᓴᐅᓂᐊᕆᐊᖓᓄ ᑭᒃᑯᑐᐃᓐᓇᐃᑦ ᐃᓱᒪᒋᓯᒪᔭᖏᓄᑦ ᐃᒻᒪᖃ 
ᒐᕙᒪᑯ ᖃᓄᐃᒋᐊᖃᑕ ᐊᒻᒪ ᖃᐅᔨᒪᑎᓪᓗᒋ, ᐅᕿᓪᓕᕚᓪᓕᐊᕐᓂᐊᕐᒪᑕ ᓱᒻᒪᐅᓂᖓᓄ ᑕᒪᑐᒧᖓᖓᓕᓚᐅᕐᓂᖏᓄ 
ᐃᓱᒪᒋᔭᐅᔪᒧ ᐊᒻᒪ ᐃᓱᒪᒋᓗᐊᑦᑕᓐᓇᒋᐅᓐᓃᑦ ᐅᖃᓕᒪᐅᑎᐅᕙᑦᑐᑦ ᖃᓄᐃᓘᓐᓂᐅᕙᑦᑐᑦ ᐃᒪᐃᒻᒪ ᑐᓴᖅᓯᒪᔭᖏᑦ 
ᑕᖄᓂ ᑭᓲᓗᐊᕋᑎᓪᓗ ᑭᓯᒥ ᒐᕙᒪᓕᕆᓂᖅᓄᑦ ᐊᒻᒪ ᖃᓄᐃᒋᐊᕐᓂᐊᕐᓱᑎ ᐃᒪᐃᒻᒪ ᓴᕿᑎᑦᓯᓂᖃᕐᒪᑕ ᑕᒪᒃᑯᓄᖓ 
ᖃᓄᐃᓐᓂᕆᔭᖏᓄᑦ ᐃᓱᒪᒋᔭᐅᔪᓂ. 
 
ᑕᐃᒪᐃᒧᑦ, ᐊᐱᕆᔪᒪᑦᓱᒍ ᒥᓂᔅᑕ, ᓯᕗᓕᖅᑎ ᐊᑑᑎᓚᐅᕐᓱᖓᓗ ᑎᑎᖃᖅᓂᐅᕙᖓ ᐊᖅᕌᓂ ᐅᐱᖅᖔᒥ 
ᑭᖒᒪᑦᓯᓂᖃᕐᑎᓪᓗᖓ ᐃᒪᐃᒻᒪᓪᓗ ᐅᖃᖅᓯᒪᑦᓱᓂ ᐅᕙᓐᓄᑦ, ᑖᓐᓇ ᐃᓪᓗ, ᐊᒻᒪ ᑭᒃᑯᑐᐃᓐᓇᐃᓪᓗ ᑕᖄᓂ 
ᖃᓄᐃᑦᑑᓂᕆᔭᖏᓄᑦ ᐱᔾᔪᑎᒋᔭᖏᓐᓄᑦ, ᑖᒃᑯᓄᐊᓗᐊᖑᑦᓱᑎ ᑲᑎᒪᔨ ᖃᓄᐃᓕᖓᓂᕆᔭᖏ ᐃᓱᒪᒋᓯᒪᔭᖏᓄᑦ 
ᐱᓕᑦᓯᓂᐊᕐᓗᑎ ᑳᓐᑐᕌᒃᓯᔪᒥ ᐃᓚᒋᓕᐅᑎᓂᐊᕐᒪ ᑲᑐᔾᔨᖃᑎᒌᑦ ᐃᒪᐃᑦᑕᕋᑎᐅᓐᓃᑦ ᐅᑯᓄᖓ ᐊᑉᐸᓯᓛᓄᑦ 
ᐊᑭᑦᑐᕋᐅᑎᓂᖅᓄᑦ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒐᕙᒪᕗᑦ ᖃᕿᐊᖅᑕᐅᕙᒻᒪ ᐱᓇᓱᐊᓯᐊᓯᒪᖏᓐᓂᖏᓐᓄᑦ 
ᐃᑲᔪᖅᓱᓂᕐᒧ ᓄᓇᓕᖕᒥ ᓇᒻᒥᓂᖃᖅᑑᔪᓄᑦ. ᑕᐃᒪᐃᒐᓗᐊᕐᑎᓪᓗᒍ ᐱᓕᑦᓯᒍᓐᓇᖏᑦᑐᖓ ᐃᓕᖓᔪᓂ 
ᑖᒃᑯᓄᖓᓪᓗᐊ ᖃᓄᐃᓕᖓᓂᕆᔭᖏᓄᑦ ᐅᖃᖃᑎᒌᓐᓂᐅᔪᓂ ᓴᕿᓯᒪᓂᑯᓂ, ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎ 
ᐊᑐᐊᒐᖅᒧ ᐅᑯᓇᓂ ᑲᑎᒪᕕᖕᒥ ᖃᓄᐃᒋᐊᕐᓗᑎ ᐊᑐᐊᒐᖅᒧᑦ ᐃᓗᓕᖏᓐᓄᑦ ᖃᓄᐃᒋᐊᖃᕐᑕᓂ, ᐊᒻᒪᓗ 
ᖃᓄᖅᑑᓗᑎ ᐅᑯᓄᖓ ᑳᓐᑐᕌᒃᓯᕙᑦᑐᓄᑦ, ᐊᒻᒪ ᑕᐃᒪᑦᓯᒪᓂᑰᓪᓗᑎ ᑕᒪᒃᑯᓄᖓᕈᓘᔭᖅ. 
 
ᕿᒥᖅᕈᓇᑦᓯᒪᓪᓗᑕ ᓇᓪᓕᐊᓚᕆᖕᓂ ᐱᔭᑦᓴᒧᑦ ᐃᓱᒪᒋᓯᒪᔭᑎᖕᓄᑦ ᐊᒻᒪ ᖃᓄᐃᒋᐊᕐᓗᒋ ᐅᕗᖓ ᐱᔭᑦᓴᒧ ᐃᒪᐃᒻᒪ 
ᐃᑲᔫᑎᖃᕐᓱᑎᓪᓗ ᐱᔭᑦᓴᐅᔪᒧ, ᕿᒥᖅᕈᓇᓪᓗᑕ ᑕᒪᐃᓄᑦ ᐊᑭᖏᓄᑦ ᑖᒃᑯᓇᓂ ᐱᔭᑦᓴᓂ ᐊᒻᒪ ᐃᑲᔫᑎᓴᖏᓐᓄᑦ. 
ᑕᒪᒃᑯᓄᖓ, ᐃᓱᒪᖃᕐᓯᒪᒐᑦᑕ ᐃᒪᐃᒻᒪ ᐃᑲᔪᖅᓱᕐᓗᒋ ᓄᓇᓕᖕᒥ ᓇᒻᒥᓂᖃᖅᑐᓄᑦ ᓇᒻᒪᓯᓯᒪᓂᐊᕐᒪᑕ 
ᖃᑦᓯᐅᓂᕆᔭᖏᓄᑦ ᐃᒪᐃᒻᒪᓪᓗ ᐊᑑᑎᕙᑕᑎᖕᓄᑦ. 
 
ᐱᓕᕆᖃᑎᒋᕙᑦᑕᒃᑲ ᐅᑯᐊ ᐃᓄᐃᑦ ᓄᓇᕗᒥ. ᑲᔪᓯᖏᓐᓇᓂᐊᕐᑐᖓ ᐱᓕᕆᓗᒋᑦ ᐱᓇᓱᐊᕐᓱᖓ ᐃᑲᔪᐸᑦᓱᒋ 
ᑕᒪᒃᑯᐊ ᐊᑑᑎᓂᖃᓚᐅᕐᓯᒪᖏᑦᑐᑦ ᖃᓪᓗᓈᓂᑎᑐᑦ ᑲᓇᑕᒥ ᑭᓯᒥ ᑕᒪᒃᑯᐊ ᖃᓄᐃᑑᓂᕆᔭᖏᓐᓄᑦ ᓄᓇᕗᒥ. 
ᐃᓱᒪᒋᔭᕋᓂᓕ ᐃᒪᐃᑑᓂᖃᕐᓱᓂ ᖃᓄᐃᑑᓂᕆᔭᖏᑎᒍᑦ ᑖᒃᑯᓄᖓ, ᖃᐅᔨᓇᓱᐊᕐᓗᑕ ᖃᓄᐃᑦᑐᑦ 
ᐃᑲᔫᑎᑦᓴᐅᓂᐊᓂᖏᓄᑦ ᐱᓕᑦᓯᐅᑎᒋᓂᐊᕋᑦᑎᒍᑦ ᓄᓇᓕᖕᒥ ᓇᒻᒥᓂᖃᖅᑐᓄᑦ. 
 
ᐄᖕ, ᐱᑕᖃᖅᑐ ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᓂ, ᑭᓯᒥ ᑕᒪᑦᑕ ᖃᐅᔨᒪᔪᐃᓐᓇᐅᓪᓗᑕ 
ᑲᔪᓯᓂᖃᑦᓯᐊᕐᓯᒪᖏᒻᒪᑕ ᐅᑯᓄᖓ ᑐᕌᒐᕆᔭᐅᒍᒪᓯᒪᔪᓄ ᐃᓱᒪᒋᓯᒪᔭᑎᖕᓄᑦ ᐃᒪᐃᒻᒪ ᐃᓚᖏᑦ ᐃᓄᐃᑦ 
ᖁᕕᐊᒋᔭᖃᔾᔮᔪᑦᓴᐅᖏᒻᒥᒪᑕ. ᑕᒪᓐᓇ ᐱᓕᕆᐊᕆᔭᑦᓴᕗᑦ, ᐊᒻᒪ ᐱᓕᕆᔭᕗ ᓇᓕᒧᖓᒋᐊᖃᕐᓱᑎ ᐃᑲᔫᑎᓄ 
ᐅᑯᓄᖓ ᐊᑭᒋᔭᖏᓐᓄᑦ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᖅᒥ ᓯᕗᓕᖅ ᐅᖃᖅᓱᓂ ᐃᑲᔪᕈᓐᓇᓂᒥ ᓄᓇᓕᖕᒥ ᓇᒻᒥᓂᖃᖅᑐᓄᑦ 
ᐃᓱᒪᒋᑦᓱᒍᓗ ᐃᒻᒪᖃ ᓇᑉᐸᐃᖕᓇᖓᓄ ᓱᓕᒋᐊᖓ ᑕᒪᑐᒧᖓ ᐃᓕᖓᔪᓂ, ᐅᕝᕙᓗ ᐃᒻᒪᖃ ᓇᑉᐸᖏᑦ ᐅᕝᕙᓗ 
ᐊᑕᐅᓯᖅ ᐃᓱᒪᒋᔭᐅᔪᓂ ᐅᑯᓇᓂ ᑲᑎᑦᑐ ᐱᓕᕆᔪᑦ ᑲᑐᑎᖃᑎᒌᓂ ᐃᒪᐃᒻᒪᓪᓗ ᑳᑦᑐᕌᒃᓯᓯᒪᔪ ᐱᓕᑕᐅᓗᓂ 
ᖃᓄᐃᑑᓂᕆᔭᖏᓐᓄᑦ ᓄᓇᕗᒥ ᑭᓯᒥ ᐊᖏᓂᖅᓴ ᐱᓕᕆᖃᑎᖓ ᐃᒪᐃᒻᒪ ᑲᑐᑎᖃᑎᒌ ᖃᓄᐃᓕᖓᓂᕆᔭᖏᑦ 
ᖃᓪᓗᓈᓂ ᑲᓇᑕᒥ, ᓯᕗᓕᖅᑎᐅᑉ ᐅᖃᐅᓯᕆᖃᐅᔭᖏᑦ. 

ᓱᓕᒃᑲᓐᓂᖅ, ᑐᑭᖃᓪᓗᐊᕋᑦᑎ ᓇᓪᓕᐊᒍᑦ, ᖃᓄᐃᑐᐃᓪᓗ ᑐᓴᖅᑕᐅᔭᕆᐊᓖᑦ ᑐᑭᓯᔭᖓᑎᒍᑦ ᓴᓇᓂᖅᓄᑦ, 
ᑳᓐᑐᕌᒃᓯᕙᑦᑐᑦ ᑕᖄᓂ ᐃᒪᐃᒻᒪ ᐱᔪᒪᓂᖃ ᑳᓐᑐᕌᒃᑕᒥ ᓄᓇᕗᒥ, ᑭᓯᒥ ᐱᑕᖃᕆᖃᕐᓱᑎ ᒥᑭᓂᖅᓴᓄᖓᔪᓂ 
ᖃᓄᐃᑑᓂᕆᔭᖏᓄᑦ ᐅᕝᕙᓗ ᑳᓐᑐᕌᒃᑎᒍᑦ ᐅᕝᕙᓗ ᒥᑭᓂᖅᓴ ᐱᓕᕆᖃᑎᖓ ᐅᕝᕙᓗ ᑲᑎᑐᐃᓐᓇᕐᓗᒋ 
ᓇᓪᓕᐊᓄᑦ ᖃᓄᐃᑑᓂᕆᔭᖏᓄ ᑲᑎᑦᑐ ᐱᓕᕆᔪ ᑲᑐᑎᖃᑎᒌ ᐃᓚᒋᓗᒍ ᓇᓪᓕᐊ ᓄᓇᕗᒥ ᐃᒪᐃᒻᒪᓪᓗ ᐃᓄᐃᑦ 
ᐱᔪᓐᓇᓂᖃᕐᓱᑎ ᓇᓪᓕᐊᓄᑦ ᐊᑭᑦᑐᕋᐅᑎᓂᖅᓄᑦ ᐱᔪᒪᔭᒥᓄᑦ ᐊᒻᒪ ᐱᕙᑦᓱᑎ ᑳᓐᑐᕌᒃᒧᑦ. 
 
ᐃᓛ, ᓇᑉᐸᖏᑦ ᒥᓕᐊᓐ ᑖᓚᐃᑦ ᐃᒪᐃᑦᑐ ᖃᓄᐃᑑᓂᕆᔭᖏ ᐊᔾᔨᒌᔭᖏᑦᑐ ᑳᓐᑐᕌᒃᑕᓂ ᓱᓕᔪᕆᔭᒃᑯᓪᓕ ᑐᖔᒍᑦ 
ᓄᓇᕗᒥ ᓇᒻᒥᓂᖃᖅᑐᓄ ᐃᑲᔫᑎ ᓴᕿᑕᐅᓪᓗᑎ. 
 
ᐊᒻᒪᓗᑦᑕᐅᖅ ᐅᖃᐅᓯᒃᑯᑦ ᐊᒻᒪᓗ ᑎᑎᕋᖅᓯᒪᔪᒃᑯᑦ ᓴᖅᑭᓚᐅᖅᑕᓐᓂ ᐃᑉᐸᔅᓴᖅ, ᓱᒻᒪᑦ ᑕᒪᓐᓇ 
ᑕᐃᒪᐃᑕᐅᔪᓐᓇᓚᐅᓐᖏᓚᖅ ᐊᑭᑭᓐᓂᖅᐹᒥ ᐱᔪᒪᓯᒪᔪᒥᑦ ᐊᒻᒪᓗ ᓱᒻᒪᑦ ᑕᓐᓇ ᐊᑭᑭᓕᓛᖑᔪᒧᑦ 
ᐱᔭᐅᓚᐅᓐᖏᓚᖅ? ᓯᕗᓕᐅᖅᑎᐅᔪᖅ ᑭᐅᖁᕙᕋ ᑕᔅᓱᒥᖓ ᐊᐱᖅᑯᑎᐅᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐹᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᒍᒪᒐᑦᑎᒍᑦ ᐃᓄᐃᑦ ᓄᓇᕗᒻᒥ ᐃᑲᔪᖅᓱᖃᔅᓯ 
ᑕᒫᓂᒥᐅᑕᐅᑎᓪᓗᓯ, ᐊᒻᒪᓗ ᐱᓇᓱᐊᖅᑯᒍᑦ ᐃᑲᔪᕐᓂᕐᒥᑦ ᑳᓐᑐᕌᓂᑦ ᐱᖁᔨᓪᓗᑕ ᐊᒻᒪᓗ ᑕᒪᓐᓇ ᐅᖃᐅᓯᕆᕙᕗᑦ 
ᓄᓇᕗᒻᒥᐅᓄᑦ. 
 
ᑳᒻᐸᓂᐅᔪᖅ ᑲᑐᔾᔨᖃᑎᒌᓐᓂᐊᓚᐅᖅᑑᒃ ᓄᓇᖃᕐᓂᑰᓚᐅᖅᑯ ᓴᓇᔭᐅᓂᐅᓂᐊᖅᑐᒧᑦ ᐊᒻᒪᓗ ᐊᖏᔪᒻᒪᕆᐅᓚᐅᖅᑯ. 
ᑖᒃᑯᐊ ᑮᓇᐅᔭᐃᑦ ᐅᖃᐅᓯᐅᓚᐅᖅᑐᑦ ᒥᑭᓂᖅᓴᐅᕗᑦ ᑖᓐᓇ ᑕᑯᓐᓇᕐᓗᒍ ᐊᖏᔫᓂᖓ ᖃᓄᐃᓕᐅᕐᓂᐅᓂᐊᖅᑑᑉ. 
 
ᑕᐃᒪ, ᑕᑯᓐᓇᕐᓗᒍ ᐊᑭᖓ, ᐃᑲᔫᑎᐅᔪᑦ ᐊᒻᒪᓗ ᐃᓱᒪᓚᐅᖅᑯᒍᑦ ᑖᓐᓇ ᓴᓇᔭᐅᓂᐊᖅᑐᒧᑦ, 200-ᕼᐊᓐᓇᓚᑦ 
ᑕᐅᓴᓐᐸᓗᐃᑦ ᐊᒥᓲᓗᐊᕐᓂᖅᓴᐅᓂᐊᖅᑑᔭᖅᑯᑦ ᐃᑲᔫᑎᐅᔪᓂᑦ ᑳᓐᑐᕌᒥᑦ ᓄᓇᓕᓐᓂ ᑲᒻᐸᓂᐅᔪᒧᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓕᐅᖅᑎ ᐅᖃᐅᓯᖃᐃᓐᓇᖅᑯ ᓄᓇᓕᒻᒥᐅᓂᑦ ᑲᒻᐸᓂᐅᔪᓂᑦ ᐊᒻᒪᓗ 
ᖃᐃᔨᒪᓪᓗᖓ ᑎᑎᖅᑲᒃᑲ ᐅᕝᕙᓘᓐᓃᑦ ᑲᑎᒪᑎᓪᓗᑕ, ᐅᖃᐅᓯᐅᓚᐅᖅᑯ ᐃᓄᓐᓄᑦ ᓇᒻᒥᓂᕆᔭᐅᒋᐊᖓᑕ. 
 
ᑕᒪᓐᓇ ᐱᖃᑕᐅᓚᐅᖅᑳ ᑖᒃᑯᐊ ᓴᓇᔨᐅᔪᑦ ᐃᐊᑦᒪᓐᑕᓐ-ᒥᑦ ᐃᐅᑉᐳᑕᒦᓐᖔᖅᑐ, ᑲᑐᔾᔨᔨᐅᖃᑎᖃᕐᓗᑎᑦ ᐃᓄᓐᓄᑦ 
ᓇᒻᒥᓂᕆᔭᐅᔪᒧᑦ ᑕᒪᔅᓱᒥᖓ ᓴᓇᓂᐅᓴᔪᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐄᓪᓚᕆᒃ. ᐃᑲᔪᖅᓱᖅᑯᒍᑦ ᓄᓇᓕᒻᒥᐅᓂᑦ ᐊᒻᒪᓗ ᐃᓄᐃᑦ 
ᓇᒻᒥᓂᖃᕐᑐᑦ ᐱᓗᐊᖅᑐᒋᑦ ᐊᒻᒪᓗ ᑕᕝᕘᓇ ᑳᓐᑐᕌᖑᔪᒃᑯᑦ ᐱᓇᓱᐊᕐᓂᐊᖅᑯᒍᑦ ᐊᒻᒪᓗ ᐃᖅᑲᓇᐃᔮᕆᓪᓗᒍ ᐊᒻᒪᓗ 
ᖃᐅᔨᒋᐊᕐᓗᒍ ᑕᒪᓐᓇ ᐱᖁᔭᐅᔪᖅ ᐊᑲᐅᓐᖏᓕᐅᕈᑎᖃᖃᑦᑕᕋᓗᐊᖅᑎᓪᓗᒍ ᐊᕐᕌᒎᓕᖅᑐᓂ ᐊᒻᒪᓗ ᑕᒪᓐᓇ 
ᖃᐅᔨᓇᑦᑎᐊᖁᓪᓗᒍ ᐱᔭᐅᔪᒪᔪᓄᑦ ᓄᓇᕗᒻᒥ ᑳᓐᑐᕌᑎᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᓯᕗᓕᐅᖅᑎ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᕈᓐᓇᖅᑯᖓ ᑖᓐᓇ ᐊᑭᑦᑐᕋᐅᑎᐅᓚᐅᖅᑐ ᐅᖃᐅᓯᕆᔭᕗᑦ ᒪᑐᓚᐅᖅᑯ, 
ᐃᒻᒪᖃ ᒪᐃ 6, 2003 ᐊᒻᒪᓗ ᑎᑎᖅᑲᐅᔪᖅ ᐊᐃᓪᓚᖅᑎᑕᐅᓪᓗᓂ ᐱᑎᑕᐅᓚᐅᓐᖏᑦᑐᒧᑦ 
ᐊᑭᑭᓐᓂᖅᐹᖑᓚᐅᖅᑑᒐᓗᐊᒧᑦ ᔫᓂ-ᒥ ᐱᒋᐊᓐᖓᕐᓂᖓᓂ. ᐊᒻᒪᓗᑦᑕᐅᖅ ᑕᕝᕙᓂ ᐃᓄᓐᓄᑦ ᓇᒻᒥᓂᕆᔭᐅᔪᑦ 
ᐊᑎᖃᕐᕕᐅᔪᖅ ᑲᒻᐸᓂᐅᔪᖅ ᐅᖃᐅᓯᕆᔭᕗᑦ ᐃᓚᔭᐅᓚᐅᖅᑯ ᑭᓯᐊᓂ ᑖᓐᓇ ᑲᒻᐸᓂᐅᔪᖅ ᐃᓚᔭᐅᓚᐅᖅᑯ 
ᔫᓂᐅᓕᖅᑎᓪᓗᒍ. 
 
ᑕᐃᒪ, ᐊᐱᕆᔪᒪᕙᕋ ᓯᕗᓕᐅᖅᑎᐅᔪᖅ: ᖃᖓ ᐃᓱᒪᓕᐅᓕᕐᓂᖅᑲᑦ ᑖᓐᓇ ᑳᑐᕌᖑᔪᖅ ᑐᓂᔭᐅᓂᐊᕐᓂᖓᓄᑦ 
ᑕᕝᕗᖓ ᑲᑐᔾᔨᖃᑎᒌᔭᐅᔪᒧᑦ ᒪᕐᕉᓐᓄᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᑐᓴᕈᑎᒃᑰᓚᐅᖅᓯᒪᔪᖅ ᐅᖃᖅᓯᒪᓚᐅᕐᖓᑦ ᐊᑭᑭᓂᖅᐹᒥ 
ᐱᔪᒪᓂᖃᕐᑐᖅ ᐱᓐᖏᑐᐃᓐᓇᕆᐊᖃᕐᓂᕋᖅᑕᐅᓪᓗᓂ. ᑕᐃᒪ, ᑭᒃᑯᑐᐃᓐᓇᐃᑦ ᖃᐅᔨᒪᔪᐃᓐᓇᐅᓚᐅᖅᑯᑦ 
ᐊᑭᑭᓛᖑᒐᓗᐊᖅᑎᓪᓗᒋᑦ, ᒐᕙᒪᒃᑯᑦ, ᐅᓪᓘᑉ ᓄᓐᖑᐊᓂ, ᐃᓱᒪᖅᓴᕐᓯᐅᕈᓐᓇᖅᑯᑦ ᐊᑭᖏᓐᓂᑦ ᑕᑯᓐᓇᕐᓗᑎᑦ 
ᐊᒻᒪᓗ ᖃᐅᔨᓵᖑᓚᐅᖅᑎᓪᓗᒍ. 
 
ᓇᒻᒥᓂᖅ ᐱᓚᐅᖅᑲᕗᑦ ᒥᓂᔅᑕᐅᔪᒍᑦ ᐃᓱᒪᓕᐅᖅᑐᑕ ᐃᑉᐱᒋᓪᓗᒍ ᐃᑲᔫᑎᖃᕐᓂᐊᖅᑐᒋᓪᓗᒍ ᐃᓄᓐᓄᑦ ᓄᓇᕗᒻᒥ 
ᐊᒻᒪᓗ ᑭᖑᓂᐊᒍ, ᐃᒻᒪᖃ, ᒪᑐᓚᐅᖅᑎᓪᓗᒍ ᐊᒻᒪᓗ ᔫᓂᐅᒌᖅᓯᒪᓕᖅᑎᓪᓗᒍ. ᒫᓐᓇ ᐱᓯᒪᑦᑎᓐᖏᓚᖓ 
ᖃᖓᓪᓚᑦᑖᖑᓐᓂᕐᒪᖔᖅ, ᒪᓕᒐᓕᐅᖅᑎᒧᑦ ᑐᓂᔪᓐᓇᖅᑲᒃᑲ ᐅᐊᑦᑎᐊᕉᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎ. ᒪᒃᓖᓐ. 
 
ᐊᐱᖅᑯᑦ 603-1(6): ᐊᑎᓕᐅᖅᑕᐅᓯᒪᔪᖅ ᑳᓐᑐᕌᒃ ᐋᓐᓂᐊᕕᒃᓴᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔭᕋ ᐅᓪᓗᒥ ᒥᓂᔅᑕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. ᓄᖅᑲᑦᑎᑕᐅᑐᐃᓐᓇᕆᐊᖃᑦᑐᖓ ᐅᕙᓂ, ᑭᓯᐊᓂ ᑲᔪᓯᒍᒪᓪᓗᒍ ᐊᐱᖅᑯᑎᖓ 
ᒪᓕᒐᓕᐅᖅᑎᐅᖃᑎᒪ ᐃᖃᓗᓐᓂᑦ ᑕᒪᑐᒧᖓ ᐊᑭᑦᑐᕋᐅᑎᓂᕐᒧᑦ ᐊᑐᐊᒐᐃᑦ ᐊᒻᒪᓗ ᐊᑐᖅᑕᐅᕙᑦᑐᑦ ᒐᕙᒪᒃᑯᓐᓂ. 
 
ᐅᕙᖓ, ᐃᓱᒪᕗᖓ ᐱᓕᕆᑲᒻᒪᑐᒻᒪᕆᐅᒐᑦᑕ ᐱᔪᒥᓇᓕᖅᑎᑦᑎᓗᑕ ᐊᒻᒪᓗ ᑲᔪᓯᑎᓪᓗᒋᑦ ᓄᓇᓕᓐᓂ 
ᓇᒻᒥᓂᖃᑦᑎᐅᔪᑦ ᓄᓇᕗᒻᒥ. ᐊᐱᖅᑯᑎᒐ ᐅᓪᓗᒥ ᑕᕝᕙᓂ ᐃᒃᓯᕚᕆᐊᖃᕋᒪ ᐊᒻᒪᓗ ᓈᒻᒪᒋᓗᒋᑦ ᐃᓱᒪᓕᐅᕈᑕᐅᔪᑦ 
ᒥᓂᔅᑕᐅᔪᓄᑦ, ᐱᑦᔪᑎᒋᓪᓗᒍ ᐃᓱᒪᓕᐅᕈᑎᖃᑉᐸᒻᒪᑕ ᒪᓕᑦᑐᑎᒃ ᐊᑲᐅᓂᖅᐹᒥᕐ ᓄᓇᕗᒻᒧᑦ, ᐊᖏᕈᒪ 
ᐊᖏᖏᒃᑲᓗᐊᕈᒪᓗ. 
 
ᐅᖃᐅᓯᖃᓕᖃᑦᑕᖅᑐᒍᑦ ᑲᖏᖅᖠᓂᕐᒥ ᐋᓐᓂᐊᕕᒃᓴᖓᓂᒃ ᐊᑭᑦᑐᕋᐅᑎᔾᔪᑎᐅᓂᑯ ᐊᒻᒪᓗ ᐱᐅᖏᓐᓂᖏᑦ 
ᐱᐅᓂᖏᓪᓗ. ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᒪᕐᕉᒻᒪᑎᒃ 
ᐊᓯᒃᑲᓐᓂᖏᒃ ᐋᓐᓂᐊᕕᐅᔫᒃ ᓄᓇᕗᒻᒥ ᓴᓇᔭᐅᔫᒃ. 

ᐅᖃᖅᑎ, ᖃᐅᔨᒍᒪᕗᖓᓕ, ᐊᑎᓕᐅᖃᑦᑕᖅᑭᑖ ᑲᓐᑐᕌᖑᔪᓂᒃ ᐋᓐᓂᐊᕕᒃᓴᓄᑦ ᐊᒻᒪᓗ ᐃᖃᓗᓐᓂᒃ 
ᐋᓐᓂᐊᕕᒃᓴᖓᓄᑦ, ᐊᒻᒪᓗ ᐃᖃᓗᒃᑑᑦᑎᐊᕐᒥ? ᐅᓪᓗᒥ ᐱᑕᖃᑉᐱᑕ ᐊᑎᓕᐅᖅᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 
ᐅᖃᖅᑏ, ᓯᕗᓪᓕᖅᐹᒥ, ᑲᓐᑐᕌᖃᑦᑐᒍ ᐊᑐᖅᑐᓂᒃ. ᑲᖏᖅᖠᓂᐅᓕᒃ ᐋᓐᓂᐊᕕᒃᓴᖓᓄᑦ, ᒪᓕᒐᓕᐅᖅᑎ 
ᖃᐅᔨᒪᒻᒪᑦ, ᐱᓕᕆᐊᖑᔪᑦ ᑲᒪᒋᔭᐅᓕᕐᓂᑯ ᒐᕙᒪᒃᑯᓐᓂᑦ ᓄᓇᕗᒻᒥ ᐱᓕᕆᐊᕆᔭᐅᓂᖏᓐᓄᑦ. 
 
ᕿᑭᖅᑖᓗᒥ ᐋᓐᓂᐊᕕᒃᓴᖓᓕ, ᐅᖃᖅᑏ, ᐊᖏᕈᑎᑕᖃᑦᑐᒍᓪᓕ ᓴᓇᐅᕙᓪᓕᐊᓂᖓᓄᑦ ᑖᒃᑯᐊᓗ ᕿᑭᑦᑖᓗᒃ 
ᑯᐊᐳᕇᓴᓐᑯᑦ. ᑖᓐᓇ ᐊᖏᕈᑎ, ᓱᓕᒍᒪ ᒫᓐᓇᐅᔪᖅ, ᐃᒪᓐᓇᐅᔪᖅ $4.2 ᒥᓕᐊᓐ. ᐱᖃᓯᐅᔾᔨᓯᒪᔪᖅ ᓄᓇᖓᓂ 
ᐱᓕᕆᐊᖑᓪᓗᓂ ᒪᓕᒐᓕᐅᖅᑎᐅᑉ ᑕᑯᓯᒪᔭᖓ ᐱᓕᕆᐊᖑᓂᖓᓂᒃ ᓄᓇᖓ, ᐱᖃᓯᐅᑎᓪᓗᓂ ᐲᖅᑕᐅᓂᖓ 
ᐊᑐᕆᐊᑉ ᐊᑐᖅᑕᐅᕙᑦᑐᖅ ᓴᓇᔭᐅᔪᖅ, ᐊᒻᒪᓗ ᐊᓯᖏᑦ ᐱᓕᕆᐊᖑᔪᑦ ᐊᑦᑐᐊᓂᖃᑦᑐᑦ ᐃᓪᓗᓕᐅᖅᑕᐅᓂᐊᖅᑐᒧᑦ. 
 
ᕿᑎᕐᒥᐅᓂᓕ ᐋᓐᓂᐊᕕᒃᓴᖅ, ᐅᖃᖅᑏ, ᑲᓐᑐᕌᒍᔪᖅ ᐊᑐᖅᑕᐅᔪᑦ ᐊᕕᑦᑐᖅᓯᒪᔪᓂ ᐲᕙᓪᓕᐊᑎᑦᑎᓂᕐᒧᑦ 
ᑯᐊᐳᕇᓴᓐᑯᑦ ᑕᐃᑲᓂ, ᐊᒻᒪᓗ ᐃᓪᓗᒃᓴᖅ ᓴᓇᔭᐅᒋᐊᓯᔪᖅ. ᑐᓯᐅᒪᔭᒃᑯᓪᓕ, ᑭᖑᓪᓕᖅᐹᒥ ᐅᓂᒃᑳᓂ 
ᓈᒻᒪᓈᑦᑎᐊᖅᑐᖅ, ᐊᒻᒪᓗ ᓈᒻᒪᓈᖅᓯᒪᑦᑎᐊᖅᑐᓂᒃ ᐊᑭᑐᔪᓄᑦ ᑮᓇᐅᔭᐃᔭᕈᑎᖏᓐᓄᑦ ᐊᖏᖅᑕᐅᓚᐅᖅᑐᑦ. 
ᐱᕙᓪᓕᐊᓂᕆᔭᖓᓕ ᖁᕕᐊᒋᕙᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᑉᐳᖅ ᒥᓂᔅᑕ ᑭᐅᒍᓐᓇᕐᒪᖓ. ᑭᓯᐊᓂ ᐅᓪᓗ ᓄᖑᓕᖅᐸᑦ, ᐃᑲᔪᖅᑐᐸᒃᑲ 
ᑖᒃᑯᐊ ᐱᖓᓱᒃ ᐋᓐᓂᐊᕕᒃᓴᐅᔪᑦ. ᐃᓱᒪᓪᓗᖓ ᑐᒃᓯᕌᕆᔭᐅᓯᒪᔪᑦ ᓄᓇᕗᒻᒥ ᐊᑯᓂᐊᓗᒃ. 
 
ᓇᓗᓇᐃᖅᑎᐊᕈᒪᕙᕋ ᒪᓕᒐᓕᐅᖅᕕᒻᒥ ᐃᑲᔪᖅᑐᑦᑎᐊᕋᒃᑯ ᐋᓐᓂᐊᕕᒃᓴᖅ ᓴᓇᔭᐅᔪᖅ ᑕᑉᐹᓂ ᖃᖅᑲᒥ. ᐃᓱᒪᕗᖓ 
20-ᓂ 30-ᓂ ᐊᕐᕌᒍᓂ ᐱᑕᖃᕆᐊᓕᖅᓯᒪᔪᖅ ᓴᓇᔭᐅᓂᖓ ᓄᑖᖅ ᐋᓐᓂᐊᕕᒃᓴᖅ. 
 
ᐅᖃᖅᑎ, ᐅᖃᐅᓯᖃᕋᑦᑕ ᑮᓐᓇᐅᔭᑦᑑᑎᐅᑉ ᐊᕐᕌᒍᐊᓂ ᓄᖅᑲᖓᔾᔪᑎᐅᔪᓂᒃ, ᐊᒻᒪᓗ ᖃᐅᔨᕚᓕᖅᑲᐅᒐᑦᑕ ᐅᓪᓗᒥ 
ᑕᒪᑐᒧᖓ ᒥᓂᔅᑕᒥᒃ. ᐱᒋᐊᑲᒻᒪᓂᖃᖏᑦᑐᒍᑦ ᐃᓱᒪᓚᐅᖅᓯᒪᒐᓗᐊᕋᑦᑕ ᓯᕗᓪᓕᕐᒥ. ᐅᖃᖅᑲᐅᒐᒪᐃᓛᒃ, ᒥᓂᔅᑕᐃᑦ 
ᐃᓱᒪᓕᐅᖅᐸᒻᒪᑕ. 
 
ᐊᐱᖅᑯᑎᒐ ᒥᓂᔅᑕᒧᑦ, ᐱᑕᖃᑉᐱᑕ ᑭᖑᓪᓕᖅᐹᒥ ᐊᑭᖓᓂᒃ ᑖᒃᑯᐊ ᒪᕐᕉᒃ ᐊᓯᖏᒃ ᐋᓐᓂᐊᕕᒃᓵᒃ ᓴᓇᔭᐅᔫᒃ? 
ᑲᓐᑐᕌᖃᑉᐱᑕ, ᑭᖑᓪᓕᖅᐹᖓᓂ ᐊᑭᓕᔭᓕᖅᐸᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇ.ᒥᒃ, ᐅᖃᖅᑎ. ᐅᖃᖅᑏ, ᑐᐊᕕᕐᓗᖓ, ᐅᓐᓄᓴᒨᖓᕙᓪᓚᐃᔪᑦ, ᑲᑎᒪᔨᕋᓛᒦᓕᕈᑎᑕ 
ᐊᑐᓂᒃ ᒥᓂᔅᑕᐃᑦ ᓴᐳᒻᒥᔭᓕᖅᐸᑕ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ, ᐱᖃᓯᐅᑎᓗᒍ ᐱᓕᕆᕕᐊ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᑕᐃᑲᓂ ᓇᓗᓇᐃᖅᓯᑎᐊᕐᓂᖅᓴᐅᒍᓐᓇᓂᐊᖅᑐᖓ  

ᖃᓄᐃᓕᐅᖅᓯᒪᔪᖅᑕᖃᒻᒪᖔᖅ, ᐊᒻᒪᓗ ᑖᒃᑯᐊ ᐱᖓᓱᑦ ᐋᓐᓂᐊᕕᒃᓴᐃᑦ ᖃᓄᐃᓕᖓᓕᕐᒪᖔᑕ. 
 
ᑐᐊᕕᕐᓗᖓ ᐅᖃᕈᓐᓇᖅᑐᖓ ᑮᓇᐅᔭᐃᑦ ᐊᖏᖅᑕᐅᓯᒪᔪᑦ, ᐊᖏᖅᑕᐅᓯᒪᔪᑦ ᐅᕙᓂ ᑲᑎᒪᕕᒻᒥ ᑕᐃᒃᑯᐊ 
ᐋᓐᓂᐊᕕᒃᓴᐃᑦ. ᒪᓕᒐᓕᐅᖅᑎ ᐅᑎᑐᐃᓐᓇᖃᑦᑕᕆᐊᓕᒃ ᐊᑭᑐᔪᓄᑦ ᑮᓇᐅᔭᖁᑎᓄᑦ ᖃᖓᑐᐃᓐᓇᒃᑯᑦ. ᐊᒻᒪᓗ, 
ᑕᕝᕙ ᑮᓇᐅᔭᖁᑎᖏᑦ ᐋᓐᓂᐊᕕᒃᓴᐃᑦ. ᑖᓐᓇ ᓴᓇᔭᐅᓂᒃᓴᖓᑕ ᐊᑭᖓ ᓴᓂᖅᕙᒃᑕᐅᓯᒪᔪᑦ ᐊᑭᑐᔪᓄᑦ 
ᓇᓚᐅᒃᑖᑕᐅᓯᒪᔪᓄᑦ, ᓇᓗᓇᐃᖅᑕᐅᓯᒪᔪᑦ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᓄᑦ ᑮᓇᐅᔭᑎᒍᑦ ᐸᕐᓇᐅᑏᑦ ᓱᓕ 
ᒪᓕᒐᓕᐅᕐᕕᒻᒦᙱᒻᒪᑕ. ᑕᐃᒪᐃᒻᒪᑦ ᐊᐱᖅᓱᕈᓐᓇᖅᐳᑦ ᒪᓕᒐᓕᐅᖅᑏᑦ. ᐃᓱᒪᔅᓱᖅᑎᐊᖅᑐᓯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᓂᑦᑎᑕᐅᖅᑰᔨᓕᕋᒪ ᐅᖃᐅᓯᕆᔭᓐᓄᑦ. ᐊᐱᕆᖅᑲᐅᒐᒪ ᐊᑎᓕᐅᖅᓯᒪᔪᓂᒃ 
ᑳᓐᑐᕌᖃᕐᒪᖔᑦᑕ. ᒪᓕᑦᑐᒋᑦ ᓇᓚᐅᑦᑖᖅᑕᐅᓯᒪᔪᑦ ᑳᓐᑐᕌᓕᐅᕋᐃᒐᑦᑕ ᒪᓕᑦᑐᒋᑦ ᓇᓚᐅᑦᑖᖅᓯᒪᔪᑦ. 
ᑳᓐᑐᕌᓕᐅᖃᑦᑕᖅᑐᒋᒐᒪᓕ ᒪᓕᑦᑐᒋᑦ ᐊᑭᓪᓚᑦᑖᕆᔭᖏᑦ. 
 
ᑕᐃᒪᐃᒻᒪᑦ ᐊᐱᖅᑯᑎᖃᓚᐅᖅᐳᖓ 400-ᓂᒃ ᐊᐱᖅᑯᑎᓂᒃ ᑲᑎᒪᔨᕋᓛ ᐅᓪᓗᒥ ᐋᓐᓂᐊᕖᑦ ᒥᔅᓵᓄᑦ 
ᐊᐱᖅᓱᕐᓂᐊᕐᒥᒐᒪ ᐅᓪᓗᒥ. ᑭᓯᐊᓂ ᐅᖃᐅᑎᕙᒋᑦ ᐃᓱᒫᓘᑎᖃᖅᑐᒻᒪᕆᐅᒐᒪ ᐊᑎᓕᐅᖅᓯᒪᔪᖅᑕᖃᙱᓇᑦᑕ 
ᑳᓐᑐᕌᓄᑦ ᐊᓯᖏᓐᓄᑦ ᒪᕐᕉᓐᓄᒃ ᐃᓪᓘᓐᓄᒃ ᐊᑭᒋᓂᐊᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ ᐅᖃᐅᓯᔅᓴᑐᐃᓐᓇᖅ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 
 
ᐊᐱᖅᑯᑦ 604-1(6): ᓂᕿᑖᕈᔾᔭᐅᔪᓐᓇᓂᕐᒧᑦ ᐱᔭᕆᐊᖃᕐᓂᐅᔪᑦ 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᓚᖓᑦ ᒪᓕᒐᓕᐅᖅᑎ ᑕᕝᕙᓂ ᒪᓕᒐᓕᐅᕐᕕᒻᒥ 
ᐅᐸᒍᓐᓇᖅᑲᐅᙱᒻᒪᑦ ᓯᒪᓚᑲᒻᒪᒧᑦ ᐃᒻᒪᖃ ᑲᔪᓯᓛᕈᒪ ᐊᐱᖅᑯᑎᖃᕐᓗᖓ ᐃᓪᓗᓕᕆᓂᕐᒥᑦ. 
 
ᐃᓄᐃᑦ ᐃᑲᔫᓯᐊᖃᑦᑕᖅᑐᑦ ᐃᓄᓕᕆᔨᒃᑯᓐᓂᑦ ᐃᓕᓐᓂᐊᖅᑎᐅᒻᒪᑕ, ᖃᑦᑎᐅᒋᐊᖃᖅᐸᑦ ᐅᑭᐅᖏᑦ 
ᐃᑲᔫᓯᐊᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓇᓗᓇᐃᖅᓯᑦᑎᐊᑲᐃᓐᓇᖁᕙᕋ 
ᐊᐱᖅᑯᑎᖓᓂᑦ. ᐅᖃᐅᓯᖃᖅᐹ ᐃᓕᓐᓂᐊᖅᑎᓂᒃ ᖁᑦᑎᓐᓂᓕᓐᓂᑦ 12 ᐅᕝᕙᓘᓐᓃᑦ ᐊᐱᖅᑯᑎᖃᖅᐸ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂᑦ ᐃᓕᓐᓂᐊᖅᑎᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᐳᖓ ᐃᓪᓗᒨᖅᑲᐃᔪᓄᑦ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓄᑦ, ᐊᐱᖅᑯᑎᖃᕐᓂᐊᕐᒥᒐᒪ ᒥᓂᔅᑕᖓᓐᓄᑦ ᐃᓪᓗᓕᕆᔨᒃᑯᑦ, ᑕᐃᒃᑯᐊ ᐃᑲᔫᓯᐊᖃᑦᑕᖅᑐᑦ 
ᐃᓄᓕᕆᔨᒃᑯᓐᓂᑦ ᐃᓕᓐᓂᐊᖅᑐᓕᕆᔨᕐᔪᐊᒃᑯᑎᒍᑦ, ᐅᑭᐅᖃᕆᐊᖃᖅᐸᑦ 15-ᓂᒃ ᐅᕝᕙᓘᓐᓃᑦ 13-ᓂᒃ 
ᐃᑲᔫᓯᐊᕈᓐᓇᖅᓯᓂᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐅᑕᖅᑭᑲᐃᓐᓇᕐᓂᐊᕐᒪᑦ ᓈᒻᒪᔅᓯᒐᓱᐊᖅᑎᓪᓗᑕ ᐃᓄᒋᐊᓐᓂᕗᑦ ᐊᐱᖅᑯᑏᑦ ᑭᐅᓂᐊᕐᓗᓂᐅᒃ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᑲᔫᓯᐊᕈᓐᓇᖅᓯᓲᖑᕗᑦ ᐅᑭᐅᖅᑖᕋᐃᒻᒪᑕ 18-
ᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᑐᑭᓯᑦᑎᐊᕈᒪ, ᐃᓕᓐᓂᐊᖅᑎᐅᑉᐸᑕ ᐃᑲᔫᓯᐊᕈᓐᓇᖅᓯᕙᑦᑐᑎᒃ 15-ᓂᒃ ᐅᑭᐅᓖᑦ ᑭᓯᐊᓂ 
ᓇᒻᒥᓂᖅ ᐃᓪᓗᖃᕈᓐᓇᖅᓯᓲᖑᓪᓗᑎᒃ 19-ᓂᒃ ᐅᑭᐅᓖᑦ, ᑕᐃᒫᒃ ᒥᓂᔅᑕ ᐅᖃᖅᐹ?  
 
ᑮᓇᐅᔭᖅᑖᕈᓐᓇᖅᓯᕙᑉᐸᑕ ᐃᑲᔫᓯᐊᖅᑐᓕᕆᔨᒃᑯᓐᓂᑦ ᐅᑭᐅᖃᖅᑐᑎᒃ 19-ᓂᒃ, ᐃᓕᓐᓂᐊᕐᕕᕐᔪᐊᕐᒥᑦ 
ᐃᓕᓐᓂᐊᖅᑏᑦ 18-ᕈᖅᓯᒪᙱᑦᑐᑦ ᐱᔪᓐᓇᖅᑎᑕᐅᓇᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᑭᐅᓖᑦ 18-ᓂᒃ ᐃᑲᔫᓯᐊᕈᓐᓇᖅᓄᓯᕙᑉᐳᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 605-1(6): ᑳᓐᑐᕌᑉ ᓯᕗᓕᖅᑎᒃᑯᑦ ᑲᑎᒪᔨᓐᓄᐊᖅᑕᐅᓂᖓᑕ ᐱᔾᔪᑎᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᓱᓕ ᓯᕗᓕᖅᑎᒨᕗᖅ. ᖃᐅᔨᒪᓇᖅᐳᖅ ᐃᓚᖏᑦ 
ᐊᐃᕙᔾᔪᑕᐅᔪᑦ ᐊᑐᖅᑕᐅᕙᙱᓐᓂᖏᓐᓄᑦ ᖃᑦᑏᓐᓇᐅᓂᖅᐹᓂᒃ ᐊᑭᖃᖅᑎᑦᑎᓇᓱᐊᖅᑐᑦ ᑐᓂᔭᐅᕙᒻᒪᑕ ᐃᓄᓐᓄᑦ 
ᓇᒻᒥᓂᖁᑎᐅᔪᓄᑦ, ᐃᒪᐃᓕᖓᖅᑰᔨᒻᒪᑦ ᐃᓄᓐᓄᑦ ᓇᒻᒥᓂᖁᑎᓖᑦ ᑭᓯᐊᓂᐅᓯᒪᕗᑦ ᐃᓱᒪᓕᐅᓚᐅᖅᑎᓪᓗᒋᑦ. 
 
ᑐᓴᕈᒪᑦᑎᐊᖅᐳᖓ ᑐᑭᓯᒋᐊᖅᑎᑦᑎᓗᓂ ᐅᕙᑦᑎᓐᓂᑦ ᐃᓱᒪᓕᐅᖅᑐᖃᕐᓂᖅᐸᑦ. ᑭᓯᐊᓂ ᐅᖃᖅᑏ, 
ᓱᓕᒃᑲᓐᓂᐅᖅᑰᕐᒪᑦ ᖃᐅᔨᒪᔪᖓ, ᐱᓕᕆᓂᑐᐃᓐᓇᒃᑯᑦ, ᐱᓕᕆᐊᖑᕙᑦᑐᑎᒃ ᓴᓇᔪᓕᕆᔨᒃᑯᑎᒍᑦ ᐊᒻᒪ 
ᑐᓂᔭᐅᓪᓗᑎᒃ ᓴᓇᔪᓕᕆᔨᒃᑯᑎᒍᑦ, ᓱᒻᒪᑦ ᑕᒪᓐᓇ ᐱᓕᕆᔾᔪᓯᒃᑰᖅᑕᐅᓐᓂᙱᓚᖅ ᐊᒻᒪ ᓱᒻᒪᑦ ᐊᐅᓚᑦᑎᔩᑦ 
ᑲᑎᒪᔨᖏᑦ ᐃᓱᒪᓕᐅᕈᑕᐅᓂᐊᕐᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᒐᑦᑕ ᐋᓐᓂᐊᕖᑦ ᐊᑯᓂᑲᓪᓚᐅᔪᖅ 
ᐱᕙᓪᓕᐊᑎᑕᐅᓯᒪᒻᒪᑕ ᐊᒻᒪ ᐊᖏᔫᓂᖏᑦ ᑕᒪᒃᑯᐊ ᐱᓕᕆᐊᑦ ᐊᖏᓂᖅᓴᒻᒪᕆᐅᕗᑦ ᑕᐃᒪᙵᓂᐅᖃᑦᑕᔪᒻᒪᑦ. 
 
ᒥᓂᔅᑕᐃᑦ ᑕᒪᑐᒥᖓ ᐱᓕᕆᐊᖃᕐᓂᖅᓴᐅᒻᒪᕗᑦ ᐱᖓᓱᓄᑦ ᐱᓕᕆᐊᓄᑦ ᐱᓕᕆᐊᖑᓯᒪᔪᓄᑦ ᐊᒥᓱᑲᓪᓚᓐᓂᑦ  

ᐊᕐᕌᒍᓂᑦ ᐊᒻᒪ ᐃᓱᒪᓚᐅᖅᐳᒍᑦ ᑕᒪᑐᒧᖓ ᐃᑲᔪᖅᓱᕐᓂᖅ ᓄᓇᓕᒻᒥᐅᓂᑦ ᓇᒻᒥᓂᖁᑎᖃᖅᑐᓂᒃ ᓵᓚᔅᓴᕐᒪᑕ 
ᐊᑭᒋᒐᔭᖅᑕᖏᓐᓂᑦ ᖃᓪᓗᓈᓂᒥᐅᑦ ᑎᒍᒥᐊᖅᑎᐅᖃᑕᐅᔪᑦ. 
 
ᑕᐃᒪᐃᒻᒪᑦ ᐃᓱᒪᓚᐅᖅᐳᒍᑦ ᑕᒪᑐᒧᖓ ᓄᓇᓕᒻᒥᐅᑦ ᓇᒻᒥᓂᖁᑎᖃᖅᑐᓄᑦ ᑐᓂᓯᓂᖅ ᐊᑭᑐᓗᐊᙱᑦᑐᒧᑦ 
ᐱᓕᕆᐊᓄᑦ ᐃᑲᔫᑎᖃᕐᓂᖅᓴᐅᒐᔭᕆᐊᖓ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎ ᐅᖃᕐᒪᑦ ᐱᔾᔪᑎᒋᓪᓗᒍ ᐊᖏᓂᖓ ᐱᓕᕆᐊᖅ ᐱᓪᓗᒍ 
ᐊᐅᓚᑦᑎᔩᑦ ᑲᑎᒪᔨᖏᑎᒎᖃᑦᑕᕆᐊᖓ. ᐊᑐᖅᑕᐅᖃᑦᑕᖅᓯᒪᕚ ᐊᖏᔪᓄᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ 
ᐊᑐᖅᐸᑦᑕᖏᓐᓄᑦ ᐊᑭᑐᔪᓄᑦ ᐱᓕᕆᐊᓄᑦ ᒐᕙᒪᒃᑯᓐᓂᑦ ᓄᓇᕗᑖᓚᐅᕋᑦᑕᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓ ᐃᓪᓗᓄᑦᐱᓗᐊᖅᑐᒥ 
ᐱᓕᕆᐊᕆᓗᐊᖃᑦᑕᖅᓯᒪᔭᑦᑎᓐᓄᑦ ᖃᐅᔨᓯᒪᓕᖅᐳᒍᑦ ᐊᒥᓱᑲᓪᓚᓐᓂᑦ ᐊᕐᕌᒍᓂᑦ ᒫᓐᓇᕋᑖᖑᓂᖅᓴᓂᑦ ᓄᓇᕗᒻᒥ 
ᓇᒻᒥᓂᖁᑎᖃᖅᑐᓄᑦ ᐃᑲᔫᑎᓄᑦ ᒪᓕᒐᖅ ᖃᐅᔨᓴᖅᑕᐅᑦᑎᐊᕆᐊᖃᕐᒪᑦ ᐊᒻᒪ ᐱᓕᕆᐊᖃᕐᓂᖅᓴᐅᓯᒪᓕᖅᑐᑕ 
ᑐᓂᓯᕙᑦᑐᑕ ᐊᖏᓂᖅᓴᓂᒃ ᑳᓐᑐᕌᓂᒃ ᐃᖅᑲᓇᐃᔭᖅᑎᑦᑎᓪᓗᑎᒃ ᐅᖃᐅᓯᐅᕙᑦᑐᓄᑦ ᓄᓇᓕᒻᒥᐅᓂᑦ 
ᓇᒻᒥᓂᖁᑎᖃᖅᑐᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑐᒋᕙᕋᓕ ᓯᕗᓕᖅᑎ ᐊᑐᖅᑕᐅᕙᓚᐅᙱᑦᑐᑦ ᑭᖑᓂᑦᑎᓐᓂᑦ 
ᒫᓐᓇᓕᓴᒻᒪᕆᐅᒻᒪᑕ. ᐊᐱᕆᔪᒪᕙᕋ ᖃᖓᒃᑯᑦ ᓯᕗᓪᓕᖅᐹᒥᑦ ᑕᐃᒪᐃᑦᑐᖃᕐᓂᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᕕᓐᓄᑦ ᐱᓕᕆᐊᖃᖃᑦᑕᖅᓯᒪᕗᒍᑦ ᑕᒪᑐᒥᖓ 
ᒐᕙᒪᕈᓚᐅᕋᑦᑕᓂᒃ ᑖᒃᑯᐊ ᐱᖓᓱᑦ ᐱᓕᕆᐊᑦ ᓄᑖᖑᙱᓚᑦ. ᑕᐃᒪᙵᓂᑦ ᒥᓂᔅᑕᑖᓚᐅᕋᑦᑕᓂᑦ 
ᐅᖃᐅᓯᖃᖅᓯᒪᕗᒍᑦ ᐱᖓᓱᓂᑦ ᐱᓕᕆᐊᓂᑦ ᐊᒻᒪ ᑖᒃᑯᐊ ᐋᓐᓂᐊᕖᑦ ᐱᓕᕆᐊᕆᓂᖅᓴᕆᓯᒪᒻᒪᕆᑉᐸᕗᑦ 
ᐱᖓᓱᓄᑦ ᐱᓕᕆᐊᓄᑦ ᐱᓗᐊᖅᑐᒥ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᒍᑎᑦᑎᐊᕚᓗᒃ ᖃᓄᖅ ᑭᐅᑕᐃᓕᒪᒋᐊᒃᓴᖅ ᑖᒃᓱᒧᖓ. ᐊᐱᕆᕋᑖᖏᑕᕋ 
ᖃᖓᒃᑯᑦ ᕿᒥᕐᕈᒋᐊᓯᓐᓂᕐᒪᖔᑕ ᐃᓘᓇᖓᓂᒃ ᐋᓐᓂᐊᕕᒃᓴᓂᑦ. ᐊᐱᕆᔭᕋ ᑖᓐᓇ ᑳᑦᑐᕌᖑᔪᖅ 
ᓯᕗᓪᓕᖅᐹᖑᓚᐅᕐᒪᖔᖅ ᕿᒥᕐᕈᔭᐅᔪᖅ. 
 
ᖃᐅᔨᒪᔪᖓ ᕿᒥᕐᕈᑎᓪᓗᓯ ᐃᓚᖏᓐᓂᒃ ᐊᖏᔫᑎᓂᒃ ᑳᑦᑐᕌᖑᔪᓂᒃ ᑕᐅᒪᐃᖃᑦᑕᖅᓯᒪᒐᑦᑕ ᕿᒪᑦᑕᑎᓐᓂ 
ᑕᕝᕙᓃᓕᖅᑎᓪᓗᑕ, ᐱᑕᖃᓚᐅᖅᑐᖅ $17 ᒥᓕᐊᓂᑦ ᖁᑦᑎᓂᖅᓴᒧᑦ ᐃᓕᓐᓂᐊᕐᕕᒻᒧᑦ ᐃᖃᓗᒃᑑᑦᑎᐊᕐᒥ. 
ᐱᑕᖃᖅᓯᒪᒻᒥᔪᖅ ᐊᓯᖏᓐᓂᒃ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ. 

ᐱᒻᒪᕆᒻᒥᒃ ᐱᓕᕆᐊᖃᑦᑐᒍᑦ ᐅᕙᓂ ᓴᓇᔭᐅᓕᖅᑭᓂᐊᖅᑎᓪᓗᒍ ᔫᒥ ᐃᓕᓐᓂᐊᖅᕕᖓ, ᑮᓇᐅᔭᑦᑐᓂᐊᖅᑐᖅ 
ᐃᒪᓐᓇᐸᓗᒃ $13 ᒥᓕᐊᓐ. ᑕᐃᒪ ᒐᕙᒪᒃᑰᑦ ᐅᖃᑉᐸᑦ ᐃᒫᒃ, ᐱᓇᓱᖃᑕᐅᖏᑎᐊᕐᒪᕆᒋᑦ ᑖᒃᑯᓄᖓ ᑳᓐᑐᕌᖑᔪᓄᑦ 
ᑭᓯᐊᓂ ᐊᐃᑉᐸᖃᕐᓂᐊᕈᕕᑦ ᐃᓄᒻᒥᒃ? ᑕᐃᒪᓐᓇ ᒐᕙᒪᒃᑯᑦ, ᐅᖃᕋᓱᐊᖅᑲᑦ ᑕᖅᑲᒃᑯᓄᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓴᓂᖅᑯᔅᓯᒐᓱᐊᖏᑦᑐᖓ, ᑭᐅᒐᓱᒃᑲᓗᐊᕆᒃᑭᑦ ᐊᐱᖅᑯᑎᓐᓂᒃ 
ᐊᔪᖏᑕᒃᑯᑦ ᐊᒻᒪᓗ ᐅᖃᖅᑲᐅᒐᒪᐃᓛᒃ, ᐱᓕᕆᓇᓱᒋᐊᖃᕋᑦᑕ ᐊᒻᒪᓗ ᖃᐅᔨᓴᕐᓗᒋᑦ ᐃᑲᔫᑎᑦ ᐱᓗᐊᖅᑎᑐᓂᒃ 
ᐱᓕᕆᐊᖑᔪᓂᒃ ᐊᒻᒪᓗ ᐃᓱᒪᒋᔭᐅᓪᓗᓂ ᑖᒃᓱᒧᖓ, ᐱᓕᕆᑎᑦᑎᓂᐊᕈᑦᑕ ᓄᓇᓕᓐᓂ ᓇᒻᒥᓂᖃᑦᑎᐅᔪᓂᒃ 
ᓵᓚᖃᑦᑐᖅ ᐃᑲᔫᑎᑦ ᐱᑕᖃᑎᑦᑎᑲᓐᓂᕐᓂᒧᑦ ᐃᑲᔫᑎᓂᒃ ᖃᓪᓗᓈᑦ ᐃᓚᒋᔭᐅᔪᓄᑦ. 
 
ᑕᐃᒪ, ᑐᓐᖓᕕᒋᔭᖓ ᐱᓕᕆᐊᖑᔫᑉ ᐊᒻᒪᓗ ᖃᐅᔨᓴᐃᓐᓇᓂᐊᖅᑯᒍᑦ ᐊᐃᑉᐸᖏᓐᓂᒃ ᐱᓕᕆᐊᖑᔫᒃ. ᐃᓱᒪᒐᑦᑕ 
ᑲᒪᔭᕆᐊᖃᕋᑦᑕ ᖃᐅᔨᒪᓇᓱᑦᑎᐊᕐᓗᑕ ᓄᓇᓕᓐᓂ ᓇᒻᒥᓂᖃᑦᑎᐅᔪᑦ ᐃᑲᔪᖅᑕᐅᓂᖃᕋᓗᐊᕐᒪᖔᑕ ᑕᒪᒃᑯᓇᓐᖓ 
ᐱᒻᒪᕆᐅᔪᓂᒃ ᑳᓐᑐᕌᓂᑦ ᒐᕙᒪᒃᑯᓐᓂᑦ. 
 
ᐅᖃᖅᑲᐅᒐᒪᐃᓛᒃ, ᐊᒻᒪᑕᐅᖅ, ᕿᒥᕐᕈᒥᔪᒍᑦ ᓄᓇᕗᒻᒧ ᓇᒻᒥᓂᖃᑦᑐᓂᒃ ᐃᑲᔫᑎ ᐊᑐᐊᒐᖓᓂᒃ 
ᓇᓗᓇᐃᖅᓯᒍᒪᓪᓗᑕ ᓄᖅᑲᑎᑦᑎᔭᕆᐊᖃᖏᑦᑐᒍᑦ ᑖᒃᑯᓂᖓ ᑳᓐᑐᕌᖑᔪᓂᒃ ᑖᒃᑯᐊᖔᖅ ᓴᓇᔪᓕᕆᔨᒃᑯᑦ 
ᑕᐃᒪᐃᖔᖁᒐᔭᕋᑦᑎᒍ, ᑭᓯᐊᓂ ᐃᓱᒪᕗᖓ ᓴᓐᖓᑦᑎᕆᐊᖃᑦᑐᕗᑦ ᐊᑐᐊᒐᖅ ᑕᒪᒃᑯᐊ ᓄᓇᓕᓐᓂ ᓇᒻᓂᖃᑦᑎᐅᔪᑦ 
ᓯᕗᓪᓕᐅᔾᔭᐅᖃᑦᑕᖁᓪᓗᒋᑦ ᖃᓄᐃᑦᑐᑐᐃᓐᓇᕐᓄᑦ ᑳᑦᑐᕌᖑᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓇᕈᐊᖅ. 
 
ᐊᐱᖅᑯᑦ 606-1(6): ᑳᓐᑐᕌᒃ ᐅᒥᐊᖅᔪᐊᓄᑦ ᐊᒻᒪ ᐃᒡᓗᓂᑦ ᓇᑉᐸᐃᓂᕐᒧᑦ 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᑐᓴᕆᐊᔅᓴᖅ ᓯᕗᓕᖅᑎ ᐅᖃᓪᓚᑎᓪᓗᒍ ᑕᒪᑐᒧᖓ ᓄᓇᓕᓐᓄ 
ᓇᒻᒥᓂᖃᑦᑎᐅᔪᑦ ᐃᑲᔪᖅᑕᐅᖃᑦᑕᕐᓗᑎᒃ. ᑕᐃᒪ, ᐊᐱᖅᑯᑎᒐ ᐱᔭᕆᐊᑭᑦᑐᖅ ᐊᒻᒪᓗ ᓇᓗᓇᖏᑎᐊᖅᑐᓂ. 
 
ᒫᓐᓇᐅᔪᖅ, ᑐᓂᓯᖃᑦᑕᕐᒪᑕ ᑳᓐᑐᕌᓂᒃ ᒪᓕᑦᑐᑎᒃ ᐅᒥᐊᖅᔪᐊᒃᑯᑦ ᑎᑭᕝᕕᐅᓪᓗᑎᒃ ᐊᒻᒪᓗ ᓇᖅᐸᖅᑎᕆᓕᖅᑐᑎᒃ 
ᐃᓪᓗᓂᒃ ᓄᓇᕗᒻᒥ. ᑕᐃᒪ ᓯᕗᓕᖅᑎ ᐊᖏᖅᓯᒪᒐᔭᖅᐸ ᑐᑭᒧᐊᑦᑎᑎᓗᓂ ᒐᕙᒪᒃᑯᓐᓂᑦ ᓇᑲᑕᐅᓗᓂ ᑳᓐᑐᕌᖑᔪᖅ 
ᓱᓇᖃᑦᑎᑦᑎᓗᓂ ᐊᒻᒪᓗ ᑎᑭᑎᑦᑎᓗᓂ ᐊᒻᒪᓗ ᐱᔪᓐᓇᖅᑎᑕᐅᓗᑎᒃ ᓄᓇᓕᓐᓂ ᑲᑉᐸᓂᐅᔪᑦ ᓇᖅᐸᖅᑎᕆᓗᑎᒃ? 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. ᒥᓂᔅᑕ ᐃᖕ̀ ᑭᐅᓂᐊᖅᐹ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᓕᕆᐊᖃᓪᓗᐊᕐᒪᑦ ᐱᓗᐊᖅᑐᒥᒃ ᐃᓪᓗᓕᕆᔨᔾᔪᐊᑯᑎᒍᑦ ᑳᓐᑐᕌᒥᒃ, 
ᐅᖃᖅᑏ, ᐄ, ᕿᑎᕐᒥᐅᓂ, ᒪᕐᕉᓕᖓᔫᓐᓂᒃ ᑳᓐᑐᕌᒃᑕᖃᓚᐅᖅᑐᖅ ᐊᑕᐅᓯᕐᒧᑦ ᓴᓇᔭᐅᓂᖓᓄᑦ ᐊᕐᕌᒍᖓ, 
ᐱᑕᖃᓚᐅᖅᑐᖅ ᓱᓇᖃᑦᑎᑦᑎᓂᕐᒧᑦ ᑳᓐᑐᕌᒥᑦ ᐊᒻᒪᓗ ᑭᖑᓂᐊᒍᑦ ᐊᕐᕌᒍᐊᑕ, ᐊᓯᐊᓂᑦᑕᐅᖅ ᐊᑭᑦᑐᕋᐅᑎᔾᔪᑎᑦ 
ᓴᓇᔭᐅᓂᖓᓄᑦ. 
 
ᑖᓐᓇ ᐆᑦᑐᕋᐅᑎᐅᓚᐅᖅᑐᖅ. ᐊᑐᖅᑕᐅᓯᒪᔪᖅ ᕿᒪᑦᑕᑎᓐᓂ ᑖᒃᑯᓄᖓ ᓄᓇᑦᑎᐊᕐᒥ ᐃᓪᓗᓕᕆᔨᔾᔪᐊᒃᑯᖏᓐᓄᑦ 
ᐊᒻᒪᓗ ᓱᓕ, ᐃᓱᒪᔅᓴᖅᓯᐅᕈᑎᒋᑦᑎᐊᕐᓂᐊᖅᑲᕗᑦ ᖃᓄᐃᑦᑐᑐᐃᓐᓇᐃᑦ ᐊᑐᖅᑕᐅᒍᓐᓇᖅᑐᑦ ᐊᖏᓪᓕᒋᐊᕐᓗᒍ 
ᐱᕕᒃᓴᖃᕝᕕᐅᔪᑦᒃ ᓄᓇᓕᓐᓂ ᓇᒻᒥᓂᖃᑦᑎᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 

ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖏᑦᑐᖅ ᐊᖓᔪᖅᑳᖓᓄᑦ ᓄᓇᕗᒻᒧᑦ ᓇᒻᒥᓂᖃᑦᑐᓄᑦ 
ᐃᑲᔫᑎᒧᑦ ᐊᑐᐊᒐᖅ, ᐊᐱᖅᑯᑎᒐ ᓯᕗᓕᖅᑎᒧᑦ ᑐᑭᒧᐊᑦᑎᑦᑎᔪᓐᓇᕐᒪᖔᖅ ᑖᒃᓱᒥᖓ ᒐᕙᒪᐅᔪᒥᒃ ᕿᒥᕐᕈᖁᓗᒍ 
ᐃᓪᓗᓕᕆᓂᕐᒥᑦ. ᓯᕗᓕᖅᑎᐅᒻᒪᑦ ᑲᒪᒋᔭᖃᑦᑐᓂ ᒥᓂᔅᑕᓂᒃ, ᐊᖏᕋᔭᕐᒪᖔᖅ ᑐᑭᒧᐊᑦᑎᑦᑎᓗᓂ ᒐᕙᒪᒥᒃ 
ᓇᑲᑕᐅᓗᑎᒃ ᑳᓐᑐᕌᖑᔪᑦ ᐱᖁᑎᓄᑦ ᐊᒻᒪᓗ ᑎᑭᑎᑦᑎᓗᑎᒃ ᐊᒻᒪᓗ ᓇᖅᐸᖅᑎᕆᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑖᓐᓇ ᓯᕗᓕᖅᑎ ᐱᔪᓐᓇᕐᓂᖃᕐᒪᑦ ᑐᓂᓯᒃᑲᓐᓂᕈᓐᓇᖅᑐᓂᒃ ᐊᐱᖅᑯᑎᐅᔪᒥᒃ, ᑲᓄᐃᑦᑐᑐᐃᓐᓇᐃᑦ 
ᐊᐱᖅᑯᑎᐅᔪᑦ ᒥᓂᔅᑕᒧᑦ, ᑕᐃᒪᐃᒍᒪᕙᓗᒃᑐᓂᓗ, ᑕᐃᒪ, ᒥᓂᔅᑕ ᐃᖕ, ᑲᔪᓯᓂᐊᕈᕕᑦ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕈ ᓯᕗᓕᖅᑎᐅᑉ ᑭᐅᔾᔪᑎᖓᓄᑦ, 
ᕿᒥᕐᕈᔭᐅᒻᒪᑦ ᐊᖏᔪᒥᑦ ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ ᐃᑲᔫᑎ ᐊᒻᒪ ᖃᓄᖅ ᐱᓕᕆᑎᑦᑎᓂᖅᓴᐅᒍᓐᓇᕐᒪᖔᑦᑕ 
ᓄᓇᖃᖅᑳᖅᓯᒪᔪᓂᑦ ᐊᒻᒪ ᑲᒻᐸᓂᐅᔪᓂᑦ. ᑲᔪᓯᓂᐊᖅᐳᒍᑦ ᑕᒪᑐᒥᖓ ᑕᑯᒋᐊᕐᓂᕐᒥᑦ. 
 
ᐅᖃᕈᓐᓇᖅᐳᖓ, ᖃᐅᔨᒪᔪᐃᓐᓇᐅᖅᑰᕋᑦᑕ ᓄᑖᒥᑦ ᒐᕙᒪᑕᖃᕐᓂᐊᓕᕐᒪᑦ ᓄᓇᕗᒻᒥ ᓄᑖᒥᑦ ᐅᓪᓗᖅᓯᐅᑎᑎᒍᑦ 
ᐊᕐᕌᒍᒥ, ᐃᓪᓗᓕᐅᕐᓂᖅ ᐱᒋᐊᕐᓂᐊᓕᕆᓪᓗᓂ ᑭᖑᕐᖓᒍᑦ, ᑳᓐᑐᕌᑖᖅᑎᑦᑎᓇᓱᐊᕐᓃᑦ ᑲᔪᓯᕙᓪᓕᐊᓂᐊᓕᕆᓪᓗᑎᒃ. 
 
ᓲᖃᐃᒻᒪ ᑕᒪᓐᓇ ᐅᖃᐅᓯᐅᖃᑦᑕᕐᓂᐊᕐᒥᒻᒪᑦ ᓄᑖᒥᑦ ᒐᕙᒪᓗᒥ, ᓄᑖᑦ ᒪᓕᒐᓕᐅᖅᑏᑦ 
ᐅᖃᐅᓯᖃᖃᑦᑕᕆᐊᖃᕐᓂᐊᕐᒪᑕ ᓯᕗᓪᓕᐅᔾᔨᓗᑎᒃ. ᐃᓚᖏᑦ ᐅᖃᐅᓯᐅᖃᑦᑕᖅᑐᑦ ᑕᑯᓐᓇᖅᑐᒋᑦ ᒪᓕᒐᓕᐅᕐᕕᒻᒥ 
ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᒻᒧᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᑲᑎᒪᖃᑦᑕᕈᓐᓇᖅᑐᒻᒪᕆᐅᕗᑦ ᑕᒪᑐᒥᖓ ᑲᔪᓯᒋᐊᖅᑎᑦᑎᔪᒪᒍᑎᒃ 
ᓄᑖᖅ ᒐᕙᒪᐅᔪᖅ ᑲᔪᓯᓚᐅᙱᓐᓂᖓᓂ ᑕᕝᕙᓂ ᒪᓕᒐᓕᐅᕐᕕᒻᒥ ᐊᕕᑦᑐᐃᓂᕐᒧᑦ ᑳᓐᑐᕌᓂᒃ. 
 
ᐊᐱᖅᑯᑎᒋᑐᐃᓐᓇᓚᐅᖅᑕᕋ ᓯᕗᓕᖅᑎᒧᑦ ᓲᖃᐃᒻᒪ ᖃᓄᐃᓕᖅᑐᖃᕐᓂᖓᓄᑦ ᓄᓇᓕᓐᓂ, ᓄᓇᓕᓐᓂ, ᓄᓇᓕᓐᓂ. 
ᐅᐸᓗᖓᐃᖅᓯᒪᕚ ᑎᓕᐅᕆᓂᐊᕐᓗᓂ ᒐᕙᒪᖁᑎᒥᓂᒃ ᑖᒃᑯᓂᓐᖓ ᑳᓐᑐᕌᓕᐅᖁᓪᓗᒍ ᐅᒥᐊᖅᔪᐊᕐᒧᑦ ᐊᒻᒪ 
ᑎᑭᓴᖅᑕᐅᑎᑦᑎᓂᕐᒧᑦ ᐊᒻᒪ ᓇᑉᐸᐃᓂᕐᒧᑦ. 
 
ᐊᐱᖅᓱᕐᓂᓕᒫᖓᓂᑦ ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐅᖃᐃᓐᓇᖃᑦᑕᕐᒪᑦ ᓄᓇᓕᒻᒥᐅᓂᑦ ᑳᓐᑐᕌᖃᖁᔨᓪᓗᓂ. 
ᑕᒪᓐᓇ ᐊᑐᖅᑕᐅᔪᓐᓇᖅᐳᖅ ᐋᖅᑭᒋᐊᕈᑎᐅᓪᓗᓂ ᓄᓇᕗᒻᒥ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ, ᓄᓇᓕᒻᒥᐅᑦ 
ᑳᓐᑐᕌᖃᓲᑦ ᓄᓇᓕᓕᒫᓂᑦ ᑳᓐᑐᕌᑖᖃᑦᑕᖅᐸᑕ ᐃᖅᑲᓇᐃᔭᖅᑎᑦᑎᓗᑎᒃ ᓯᓚᑖᓃᙶᙱᖔᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᕈ ᑭᐅᔾᔪᑎᓐᓄᑦ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᖅᑲᐅᔭᖓᓄᑦ, ᐃᓗᐊᓂᑦ ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ ᐃᑲᔫᑎᓄᑦ ᓄᓇᓕᒻᒥᐅᑦ 
ᐱᓕᕆᖃᑕᐅᑎᓪᓗᒋᑦ ᐃᓗᓕᓕᒫᖏᑦ ᑳᓐᑐᕌᑦ ᒐᕙᒪᒃᑯᓐᓄᑦ, ᐃᓚᓕᐅᑎᓪᓗᒋᑦ ᐃᓪᓗᓕᕆᔨᕐᔪᐊᒃᑯᓐᓄᑦ 
ᑳᑐᓐᕌᑖᖑᓇᓱᐊᖅᑐᑦ ᐃᓪᓗᓕᕆᓂᕐᒧᑦ. 

ᑕᒪᒃᑯᐊ ᐊᑐᖅᑕᕗᑦ ᒫᓐᓇᐅᔪᖅ ᐱᓕᕆᑎᑦᑎᓂᖅᓴᐅᒐᓱᐊᖅᑐᑕ, ᐊᒻᒪ ᑲᔪᓯᓂᐊᖅᑐᑕ ᑕᒪᑐᒥᖓ. 
ᑕᑯᒋᐊᕐᓂᐊᖅᐳᒍᑦ ᐊᑐᕋᔅᓴᐅᔪᓕᒫᓂᑦ, ᖃᓄᖅ ᐊᑐᖅᑕᐅᓂᖅᓴᐅᔪᓐᓇᕐᒪᖔᑕ ᓄᓇᓕᒻᒥᐅᑦ ᑲᒻᐸᓂᐅᔪᑦ ᐊᒻᒪ 
ᓄᓇᓕᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᓇᕈᐊᖅ. 
 
ᐊᓇᕈᐊᖅ: ᑐᓴᕈᒥᓇᖅᐳᖅ ᒥᓂᔅᑕ ᐅᖃᐅᓯᖃᖅᑎᓪᓗᒍ ᑕᒪᒃᑯᓂᖓ. ᐃᓚᐃᓐᓈᕋᓱᐊᙱᒃᑲᓗᐊᖅᑐᖓ 
ᑲᒻᐸᓂᐅᔪᓂᑦ ᑭᓯᐊᓂ ᓲᕐᓗ ᓇᐃᓐᑎ ᓄᐊᑦᑯᑦ ᐅᕝᕙᓘᓐᓃᑦ ᓴᓇᔩᑦ ᐃᓪᓗᓕᐅᕐᒪᑕ ᓇᐅᔮᓂᑦ, ᓴᓇᔩᒃ ᐅᕝᕙᓘᓐᓃᑦ 
ᓇᐃᓐᑎ ᓄᐊᑦᑯᑦ ᑎᒍᒥᐊᖅᑎᖃᖅᑰᙱᒻᒪᑕ ᓇᐅᔮᓂᑦ, ᑕᒪᓐᓇ ᐅᖃᐅᓯᕆᔪᒪᖅᑲᐅᕙᕋ. ᑐᓴᕈᒥᓇᖅᐳᖅ ᑕᒪᒃᑯᐊ 
ᑲᒻᐸᓂᐅᔪᑦ ᐅᑭᐅᖅᑕᖅᑐᒦᙶᕐᒪᑕ, ᓄᓇᕗᒻᒦᙶᖅᑐᑎᒃ, ᑭᓯᐊᓂ ᐊᒥᓱᐊᖅᑎᖅ ᐃᓄᓐᓂᒃ ᐃᓚᖃᖅᐸᙱᒻᒪᑕ. 
 
ᐃᓚᖃᖅᐸᙱᓚᑦ ᑎᒍᒥᐊᖅᑎᐅᖃᑕᐅᔪᓂᒃ ᐊᑐᓂᑦ ᓄᓇᓕᓐᓂᑦ. ᐱᔪᒥᓇᖃᕋᑦᑕ ᐃᓄᐃᑦ ᓇᒻᒥᓂᖁᑎᓕᓐᓂᑦ 
ᐅᕝᕙᓘᓐᓃᑦ ᖃᑐᕆᐊᖓ ᑲᒻᐸᓂᓂᑦ ᐊᑐᓂᑦ ᓄᓇᓕᓕᒫᓂᑦ ᑎᒍᒥᐊᖅᑎᖃᖅᑐᓂᒃ ᑳᓐᑐᕌᑖᖅᐸᑦᑐᓂᒃ. 
 
ᑕᒪᓐᓇ ᐊᑐᖅᑕᐅᔪᓐᓇᙱᒻᒫᑦ ᖃᐅᔨᒪᒋᐊᖁᓪᓗᒋᑦ ᓄᓇᓖᑦ ᐊᑐᖅᑕᐅᑦᑎᐊᖁᓪᓗᒋᑦ ᖃᐅᔨᒪᒋᐊᕐᓗᑕ ᓄᓇᓕᒻᒥᐅᑦ 
ᐃᓪᓗᓕᐅᖁᓪᓗᒋᑦ ᓄᓇᓕᒥᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖓᓐᓂᑦ ᓄᓇᓕᕋᓛᖑᓂᖅᓴᒥᑦ ᓂᕈᐊᖅᑕᐅᔪᓐᓇᖅᑐᓂᒃ 
ᐊᒥᓲᓂᖏᓐᓂᑦ, ᐅᕝᕙᓘᓐᓃᑦ ᐃᓚᖓᓐᓂᑦ ᐊᑕᐅᓯᕐᒥᑦ ᓄᓇᓕᒻᒥᐅᒥᑦ ᑳᓐᑐᕌᖃᖅᑎᑦᑎᓂᕐᒧᑦ ᐊᑐᐃᓐᓇᐅᒐᔭᖅᑐᒥᑦ 
ᐃᖅᑲᓇᐃᔭᕆᐊᖓ, ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ ᐋᔩᕐᒪᑕ ᓴᓂᑭᓗᐊᕐᒧᑦ, ᐋᔩᖅᓯᒪᓪᓗᑕ ᐃᓪᓗᓕᐅᖅᑎᑦᑎᓂᕐᒧᑦ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᓄᓇᓕᒻᒥᐅᓂᒃ ᑳᓐᑐᕌᖃᖅᑎᑦᑎᓗᑕ. ᑕᒪᑐᒧᖓ ᒪᑐᐃᖓᑦᑎᐊᖅᐳᒍᑦ. 
ᒥᓂᔅᑕᐃᑦ ᐱᔪᓐᓇᕐᓂᖃᖅᐳᑦ ᓇᒻᒥᓂᖅ ᐋᔩᕈᓐᓇᖅᑐᓂᒃ ᑭᒃᑯᑦ ᑳᓐᑐᕌᑖᕐᓂᐊᕐᒪᖔᑕ ᑕᐃᒪᐃᒍᓐᓇᕋᐃᒻᒪᑕ. 
 
ᑕᐃᒫᒃ ᐅᖃᓚᐅᖅᑎᓪᓗᖓ, ᓯᕗᓕᖅᑎ ᐅᖃᖅᑲᐅᒻᒪᑦ ᐅᐊᑦᑎᐊᕈ ᖃᐅᔨᓴᕆᐊᖃᕋᑦᑕ ᐱᐅᓂᖏᓐᓂᑦ 
ᐱᐅᙱᓐᓂᖏᓐᓂᓪᓗ ᐊᒻᒪ ᐊᑭᖏᓐᓂᑦ ᐃᓱᒪᓗᑕ. ᑭᓯᐊᓂ ᑖᒃᑯᓂᖓ ᐊᑐᖅᐸᑕ ᑐᓂᓯᔾᔪᑕᐅᔭᕙᑦᑐᓂᒃ 
ᐃᑲᔪᖅᓱᖅᑕᐅᑎᓪᓗᒋᑦ ᓄᓇᓕᒻᒥᐅᓄᑦ, ᐃᑲᔪᖅᓱᖅᑕᐅᑎᓪᓗᒋᑦ ᒪᓕᒐᓕᐅᖅᑎᒧᑦ, ᑲᔪᓯᓂᐊᖅᐳᒍᑦ ᑕᐃᒫᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᒪᓕᒐᓕᐅᖅᑏᑦ ᖃᐅᔨᒪᒋᔅᓯ ᐊᐱᖅᓱᕐᓇᖅ ᐃᓱᓕᒻᒪᑦ. 
ᐅᑕᖅᑭᔭᑦᑎᐊᑐᐃᓐᓇᑲᐃᓐᓇᕐᓚᖓ, ᑲᑎᒪᔾᔪᑎᔅᓴᕐᓂᒃ ᒪᓕᓐᓂᐊᕋᑦ ᑲᑎᒪᔨᕋᓛᓄᑦ, ᑭᖑᕐᖓᒍᑦ 
ᓄᖅᑲᖓᑲᐃᓐᓇᕐᓂᐊᖅᑐᑕ. ᑲᑎᒪᔾᔪᑎᔅᓴᖅ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 020-1(6): ᑐᒃᓯᕋᐅᑏᑦ 
 
ᐊᓇᕈᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓇ ᑐᕌᖅᑎᑕᕋ ᒥᓂᔅᑕᒧᑦ ᑲᒪᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ 
ᐱᖁᕙᕋ (ᑐᓵᔨᖃᕐᓂᖅ ᓄᖑᑦᑐᖅ) ᐅᖃᖅᑎ, ᐅᓇ ᒥᓂᔅᑕᐅᔪᑦ ᐃᓪᓗᓕᕆᔨᕐᔪᐊᑯᓐᓄ. ᐱᔪᒪᔪᑕᖃᓚᐅᖅᑎᓪᓗᒍ  

ᑐᔅᓯᕋᐅᑎᓂᑦ ᑭᒃᑯᑦ ᑳᓐᑐᕌᒃᑖᖅᑎᑕᐅᓚᐅᖅᑲᑦ ᐊᒻᒪᓗ ᖃᑦᑎᓂᑦ ᐊᑭᖃᓚᐅᖅᑲᑦ ᑳᑐᕌᓄᑦ 2003-2004 ᐃᓪᓗᓂᑦ 
ᐋᖅᑭᒋᐊᖅᑕᐅᓂᕐᓂᑦ, ᓴᓇᔭᐅᓂᖏᓐᓄᑦ ᐊᑕᐅᓯᕐᒥᑦ ᐃᓚᒌᓄᑦ ᐃᓪᓘᔪᒥᑦ ᐃᒃᐱᐊᕐᔪᒻᒥ, ᒪᑐᓂᐊᓚᐅᖅᑐ ᔪᓚᐃ 
14. 
 
2003-2004 ᐃᑭᑦᑐᓄᑦ ᓱᕋᑦᑐᒥᓂᕐᓂᑦ ᐊᓯᔾᔩᓂᕐᒧᑦ ᓴᓇᔭᐅᓂᖓᓄᑦ ᐊᑕᐅᓯᕐᒥᑦ ᐃᓚᒌᓄᑦ ᐃᓪᓘᔪᒥᑦ 
ᐃᒃᐱᐊᕐᔪᒻᒥ ᒪᑐᓂᖃᕐᑐᓂ ᔪᓚᐃ 23. 2002-2003 ᓇᒻᒥᓂᕆᔭᐅᔪᔅᓴᓂᑦ ᖃᓄᐃᑦᑑᓂᖏᓐᓂ, ᓴᓇᓂᕐᒥᑦ ᐊᒻᒪᓗ 
ᐋᖅᑭᑦᑕᐅᓂᖏᓐᓂ ᑲᖏᖅᖠᓂᕐᒥ, ᐃᒡᓗᓕᒻᒥ, ᐃᖃᓗᑦᑑᑦᑎᐊᕐᒥ, ᖁᕐᓗᖅᑑᒥ ᐊᒻᒪᓗ ᐅᖅᓱᖅᑑᒥ ᒪᑐᓂᖃᕐᑐᓂ 
ᒪᐃ 17, 2003. 
 
2003-2004 ᓴᓇᔭᐅᓃᑦ ᐃᓄᓐᓄᑦ ᐊᑐᖅᑐᐊᖅᑕᐅᕙᑦᑐᓂᑦ ᐃᓪᓗᔅᓴᖁᑎᓂᑦ ᐱᑕᖃᕐᑎᑦᑎᓂᖅ ᐃᖃᓗᑦᑑᑎᐊᕐᒥ, 
ᖁᕐᓗᖅᑑᒥ, ᑕᓗᕐᔪᐊᒻᒥ ᐊᒻᒪᓗ ᑰᒑᕈᒃ ᒪᑐᕕᖃᕐᑐᓂ ᒪᐃ 9, 1903 ᐅᕝᕙᓘᓐᓃᑦ 2003, 1903 
ᐅᐊᑦᑎᐊᕈᑲᓪᓚᐅᓕᖅᑐ. 
 
>>ᐃᓪᓚᖅᑐᑦ 
 
2003-2004 ᓴᓇᓂᖅ, ᐱᖃᕐᑎᑦᑎᓂᖅ, ᐊᐅᓪᓚᑎᑦᑎᓂᖅ ᐊᒻᒪᓗ ᒪᑭᑎᑦᑎᓂᖅ ᕿᑭᖅᑕᕐᔪᐊᒥ, ᖁᕐᓗᖅᑑᒥ, 
ᖃᒪᓂᑦᑐᐊᕐᒥ, ᑲᖏᖅᖠᓂᕐᒥ, ᓴᓂᑭᓗᐊᕐᒥ ᒪᑐᑯᖃᕐᑐᓂ ᒪᐃ 9, 2003. 2003-2004 ᐃᓄᓐᓄᑦ 
ᐊᑐᖅᑐᐊᖅᑕᐅᕙᑦᑐᑦ ᖃᓄᐃᑦᑑᓂᖏᑦ, ᐱᖃᕐᑎᑦᑎᓂᖅ, ᐊᐅᓪᓚᑎᑦᑎᓂᖅ ᐊᒻᒪᓗ ᒪᑭᑎᑦᑎᓂᖅ ᐃᒃᐱᐊᕐᔪᒻᒥ, 
ᐃᖃᓗᓐᓂ, ᑭᓐᖓᕐᓂ, ᑭᒻᒥᕈᒻᒥ, ᑲᖏᖅᑐᒑᐱᒻᒥ, ᐸᓐᓂᖅᑑᒥ, ᐊᐅᓱᐃᑦᑐᒥ, ᒥᑦᑎᒪᑕᓕᒻᒥ, ᓴᓂᕋᔭᒻᒥ, 
ᕿᑭᖅᑕᕐᔪᐊᒥ, ᐃᒡᓗᓕᒻᒥ ᐊᒻᒪᓗ ᓴᓂᑭᓗᐊᕐᒥ ᒪᑐᕕᖃᕐᑐᓂ ᒪᐃ 9, 2003. 
 
2003-2004 ᓴᓇᓂᖅ ᐋᖅᑭᒋᐊᖅᑎᑦᑎᓂᕐᒥᑦ, ᐋᖅᑮᒋᐊᕐᓂᖅ ᒪᕐᕉᓐᓂᒃ, ᐱᖃᕐᑎᑦᑎᓂᖅ, ᐊᐅᓪᓚᑎᑦᑎᓂᖅ ᐊᒻᒪᓗ 
ᒪᑭᑎᑦᑎᓂᖅ ᐃᒃᐱᐊᕐᔪᒻᒧᑦ, ᓴᓂᕋᔭᒻᒧᑦ, ᒥᑦᑎᒪᑕᓕᒻᒧᑦ ᒪᑐᕕᖃᕐᑐᓂ ᒪᐃ 9. ᐃᓄᓐᓄᑦ ᐊᑐᖅᑐᐊᖅᑕᐅᕙᑦᑐᑦ 
2003-2004 ᓴᓇᓂᖅ, ᐱᖃᕐᑎᑦᑎᓂᖅ, ᐊᐅᓪᓚᑎᑦᑎᓂᖅ ᐊᒻᒪᓗ ᒪᑭᑎᑦᑎᓂᖅ ᐊᕐᕕᐊᓂ, ᑎᑭᕋᕐᔪᐊᒥ, 
ᑲᖏᖅᖠᓂᕐᒥ ᐊᒻᒪᓗ ᖃᒪᓂᑦᑐᐊᕐᒥ, ᐃᒡᓗᓕᒑᕐᔪᒻᒥ ᐊᒻᒪᓗ ᓴᓪᓕᓂ ᒪᑐᕕᖃᕐᑐᓂ ᐊᐃᐳᕈᓪ 18. 
 
2003-2004 ᓴᓇᓂᖅ ᐃᖅᑲᓇᐃᔭᖅᑎᓄᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ ᓴᓇᓂᖅ, ᐱᖃᕐᑎᑦᑎᓂᖅ, ᐊᐅᓪᓚᑎᑦᑎᓂᖅ 
ᐊᒻᒪᓗ ᒪᑭᑎᑦᑎᓂᖅ ᐃᖃᓗᑦᑑᑎᐊᕐᒥ ᒪᑐᕕᖃᕐᑐᖅ ᒪᑦᓯ 21. 2003-2004 ᓴᓇᓂᖅ ᐃᓄᓐᓄᑦ 
ᐊᑐᖅᑐᐊᖅᑕᐅᕙᑦᑐᑦ ᒪᕐᕈᓕᓐᓂ ᐊᒻᒪᓗ ᐱᖓᓱᓕᓐᓂᒃ ᓴᓇᓂᖅ ᐃᖅᑲᓇᐃᔭᖅᑎᑐᐃᓐᓇᖏᓐᓄᑦ ᐃᖃᓗᑦᑑᑎᐊᕐᒥ, 
ᐅᖅᓱᖅᑑᒥ, ᑰᒑᕈᒻᒥ, ᐊᒻᒪᓗ ᖁᕐᓗᖅᑑᒥ ᒪᑐᕕᖃᕐᑐᓂ ᕖᕗᐊᓕ 19, 2003. 
 
ᒫᓐᓇᐅᔪᖅ ᐊᐱᕆᔪᒪᕗᖓ ᑐᑭᓯᑎᑦᑎᒋᐊᕈᑎᐅᔪᓂᑦ ᑖᒃᑯᓄᖓ ᓄᓇᓕᐅᔪᓂᑦ ᐱᑎᑕᐅᓚᐅᖅᑐᓂᑦ ᐃᓄᓐᓄᑦ 
ᐊᑐᖅᑐᐊᖅᑕᐅᔪᓂᑦ 2003-2004 ᑭᓯᐊᓂ ᑕᑯᔅᓴᐅᖏᑦᑐᓂᑦ ᑕᕝᕙᓂ ᑎᑎᕋᖅᓯᒪᔪᓂᑦ ᑐᔅᓯᕋᐅᑎᐅᔪᓂᑦ ᐊᒻᒪᓗ 
ᑭᐅᔭᐅᔪᒪᒻᒪᕆᑉᐳᖓ ᑕᒪᓐᓇ ᖃᐃᑕᐅᑉᐸᑦ ᑲᑎᒪᓂᕐᐳᑦ ᐱᖓᓲᔪᖅᑐᒋᓕᖅᑕᖓ ᓄᖅᑲᓚᐅᓐᖏᓐᓂᖓᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 7. ᑎᑎᖅᑲᒃᑯᑦ ᐊᐱᖅᑯᓰᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᓯᐅᔪᑦ. 
ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᕈᑎᐅᔪᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ ᐃᓄᓐᓄᑦ ᐱᔪᒪᔭᐅᔪᑦ. 
ᑲᑎᒪᔾᔪᑎᔅᓴᖅ 11. ᐅᓂᒃᑳᓕᐊᖑᔪᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓄᑦ. 
ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖑᔪᑦ ᑲᑎᒪᔩᑦ ᖃᐅᔨᓴᕐᓂᖏᓐᓄᑦ ᐱᖁᔭᔅᓴᓂᑦ. ᑲᑎᒪᔾᔪᑎᔅᓴᖅ 13. ᓴᖅᑮᑎᑦᑎᓂᖅ 
ᑎᑎᖅᑲᓂᑦ. ᒥᓂᔅᑕ ᐃᖕ. 

 



ᐱᖓᔪᐊᑦ, ᐅᑐᐱᕆ 22, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3966 

 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 129-1(6): ᑮᓇᐅᔭᓂᑦ ᐅᓂᒃᑳᖑᑲᐃᓐᓇᖅᑐᑦ (ᖃᐅᔨᓵᖑᓯᒪᓐᖏᑦᑐᖅ) ᒪᑦᓯ 31, 

2003 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᓴᖅᑭᕈᒪᕙᕋ ᑮᓇᐅᔭᓂᑦ ᐅᓂᒃᑳᖑᑲᐃᓐᓇᖅᑐᖅ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 
2003. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑮᑎᑦᑎᓂᖅ ᑎᑎᖅᑲᓂᑦ. ᑎᑎᖅᑲᖃᖅᑯᖓ ᓴᖅᑭᕈᒪᔭᓐᓂ ᒪᓕᓪᓗᒍ 
ᐃᓚᒋᐊᕈᑎᐅᔪᖅ 20-1 ᓴᖅᑭᑎᑦᑎᓂᕐᒧᑦ ᑎᑎᖅᑲᓂᑦ ᐃᓕᖅᑯᓯᕐᓂᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 130-1(6): ᐃᓚᒋᐊᕈᑎᒃ ᓄᖅᑲᓂᕐᒧᑦ ᑮᓇᐅᔾᔭᓵᓄᑦ ᒪᓕᒐᖅ - ᓂᕈᐊᕐᓂᖓ ᓇᑦᑎᖅ 
 
ᑕᕝᕙᓂ ᐃᓚᒋᐊᕈᑎᐅᔪᓂᑦ ᓄᖅᑲᕐᑐᓄᑦ ᒪᓕᒐᕐᒧᐊᖓᔪᒃᑯᑦ ᓴᖅᑭᑎᑦᑎᔪᒪᕗᖓ ᓇᑦᑎᐅᑉ ᓂᕈᐊᖅᓯᒪᓂᖓᓂᒃ. 
ᑲᑎᒪᔾᔪᑎᔅᓴᖅ 13. ᓴᖅᑮᑎᑦᑎᓂᖅ ᑎᑎᖅᑲᓂᑦ. ᐱᑕᖃᒃᑲᓂᖅᑳ ᑎᑎᖅᑲᓂᑦ ᑲᑎᒪᔾᔪᑎᔅᓴᐅᔪᓂᑦ? ᑲᔪᓯᓗᑕ 
ᑲᑎᒪᔾᔪᑎᔅᓴᖅ 14. ᖃᐅᔨᑎᑦᑎᓂᖅ ᐱᒋᐊᖅᑎᑦᑎᔾᔪᑎᓂᑦ. ᑲᑎᒪᔾᔪᑎᔅᓴᖅ 15. ᖃᐅᔨᑎᑦᑎᓂᖅ ᓯᕗᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᓂᑦ. ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 

ᒪᓕᒐᒃᓴᖅ 40 - ᓄᓇᕗᒻᒥ ᐊᑐᖅᑐᐊᕐᕕᓄᑦ ᑯᐊᐳᕇᓴᒧᑦ ᒪᓕᒐᒃᓴᖅ - ᖃᐅᔨᑎᑦᑎᔾᔪᑎ 
 
ᒥᓂᔅᑕ ᑲᑐᒃ: ᐅᖃᖅᑎ, ᖃᐅᔨᑎᑦᑎᕗᖓ ᐅᓪᓗᑐᐃᓐᓇᐅᓕᖅᑲᑦ, ᐊᒃᑑᕝᕙ 24, 2003, ᒪᓕᒐᔅᓴᖅ 40, ᓄᓇᕗᒻᒥ 
ᓇᒻᒥᓂᖃᕐᓂᕐᒧᑦ ᑯᐊᐳᕋᐃᓴᒃᑯᑦ, ᐊᑐᖅᑐᐊᕐᕖᑦ ᑯᐊᐳᕋᐃᓴᒃᑯᑦ ᒪᓕᒐᖓᑦ ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᐊᕐᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖏᑦ. ᓯᕗᓕᖅᑎ. 
 
ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᕈᑎᒃ ᐃᖅᑲᓇᐃᔭᕐᓂᕐᒧᑦ ᐋᖅᑭᒃᓯᒪᔭᕆᐊᓕᓐᓄᑦ ᒪᓕᒐᕐᒧᑦ - 

ᖃᐅᔨᑎᑦᑎᔾᔪᑎ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ ᐅᓪᓗᑐᐃᓐᓇᕐᒥᑦ ᐊᑦᑑᕙ 24, 2003-ᒥᑦ 
ᒪᓕᒐᔅᓴᖅ 42, ᒪᓕᒐᕐᒧᑦ ᐊᓯᔾᔩᓂᕐᒧᑦ ᐃᖅᑲᓇᐃᔭᖅᑏᑦ ᐊᑐᐅᒐᖏᓐᓄᑦ ᒪᓕᒐᖅ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ 
ᐲᑯ. 
 
ᒪᓕᒐᒃᓴᖅ 41 - ᒪᓕᒐᖅ ᐋᖅᑭᒋᐊᕈᑎᒃ ᐋᓐᓂᐊᓯᐅᕐᓂᕐᒧᑦ ᒪᓕᒐᕐᒧᑦ - ᖃᐅᔨᑎᑦᑎᔾᔪᑎ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᕗᖓ ᐅᓪᓗᑐᐃᓐᓇᕐᒥᑦ ᐊᑦᑑᕙ 24, 2003-ᒥᑦ 

ᖆᒪᓕᒐᔅᓴᖅ 41, ᒪᓕᒐᖅ ᐊᓯᔾᔩᓂᕐᒧᑦ ᐋᓐᓂᐊᓯᐅᖅᑎᓄᑦ ᒪᓕᒐᖅ ᓯᕗᓪᓕᖅᐹᖓᓂᑦ ᐅᖃᓕ ᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ 
ᐃᖕ. 

ᒪᓕᒐᔅᓴᖅ 43 - ᒪᓕᒐᖅ ᐊᓯᔾᔩᓂᕐᒧᑦ ᐃᓐᑲᒻᑖᒃᓯᒧᑦ ᒪᓕᒐᕐᒥᑦ - ᖃᐅᔨᒃᑲᐃᔾᔪᑦ 
 
ᒪᓕᒐᔅᓴᖅ 44 - ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ 
ᒪᓕᒐᖅ ᓈᓴᐅᑖ 1 2003-2004 - ᖃᐅᔨᒃᑲᐃᔾᔪᑦ 
 
ᒪᓕᒐᔅᓴᖅ 45 - ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ ᐊᑭᑐᔪᓄᑦ ᒪᓕᒐᖅ ᓈᓴᐅᑖ 4 2003-2004 
- ᖃᐅᔨᒃᑲᐃᔾᔪᑦ 
 
ᒪᓕᒐᔅᓴᖅ 47 - ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ 
ᒪᓕᒐᖅ ᓈᓴᐅᑖ 3 2003-2004 - ᖃᐅᔨᒃᑲᐃᔾᔪᑦ 
 
ᒪᓕᒐᔅᓴᖅ 48 - ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ 
ᒪᓕᒐᖅ ᓈᓴᐅᑖ 4 2003-2004 - ᖃᐅᔨᒃᑲᐃᔾᔪᑦ 
 
ᒥᓂᔅᑕ ᑳᓪᕕᓐ ᐃᖕ: ᐅᖃᖅᑏ, ᓇᓗᓇᐃᕿᖅᓯᔪᒪᕗᖓ ᐅᓪᓗᑐᐃᓐᓇᖅ, ᐊᑦᑑᕙ 24-ᒥ ᐱᒋᐊᖅᑎᑦᑎᓂᐊᕋᒪ 
ᒪᓕᒐᔅᓴᖅ 43, ᒪᓕᒐᖅ ᐊᓯᔾᔩᓂᕐᒧᑦ ᐃᓐᑲᒻᑖᒃᓯᒧᑦ ᒪᓕᒐᕐᒥᑦ, ᒪᓕᒐᔅᓴᖅ 44, ᐃᓚᒋᐊᕈᑦ ᑮᓇᐅᔭᓄᑦ 
ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᒪᓕᒐᖅ ᓈᓴᐅᑖ 1 2003-2004, ᒪᓕᒐᔅᓴᖅ 45, ᐃᓚᒋᐊᕈᑦ 
ᑮᓇᐅᔭᓄᑦ ᐊᑭᑐᔪᓄᑦ ᒪᓕᒐᖅ ᓈᓴᐅᑖ 4 2003-2004, ᒪᓕᒐᔅᓴᖅ 47, ᐃᓚᒋᐊᕈᑦ ᑮᓇᐅᔭᓄᑦ ᐊᐅᓚᑦᑎᓂᕐᒧᑦ 
ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᒪᓕᒐᖅ ᓈᓴᐅᑖ 3 2002-2003 ᐊᒻᒪ ᒪᓕᒐᔅᓴᖅ 48, ᐃᓚᒋᐊᕈᑦ ᑮᓇᐅᔭᓄᑦ 
ᐊᑭᑐᔫᑎᓄᑦ ᒪᓕᒐᖅ ᓈᓴᐅᑖ 4 2002-2003 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖏᑦ. 
ᑲᑎᒪᔾᔪᑎᔅᓴᖅ 16. ᒨᓴᓕᐊᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᐅᖃᖅᑏ, ᐊᖏᖅᑕᐅᔪᒪᕗᖓ ᖁᔭᓈᖅᑕᐅᖁᓪᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᐅᑕᖅᑭᔭᕆᐊᖃᖅᑎᑕᓂᕐᒥᒃ ᒪᓕᒐᒃᓴᖅ 46, ᐊᑭᑐᔪᓄᑦ ᑮᓇᐅᔭᓄᑦ ᒪᓕᒐᖅ 2004-2005 
ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᒥᓂᔅᑕ ᐊᖏᖅᑕᐅᔪᒪᕗᖅ ᖁᔭᓈᖅᑕᐅᖁᓪᓗᒍ ᐃᓕᖅᑯᓯᖅ 62(1) ᒪᓕᒐᒃᓴᖅ 
46 ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᖓᓐᓂᒃ ᐅᓪᓗᒥ. ᐊᓐᖏᑦᑐᖃᖅᐹ? ᐊᓐᖏᑦᑐᖃᓐᖏᒻᒪᑦ, 
ᑲᔪᓯᔪᓐᓇᖅᐳᑎᑦ ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ 46 - ᑮᓇᐅᔭᐃᑦ (ᐊᑭᑐᔪᓄᑦ) ᒪᓕᒐᖅ 2004-2005 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᑭᖑᕝᕕᖅᑐᓂ ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᔅᓴᖅ 46, ᑮᓇᐅᔭᐃᑦ ᐊᒥᐊᒃᑯᓄᑦ ᐊᑭᑐᔪᓄᑦ ᒪᓕᒐᖅ 2004-2005 ᓯᕗᓪᓕᕐᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᖅ ᓈᒻᒪᑉᐳᖅ. ᐊᖏᖅᑐᓕᒫᑦ. ᐊᖏᙱᑦᑐᑦ. ᐱᒋᐊᖅᑎᑕᑦ ᑲᔪᓯᕗᖅ, 
ᒪᓕᒐᔅᓴᖅ 46 ᒪᕐᕈᐊᖅᑎᖅ ᐅᖃᓕᒫᖅᑕᐅᓯᒪᓕᖅᑐᓂ ᓯᕗᓪᓕᖅᐹᒥᒃ. ᑲᑎᒪᔾᔪᑎᒃᓴᖅ 17, ᐅᖃᓕᒫᕐᓂᖅ 
ᓯᕗᓪᓕᖅᐹᒥᒃ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 18, ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᐃᖕ. 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᒪᓕᒐᔅᓴᖅ 46 - ᑮᓇᐅᔭᐃᑦ (ᐊᑭᑐᔪᓄᑦ) ᒪᓕᒐᖅ 2004-2005 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑏᑦ. ᐱᒋᐊᖅᑎᑦᑎᕗᖓ 
ᑭᖑᕝᕕᖅᑕᐅᓪᓗᓂ ᒥᓂᔅᒧᑦ ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᔅᓴᖅ 46, ᑮᓇᐅᔭᐃᑦ ᐊᒥᐊᒃᑯᓄᑦ ᐊᑭᑐᔪᓄᑦ ᒪᓕᒐᖅ 
2004-2005 - ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᐱᔾᔪᑎᒋᔭᖓ ᑖᒃᓱᒪᑉ ᒪᓕᒐᔅᓴᐅᑉ ᒪᓕᒐᓕᐅᕐᕕᒻᒥᑦ ᐊᖏᕈᑕᐅᖁᓪᓗᒍ ᐊᑭᑐᔪᓄᑦ ᐊᑐᖅᑕᐅᒋᐊᓕᓐᓄᑦ 
ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓄᑦ ᑲᑎᑦᑐᒋᑦ $107-ᒥᓕᐊᑦ 889-ᑕᐅᓴᓐ ᑭᖑᕙᙱᓪᓗᑎᒃ ᑐᓂᔭᐅᖁᓪᓗᒋᑦ 
ᐊᑭᑐᔪᓄᑦ ᐱᓕᕆᐊᓄᑦ 2004-2005-ᒧᒥᑦ ᑮᓇᐅᔭᑎᒍ ᐊᕐᕌᒍᒥ ᐊᒻᒪ ᐃᓚᓕᐅᑎᓪᓗᒋᑦ ᑕᑯᒍᓐᓇᖅᓯᖁᓪᓗᑎᒍ 
ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒨᓴᓕᐅᖅᑐᖃᕐᒪᑦ, ᐱᔾᔪᑎᒋᓪᓗᒍ ᒪᓕᒐᔅᓴᖅ. ᒪᓕᒐᔅᓴᕐᒧᑦ, 
ᐊᐱᖅᑯᑎᖃᖅᑐᖃᕋᑖᕐᒪᑦ. ᐊᖏᖅᑐᓕᒫᑦ. ᐊᖏᙱᑦᑐᑦ. ᒨᓴ ᑲᔪᓯᕗᖅ ᐊᒻᒪ ᒪᓕᒐᔅᓴᖅ 46 ᒪᕐᕈᐊᖅᑎᖅ 
ᐅᖃᓕᒫᖅᑕᐅᓯᒪᓕᖅᑐᓂ ᒪᓕᒐᔅᓴᖅ ᑐᓂᔭᐅᓂᐊᖅᐳᖅ ᑲᑎᒪᔨᕋᓛᓄᑦ. 
 
ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᐃᓴᑦ. ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. 
ᑲᑎᒪᔾᔪᑎᔅᓴᖅ 19. ᐃᓱᒪᔅᓇᖅᓯᐅᕐᓂᖏᑦ ᑲᑎᒪᔨᕋᓛᑦ ᒪᓕᒐᔅᓴᕐᓄᑦ ᐊᒻᒪ ᐊᓯᖏᓐᓄᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ 
167 -1(6). ᒪᓕᖓᔅᓴᖅ 46. ᐃᖅᑭᑦᑐᖅ ᐃᒃᓯᕙᐅᑕᐅᓗᓂ ᐊᒻᒪ ᑲᔪᓯᓚᐅᓐᒥᖏᓂᑦᑎᓐᓂᑦ ᑲᑎᒪᔨᕋᓛᓄᑦ 20-
ᒥᓂᔅᓯᓂᑦ ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᖅᑏ. 
 
ᐃᖅᓱᖅᑎ 
 
>>ᒪᓕᒐᓕᐅᕐᕕᒃ ᒪᑐᑲᐃᓐᓇᓚᐅᖅᑐᖅ 15:40 ᑲᔪᓯᓪᓗᑎᒃ 16:08-ᒥᑦ  
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᖅᑭᑦᑐᖅ)(ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᕈᓐᓇᖅᓯᔪᒍᑦ ᑲᑎᒪᔨᕋᓛᑦ. ᐊᓇᕈᐊᖅ. ᖁᔭᓐᓇᒦᒃ. 
ᒫᓐᓇᐅᔪᖅ, ᑐᓐᖓᓱᒃᑎᑦᑎᒍᒪᔪᖓ ᐃᓕᒃᓯᓐᓂᓕᒫᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᐱᓕᕆᐊᖃᕐᓂᐊᖅᑐᒍᑦ 
ᒥᓂᔅᑕᐃᑦ ᐅᖃᐅᓯᖏᓐᓂᒃ 167-1(6) ᐊᒻᒪᓗ ᒪᓕᒐᒃᓴᖅ 46. ᖃᓄᐃᑦᑐᒪᕙ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ? 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖃᕈᒪᔪᒍ ᒥᓂᔅᑕᐃᑦ ᐅᖃᐅᓯᖏᓐᓂᒃ 167-1(6) ᐊᒻᒪᓗ 
ᐱᕕᒃᓴᖃᕈᑦᑕ, ᐱᒋᐊᖅᑎᔅᓯᔪᒪᓪᓗᖓ ᐅᑯᓂᖓ 2004-2005 ᐊᑭᑐᔪᓄᑦ ᑮᓇᐅᔭᖁᑎᓄᑦ, ᐱᒋᐊᕐᓗᑕ ᐱᓕᕆᕕᖓ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ? ᐊᒥᓲᓂᖅᓴᐃᑦ ᒪᓕᒐᓕᐅᖅᑏᑦ ᐊᖏᖅᑐᑦ. ᐅᖃᐅᓯᑐᐃᓐᓇᐃᑦ 
ᒥᓂᔅᑕᐃᑦ ᐅᖃᐅᓯᖏᑦ 167-1(6). ᕿᓚᕝᕙᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᒡᒋᐸᓪᓕᐊᓕᕇᒻᒪᒐᑦᑕ ᐊᐱᖅᓱᑕᐅᕕᖕᒧᑦ, ᐊᒻᒪ 
ᐱᓕᕆᕙᓪᓕᐊᓗᒋᑦ ᑕᒪᒃᑯᓄᖓ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐊᖏᖅᐱᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᑏᒎᖅ ᑲᔪᓯᒋᐊᕐᓗᓯ. ᕿᓚᕝᕙᖅ ᐃᒻᒪᖃ ᖃᐅᔨᑲᐃᑲᓐᓂᕈᕕ ᐱᓕᕆᔨᖁᑎᓂᐅᕕᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᒥᐊᓇᖅ, ᐃᑭᓯᒪᕋᑖᖏᓇᒃᑯ ᖃᓂᖑᓐᓇᐅᑎᒐ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᒻᒪᖃ ᖃᐅᔨᑲᐃᑲᓐᓂᕈᕕ ᐱᓕᕆᔨᖁᑎᓂᐅᕕᑦ ᓇᓗᓇᐃᖅᓯᒪᒋᐊᖃᓂᐊᕐᒪᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓴᐅᒥᖕᓃᑦᑐᖅ, ᑐᒡᓕ ᒥᓂᔅᑕ, ᓕᐅᓂ ᐊᒡᓗᑲᖅ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓄᕈᐊᖅ. 
 
ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᓕᐅᓂ. ᓇᓗᓇᖓᓗ ᑕᑯᕙᓐᓂᐊᓂᑎᖕᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᓕᕆᔨᖏᑦ ᑲᑐᑎᖃᑎᒌᑦ, ᑭᓯᒥ ᐊᐱᖁᑎ ᐃᒪᐃᒻᒪᓪᓗ ᐊᑑᑎᒐᔪᑉᐸᑦᓱᑕ ᖃᓄᖅ ᐊᑑᑎᒍᑎᑦᓴᓄᑦ ᑖᒃᑯᓇᓂ 
ᐱᓕᕆᖃᑎᒌᑦᑐᓂ ᑲᑐᑎᖃᑎᒌᑦ ᖃᓄᐃᑑᓂᐊᕐᓂᖏᓄᑦ, ᐊᒻᒪ ᖃᓄᐃᑦᑐᓂ ᐊᑐᓕᖁᔭᖏᓄᑦ ᓴᕿᓂᐊᖅᑕᖏᓐᓄᑦ. 
 
ᐱᓕᕆᓂᖃᕐᑎᓪᓗᑕ ᐃᓱᒫᓘᑎᒧᑦ ᐅᖃᐅᓯᖅᑕᓂ, ᖃᖓᒃᑯᓪᓕ ᑕᑯᓂᐊᕋᑦᑕ ᓇᓗᓇᐃᖅᓯᒪᔪ ᒪᓕᒐᖅᓂ ᐃᒪᐃᒻᒪᓪᓗ 
ᐊᑑᑎᔭᐅᓂᐊᕐᓱᑎ ᑎᑎᕋᖅᓯᒪᔪᒃᑯᑦ. 
 
ᐃᓚᖓᓐᓂ ᐅᐱᒋᐊᓪᓚᐸᑦᑐᖓ ᐅᑭᐅᖅᑕᖅᑐᒥᐅᓄᑦ ᐃᓅᔪᖃᕋᒥᓗ, ᐊᑎᓕᐅᖅᓂᓄᑦ ᐊᒻᒪ ᑕᒪᐃᓄᑦ ᐃᓄᑦᑎᑐᑦ 
ᐱᔾᔪᑎᒋᑦᓱᒍ ᐱᑕᖃᕆᐊᓪᓚᒻᒪ ᐃᓄᖕᓂ ᑕᒫᓂ ᐃᓱᒪᓗᐊᖅᐸᖏᑦᑐᓂ ᓴᕿᑎᒋᐊᒧ ᐃᓄᑦᑎᑐᑦ ᐊᑎᓕᐅᖅᓯᒪᔪᓂ 
ᓴᕿᑕᐅᓗᑎ ᓇᒻᒥᓂᖃᖅᑐᓂ. 
 
ᑕᐃᒪᐃᒪᑦ ᑕᒪᓐᓇ ᐃᓱᒫᓘᑎᐅᔪᖅ ᓴᕿᐅᑎᖃᑦᑕᕐᓯᒪᔭᕋ ᐅᕙᑦᓯᐊᕉᑦᑕᓕᖁ ᐊᒻᒪ ᐃᓄ ᐃᖃᓗᖕᓂ, ᖃᓪᓗᓈᖅ 
ᐅᖃᖅᓯᒪᓪᓗᓂᑦᑕᐅᖅ ᐊᒥᓲᓗᐊᖏᑦᑐᐃᑦ ᐃᓄᐃᑦ ᐅᖃᕈᓐᓇᖅᑐᐃ ᐃᓄᑦᑎᑐᑦ, ᑕᒪᓐᓇᓕ ᓱᓕᔾᔭᖏᑦᑐᖅ. ᐃᒻᒪᖃ 
ᐱᑕᖃᕈᑦᑕ ᐃᖕᓇᖅᓂ ᐅᐸᒍᑎᕙᓐᓂᐊᕐᑐᓂ ᓇᓪᓕᐊᓄ ᖃᓄᐃᓐᓂᖅᓄᑦ, ᐃᒪᐃᖁᔨᑦᓱᖓ 
ᐅᖃᓕᒫᕈᓐᓇᓂᐊᖁᓪᓗᒋ ᖃᓄᐃᑦᑐᓄᑦ ᐃᓄᑦᑎᑐᑦ, ᐅᖃᐅᓯᖅᑕᒥᑎᒍᑦ ᐊᒻᒪ ᐱᑕᖃᕋᔪᑦᓱᓂ, ᖃᓄᐃᓐᓂᐅᔪᓄᑦ 
ᑕᒪᐃᓄᑦ ᐱᓕᕆᔪᓐᓇᕐᓇᑕ ᐊᒻᒪ ᐅᐱᑦᓱᖓ ᑕᑯᒋᐊᒧ ᐊᑐᓕᖅᑎᓯᕙᓪᓕᐊᒻᒪᑕ ᐊᓯᔾᔩᕙᓪᓕᐊᑦᓱᑎ ᒪᓕᒐᖅᒧᑦ. 
 
ᐊᑕᐅᓯᖅ ᐃᓱᒪᒋᓗᐊᕐᑕᖕᓂ ᐅᖃᐅᓯᖃᕐᓗᖓ ᖃᓄᖅ, ᖃᓄᐃᑦᑐᓂ ᐱᓕᕆᔭᑦᓴᕆᔭᖏᓄᑦ ᐅᑯᓇᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐱᓕᕆᔨᖁᑎᖏ ᐊᒻᒪ ᖃᓄᐃᑑᓂᐊᕐᓱᑎ ᐊᑑᑎᖃᑦᓯᐊᕐᑐ ᐊᑐᕈᑎᖏᓄᑦ, 
ᐅᖃᕆᐊᖓᖃᐅᓪᓗᖓ ᐅᓪᓗᒥᒋᐊᖅ ᖃᖓᐅᓂᐊᖅᓂᖓᓄᑦ ᑕᑯᓂᐊᕐᓂᑎᖕᓂ ᐊᓯᔾᔨᖅᓯᒪᔪᓂ ᒪᓕᒐᖅᓄᑦ 
ᑕᐃᒪᐃᒧᓪᓗ ᑕᒪᖅᒥ ᐊᑎᓕᐅᖅᓯᒪᓂᖏᑦ ᖃᓄᐃᒋᐊᕋᑦᓴᐅᓪᓗᑎ ᑖᒃᑯᓄᖓ ᐃᒪᐃᑑᓗᑎ ᐃᓄᑦᑎᑑᓪᓗᑎ ᐊᒻᒪ 
ᒥᓂᔅᑕᐃᑦ ᐅᔾᔨᖅᓱᑦᓯᐊᖅᒪᑕ ᐃᒪᐃᒻᒪᓪᓗ ᐱᓕᕆᕕᒋᔭᖓ ᓴᕿᑕᐅᓯᒪᓪᓗᓂ ᐊᒻᒪ ᑕᒪᑐᒧᖓ ᐃᓕᖓᓗᐊᕐᓱᑎ 
ᓴᕿᑎᑕᐅᓂᕆᔭᖓᓄᑦ ᐅᕙᒍᑦ ᐊᕕᑦᓯᒪᓂᕆᔭᑎᒍᑦ ᐃᓗᐊᓂ ᓄᓇᑦᓯᐊᖅᒥ ᐃᓱᒪᓗᐊᕐᓂᖏᒻᒪᑕ ᐃᓄᖕᓂ ᓄᓇᕗᒥ 
ᐅᕝᕙᓗ ᐅᖃᐅᓯᖅᑕᕆᔭᖏᓐᓄᑦ. 

ᐊᑑᑎᓯᒪᓪᓗᑎ ᒪᓕᒐᓕᐅᖅᕕᔾᔪᐊᒥ ᐊᑑᑎᓪᓗᑎ ᖃᓪᓗᓈᑎᑐᖓᓪᓗᑎ. ᑕᐃᔅᓱᒪᓂ ᑕᒑᖅ ᑯᓕ 
ᐱᒋᐊᖅᑎᑦᑎᓚᐅᖅᓯᒪᕗᖅ ᐋᖅᑮᔪᒪᓪᓗᑎᑦ ᓇᒻᒥᓂᖅ ᓄᓇᑖᕆᐊᔅᓴᖅ, ᐱᖃᑕᐅᓪᓗᓂ ᓇᒻᒥᓂᖅ 
ᐊᐅᓚᑕᐅᓂᐊᕐᓂᖓᓄᑦ. ᑕᒪᓐᓇ ᐊᑕᐃᐅᓯᐅᖃᑕᐅᕗᖅ ᑐᓐᖓᕕᐅᔪᖅ ᐃᓱᒪᓕᐅᕈᑕᐅᔪᓄᑦ. 
 
ᐊᒥᓲᓐᖏᑦᑐᓂᑦ ᐅᖃᐅᓯᔅᓴᖃᖅᑯᖓ ᑭᓯᐊᓂᓕ ᐊᐱᖅᑯᓯᕋ ᐱᔾᔪᑎᖃᕐᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐃᖅᑲᓇᐃᔭᖅᑎᐅᔪᓂᑦ. ᖃᓄᖅ ᐱᔪᓐᓇᐅᑎᖃᖅᑲ ᐊᒻᒪᓗ ᑕᒪᓐᓇ ᐱᒋᐊᖅᑎᔪᓐᓇᓂᐊᖅᑲᕗᑦ ᐱᖁᓯᒪᔭᕗᑦ ᑕᕝᕙᓂ 
ᓄᓇᕗᑦ ᒐᕙᒪᒃᑯᖏᓐᓂ? 
 
ᑖᒃᑯᐊ ᒪᕐᕉᒃ ᐊᐱᖅᑯᓯᓗᐊᑐᐊᒃᑲ. ᐊᐃᑉᐸᖓ ᐱᔾᔪᑎᖃᕐᑐᖅ ᑎᑎᕋᖅᓯᒪᔪᑦ ᐃᓄᑦᑎᑐᑦ. ᑕᕝᕙᓃᒃᑲᔭᖅᑳᑦ 
ᐅᖃᐅᓯᓕᕆᓂᕐᒧᑦ ᐱᖁᔭᐅᔪᒧᑦ, ᐅᕝᕙᓘᓐᓃᑦ ᐱᖃᑕᐅᒐᔭᖅᑳ ᐃᕝᕕᑦ ᐃᖅᑲᓇᐃᔮᕆᔭᖏᑎᒍᑦ. 
 
ᐅᑉᐱᕈᓱᑦᑎᐊᖅᑯᖓᓕ ᐊᒥᓲᓂᖅᓴᓂ ᑎᑎᕋᖅᓯᒪᔪᑕᖃᕆᐊᖃᓐᖓᑦ ᐃᓄᑦᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑉᐳᒍᑦ ᐅᖃᐅᓯᑐᐃᓐᓇᕐᓂᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐱᒋᐊᖅᑎᑦᑎᓯᒪᒐᕕᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ. ᖃᐅᔨᒪᑦᑎᐊᕋᔅᓯ ᑕᒪᔅᓯ. ᖃᐅᔨᒪᓪᓗᖓᓗ ᐊᔅᓱᕉᑎᒋᓂᐊᕋᔅᓯᐅ ᐱᔾᔪᑎᒋᓪᓗᒍ ᐃᓄᐃᑦ 
ᐅᖃᐅᓯᖏᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖏᑦ, ᐊᒻᒪᓗ ᓴᖅᑭᔮᖅᑎᑦᑎᓗᓯ ᓂᕿᖏᓐᓂ ᐊᒻᒪᓗ ᐊᓐᓄᕌᖏᓐᓂ. ᑕᒪᓐᓇ 
ᑲᒪᒋᒋᐊᖃᕋᔅᓯᐅᒃ ᐊᒻᒪᓗ ᖁᔭᓐᓇᒦᖅᑯᖓ ᑐᑭᓯᔪᓐᓇᕋᔅᓯ ᑕᒪᓐᓇ ᐱᒻᒪᕆᐅᖃᑕᐅᑎᓪᓗᒍ ᑕᕝᕙᓂ ᒐᕙᒪᑦᑎᓐᓂ. 
 
ᐱᕈᔅᓴᓚᐅᕋᒪ ᐊᒥᓲᓗᐊᓚᐅᖅᑎᓪᓗᒋ ᖃᓪᓗᓈᑦ, ᐱᕈᖅᓴᓚᐅᖅᑯᖓ ᐃᓄᐃᑦ ᐱᖅᑯᓯᑐᖃᖏᓐᓂ ᓱᕈᓯᐅᑎᓪᓗᖓ. 
ᐃᓛᓐᓂᒃᑯᑦ ᓂᕿᓂᑦ ᐊᔅᓱᕉᑎᖃᖅᐸᓚᐅᖅᑯᒍᑦ. ᐃᓛᓐᓂᒃᑯᑦ ᐱᕐᓕᕐᓂᐅᓴᖃᑕᐅᖃᑦᑕᖅᑐᑕ ᓱᕈᓯᐅᑎᓪᓗᖓ. 
 
ᐊᔅᓱᕉᑎᖃᓚᐅᖅᑯᒍ ᑭᓯᐊᓂᓕ ᒐᕙᒪᒃᑯᑦ ᓄᓇᑦᓯᐊᕐᒥᑦ, ᑕᒪᓐᓇ ᐅᒻᒪᑎᖏᓐᓃᓚᐅᓐᖏᒻᒪᑦ, ᐊᒻᒪᓗ 
ᖃᐅᔨᒪᓚᐅᓐᖏᒻᒪᑦ ᐱᒻᒪᕆᐅᓂᖓᓂᑦ ᐃᓄᓐᓄᑦ ᓴᖅᑭᔮᖅᑎᑦᑎᒋᐊᖃᕐᓂᕐᒥᑦ ᐱᖅᑯᓯᖏᓐᓂ ᐊᒻᒪᓗ 
ᐅᖃᐅᓯᖏᓐᓂ. 
 
ᐆᒻᒪᑎᖏᓐᓃᓚᐅᓐᖏᒻᒪᑦ, ᑭᓯᐊᓂᓕ ᓄᓇᕗᒻᒥ ᒐᕙᒪᒃᑯᑦ ᓴᓇᔭᐅᒻᒪᑕ, ᑕᒪᓐᓇ ᑐᓐᖓᕕᐅᖃᑕᐅᑯᓚᐅᖅᑯ, ᐊᒻᒪᓗ 
ᐱᔾᔪᑎᒋᔭᐅᓪᓗᓂ ᐋᔩᖃᑎᖃᕐᓯᒪᕗᒍᑦ ᓄᓇᑖᕋᓱᐊᕐᓂᕐᒧᑦ ᐊᖏᕈᑎᑖᕋᓱᑦᑎᓪᓗᑕ ᐊᒻᒪᓗ ᓴᓇᔭᐅᓂᖓᓂᑦ 
ᓄᓇᕗᒻᒥ ᒐᕙᒪᒃᑯᑦ. 
 
ᒐᕙᒪᐅᓯᒪᓕᖅᑯᒍᑦ ᑎᓴᒪᓂᑦ ᐊᕐᕌᒎᓂᑦ. ᐊᒻᒪᓗ ᐊᒥᓱᐊᖅᑎᕐᑐᑎᑦ ᐃᓄᐃᑦ ᐊᐱᕆᖃᑦᑕᖅᓯᒪᕗᑦ 
ᖃᓄᐃᓕᐅᓕᕐᒪᖔᑦᑕ ᐋᖅᑮᒐᓱᓐᓂᑎᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑕᕝᕗᖓ ᒐᕙᒪᒃᑯᓐᓄᑦ ᐊᑐᖅᑕᐅᓂᐊᖅᑐᒧᑦ. 
ᐅᖃᐅᓯᖃᖅᑯᑦ “ᑕᑯᒃᑭᐅᑯᐊ ᕿᑐᕐᖓᕗᑦ, ᐅᖃᐅᓯᖃᑐᐃᓐᓇᖅᑐᑦ ᖃᓪᓗᓈᑎᑐᑦ, ᐊᒻᒪᓗ ᐳᐃᒍᖅᓯᒪᓕᖅᑐᑎᑦ 
ᐃᓄᑦᑎᑐᑦ ᐅᖃᐅᓯᕐᒥᑦ.” 
 
ᐱᓗᐊᖅᑐᒥ ᕿᑎᕐᒥᐅᓂᑦ, ᓱᕈᓰᑦ ᓯᓚᒥ ᐱᓐᖑᐊᖅᑐᑎᑦ ᐅᖃᖃᑎᒌᑐᐃᓐᓇᖅᑐᑦ ᖃᓪᓗᓈᑎᑐᑦ. ᐃᓄᐃᑦ 
ᐳᓛᕆᐊᖅᑐᑦ ᑲᓇᑕᐅᑉ ᓯᓚᑖᓂ, ᑲᓐᖑᓲᑎᓇᓲᖑᕗᑦ ᐃᓄᐃᑦ ᓄᓇᖏᓐᓅᖅᑐᑎᑦ ᐊᒻᒪᓗ 
ᐅᖃᐅᓯᖃᑐᐃᓐᓇᑎᓪᓗᒋᑦ ᖃᓪᓗᓈᑎᑐᑦ. ᖃᓄᐃᓕᖓᓕᖅᑭᑕᓕ ᑕᒪᔅᓱᒧᖓ ᐅᖃᐅᓯᕆᔭᑦᑎᓐᓄ, ᐊᒻᒪᓗ 
ᒫᓐᓇᐅᔪᖅ ᖃᐅᔨᒋᐊᖃᓕᖅᑯᒍᑦ ᐱᒻᒪᕆᐅᓂᖓᓂᑦ ᐊᒻᒪᓗ ᐳᐃᒍᖅᑕᐃᓕᒪᑎᑦᑎᓂᕐᒥᑦ ᐅᖃᐅᓯᑦᑎᓐᓂ ᐊᒻᒪᓗ 
ᓴᖅᑭᐅᒪᑎᑦᑎᓂᕐᒥᑦ. ᑕᒪᓐᓇ ᖃᓂᑦᑐᒻᒪᕆᐅᕗᖅ ᐊᒻᒪᓗ ᐱᒻᒪᕆᐅᑎᑦᑐᒍ ᐆᒻᒪᑎᒃᑯᑦ. ᖃᓄᖅ ᓂᕆᔾᔪᓯᕗᑦ, 
ᐃᓕᖅᑯᓯᕆᒐᑦᑎᒍ. ᑕᒪᓐᓇ ᐅᐱᒋᒻᒪᕆᑉᐸᕗᑦ ᐊᒻᒪᓗ ᓴᖅᑭᐅᒪᑎᒋᐊᖃᕋᑦᑎᒍ. ᔭᒐᐃᔪᒪᖏᓇᑦᑕ ᐅᖃᓯᖅᑎᓐᓂᒃ  

ᐊᒻᒪᓗ ᐃᓕᖅᑯᓯᑦᑎᓐᓂᒃ. ᐃᓄᐃᑦ ᐅᖃᐅᓯᖏᑦ ᐅᑎᖅᑎᑕᐅᔭᕆᐊᓕᒃ ᓱᕈᓯᕗᑦ ᐅᖃᖃᑎᒌᒍᓐᓇᓂᐊᕐᒪᑕ 
ᐃᓄᒃᑎᑐᑦ ᑕᐃᒪᐃᖃᑦᑕᕋᑦᑕ ᐅᓪᓗᒥᐅᔪᖅ. 
 
ᐆᑦᑑᑎᖃᕐᓂᐊᕋᒪ, ᓱᕈᓯᐅᓪᓗᖓ ᐅᖃᕈᓐᓇᓚᐅᖏᑦᑐᖓ ᐊᑕᐅᓯᕐᒥᓘᓐᓃᑦ ᖃᓪᓗᓈᑎᑐᑦ. ᑎᓴᒪᐅᓚᐅᖅᑐᒍᑦ 
ᐱᖃᓯᐅᑎᓪᓗᒍ ᐊᓈᓇᒐ ᐊᒻᒪᓗ ᐊᑕᐅᓯᕐᒥᒃ ᐅᖃᐅᓯᖃᑦᑐᑕ, ᑕᐃᒪᓐᓇ ᐱᕈᓚᐅᖅᑐᖓ. ᐃᓄᒃᑎᑐᑦ 
ᐅᖃᐅᓯᑐᐊᕆᓪᓗᑎᒍ, ᐅᖃᕈᓐᓇᑐᖅᑕᖃᓚᐅᖏᑦᑐᖅ ᖃᓪᓗᓈᑎᑐᑦ ᐊᒻᒪᓗ ᐱᕈᓚᐅᖅᑐᑕ ᑕᐃᒪᓐᓇ ᓱᕈᓯᐅᓪᓗᑕ. 
 
ᖃᐅᔨᒪᓚᐅᖅᑐᖓ ᑭᓱᓕᒫᓂᒃ, ᐱᕈᖅᓴᔭᐅᓚᐅᖅᑐᖓ ᐃᓄᐃᑦ ᐃᓕᖅᑯᓯᖓᑎᒍᑦ ᐊᒻᒪᓗ 
ᐃᓕᓐᓂᐊᕆᐊᓚᐅᖅᓯᒪᖏᑦᑐᖓ ᑭᓯᐊᓂ 1961-ᒥ ᐊᒻᒪᓗ ᖃᐅᔨᒪᓚᐅᖏᑦᑐᖓ ᐅᖃᐅᓯᕐᒥᒃ ᐊᑕᐅᓯᕐᒥᓘᓐᓃᑦ 
ᖃᓪᓗᓈᑎᑐᑦ. ᐄ ᐊᒻᒪᓗ ᐋᒡᒐ ᑐᑭᓯᐅᒪᔭᑐᐊᕆᓚᐅᖅᑖᒃᑲ ᐊᒻᒪᓗ ᑐᓴᖃᑦᑕᓚᐅᖅᑐᖓ ᐃᓄᓐᓂᒃ ᐅᖃᓪᓚᑎᓪᓗᒋᑦ 
ᖃᓪᓗᓈᑎᑐᑦ ᐊᒻᒪᓗ ᐃᓕᒍᒪᓪᓗᖓ ᑭᓯᐊᓂ ᖃᐅᔨᒪᓚᐅᖏᑦᑐᖓ ᐅᓪᓗᒥᐅᔪᖅ ᓱᕈᓯᒃᑲ ᐊᑐᓗᐊᓕᕐᓂᐊᕆᐊᖏᑕ. 
 
ᖃᐅᔨᓕᖅᑐᖓ ᐱᒻᒪᕆᐅᓂᖓᓂᒃ ᐊᑐᕐᓗᓂ ᐃᓄᒃᑎᑐᑦ ᐅᖃᐅᓯᕐᒥᒃ ᓄᓇᑦᑎᓐᓂ ᐊᒻᒪᓗ ᐅᐱᒍᓱᒃᑐᖓ 
ᐅᓪᓗᒥᐅᔪᖅ ᐱᓕᕆᕕᖃᕋᑦᑕ, ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᑲᒪᒋᔭᖃᑦᑐᑦ 
ᖁᕝᕙᐹᓕᖅᑎᑕᐅᓂᖓᓄᑦ ᐱᓯᒪᔭᐅᓂᖓ ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᐃᓕᖅᑯᓯᖏᑦ. 
 
ᑎᓕᐅᖅᐸᒃᑲ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᔨᐅᔪᑦ ᑐᓂᔭᐅᓗᑎᒃ ᐱᔪᓐᓇᕐᓂᕐᒥᒃ ᐊᒻᒪᓗ 
ᒪᓕᒐᑐᐃᓐᓇᐅᖏᑦᑐᒃᑯᑦ, ᑕᐃᒃᑯᐊ ᐊᑐᓕᖁᔭᐅᓯᒪᔪᑦ ᓱᓕᔪᕆᔭᐅᓗᑎᒃ ᐊᒻᒪᓗ ᐊᑐᓕᖅᑎᑕᐅᓗᑎᒃ ᒐᕙᒪᒃᑯᓐᓄᑦ 
ᐅᖃᐅᔾᔪᐃᒋᐊᖅᑎᐅᓗᑎᒃ ᒐᕙᒪᒃᑯᓐᓄᑦ ᓄᓇᕗᒻᒥ. ᓂᕆᐅᒋᑦᑎᐊᖅᐸᕋ ᐊᒻᒪᓗ ᐃᑲᔪᖅᑐᐃᒻᒪᕆᓐᓂᐊᖅᑐᒍᑦ. 
 
ᓄᓇᕗᒥᐅᑦ ᐅᑉᐱᕈᓱᒃᑐᑦ ᑖᒃᓱᒥᖓ ᒐᕙᒪᒥᒃ ᐊᒻᒪᓗ ᓂᕈᐊᖅᑕᐅᓚᐅᖅᑐᒍᑦ ᑭᒡᒐᑐᕐᓂᐊᕋᑦᑎᒍ ᑕᕝᕙᓂ ᑲᑎᒪᕕᒻᒥ. 
ᑕᐃᒃᑯᓄᖓ ᒪᓕᒐᓕᐅᖅᑎᓄᑦ ᑭᖑᓪᓕᐅᓂᐊᖅᑐᑦ ᒪᓕᒐᓕᐅᖅᕕᒻᒥ, ᐅᑉᐱᕈᓱᒋᐊᖃᑦᑐᒐᑦ ᑕᐃᒪᓐᓇᓴᐃᓐᓇᖅ 
ᐱᓕᕆᐊᖃᕐᓂᐊᕐᓂᖏᓐᓂᒃ ᐅᕙᒍᑦ ᐱᓕᕆᐊᕆᔭᖏᓐᓂᒃ. 
 
ᐃᓚᖓ ᒪᓕᒐᓕᐅᖅᑎᐅᖃᑎᒋᔭᕋ ᐅᖃᖅᑲᐅᒻᒪᑦ ᐅᐊᑦᑎᐊᕈᑦᑎᐊᖅ, ᑐᓂᔭᐅᑐᐃᓐᓇᕆᐊᓖᑦ ᐱᔪᓐᓇᕐᓂᕐᒥᒃ ᑭᓯᐊᓂ 
ᐱᔪᓐᓇᕐᓂᖃᕐᓂᐊᖅᑲᑦ ᐊᐅᓚᔾᔭᐃᒍᓐᓇᕐᓗᑎᒃ ᒐᕙᒪᒃᑯᓐᓂᑦ ᖃᓄᑐᐃᓐᓇᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᑯᔪᒪᒻᒥᔪᖓ ᑎᑎᖅᑲᓂᒃ ᐃᓄᒃᑎᑐᑦ ᑕᒪᒃᑯᐊ 
ᐃᓐᓇᑐᖃᕗᑦ. ᖁᓪᓗᖅᑑᒥ ᑕᐃᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᑦᑎᓐᓂ, ᑭᓯᐊᓂ ᑕᐅᔭᕗᑦ ᐃᓄᐃᑦ 
ᖃᐅᔨᒪᔭᑐᖃᖏᑦ. 
 
ᐅᖃᕈᓐᓇᕈᒪᔪᖓ ᐅᖃᐅᓯᒃᑯᑦ, ᐃᓄᐃᓐᓇᖅᑐᓐ, ᐊᒻᒪᓗ ᑕᑯᔪᒪᓪᓗᖓ ᐃᓄᐃᓐᓇᖅᑐᓐ ᐊᒻᒪᓗ ᐃᓄᒃᑎᑐᑦ 
ᑲᔪᓯᓗᓂ ᓯᕗᓂᑦᑎᓐᓂ ᑭᓯᐊᓂᓕ ᐅᖃᖅᑲᐅᒐᑦᑕ ᐅᐊᑦᑎᐊᕈ ᖁᕕᐊᑉᐳᖓ ᕿᑎᕐᒥᐅᑦ ᐱᐅᓯᕙᓪᓕᐊᒪᑕ. 
ᕿᑎᕐᒥᐅᓂ ᐅᖃᐅᓯᕐᒥᓂᒃ ᐊᑐᖅᐸᓪᓕᐊᓕᖅᑐᑦ ᐊᒻᒪᓗ ᐋᖅᑭᐸᓪᓕᐊᓪᓗᓂ ᓱᒃᑲᐃᑦᑐᒥᐅᒐᓗᐊᖅ 
ᐊᑐᖅᑕᐅᕙᓪᓕᐊᔪᖅ. 
 
ᐅᓪᓗᒥ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕆᐊᖃᑦᑕᕗᑦ ᖁᕝᕙᐹᓕᑎᓐᓂᐊᕋᑦᑎᒍ ᐊᒻᒪᓗ ᐱᓯᒪᓗᒍ ᐅᖃᐅᓯᕗᑦ 
ᐊᒻᒪᓗ ᐃᓕᓴᐅᑎᒋᓗᒍ ᐃᓅᓱᒃᑐᖁᑎᑦᑎᓐᓄᑦ ᐊᒻᒪᓗ ᐊᑐᖅᑕᐅᓕᕐᓗᓂ ᐃᖅᑲᓇᐃᔭᖅᕕᐅᔪᓂ ᒐᕙᒪᑦᑎᓐᓂ. 
ᐱᕙᓪᓕᐊᖏᓐᓇᕈᑦᑎᒍ ᐅᖃᐅᓯᕗᑦ ᒐᕙᒪᑦᑎᓐᓂ ᐅᑎᖅᐸᓪᓕᐊᓂᐊᖅᑐᒍ ᐅᖃᐅᓯᑐᖃᕐᓄᑦ, ᑭᓯᐊᓂᓕ ᑕᒪᓐᓇ  

ᑕᑯᔪᒪᒐᓗᐊᖅᑲᕋ, ᖃᓄᖅ ᑕᒪᒃᑯᐊ ᐋᖅᑭᐅᑎᖃᕐᓂᐊᖅᑭᓯ ᐃᓄᐃᑦ ᖃᐅᔨᒪᔭᑐᖃᖏᓐᓂ, ᑭᓯᐊᓂᓕ ᐃᓱᒪᕗᖓ 
ᑲᔪᓯᕙᓪᓕᐊᑐᐃᓐᓇᕈᑦᑕ ᐱᐅᓯᕚᓪᓕᑎᑦᑎᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᖃᐅᓯᒃᑯᑦ, ᑕᒪᓐᓇ 
ᓴᖅᑭᔮᖅᑎᑕᐅᓂᖅᓴᐅᖁᕙᕋ. 
 
ᐅᐊᑦᑎᐊᕈᐊᓗᒃ, ᐃᓄᐃᑦ ᐊᑐᖃᑦᑕᓚᐅᖅᑯᑦ ᖃᐅᔨᒪᔭᑐᖃᐅᔪᓂᑦ ᐊᒻᒪᓗ ᑭᓱᑐᐃᓐᓇᕐᒥᑦ ᐱᔪᒪᒐᐃᒻᒪᑕ ᓄᓇᒥᑦ 
ᐊᑐᖅᑕᐅᕙᑦᑐᒥᑦ ᓴᓇᔾᔪᑎᐅᔪᒥᑦ, ᐱᑐᖃᐅᔪᒥᑦ ᐊᑐᕐᓂᐅᓴᓗᓂ ᐅᕝᕙᓘᓐᓃᑦ ᐊᑐᕈᒪᒍᑦᑎᒍ, ᓇᓂᒍᕕᐅᒃ ᐊᓯᐊᓂᑦ 
ᐋᖅᑭᔅᓯᖔᕐᓗᑎᑦ, ᓱᕐᓗ ᐊᓯᐊᓂᑦ ᐃᑉᐱᐊᕐᔪᒻᒥᐅᑕᕐᓂᖅᑲᐃ. 
 
ᑭᓯᐊᓂᓕ ᑕᒪᓐᓇ ᐱᖅᑯᓯᑐᖃᐅᔪᖅ ᐊᑑᑎᖃᕐᑎᓪᓗᒍ ᑕᐃᒫᒃ ᐃᓕᓐᓂᐊᕐᑎᑕᐅᓚᐅᕋᒪ ᐅᑭᐅᖃᓕᖅᑎᓪᓗᖓ 7-
ᓂᑦ, ᐱᓂᐅᓴᑐᐊᕈᕕᑦ ᓄᓇᒥᑦ ᓴᓇᔾᔪᑎᐅᔪᒥᑦ, ᐊᓯᔾᔨᕐᓗᒍ ᐊᓯᐊᓂ ᓴᓇᔾᔪᑎᕐᒥᑦ, ᑭᓯᐊᓂᓕ ᐃᓄᐃᑦ ᑎᓪᓕᒐᐃᒻᒪᑕ 
ᐊᑐᖅᑕᐅᔪᔅᓴᓂᑦ, ᑲᑉᐱᐊᓱᓕᖅᐸᓚᐅᖅᑯᑦ ᓴᓇᔾᔪᑎᒐᓚᐅᔪᓂᑦ. ᑖᓐᓇ ᓴᓇᔾᔪᑎᐅᔪᖅ ᐊᑐᕐᓂᕈᕕᐅᒃ, 
ᑕᑯᒋᐊᖃᕐᓂᐊᓕᕆᕗᑎᑦ ᐊᖓᒃᑲᕐᒥᑦ. 
 
ᑕᐃᒪ, ᑭᓯᐊᓂ ᐅᓪᓗᒥᐅᓕᖅᑐ, ᑕᑯᔪᒪᕙᕋ ᑕᒪᓐᓇ ᑲᔪᓯᒃᑲᓐᓂᖁᓪᓗᒍ ᐃᓄᐃᒃ ᖃᐅᔨᒪᔭᑐᖃᖏᑦ ᐊᑐᖅᑕᐅᓂᖏᑦ 
ᐊᒻᒪᓗ ᐅᖃᐅᓯᐅᔪᖅ. ᐃᓱᒪᕗᖓ ᐅᖃᐅᓯᕗᑦ ᐅᑎᖅᑎᒐᓱᒃᑯᑦᑎᒍ, ᐃᓚᖏᓐᓄᑦ ᑲᑉᐱᐊᓇᖅᑑᔮᕐᓂᐊᖅᑯ, ᑭᓯᐊᓂᓕ 
ᑕᐃᒫᖑᓐᖏᒻᒪᑦ. 
 
ᐅᓪᓗᒥ, ᐊᒻᒪᓗ ᒥᓂᔅᑕ ᐅᖃᔪᒻᒪᑦ ᔫᓂᐅᑎᓪᓗᒍ ᐃᓅᓱᑦᑐᐃᑦ ᐱᔪᓐᓇᖅᑎᑕᐅᔭᕆᐊᖃᖅᑯᑦ ᐃᓕᓐᓂᐊᖅᑎᑕᐅᓗᑎᑦ 
ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔭᕆᐊᖃᖅᑯᑦ ᐱᖅᑯᓯᑐᖃᐅᔪᓂᑦᒧ, ᐅᕙᒍᑦ ᐱᖅᑯᓯᑐᖃᕆᔭᖏᓐᓂ ᐊᒻᒪᓗ 
ᐃᓕᖅᑯᓯᖏᓐᓂ. 
 
ᑕᐃᒪ, ᑕᑯᔪᒪᕗᖓᓕ ᑕᒪᒃᑯᐊ ᐊᑐᕆᐊᖃᕋᓗᐊᕈᑦᑎᒍ, ᑲᔪᓯᔪᓐᓇᖅᑯᒍ, ᑲᔪᓯᓗᑕ ᐱᐅᓯᕚᓪᓕᑎᑦᑎᓂᕐᒥᑦ 
ᐅᖃᐅᓯᑎᓐᓂ ᐊᒻᒪᓗ ᐃᓕᖅᑯᓯᖅᑎᓐᓂ ᓄᓇᑦᑎᓐᓂ, ᐃᒻᒪᖃ ᐱᖓᓲᔪᖅᑐᓂᑦ ᓄᓇᓕᐅᔪᓂᑦ. 
 
ᐃᓱᒪᕗᖓᓕ ᐃᖅᑲᓇᐃᔭᖃᑎᒌᒌᐊᖃᕐᑐᒋᓪᓗᒍ ᐃᓄᓐᓂᑦ ᑕᒪᒃᑯᐊ ᐊᑐᓕᖅᑎᑕᐅᓂᐊᓕᖅᑲᑕ. ᖃᐅᔨᒪᓐᖏᓚᖓ 
ᖃᖓᐅᒐᔭᕐᒪᖔᖅ, ᑭᓯᐊᓂᓕ ᖃᐅᔨᒪᒍᒪᕗᖓ ᖃᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒋᐊᖅᑎᑕᐅᓚᐅᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᓂᐱᒐ ᐱᐅᑦᑎᐊᖏᒻᒪᑦ ᐅᓪᓗᒥ. ᑭᓯᐊᓂ, 
ᑐᓐᖓᓱᖁᕙᕋ ᒥᓂᔅᑕᐅᔪᖅ ᐊᒻᒪᓗ ᓕᐅᓇ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ. 
 
ᖃᐅᔨᒪᓗᐊᓐᖏᓚᖓᓕ ᐃᓄᓐᓂ, ᐃᓄᑐᖃᐅᓂᕋᖅᑕᐅᖃᑦᑕᕋᓗᐊᕋᒪ ᐊᒻᒪᓗ ᐱᕈᕐᓂᑰᓪᓗᖓ ᐅᐊᑦᑎᐊᕈᕐᓂᓴᑎᑐᑦ. 
ᓄᖑᑉᐸᓕᐊᓂᖃᖅᑯ ᐃᓄᐃᑦ ᐅᖃᐅᓯᖓ ᐊᒻᒪᓗ ᐊᑐᖅᑕᐅᓂᖓ ᐊᒻᒪᓗ ᐃᓄᐃᑦ ᐱᖅᑯᓯᑐᖃᖏᑦ. ᐃᓄᑐᖃᐃᑦ 
ᐅᐊᑦᑎᐊᕉᓚᐅᖅᑐ ᐊᒻᒪᓗ ᐅᓪᓗᒥᐅᓕᖅᑐᑦ ᐊᔾᔨᒌᓐᖏᑦᑑᕗᑦ. 
 
ᑕᑯᓯᒪᕗᒍᑦ ᐃᓄᓐᓂ ᐊᕐᕕᐊᓂ ᐋᖅᑮᕙᑦᑐᓂᑦ ᐃᓄᐃᑦ ᐃᓕᓐᓂᐊᕐᑕᐅᔪᔅᓴᓂᑦ ᑕᕝᕙᓐᖓᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ. ᑕᑯᔪᒪᕙᒃᑲᓕ ᑕᒪᒃᑯᐊ ᐃᓕᓐᓂᐊᕋᔅᓴᐅᔪᑦ ᑕᐃᒫᔅᓴᐃᓐᓇᖅ ᐃᓱᒪᓕᐅᖅᑕᐅᓯᒪᑦᑎᐊᕐᓗᑎᑦ  

ᐅᐊᑦᑎᐊᕈᑎᑐᖃᖅ, ᓇᓗᓇᓐᖏᒻᒪᑦ, ᑕᒪᓐᓇ ᐃᓕᓐᓂᐊᕋᔅᓴᐅᔪᖅ ᐊᑐᖅᑕᐅᓂᐊᕐᖓᑦ ᓯᕗᓂᑦᑎᓐᓂ ᐊᒻᒪᓗ 
ᐊᑐᖅᑕᐅᓗᓂᑦ ᓴᖅᑮᔮᖅᑎᑦᑎᓂᕐᒥᑦ ᐅᖃᐅᓯᖅᑎᓐᓂ ᐊᒻᒪᓗ ᐱᖅᑯᓯᑎᓐᓂ ᐊᒻᒪᓗ ᓴᓐᖏᕚᓪᓕᑎᑦᑎᓂᐊᖅᑯ 
ᑭᒃᑰᓂᖏᓐᓂ ᖃᐅᔨᑎᑦᑎᓂᕐᒥᑦ. 
 
ᓄᑲᖅᑎᐅᓂᕐᓴᐃᑦ ᐃᓄᐃᑦ ᐅᓪᓗᒥᐅᓕᖅᑐ ᐱᕕᖃᕈᓐᓇᕐᒪᑕ; ᑕᒪᖅᒥ ᓱᕈᓯᑦ ᐱᔪᓐᓇᓯᐊᕐᑐᑦ. ᐃᒻᒪᖃ ᐊᑑᑎᒍᒪ 
ᑯᒑᕈᒥ ᐆᑦᑑᑎᒋᓗᒍ ᐱᑕᖃᕋᑦᑕ ᓄᑲᖅᑎᐅᓂᕐᓴᓂ ᐃᓄᖕᓂ ᐃᓕᑉᐸᓪᓕᐊᔪᓂ ᓴᓇᒋᐅᖅᓴᕐᓱᑎ ᖃᔭᖅᓂ. ᐃᖕᓇᖅ 
ᓴᓇᒍᓐᓇᔾᔭᖏᒻᒪ ᖃᔭᖅᒥ, ᖃᐅᔨᒪᓂᖃᕆᐊᓪᓚᒃᑲᓗᐊᕐᓱᑎ ᐅᕙᖓᓕ ᓴᓂᐊᓂ. 
 
ᐊᑑᑎᒍᓐᓇᕐᑐᖓ ᐃᒻᒥᓂ ᐆᑦᑑᑎᒋᓗᖓ, ᐃᒻᒪᖃ ᖃᐅᔨᒪᓂᖏᒃᑯᒪ ᐃᓕᖁᓯᑐᖃᖅᑐ ᐃᓄᐃᑦ ᐃᓕᖁᓯᑐᖃᖓᓂ 
ᓂᕆᐅᓂᖃᓂᐊᕐᓱᖓ ᐅᓪᓗᒥᓄᑦ ᐃᒪᐃᒻᒪ ᓄᑲᖅᑎᐅᓂᕐᓴᑦ ᐃᓄᐃᑦ ᐃᓕᓐᓂᐊᖅᑎᑕᐅᓇᔭᕐᑐᑦᓴᐅᕗᑦ 
ᐅᖃᐅᓯᖅᑕᑎᖕᓄᑦ ᐊᒻᒪ ᐃᓕᖁᓯᑐᖃᕐᑎᖕᓄᓪᓗ. 
 
ᑕᑯᒍᓐᓇᖅᓱᑎᓪᓗ ᑎᑎᕋᕈᓐᓇᕐᑐᖓ ᐃᓄᑦᑎᑐᑦ ᓈᓂᖃᖅᔭᖏᑦᑐᓂ, ᑭᓯᒥ ᓄᑲᖅᑎᐅᓂᕐᓴᐅᔪ ᐃᓄᐃᑦ 
ᑎᑎᕋᕈᓐᓇᖅᑐᐃ ᐃᓄᑦᑎᑐᑦ ᓈᓂᖃᑦᓯᐊᖅᓱᑎ. 
 
ᓂᕆᐅᓐᓂᖃᑦᓯᐊᕐᓱᖓ ᐅᓪᓗᕋᓴᓄᑦ ᐃᒪᐃᒻᒪ ᐃᓄᐃᑦ, ᓄᑲᖅᑎᐅᓂᕐᓴᐃᑦ ᐃᓄᐃᑦ ᐱᕙᓪᓕᐊᑎᑦᓯᓂᐊᕐᓂᖏᓄᑦ 
ᐃᓄᑦᑎᑐᖏᓐᓄᑦ ᐅᖃᐅᓯᖅᑕᖏᓄᑦ ᓂᕆᐅᓐᓂᖃᕐᓱᖓᓗ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᔨᖏᑦ 
ᐱᓕᕆᕕᒋᔭᐃᓪᓗ ᐱᓕᕆᓂᐊᕐᓗᑎ ᑕᒪᒃᑯᓄᖓ ᐃᓱᒪᒋᔭᐅᓯᒪᔪᓂ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᔪᓯᓂᖃᐸᓪᓕᐊᖏᑦᑐᑦ ᓱᓕ, ᓇᓗᓇᖓᓗ ᐃᒪᐃᒻᒪ ᑲᔪᓯᓂᖃᓂᐊᓂᖏᓄᑦ 
ᓯᕗᓂᕆᓂᐊᕐᑕᑎᖕᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᔾᔪᑎᒋᑦᓱᒍ ᓯᓚᖕᓂᓗᑦ, ᐃᒃᑲᕐᕆᐊᓗ ᓇᔫᑎᒍᓐᓇᖏᒻᒪ 
ᑲᑎᒪᓂᐅᔪᒧᑦ. ᓇᓗᒋᓇᒍᓗ ᐅᖃᐅᓯᑦᓴᖃᕋᔭᕖᖓᕐᒥᔪᑦ ᑕᒪᑐᒧᖓ ᑭᓯᒥ ᓯᕗᓪᓕᖅᒥ ᑐᖓᓱᑦᑎᒍᒪᑦᓱᒍ ᒥᓂᔅᑕ 
ᐱᓕᕆᔨᖏᓪᓗ. 
 
ᑕᐃᒪᖓᓂ ᓄᓇᕗ ᒐᕙᒪᑯ ᓴᕿᑕᐅᓚᐅᕐᓯᒪᒻᒪᓂ ᐃᓄᐃᑦ ᐊᑑᑎᓯᒪᓕᕐᑐ ᐳᖅᑐᓯᒪᔪᓂ ᐃᓱᒪᒋᓯᒪᔭᖏᓐᓄᑦ 
ᐃᓚᒋᑦᓱᒋᑦ ᐱᓕᕆᕕᐋ ᐃᓕᖁᓯᓕᕆᔨᑯ. ᐊᑑᑎᖃᓂᐊᕐᓂᖓᓄᑦ ᐃᓱᒪᒋᔭᐅᓗᐊᕐᓯᒪᓪᓗᓂ ᐃᒪᐃᒻᒪ ᐱᓕᕆᕕ 
ᐱᔨᑦᓯᕋᓐᓂᐊᕐᓱᓂ ᐃᓄᖕᓄᑦ. 
 
ᖃᐅᔨᒪᔪᒍ ᐃᒪᐃᒻᒪ ᓄᓇᕗ ᒐᕙᒪᑯ ᐃᒪᐃᑐ ᑭᒃᑯᑐᐃᓐᓇᖅᓄᑦ ᒐᕙᒪᒋᔭᖅ ᑭᓯᒥ ᐱᓕᕆᕕᓪᓗ ᐅᑯᓄᖓ 
ᐃᓕᖁᓯᓕᕆᔨᑯᓄ, ᐱᓕᕆᔭᖃᕐᑐᐃᑦ ᑕᒪᒃᑯᓄᖓ ᖃᓄᐃᑦᑐᓄᑦ ᑭᓯᒥᓗ ᑕᒪᑦᑕ ᖃᐅᔨᒪᑦᓱᑕ ᐃᒪᐃᒻᒪ ᐱᓕᕆᕕ 
ᒥᑭᓛᓂ ᑮᓇᐅᔭᑦᓴᒫᖃᕐᑎᑕᐅᓪᓗᓂ. 
 
ᑖᓐᓇᓗ ᒥᓂᔅᑲᑕᐅᕝᕕᒃ ᐊᑑᑎᖃᓂᓛᕆᐊᖃᕐᑐ ᐱᓕᕆᕕᐅᓗᓂ ᐱᔾᔪᑎᒋᑦᓱᒍ ᐊᑦᑐᐃᓂᖃᕐᓱᓂ ᐅᓪᓗᑕᒫᑦ 
ᐃᓅᓯᕆᔭᑎᖕᓄᑦ. 
 
ᐃᑦᓯᕙᐅᑕ, ᐅᖃᕈᒪᑦᓱᖓ, ᑕᒪᖅᒥ ᐋᓐᓃᒍᒪᔾᔭᖏᒃᑲᓗᐊᕐᑐᖓ ᑭᓇᒥ, ᐋᓐᓃᓇᓱᐊᔾᔭᖏᑦᑐᖓ ᑭᓇᒐᒪᖕᒥ ᐅᕝᕙᓗ 
ᑎᒃᑯᐊᖅᑎᕆᓇᖓ ᐸᓯᑦᓯᓇᖓᓗ ᑭᓇᒥ. ᐱᓕᕆᕕᐅᔪ ᑭᐅᔭᕆᐊᖃᕐᐸᑦᓱᓂ ᐃᖕᓇᖅᓄᑦ, ᐆᑦᑑᑎᒋᓗᒍ ᐃᒻᒪᖃ 
ᐱᓕᕆᖁᔭᐅᒍᒪ ᐊᒻᒪ ᓴᖀᓇᔭᕆᐊᖃᕈᒪ ᓴᐃᓃᓯᑎᑐᑦ ᐅᖃᐅᓯᖅᑕᓄᑦ ᐊᑑᑎᓂᖃᕋᔭᔾᔭᖏᑦᑐᑦ ᐅᕙᖕᓄᑦ ᐃᒪᐃᒻᒪ 
ᐱᓕᕆᐊᕆᔭᕋ ᐱᔾᔪᑎᒋᑦᓱᒍ ᐅᖃᕈᓐᓇᖏᓐᓇᒪ ᓴᐃᓃᓯᑎᑐᑦ ᑕᐃᒪᐃᐸᓕᕐᒪᑕᐅᓐᓃᑦ ᐅᓪᓗᒥᐅᓕᖅᑐ. 
ᐅᖃᐅᓯᕆᒍᒪᑐᐃᓐᓇᕋᑖᕐᑕᕋ ᐆᑦᑑᑎᒋᑦᓱᒍ. ᐱᑕᖃᕐᑐᖓ ᐃᓄᐃᓴᑦᑑᒐᓗᐊᓂ ᐊᐱᖁᑎᓂ ᐃᓕᖓᔪᑦ 
ᐅᖃᐅᓯᖅᓄᖓᔪᓂ. 
 
ᐊᓂᒍᖅᓯᒪᓕᕐᑐᓂ ᐅᖃᓕᒪᕙᔪᔭᖏᓐᓇᑕ ᐱᐊᕋᖅᑎᑐ ᐃᓄᑦᑎᑑᕐᓱᑕ, ᐱᑕᖃᕆᐊᖃᕐᓱᑕ ᑐᑭᓯᓐᓇᓯᐊᕐᑐᓂ  

ᐃᓄᑦᑎᑐᑦ ᐅᖃᓕᒪᖃᑎᒌᓐᓂᕐᓂ ᐅᔾᔨᖅᓱᐸᓕᕐᓱᑕᓗ ᐃᓄᖕᓂ ᐱᓕᕆᔪᓂ ᓈᓚᐅᑎᑎᒍᑦ ᐅᖃᓕᒪᔪᑦ ᐃᓄᑦᑎᑐᑦ. 
ᐃᑉᐱᒍᓱᓐᓂᖅᓴᐅᓕᕋᑦᑕ ᐃᓄᑦᑎᑐᑦ ᐅᖃᐅᓯᕐᒥᑦ ᐱᕙᓪᓕᐊᔪᓕᕆᓂᒃᑯᑦ ᑕᖅᑳᓂ. ᓱᕈᓯᕗᑦ ᐃᓄᑦᑎᑐᓪᓚᕆᒃ 
ᐅᖃᓕᒪᖃᑦᑕᖁᒐᑦᑎᒃᑯ. 
 
ᑐᓵᒐᐃᒻᒪᑕ ᐃᓄᑦᑎᑑᖅᑎᓪᓗᑕ, ᐃᓄᑦᑎᑑᑦᑎᐊᕆᐊᖃᖅᐳᒍᑦ ᑕᑯᓐᓇᒐᐅᑦᑎᐊᕐᓂᐊᕋᑦᑕ ᕿᑐᕐᖓᑎᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᐅᖃᕈᒪᔪᖅᑕᖃᒃᑲᓂᖅᐹ. ᐅᖃᐅᓯᔅᓇᑐᐃᓐᓇᖅᑕᖃᙱᑉᐸᑦ 
ᑲᔪᓯᔪᓐᓇᖅᐳᒍᑦ ᐊᐱᖅᑯᑎᓄᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᒐᕙᒪᕈᕋᑖᖅᑎᓪᓗᑕ ᐊᒃᑐᕈᖅᑐᒻᒪᕆᐅᓚᐅᕋᑦᑕ ᖃᐅᔨᒪᒋᐊᕋᓱᐊᖅᑐᑕ ᒥᓂᔅᑕᖃᕐᕕᒃ 
ᐃᓕᖅᑯᓯᑐᖃᓕᕆᔨᒃᑯᑦ ᑕᕝᕙᓃᑦᑎᐊᕋᓗᐊᕐᒪᖔ ᖃᐅᔨᒪᒋᕋᓱᐊᖅᑐᑕ. ᓇᓗᓇᙱᑦᑐᖅ ᐱᓕᕆᐊᖃᖅᓯᒪᒻᒪᑕ 
ᐃᓚᖏᓐᓂᑦ ᐅᖃᐅᓯᕆᖃᑦᑕᖅᓯᒪᔭᑦᑎᓐᓄᑦ ᑭᖑᓂᑦᑎᓐᓂᑦ. 
 
ᓇᓗᓇᙱᑦᑐᖅ ᑐᑭᒧᐊᖅᑎ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓄᑦ. ᓇᓗᓇᙱᑦᑐᖅ ᑖᒃᑯᐊ ᑲᑎᒪᔩᑦ 
ᑕᑯᓐᓂᐊᕋᑦᑎᒃᑯ ᐅᖃᐅᓯᖅᑎᓐᓂᑦ. ᐃᓅᓪᓗᑕ ᐊᒃᓱᕈᐃᓐᓇᕐᓂᐊᕋᑦᑕ ᑕᕝᕙᐅᖏᓐᓇᕐᓂᐊᕋᓗᐊᕐᒪᖔᑕ. 
ᓂᐱᖃᐃᓐᓇᙱᒃᑲᓗᐊᖅᑐᒍᑦ, ᑕᑯᒍᒪᓂᐊᖅᐸᕗᑦ ᐱᓕᒻᒪᓴᖅᑕᐅᑎᓪᓗᒍ ᓯᕗᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᐅᖃᕈᒪᔪᖃᒃᑲᓂᖅᐹ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒎᖅᑐᖅ): ᒪᒥᐊᓇᖅ. ᒪᓕᒐᓕᐅᕐᕕᒻᒦᖏᑲᐃᓐᓇᖅᑲᐅᒐᒪ. ᓇᓗᓇᙱᑦᑐᖅ ᐋᖅᑮᓂᐊᕐᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. ᖃᓄᑎᒋ ᐊᑑᑎᖃᕐᓂᐊᕐᒪᖔᑕ ᒐᕙᒪᒃᑯᓐᓂᑦ ᐱᔾᔪᑎᒋᓪᓗᒋᑦ ᐃᓄᐃᑦ ᖃᐅᔾᔨᑎᖏᑦ, 
ᑎᒍᒥᐊᖅᑎᑕᖃᖅᐸᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᑦ ᖃᓄᖅ ᐊᑦᑐᐃᓂᐊᖅᐸᑦ ᒐᕙᓚᒃᑯᓐᓂᑦ, ᐅᕝᕙᓘᓐᓃᑦ 
ᐃᓗᐊᓃᓐᓂᐊᖅᐹ ᐃᓕᖅᑯᓯᑐᖃᓕᕆᔨᒃᑯᑦ, ᐅᕝᕙᓘᓐᓃᑦ ᒐᕙᒪᒃᑯᑦ ᑐᑭᒧᐊᖅᑎᐅᔪᓐᓇᖅᐸᑦ ᑲᑎᒪᔨᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 
ᐃᑲᔪᖅᓱᕈᓐᓴᕐᓂᐊᖅᐳᑦ ᒐᕙᒪᒃᑯᑦ ᒥᓂᔅᑕᖃᕐᕕᓕᒫᖏᓐᓂᑦ. ᐱᓇᓱᐊᖅᐳᓪᓕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐱᔨᑦᓯᕐᓃᑦ ᐊᑦᑐᐊᓂᖅᓴᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᐋᖅᑭᑦᑕᐅᓯᒪᕗᑦ ᒫᓐᓇ ᑲᑎᒪᖃᑦᑕᖁᓪᓗᒋᑦ ᑎᓴᒪᐃᕋᖅᑎᖅ ᐊᕐᕌᒎᑉ 
ᐃᓗᐊᓂ ᐱᒋᐊᖅᐸᓪᓕᐊᔾᔪᑎᖏᓐᓄᑦ. ᓇᓗᓇᙱᓐᓂᕗᖅ ᐱᔭᔅᓴᓕᒻᒪᕆᐅᖃᑦᑕᕐᓂᐊᕐᒪᑕ. ᒪᒥᐊᓇᖅ, ᐃᒃᓯᕙᐅᑖᖅ, 
ᖃᓪᓗᓈᑎᑐᑦ ᐃᓚᑲᐃᓐᓇᕋᒃᑯ ᐅᖃᐅᓯᕋ. 
 
ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᐃᑲᔪᖅᓱᖃᑦᑕᕐᓂᐊᖅᐳᑦ ᖃᐅᑕᒫᑦ ᐊᐅᓚᕙᑦᑕᖏᓐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᓕᖅᑎᑕᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᑦ ᒥᓂᔅᑕᖃᕐᕕᓕᒫᖏᓐᓂᑦ, 
ᐱᔨᑦᓯᖃᑦᑕᕐᓂᐊᖅᐳᑦ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒎᖅᑐᖅ): ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ. ᑭᓯᐊᓂ, ᖃᐅᔨᒪᓂᐊᖅᐹᑦ ᑲᑎᒪᔨᒃᑰᕆᐊᖃᕐᒪᑕ 
ᐅᖃᐅᓯᖃᓕᕋᐃᒐᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᓯᖃᓕᕋᐃᒐᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᒐᕙᒪᒃᑯᑦ 
ᐱᓕᕆᕕᖏᑦ? ᐅᖃᕐᓂᐊᕐᕋᒪ ᖃᓪᓗᓈᑎᑐᑦ (ᑐᓵᔨᒃᑰᕈᓐᓃᖅᑐᑦ) ᐃᓱᒪᕗᖓ ᐃᓛᓐᓂᒃᑯᑦ ᐊᖓᔪᖅᑲᐅᑎᕈᔪᐃᑦ 
ᐃᓛᓐᓂᒃᑯᑦ ᐃᓱᒪᒍᒪᕙᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᕐᓂᖅᑐᖅ ᐅᖃᐅᓯᖅ ᑭᓯᐊᓂ ᓱᓇᐅᓪᓚᕆᒻᒪᖔᖅ 
ᐅᖃᐅᓯᖅᑕᖓ. 
 
ᐃᓛᓐᓂᒃᑯᑦ ᑕᐃᒪᓐᓇ ᐊᖓᔪᖅᑲᐅᑏᑦ ᐃᓱᒪᓲᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐃᓛᖃᐃ ᐅᖃᐅᓯᕆᔭᒃᑲ ᐊᒻᒪᓗ 
ᐅᖃᐅᔾᔨᒋᐊᕈᑎᒐ ᑐᑭᓯᐅᒪᒋᐊᖃᒻᒪᑕ ᐱᒋᐊᕐᓂᖓᓂᒃ ᑕᐃᒃᑯᐊ ᐊᑐᓕᖁᔭᐅᓯᒪᔪᑦ ᐅᕝᕙᓘᓐᓃᑦ ᖃᓄᑭᐊᖅ 
ᑲᑎᒪᔨᕋᓛᑦ ᐱᓕᕆᐊᕆᓂᐊᖅᑕᖏᑦ ᓈᓚᒃᑕᐅᓗᑎᒃ ᐊᖓᔪᖅᑲᐅᑎᓄᑦ ᐱᓪᓚᑦᑖᕐᓗᑎᒃ, 
ᑐᓴᕈᒥᓇᑐᐃᓐᓇᖅᑎᑕᐅᖏᓪᓗᓂ, ᑐᓴᖅᑕᐅᔭᕆᐊᖃᒻᒪᕆᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 
ᓈᒻᒪᑦᑐᒥᒃ ᐱᔪᓐᓇᕐᓂᖃᕐᓂᐊᕈᑎᒃ ᐊᒻᒪᓗ ᐃᓕᑕᕆᔭᐅᓯᒪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 
ᐋᖅᑭᒃᑕᐅᓚᐅᖅᑐᑦ ᒥᓂᔅᑕᓄᑦ. ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᒐᕙᒪᒃᑯᑦ ᐃᑉᐱᒍᓱᑦᑎᐊᕐᓂᐊᕐᒪᖔᑕ ᑖᒃᓱᒥᖓ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ, ᐱᓕᕆᕕᖑᑦ ᒐᕙᒪᒃᑯᑦ ᐅᖃᖅᓯᒪᔪᑦ ᐅᕙᓐᓄᑦ ᐱᑕᖃᕆᐊᖃᕐᓂᖓᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᒃ. 
 
ᓴᓇᓂᐊᖅᑐᒍᑦ ᐊᑐᓕᖁᔭᐅᔪᓂᒃ ᐊᒻᒪᓗ ᐃᓘᓇᑎᒃ ᐱᓕᕆᕕᐅᔪᑦ ᐃᑲᔪᖅᑐᐃᓪᓗᑎᒃ ᑖᒃᑯᓂᖓ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔩᑦ ᓴᖅᑭᑕᐅᓚᐅᖅᑐᑦ ᒥᓂᔅᑕᖃᕝᕕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇᓗ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒪᔪᖓ. ᖃᐅᔨᒪᔪᖓ ᐃᓱᒪᒋᔭᐅᑦᑎᐊᕐᓂᐊᖅᑐᑦ 
ᑲᑎᒪᔩᑦ, ᖃᐅᔨᒪᔪᖓ ᒐᕙᒪᒃᑯᑦ ᐱᕈᑉᐸᓪᓕᐊᔪᑦ ᑭᓯᐊᓂ ᐊᖓᔪᖅᑲᐅᑎᐅᔪᑦ ᒐᕙᒪᒃᑯᓐᓂ ᓱᓕᔪᖅᓴᕆᐊᖃᑦᑐᑦ 
ᐊᒻᒪᓗ ᐅᑉᐱᕈᓱᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᒃ. 
 
ᖃᐅᔨᒪᔪᖓ ᓱᓕᔪᖅᓴᖅᑐᑎᒃ ᓴᐅᒥᓐᓃᑦᑐᒥᒃ ᑭᓯᐊᓂ ᐊᓯᖏᑦ ᐱᓕᕆᕕᐅᔪᑦ ᐊᖓᔪᖅᑲᐅᑎ ᖏᑦ 
ᐅᑉᐱᕈᓱᒋᐊᖃᕐᓂᐊᕐᒥᒻᒪᑕ ᐃᓄᐃᑦ ᖃᐅᔨᒪᓂᖓᓂᒃ. ᑕᑯᒃᓴᐅᒻᒪᑦ ᐃᓄᐃᑦ ᐃᓱᒪᔪᑦ ᓱᒃᑲᐃᑦᑐᒍᑦ 
ᐱᕙᓪᓕᐊᑎᒐᓱᐊᖅᑐᑎᒍ ᑭᓯᐊᓂ ᐃᑲᔪᖅᑐᖅᑕᐅᓂᖅᓴᐅᓂᐊᖅᑐᖅ ᐋᖅᑭᒃᑎᕆᓕᖅᑲᑦ ᐊᒻᒪᓗ ᑐᓴᕐᓂᐊᖅᑐᒍᑦ 
ᐃᓚᖏᑦ ᐅᑉᐱᕆᔭᖃᔾᔮᖏᒻᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᑭᓯᐊᓂ ᐃᕝᕕᑦ ᒥᓂᔅᑕᐅᓪᓗᑎᒃ ᐱᓕᕆᕕᐊᓄᑦ ᐃᓕᖅᑐᓯᓕᕆᓂᖅ, ᐅᖃᐅᓯᓕᕆᓂᖅ, ᐃᓐᓇᑐᖃᐃᑦ ᐊᒻᒪᓗ 
ᐃᓅᓱᒃᑐᐃᑦ ᐊᑦᑐᐃᔭᕆᐊᖃᑦᑐᑎ ᒥᓂᔅᑕᓂᒃ ᐃᓄᐃᑦ ᐱᔪᒪᒻᒪᒍ ᐊᒻᒪᓗ ᑕᕝᕙᓃᑐᐃᓐᓇᖏᒻᒪᑦ ᐃᖃᓗᓐᓂ, 
ᐃᖃᓗᐃᑦ ᐊᒥᓱᓂᒃ ᐱᑕᖃᒻᒪᑦ ᐃᓅᖏᑦᑐᓂᒃ ᓄᓇᖃᑦᑐᑦ. 
 
ᐊᔪᓐᓇᖅᑐᖅ ᖃᐅᔨᒋᐊᒃᓴᖅ ᖃᓄᐃᑦᑐᒥᒃ ᐃᑲᔪᖅᑐᖅᑕᐅᓂᖃᒻᒪᖔᖅ ᐃᖃᓗᓐᓂ, ᑭᓯᐊᓂᓕ ᓯᓚᑖᓂ ᐃᖃᓗᐃᑦ 
ᐊᒃᓱᐊᓗᒃ ᐃᑲᔪᖅᑐᖅᑕᐅᓂᖃᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ. ᑖᓐᓇ ᐊᐱᖅᑯᓯᐅᖏᑦᑐ, ᐅᓇ ᐅᖃᐅᓯᖅ, 
ᐊᒃᓱᕈᒃᑲᓐᓂᕆᐊᖃᕐᓂᐊᕋᑦᓯ ᑖᒃᑯᐊ ᒥᓂᔅᑕᐃᑦ ᐅᑉᐱᕈᓱᑦᑎᐊᕋᓗᐊᕐᒪᖔᑕ ᐊᒻᒪᓗ ᓈᓚᓪᓗᑎᒃ 
ᐱᓕᕆᐊᖑᔭᕆᐊᓕᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 

ᖃᐅᔨᒪᔪᖓ ᐃᑲᔪᖅᑐᐃᔪᑦ ᐊᒻᒪᓗ ᑐᓂᒍᓐᓇᕐᓂᕈᑦᑎᒋᑦ ᖃᓄᐃᑐᒃᑯᑦ ᐃᑲᔪᖅᑐᐃᓂᑦᑎᓐᓂᒃ ᕿᓚᒥᐊᓗᒃ 
ᑐᓂᓯᒐᔭᖅᑐᒍᑦ ᐃᑲᔪᖅᑐᐃᓂᑦᑎᓐᓂᒃ. ᐊᒻᒪᑕᐅᖅ ᐃᓘᓇᑎᒃ ᓂᕈᐊᖅᑕᐅᓯᒪᔪᑦ ᓄᓇᕗᒻᒥ ᒐᕙᒪᒃᑯᓐᓂ, 
ᖃᐅᔨᒪᔪᖓ ᑭᒃᑯᑐᐃᓐᓇᕐᓄᑦ ᒐᕙᒪᐅᒐᑦᑕ ᓄᓇᕗᒻᒧ ᑭᓯᐊᓂᓗ ᐃᓄᐃᓐᓇᐅᖏᑐᓄᑦ ᐱᓕᕆᒋᐊᖃᑦᑐᒍᑦ. 
ᓄᓇᖃᖅᑳᖅᓯᒪᖏᑦᑐᑦ ᐃᓄᐃᑦ ᖃᐅᔨᒪᔪᑦ ᐱᒻᒪᕆᐅᓂᖓᓂ ᐊᒻᒪᓗ ᓂᕈᐊᖅᑕᐅᓯᒪᓪᓗᑎᒃ ᐃᓄᓐᓄᑦ 
ᒪᓕᒐᓕᐅᖅᕕᒻᒧᑦ. 
 
ᐃᓛᓐᓂᒃᑯᑦ ᐃᓚᖏᑦ ᐃᓱᒪᕙᑉᐳᑦ, ᖃᓪᓗᓈᖑᕗᖓ, ᑕᒪᓐᓇ ᐊᑦᑐᕆᐊᖃᙱᓚᕋ, ᐱᓕᕆᐊᖃᕆᐊᖃᖅᐳᑦ 
ᑭᒡᒐᑐᖅᑕᖏᓐᓄᑦ ᓂᕈᐊᖅᑎᒋᔭᖏᓐᓄᑦ ᐊᒻᒪ ᐊᔭᐅᕈᒪᕙᒃᑲ ᒪᓕᒐᓕᐅᖅᑏᑦ ᑕᒪᑐᒥᖓ 
ᐊᒃᓱᕈᕈᑎᖃᒃᑲᓐᓂᖁᓪᓗᒋᑦ. 
 
ᒥᓂᔅᑕᐅᓪᓗᑎᑦ, ᖃᐅᔨᒪᒋᐊᕆᐊᖃᖅᐳᑎᑦ ᒪᓕᒐᓕᐅᖅᑎᓕᒫᑦ ᑕᒪᑐᒥᖓ ᐃᓱᒪᒋᔭᖃᑦᑎᐊᕋᓗᐊᕐᒪᖔᑕ ᐊᒻᒪ 
ᐅᑉᐱᕆᔭᖃᑦᑎᐊᕋᓗᐊᕐᒪᖔᑕ, ᐃᓚᖏᓐᓄᐃᓐᓇᐅᙱᑦᑐᖅ ᒪᓕᒐᓕᐅᖅᑏᑦ, ᑕᒪᓐᓇ 
ᐅᖃᐅᓯᕆᒃᑲᓐᓂᕈᒪᑐᐃᓐᓇᕋᑖᖅᐸᕋ, ᐃᑲᔪᖅᓱᕋᒪ, ᐊᑐᐃᓐᓇᐅᕗᖓ ᐅᕝᕙᓘᓐᓃᑦ ᐊᑐᐃᓐᓇᐅᕗᒍᑦ 
ᓇᐅᒃᑯᑐᐃᓐᓇᖅ ᐃᑲᔪᖅᓱᖅᑐᑕ ᐃᑲᔪᖅᑕᐅᔪᒪᔪᖃᓕᕋᐃᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᑐᓴᙱᓐᓇᒪ ᐊᐱᖅᑯᒻᒥᑦ. ᐅᖃᐅᓯᔅᓴᑐᐃᓐᓇᐅᕋᑖᖅᑐᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᒪᓂᒃ ᐊᐱᖅᑯᑎᔅᓴᖃᖅᐳᖓ ᓇᐃᑦᑐᐃᓐᓇᐅᓪᓗᑎᓪᓗ 
ᐊᐱᖅᑯᑎᔅᓴᒃᑲ. ᓯᕗᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑖᖅ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᑎᑕᐅᔪᑦ 
ᐱᓕᕆᐊᔅᓴᓄᑦ ᓇᓗᓇᐃᖅᓱᖅᓯᒪᔪᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᕇᖅᐳᑦ ᐱᓕᕆᐊᔅᓴᐃᑦ 
ᓇᓗᓇᐃᖅᓱᖅᓯᒪᔪᓂᒃ ᑲᑎᒪᔨᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑦᑕᕐᕖᑦ ᑲᑎᒪᔨᕋᓛᖏᑦ ᖃᓄᑎᒋᒧᑦ ᐋᖅᑭᑦᑕᐅᓯᒪᕙᑦ 
ᑲᑎᒪᔨᐅᓂᕆᓂᐊᖅᑕᖏᑦ, ᓇᓗᓇᐃᖅᑕᐅᓯᒪᕚ ᐊᑯᓂᐅᓂᕆᓂᐊᖅᑕᖏᑦ? ᐊᐃᑉᐸᖓ ᐊᐱᖅᑯᑎᒐ ᑲᑎᒪᔨᕋᓛᑦ 
ᐅᖃᐅᔾᔨᒋᐊᖅᑎᑐᐃᓐᓇᐅᕚᑦ ᑎᒥᐅᓪᓗᑎᒃ ᐅᕝᕙᓘᓐᓃᑦ ᐊᓯᖏᓐᓂᑦ ᐱᔪᓐᓇᕐᓂᖃᕆᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖅᑕᕐᕖᑦ ᑲᑎᒪᔨᕋᓛᖏᑦ ᐱᓕᕆᐊᖃᖅᐸᑉᐳᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒥᓂᔅᑕᖃᕐᕕᓕᒫᓄᑦ ᐊᔾᔨᒌᙱᑦᑐᓃᙶᖅᑐᑎᒃ ᒥᓂᔅᑕᖃᕐᕕᓐᓂᑦ ᐊᒻᒪ ᐱᔾᔪᑎᒋᓪᓗᒍ 
ᐱᓕᕆᐊᖃᕐᒪᑕ ᓄᓇᕗᒻᒥ ᒐᕙᒪᒃᑯᓐᓄᑦ ᓇᓗᓇᐃᖅᑕᐅᓯᒪᙱᓚᑦ ᖃᓄᑎᒋᐅᓂᐊᕐᒪᖔᑕ. 
 
ᐃᒻᒪᖃ ᐊᒥᓱᑲᓪᓚᓐᓂᑦ ᐊᕐᕌᒍᓂᑦ, ᑭᖑᕝᕕᖅᑕᐅᒋᐊᖃᖅᐸᑕ ᒪᓕᒐᓕᐅᖅᑎᓄᑦ 
ᑭᖑᕝᕕᖅᑕᐅᙱᑐᐃᓐᓇᕆᐊᖃᖅᑐᑎᒃ, ᑭᓯᐊᓂ ᒫᓐᓇᐅᔪᖅ ᓇᓗᓇᐃᖅᑕᐅᓯᒪᙱᓚᑦ ᖃᓄᑎᒋ ᐃᓕᓯᒪᓂᐊᕐᒪᖔᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐅᐃᓕᐊᒻᔅ. 

ᐅᐃᓕᐊᒻᔅ: ᖃᓄᑎᒋ ᐱᔪᓐᓇᕐᓂᖃᖅᐸᑦ ᑐᑦᑕᕐᕕᒃᑯᑦ? ᐃᖅᑲᓇᐃᔭᖅᑎᖃᖅᐹᑦ ᒥᓂᔅᑕᖃᕐᕕᒻᒥᑦ? ᒥᓂᔅᑕᐃᑦ 
ᑐᖏᓕᕆᕙᐃᑦ ᐅᕝᕙᓘᓐᓃᑦ ᑐᑭᒧᐊᖅᑎᖏᑦ ᑎᑎᕋᖅᑎᐅᑉ, ᑭᒃᑰᕙᑦ ᑖᒃᑯᐊ? ᖃᓄᑎᒋ ᐱᔪᓐᓇᕐᓂᖃᖅᐸᑦ 
ᐅᖃᐅᔾᔨᔪᓐᓇᕐᓗᑎᒃ ᒐᕙᒪᒃᑯᓐᓄᑦ, ᐃᒪᓐᓇ ᐅᖃᐅᓯᕆᓂᐊᖅᐸᓯᐅᒃ ᐅᖃᐅᓯᓕᕆᑎᓪᓗᓯ? ᑭᒃᑯᑦ 
ᐊᖏᕈᑎᖃᖅᐸᑉᐸᑦ ᖃᓄᖅ ᐅᖃᐅᓯᕐᒥᑦ ᐊᑐᕐᓂᐊᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑦᑕᕐᕕᒃ ᑲᑎᒪᔨᕋᓛᑦ ᑐᓂᔭᐅᓯᒪᙱᓚᑦ 
ᐱᔪᓐᓇᕐᓂᐅᔪᒥᑦ ᐅᕝᕙᓘᓐᓃᑦ ᓴᙱᓂᕐᒥᑦ, ᑭᓯᐊᓂ ᒥᓂᔅᑕᖃᕐᕕᓐᓅᕈᓐᓇᖅᐳᑦ, ᐊᑐᓂᑦ ᒥᓂᔅᑕᖃᕐᕕᓐᓄᑦ 
ᐊᔭᐅᖅᓯᔪᓐᓇᖅᑐᑎᒃ ᖃᓄᐃᓕᐅᖁᔨᓪᓗᑎᒃ, ᒪᓕᑦᑐᑦ ᐊᑐᐊᒐᖏᑦ ᑐᑦᑕᕐᕕᐅᑉ, ᐅᖃᐅᔾᔨᒋᐊᕐᓗᑎᒃ 
ᒥᓂᔅᑕᖃᕐᕕᓐᓄᑦ ᖃᓄᐃᓕᐅᖁᔨᒻᒪᖔᕐᒥᒃ ᒥᓂᔅᑕᖃᕐᕕᓐᓂᑦ. ᓴᙱᓂᖃᓪᓚᑦᑖᙱᓚᑦ, 
ᐃᖅᑲᓇᐃᔭᖅᑎᐅᒐᓗᐊᖅᑐᑎᒃ ᐊᑐᓂᑦ ᒥᓂᔅᑕᖃᕐᕕᓐᓄᑦ. ᐃᒪᐃᒐᓱᐊᖅᐳᓪᓕ ᐊᔭᐅᖅᓯᒐᓱᐊᖅᑐᑎᓕᒃ ᐅᕝᕙᓘᓐᓃᑦ 
ᐅᖃᐅᔾᔨᒋᐊᖅᐸᑦᑐᑎᒃ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓄᑦᓱ ᖃᓄᐃᓕᐅᖁᔨᒻᒪᖔᕐᒥᒃ ᐱᔾᔪᑎᒋᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᕗᖅ ᐱᓕᕆᐊᖃᕐᓂᐊᕐᓂᕋᖅᑐᑎᒃ 
ᐅᖃᐅᓯᓕᕆᓂᕐᒥᑦ, ᒐᕙᒪᒃᑯᑦ ᐅᖃᐅᓯᖏᓐᓂᑦ. 
 
ᐃᓅᒐᓗᐊᕋᒪ, ᐃᒻᒪᖃ ᐱᓕᕆᓂᐊᖃᑕ ᐱᓕᕆᐊᖃᕐᓗᑎ ᐅᖃᓕᒪᒍᓯᖏᓐᓄᑦ, ᖃᖓᒃᑯᓪᓕ ᓴᕿᐅᔾᔨᓂᐊᕐᒪᑕ 
ᐅᖃᓕᒪᒍᓯᖏᓐᓄᑦ, ᖃᖓᒃᑯᓪᓗ ᐊᑑᑎᔭᕆᐊᖃᓂᐊᕿᑕ ᐅᖃᓕᒪᒍᓯᖏᓐᓄᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᓄᑖᖅ ᐅᖃᓕᒪᒍᓯᖏᓐᓄᑦ ᐃᒪᐃᑑᑦᓱᓂ ᓴᕿᓯᒪᓪᓗᑎ ᑲᑎᕐᓱᑕᐅᓗᑎ 
ᑕᒪᖅᒥ ᐃᒪᐃᑦᑐᐃᑦ ᑲᑎᖅᓱᕐᓱᓯᒪᔪᓂ ᑐᑭᓯᔾᔪᑎᖏᓐᓄᑦ ᑕᐃᒫᓴᐃᓇᓂᐊᕐᓱᑕ ᐱᓕᕆᓕᕈᑦᑎᒍ ᑕᒪᒃᑯᓄᖓ. 
ᖃᓄᐃᓐᓂᕿᑕᓕ ᐱᕙᓪᓕᐊᓗᑕ ᑐᓵᔨᓂ ᑕᒪᖅᒥ ᐱᓕᕆᔨᓪᓗ ᐊᒻᒪ ᓴᕿᑎᑦᓯᕙᓪᓕᐊᓂᐊᕐᒪᑕ ᐃᓕᖓᔪᓂ 
ᐅᖃᓕᒪᒍᓯᖏᓐᓄᑦ ᐊᑑᑎᔭᐅᓗᑎ, ᐅᕝᕙᓗ ᐅᖃᐅᓯᖅ ᐱᕙᓪᓕᐊᑎᑕᐅᓂᖏᓄᑦ ᐅᑯᓇᖓ ᖃᓪᓗᓈᑎᑐᑦ 
ᐃᓄᑦᑎᑑᓕᖅᑎᓪᓗᒋ ᐱᔾᔪᑎᒋᑦᓱᒍ ᐊᒥᓱᐃᑦ ᐅᖃᐅᓰᑦ ᖃᓪᓗᓈᑎᑑᖅᑐᓂ ᑐᑭᓕᐅᕋᑦᓴᐅᖏᒻᒪᑕ ᐃᓄᑦᑎᑑᒧᑦ. 
 
ᐊᔾᔨᒌᖏᑦᑐ ᐃᓄᐃᑦ ᐊᑑᑎᒐᔪᒻᒪᑕ ᐊᔾᔨᒌᖏᑦᑐᓂ ᐅᖃᓕᒪᒍᓯᖅᓄᑦ ᑕᐃᒪᐃᒧ ᐱᓇᓱᐊᓂᐊᕐᑐᒍ ᑕᒪᑐᒧᖓ 
ᐱᓇᓱᐊᖅᓗᑕ ᐃᓄᖕᓂ ᐊᑑᑎᔪᓂ ᐅᖃᓕᒪᒍᓯᖅᓄᑦ ᐅᕝᕙᓗ ᐱᓕᕆᕕᐅᔪᑦ ᐊᑑᑎᒍᒪᓂᖃᑕ ᐊᔾᔨᒌᒥ 
ᐅᖃᓕᒪᒍᓯᖅᓄᑦ ᐃᓄᑦᑎᑐᑦ. 
 
ᑲᑎᒪᔩᑦ, ᑐᑕᕖᑦ ᐃᑲᔪᖅᓱᓂᐊᕐᓱᑎ ᐃᓕᓐᓂᐊᕈᑎᑦᓴᓄ ᐃᒪᐃᑑᓂᐊᕐᓱᑎ ᑐᓵᔩᑦ ᐋᕿᑦᓱᐃᓂᖃᕐᓗᑎ 
ᐅᖃᓕᒪᒍᓯᖅᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᒋᓯᒪᒥᔭᕋ ᐅᕙᑦᓯᐊᕈᑲᓪᓚᐅᓕᕐᑐ ᑖᒃᑯᐊᓗ 
ᐱᓕᕆᐊᖃᓂᐊᕐᓱᑎ ᐅᑯᓄᖓ ᐅᖃᓕᒪᒍᓯᖅᓄᑦ ᐊᒻᒪ ᑕᐃᒫᐸᓗᑦᓴᐃᓐᓇ ᐱᓕᕆᔭᖃᕐᓗᑎ ᓴᕿᓯᒪᔪᑦ 
ᓇᓗᓇᐃᔭᖅᓯᒪᓂᖏᓐᓄᑦ. ᐊᑑᑎᓗᖓ ᐃᒪᐃᒻᒪ ᐆᑦᑑᑎᖃᕐᓂ, ᖃᓄᖅᓕ ᑕᐃᒍᕋᔭᕋᒃᑯ ᑐᑭᓕᐅᓯᒪᓂᕆᔭᖏᓄᑦ 
ᐃᓄᑦᑎᑐᑦ. 

ᑐᑭᓯᒐᓱᐊᕐᑕᕋᓕ ᐃᑦᓯᕙᐅᑕ ᐃᒪᐃᑦᑐ ᐱᑕᖃᓂᐊᖄ ᑐᑭᓕᐅᓯᒪᓂᕆᔭᖏᓄᑦ ᓇᓪᓕᐊᓂ ᖃᖓᐅᓂᐊᓂᖓᓄᑦ 
ᖃᖓᐅᓂᐊᕐᓱᓂᓗ ᐊᑑᑎᓂᐊᓗᑎ ᑐᑭᓕᐅᓯᒪᓂᕆᔭᖏᓄᑦ ᐃᒪᐃᒻᒪᓪᓗ ᓴᕿᑕᖏᓐᓄᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᐱᑕᓕᒋᐊᓪᓚᐅᒻᒪ ᐅᖃᐅᓯᖅᓂ ᖃᓪᓗᓈᑎᑐᑦ ᐃᒪᐃᒻᒪᓪᓗ 
ᑐᑭᓕᐅᕆᐊᖃᕐᓱᑎᒍᑦ. ᐅᖃᐅᓯᖃᕐᑐᖓ ᒥᑦᓵᓄᑦ ᑐᑭᓕᐅᖅᓯᒪᓂᕆᔭᖏᓄᑦ, ᐱᑕᖃᕋᑦᑕ ᐃᓄᑦᑎᑐᑦ ᐊᑎᖅᒥ 
ᑕᐃᒍᖅᑕ ᐊᓱᐃᓛ, ᐊᒻᒪ ᑖᒃᑯᐊᓗ ᐊᑐᐃᓐᓇᐅᑦᓱᓂ ᖃᕆᓴᐅᔭᑎᒍᑦ, ᒪᑐᐃᕈᓐᓇᕐᓱᒍᓗ ᒪᑉᐱᒐᖅᒥ ᐊᒻᒪ 
ᕿᒥᖅᕈᓇᓪᓗᑎ ᑐᑭᓕᐅᖅᓯᒪᓂᕆᔭᖏᓄᑦ ᐃᒪᐃᒻᒪ ᐅᖃᐅᓯᕆᔭᒃᑲᓄᑦ ᒥᑦᓵᓄᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑭᖑᓪᓕᖅᐹᖅ ᐃᑦᓯᕙᐅᑕ. ᐳᐃᒍᖅᑐᖓ ᖃᓄᐃᓕᓂᐊᖅᓂᕐᓄᑦ.  
 
ᒥᓂᔅᑕ ᐅᖃᕋᑖᖅᒪ ᐃᒪᐃᒻᒪ ᑐᑦᑕᕕ ᑲᑎᒪᔨᖏ ᐱᓕᑕᐅᒌᕐᓯᒪᓪᓗᑎ ᑮᓇᐅᔭᑦᓴᒫᓂ, ᐱᓕᑕᐅᕚᑦ ᑕᒪᐃᓂ 
ᐱᓕᕆᕕᖕᓂ ᐅᑯᓇᓂ ᒐᕙᒪᑯᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᑐᑭᓯᓐᓇᓯᑎᒋᐊᑲᓂᕐᓗᒍ ᑲᑎᒪᔨᓄ ᐃᒪᐃᒻᒪ ᑐᑦᑕᕖᑦ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏ ᐱᓕᕆᔨᖏ ᐃᒪᐃᑑᓪᓗᑎ ᒪᖅᕉᒃ ᐃᒻᒥᑰᑑᒃ ᐱᓕᕆᕕᐅᓪᓗᑎ ᐊᒻᒪ ᐱᑕᖃᕐᓱᑎ ᐱᓕᕆᔨᓂ 
ᐱᓕᕆᕕᖕᓂ ᐱᓕᕆᓂᐊᕐᑐᓂ ᐃᓚᖃᕐᓗᑎ ᑐᑦᑕᕕᒥ. 
 
ᖃᓄᐃᒍᒪᓯᒪᓂᑎᖕᓄ ᖃᐅᔨᒃᑲᕈᒪᑦᓱᑎᒍᑦ ᑲᑎᒪᔩᑦ ᒥᑦᓵᓄᑦ ᐊᑎᕆᔭᖏᓐᓄᑦ ᓂᕈᐊᖅᑕᐅᓯᒪᓪᓗᑎ ᑲᑎᒪᔨᓄᑦ 
ᑐᑦᑕᕕᑯᓐᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ, ᐱᓇᓱᐊᒐᕆᔭᖏᑦ ᓄᓇᕗᒻᒥ ᒐᕙᒪᒃᑯᑦ, ᑕᐃᒪ ᐊᑦᔨᓐᖑᐊᖅᑕᖃᑦᑐᖅ 
ᒪᕐᕈᑯᓘᒃ ᓂᕕᐊᖅᓯᐊᑯᓘᒃ ᐱᑦᔪᑎᖃᑦᑑᒃ ᑭᓐᖓᐅᑦ ᐱᓕᕆᐊᖓᓄᑦ. 
 
ᐱᔪᒪᓚᐅᖅᑐᒍᑦ, ᐃᓛᖃᐃ ᐱᑦᔪᑎᖃᑦᑐᖅ, ᐋᖅᑭᒃᓯᔭᕇᓚᐅᕋᑦᑲ ᐱᓇᓱᐊᒐᕆᔭᑦᑎᓐᓂᒃ ᓄᓇᕗᒻᒥ ᒐᕙᒪᐅᔪᒍ 
ᐊᒻᒪᓗ ᐃᓄᖏᑦ ᓄᓇᕗᒻᒥ ᐱᓇᓱᐊᒐᖃᒻᒥᒻᒪᑕ ᐱᓕᕆᐊᕆᔪᒪᔭᒥᓂᑦ. 
 
ᐱᓕᕆᕕᐅᔪᓯ ᐃᓕᖅᑯᓯᕐᒧᑦ, ᐅᖃᐅᓯᒃᒧᑦ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ, ᑭᒡᒐᖅᑐᐃᔪᓯ ᐃᓄᓐᓂᒃ, ᐊᒻᒪᓗ 
ᒥᓂᔅᑕᐅᓗᑎᒃ ᐊᒻᒪᓗ ᑐᖏᓕᖓ ᒥᓂᔅᑕᐅᑉ, ᑭᒡᒐᖅᑐᐃᔪᓯᒃ 27,000-28,000 ᐃᓄᓐᓂᒃ ᓄᓇᕗᒻᒥᐅᓂᑦ. 
ᐊᑕᐅᓯᐅᓪᓗᓯ ᐱᓕᕆᕕᖓ ᐃᓕᖅᑯᓯᕐᒧᑦ, ᐅᖃᐅᓯᕐᓄᑦ, ᐃᓐᓇᑐᖃᕐᓄᑦ ᐊᒻᒪᓗ ᐃᓅᓱᒃᑐᓄᑦ, ᑭᒡᒐᖅᑐᐃᔪᑎᒃ 
ᐃᓄᓐᓂᒃ, ᐃᓘᓇᑎᒃ ᓄᓇᓖᑦ ᓄᓇᕗᒻᒥ ᐊᒻᒪᓗ ᑭᒡᒐᖅᑐᐃᔪᑎᒃ ᓂᕈᐊᖅᑎᓂᒃ. 
 
ᐅᖃᖅᑲᐅᒐᑦᑕᐃᓛᒃ, ᐃᓅᒐᓗᐊᖅᐸᑕ, ᖃᓄᐃᑦᑐᑐᐃᓐᓇᕐᒥᒃ ᐊᒥᐊᖃᕋᓗᐊᖅᐸᑦ, ᐱᓕᕆᕕᒋᔭᐃᑦ ᑭᒡᒐᖅᑐᐃᔪᑦ 
ᐃᓄᓕᒫᓂᒃ ᓄᓇᕗᒻᒥ. 
 
ᐱᑕᖃᖅᑲᐅᒻᒪᑦ ᐊᒥᓱᓂᒃ ᐊᐱᖅᑯᑎᑦᑎᐊᕙᓐᓂᒃ ᒪᓕᒐᓕᐅᖅᑎᓂᒃ ᑕᕝᕙᓂ ᑲᑎᒪᕕᒻᒥ. ᑲᑎᒪᔨᕋᓛᑦ 
ᐋᖅᑭᒃᑕᐅᓂᐊᖅᑐᑦ, ᑐᑦᑕᕐᕕᒃ ᑲᑎᒪᔨᕋᓛᑦ ᐅᕝᕙᓘᓐᓃᑦ ᑲᑎᒪᔩᑦ, ᑐᓴᕈᒪᔪᒍ ᐅᑯᑎᒎᓇ ᓰᕖᓰᒃᑯᑦ ᓈᓚᐅᑎᖓᒍᑦ 
ᐊᒻᒪᓗ ᐊᓯᖏᑦ ᐱᕙᓪᓕᐊᔪᓕᕆᔪᐃᑦ ᒥᒃᓵᓄᑦ ᑲᑎᒪᔩᑦ ᐱᓕᕆᐊᖃᕐᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  

ᖃᐅᔨᒪᒐᓗᐊᖅᑐᖓ ᖃᐅᔨᒪᔪᑦ ᐱᑕᖃᒻᒪᑦ, ᐱᓕᕆᓯᒪᓂᖃᕐᓂᐊᖅᑐᑦ ᐊᒻᒪᓗ ᐃᓱᒪᓗᑎᒃ, ᐃᑉᐱᒋᔭᕆᐊᖃᕐᖑᓱᒻᒪᑕ 
ᐃᓕᖅᑯᓯᕐᒥᓂᑦ ᐊᒻᒪᓗ ᐱᒻᒪᕆᒋᔭᒥᓂᑦ. 
 
ᒥᓂᔅᑕᐅᑎᓪᓗᑎᑦ ᐱᓕᕆᕕᓐᓄᑦ, ᖁᕕᐊᒋᕙᑦᑎᒋᑦ ᐊᒻᒪᓗ ᖁᕕᐊᒋᔭᖃᕐᓂᐊᕈᑦᑕ ᑲᑎᒪᔨᓂᒃ, ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐱᓕᕆᔨᐅᔪᑦ ᐊᒻᒪᓗ ᑐᑦᑕᖅᕕᒃ ᐃᒻᒪᖃ ᑐᓴᖅᑎᑦᑎᖃᑦᑕᓂᐊᖅᑐᑦ ᐃᓄᓐᓂᒃ ᖃᓄᐃᑦᑐᓂᒃ 
ᐅᕝᕙᓘᓐᓃᑦ ᓱᓇᐅᓂᐊᕐᒪᖔᑕ ᐱᓕᕆᐊᕆᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᑎᑕᐅᓗᑎᒃ ᐅᕝᕙᓘᓐᓃᑦ ᑕᐃᒪ 
ᐱᓕᕆᕕᖓ ᐃᓕᑦᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᑐᓴᖅᑎᑦᑎᓗᑎᒃ ᐃᓄᓐᓂᒃ ᑕᖅᑳᓃᑦᑐᓂᒃ. 
 
ᖃᓄᐃᑦᑐᒥᒃ ᐱᓕᕆᐊᖑᔪᒥᒃ ᐊᒻᒪᓗ ᖃᓄᐃᑦᑐᑦ ᐋᖅᑭᒃᓯᒪᓂᖃᖅᑲᑦ ᑲᑎᒪᔨᕋᓛᑦ? ᑎᓕᐅᕆᔪᒪᔪᒍᑦ ᐃᓕᓐᓂᒃ 
ᑐᓴᖅᑎᑦᑎᓗᑎᒃ ᐃᓄᓐᓂᒃ ᑕᒪᑐᒧᖓ ᐃᓄᐃᑦ ᑕᖅᑳᓃᒻᒪᑕ, ᓂᕈᐊᖅᑎᕗᑦ ᑕᖅᑳᓃᑦᑐᑦ ᑐᓴᕈᒪᔪᑦ ᖃᓄᐃᑦᑐᓂᒃ 
ᐱᓕᕆᕕᐅᔪᖅ ᐃᓕᖅᑯᓯᕐᒧᑦ, ᐅᖃᐅᓯᕐᒧᑦ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᖃᓄᐃᓕᐅᕐᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔩᑦ ᐋᖅᑭᒃᑕᐅᓂᐊᖅᑐᑦ 
ᐅᓂᒃᑳᖃᑦᑕᓂᐊᖅᑐᑦ ᐊᕐᕌᒍᑕᒫᑦ ᐱᓕᕆᐊᕆᓯᒪᔭᒥᓄᑦ ᐊᒻᒪᓗ ᑐᓴᐅᒪᔾᔪᑎᐅᓗᑎᒃ ᒪᓕᒐᓕᐅᖅᑎᓄᑦ ᐊᒻᒪᓗ 
ᐃᓄᓐᓄᑦ. 
 
ᖃᐅᔨᒪᖁᓪᓗᒍ ᒪᓕᒐᓕᐅᖅᑏᑦ ᑖᒃᑯᐊ ᑲᑎᒪᔩᑦ, 11-ᐸᐅᔪᑦ ᕿᑎᕐᒥᐅᑦ, ᑭᕙᓪᓕᖅ ᐊᒻᒪ ᕿᑭᖅᑖᓗᒃ ᐊᒻᒪ 
ᐊᑐᐃᓐᓇᐅᑦᑎᐊᖁᓪᓗᑎᒃᑯ ᓄᓇᓕᓐᓄᑦ. ᐅᖃᐅᑎᒍᒪᒋᕙᕗᑦ ᓇᓗᓇᐃᖅᓯᖃᑦᑕᕆᐊᖃᖅᐳᒍᑦ ᐃᓄᓐᓄᑦ ᖃᓄᖅ 
ᐸᕐᓇᐅᑎᖃᕐᒪᖔᑕ ᐱᓪᓗᒍ ᐅᑉᐱᕈᓱᒃᑲᒪ ᑐᑭᓯᒋᐊᕈᑏᑦ ᐱᒻᒪᕆᐅᓱᒋᓪᓗᒋᑦ ᐊᒻᒪ ᑐᓂᓯᓂᐊᖅᑐᑎᒃ 
ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐊᕐᒥᑦ ᐱᓕᕆᐊᕆᒌᖅᓯᒪᔭᖏᓐᓄᑦ. 
 
ᐃᓱᐊᓂᑦ ᓇᓗᓇᐃᖅᓯᓂᐊᖅᐳᑦ ᑕᖅᑲᒃᑯᓄᖓ ᖃᓄᐃᓕᐅᕐᓂᐊᕐᒪᖔᑕ ᐊᕐᕌᒎᓂᐊᖅᑐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᓐᓄᑦ. ᐳᓚᕋᖅᑎᓪᓗᑎᑦ 
ᓄᓇᓕᓐᓄᑦ ᑕᓗᕐᔪᐊᕐᒨᓚᐅᕋᕕᑦ ᐅᖅᓱᖅᑑᕐᒧᓪᓗ, ᐅᑦᑑᑎᒋᓪᓗᒍ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐃᖅᑲᓇᐃᔭᓕᖅᑎᑦᑎᕙᓪᓕᐊᑐᐃᓐᓇᕐᒪᑕ ᐃᓄᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ. 
 
ᐃᖅᑲᓇᐃᔭᖅᑎᑦᑎᒋᕗᑦ ᐅᕙᖓ ᓇᔭᖓᓂᑦ ᐊᓪᓗᓇᐅᔭᕈᓐᓇᖏᑦᑐᒥᑦ, ᐃᓄᑦᑎᑐᑦ ᑎᑎᕋᕈᓐᓇᑦᑎᐊᖅᑐᒻᒪᕆᐅᓪᓗᓂ 
ᑕᐃᒪᐃᒐᓱᐊᖅᑐᑎᓪᓗ ᒪᕐᕉᒃ ᓄᓇᓕᖁᑏᒃᑲ ᒫᓐᓇᐅᔪᖅ. 
 
ᐱᔪᓐᓇᖅᑐᒻᒪᕆᑦᑕᖃᕐᒪᑦ ᐊᒻᒪ ᐃᓕᑕᕆᔭᐅᔾᔪᑎᖃᑦᑎᐊᖅᑐᑎᒃ ᐃᓕᓴᐃᔨᕈᕈᓐᓇᖅᑐᑎᒃ ᐃᓕᓐᓂᐊᕐᕕᓐᓂᑦ ᑭᓯᐊᓂ 
ᐅᓪᓗᒥ ᑕᑯᕙᓪᓕᐊᑐᐃᓐᓇᕋᑦᑕ ᐃᓄᓐᓂᑦ ᖃᓪᓗᓇᐅᔭᕈᓐᓇᖏᑦᑐᓂᒃ ᐃᖅᑲᓇᐃᔭᖅᑎᑕᐅᔪᓂᒃ 
ᐃᓕᓐᓂᐊᖅᑎᑦᑎᓪᓗᑎᒃ ᕿᑐᕐᖓᑎᓐᓂᑦ ᐃᓄᑦᑎᑐᑦ ᐅᖃᐅᓯᑦᑎᒍᑦ ᓱᕈᓯᕗᑦ ᐃᓕᓐᓂᐊᕐᓂᐊᕐᒪᑕ 
ᓇᑭᙶᖅᓯᒪᒻᒪᖔᑕ ᐊᒻᒪ ᐅᖃᐅᓯᖓᓐᓂᑦ. 

ᐃᓕᖅᑯᓯᑐᖃᓕᕆᔨᒃᑯᓐᓂᑦ ᑲᑎᑎᕆᕙᓪᓕᐊᕕᓰ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᕐᕕᕗᑦ 
ᐃᖅᑲᓇᐃᔭᖅᑐᓕᕆᔨᖃᙱᒻᒪᑕ ᑭᓯᐊᓂ ᑮᓇᐅᔭᖃᒃᑲᓐᓂᖃᑦᑕᓚᐅᕋᑦᑕ ᐊᑐᖅᑕᐅᓂᐊᖅᑐᓂᒃ 
ᐃᓕᖅᑯᓯᑐᖃᓕᕆᓂᕐᒧᑦ ᐃᓚᓕᐅᔾᔭᐅᓪᓗᑎᒃ ᐃᓕᓐᓂᐊᕐᕕᓐᓄᑦ. 
 
ᑕᐃᒃᑯᓂᖓ ᑮᓇᐅᔭᖅᑕᖃᒃᑲᓐᓂᕈᓐᓃᕋᑦᑕ ᑮᓇᐅᔭᐃᑦ ᓄᖑᓯᒪᓕᕐᒪᑕ, ᒥᓂᔅᑕᖃᕐᕕᕗᑦ 
ᐃᑲᔪᖅᓱᖅᑕᐅᒍᒪᒐᓱᐊᕋᓗᐊᖅᑎᓪᓗᒋᑦ ᐃᓕᓐᓂᐊᕐᕕᓐᓄᑦ ᑭᓯᐊᓂ ᐃᖅᑲᓇᐃᔭᖅᑎᖃᙱᓚᒍᑦ ᐱᓕᕆᐊᖃᖅᑐᒥᑦ 
ᑕᒪᑐᒧᖓᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᐃᓕᓐᓂᐊᕐᕕᓐᓂᑦ ᑎᑎᕋᕈᓰᑦ 
ᐊᔾᔨᒋᑦᑎᐊᙱᒻᒪᒋᑦ ᐃᓐᓇᑐᖃᐃᑦ ᑎᑎᕋᕈᓯᖏᑕ. ᐅᖃᖅᑲᐅᒐᕕᑦ ᐅᖃᐅᓯᓕᕆᓂᕐᒧᑦ ᑲᑎᒪᓐᓇᖅ, ᐱᔾᔪᑎᒋᓪᓗᒍ 
ᑲᑎᒪᓐᓇᖅ, ᓇᓕᐊᓐᓂᑦ ᐊᑐᕐᓂᖅᓴᐅᕕᓯ? ᓄᑖᑦ ᐅᖃᐅᓰᑦ, ᓄᑖᕐᓄᑦ ᐅᖃᐅᓰᑦ ᓴᖅᑭᐊᕙᒻᒪᑕ ᓇᓕᐊᓐᓂᑦ 
ᑎᑎᕋᕈᓯᕐᒥᑦ ᐊᑐᖅᐸᑉᐱᓯ? ᐊᑐᖃᑦᑕᖅᐱᓰ ᐃᓕᓐᓂᐊᕕᒻᒥᑦ ᐊᑐᖅᑕᐅᔪᓂᒃ ᐅᕝᕙᓘᓐᓃᑦ ᑎᑎᕋᕈᓯᖏᓐᓂᑦ 
ᐃᓐᓇᑐᖃᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. ᑕᒪᑐᒧᖓ ᑲᑎᖅᓱᐃᓂᕆᕙᑦᑕᖏᓐᓄᑦ 
ᐅᖃᐅᓯᕐᓂᒃ, ᐊᒻᒪᓗ ᐊᑐᕐᒪᖔᑦᑕ ᐱᑐᖃᕐᓂᒃ ᐅᕝᕙᓘᓐᓃᑦ ᓄᑖᓂᒃ ᑎᑎᕋᐅᓯᕐᒥᒃ, ᐊᑐᖃᑦᑕᖅᑐᒍᑦ ᓄᑖᒥᒃ. 
 
ᕿᑎᕐᒥᐅᓂ ᐱᑕᖃᑦᑐᖅ ᐊᑐᖅᑐᓂᒃ ᓄᑖᒥᒃ ᑎᑎᕋᐅᓯᒥᒃ ᐊᒻᒪᓗ ᐃᓕᓴᔭᐅᓪᓗᑎᒃ ᐃᓕᓐᓂᐊᕐᕕᓐᓂ, 
ᑲᑎᑎᕆᑎᓪᓗᒋᑦ ᐅᖃᐅᓯᕐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᐅᕙ? ᕼᐊᕕᐅᔭ. 
 
Hᐊᕕᐅᔭᖅ (ᑐᓵᔨᑎᒍᑦ): ᑕᐃᒃᑯᐊ ᓄᑖᑦ ᐅᖃᐅᓰᑦ ᐊᑐᖅᑕᐅᓕᕈᑎᒃ ᐅᓪᓗᒥ, ᖃᐅᔨᒪᔪᖓ ᓯᕗᓂᒃᑎᓐᓂ 
ᐊᑐᖅᑕᐅᓕᕐᓂᐊᖅᑐᖅ, ᐊᑕᐅᓯᖅ ᑎᑎᕋᐅᓯᖅ. ᐃᓛᓐᓂᒃᑯᑦ ᐱᒡᒐᓇᖅᓯᕙᑦᑐᓂ ᐃᓐᓇᑐᖃᕐᓄᑦ ᐊᑐᖅᑕᐅᓗᓂ 
ᓄᑖᖅ ᑎᑎᕋᐅᓯᖅ ᐃᓕᓐᖓᖏᓐᓇᒥᒃ ᓈᓂᕐᓂᒃ. ᑕᒪᓐᓇ ᑐᓴᕆᐊᖓ ᖁᕕᐊᓇᖅᑐᖅ. 
 
ᐅᖃᖃᐅᒐᕕᑦ, ᖃᓄᕐᓕ ᑎᒃᑯᐊᖅᓯᖃᑦᑕᖅᑭᓯ ᐃᒃᓯᕚᓐᓂᐊᖅᑐᓂᒃ ᑲᑎᒪᔨᕋᓛᓂ ᐊᒻᒪᓗ ᐱᓕᕆᔨᐅᓂᐊᖅᑐᓂᒃ? 
 
ᑎᓴᒪᐅᒻᒪᑕ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ: ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ, ᐊᒻᒪᓗ ᐅᐃᕖᑎᑐᑦ. 
ᑕᑯᓇᓕᕈᑦᓯ ᐃᓕᔭᐅᔪᒃᓴᓂᒃ ᑲᑎᒪᔨᓄᑦ, ᐅᖃᖃᖅᑲᐅᒐᕕᑦ, ᐱᑕᖃᕐᓂᕈᑦᓯ ᕿᑎᕐᒥᐅᓂᒃ, ᑭᕙᓪᓕᕐᒥᑦ ᐊᒻᒪᓗ 
ᕿᑭᑦᑖᓗᒻᒥᒃ ᑲᑎᒪᔨᓂ. ᑕᐃᒫᒃ ᐃᓱᒪᒋᕙᕋ. ᑎᑎᕋᐅᓯᖅ ᐃᖃᓗᒃᑑᑦᑎᐊᕐᒥ ᐊᒻᒪᓗ ᖁᓪᓗᖅᑑᒥ ᐊᑦᔨᒌᖏᑦᑑᒃ, 
ᖃᓪᓗᓈᑐᑦ ᑎᑎᕋᐅᓯᖏᑦ ᐃᓄᒃᑎᑑᖅᑐᑦ? 

ᑕᐃᒪᓕ ᖃᓄᖅ ᐃᒃᓯᕙᐅᑕᖅᑕᖃᖏᑉᐸᑦ ᑕᐃᒃᑯᓄᖓ ᐃᓄᓐᓄᑦ ᐊᕕᑦᑐᖅᓯᒪᔪᓃᖔᖅᑐᓂᒃ ᑲᑎᒪᔨᓄᑦ? 
ᑕᐃᒪᐃᖃᑦᑕᓂᐊᖅᑳ ᓯᕗᓂᑦᑎᓐᓂ ᐃᓕᖅᑯᓯᐅᓂᐊᖅᑐᖅ ᑎᒃᑯᐊᖅᓯᓂᕐᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᓇᓚᐅᑦᑖᕋᓱᐊᕈᒪᖏᑦᑐᖓ ᒫᓐᓇᐅᔪᖅ, ᑭᓯᐊᓂ ᐃᓕᓐᓂᐊᑎᑦᑎᔭᕋᐃᒐᑦᑕ 
ᐅᖃᐅᓯᑦᑎᓐᓂᒃ ᐊᑐᖃᑦᑕᖅᑐᒍᑦ ᐅᖃᐅᓯᖏᓐᓂᒃ ᐃᓄᐃᑦ ᐃᓚᐅᖃᑕᐅᔪᑦ. 
 
ᑲᑎᒪᑎᑦᑎᖃᑦᑕᕐᒥᔪᒍᑦ ᕿᑎᕐᒥᐅᓂ ᐊᒻᒪᓗ ᑲᑎᑎᕆᖃᑦᑕᕐᒥᔪᑦ ᕿᑎᕐᒥᐅᑦ ᐅᖃᐅᓯᖏᓐᓂᒃ ᐊᒻᒪᓗ ᐃᓄᐃᑦ 
ᐃᓚᐅᖃᑕᐅᔪᑦ ᑕᒪᒃᑯᓇᓂ ᑲᑎᒪᓂᐅᔪᓂ ᐃᓐᓇᑐᖃᐃᑦ, ᑐᓵᔩᑦ, ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ. ᑖᒃᑯᐊ 
ᑲᑎᖅᓱᐃᕙᑦᑐᑦ ᐅᖃᐅᓯᕐᓂᒃ ᐃᓄᐃᓐᓇᖅᑐᓐ ᐅᖃᐅᓯᖅᑎᒍᑦ. 
 
ᐅᖃᐅᓯᖃᓕᕋᐃᒐᑦᑕ ᑎᓕᔭᐅᓯᒪᔪᓂᒃ, ᐱᖃᑦᑕᖅᑐᒍᑦ ᐃᓱᒪᒋᔭᐅᔪᓂᒃ ᓇᓕᐊᓐᓂᒃ ᐊᕕᑦᑐᖅᓯᒪᔪᓂᒃ ᑭᒃᑯᑦ 
ᐃᒃᓯᕙᖃᑕᐅᒐᔭᕐᒪᖔᑕ ᑕᕝᕙᓂ ᐱᓕᕆᔨᐅᔪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᐅᕙ?. ᕼᐊᕕᐅᔭ. 
 
Hᐊᕕᐅᔭᖅ (ᑐᓵᔨᑎᒍᑦ): ᐅᖃᕈᒪᔪᖓ ᐃᓕᒃᓯᓐᓄᑦ ᐱᑕᖃᕆᐊᖃᕐᒪᑦ ᐃᒃᓯᕙᐅᑕᓂᒃ ᐊᑐᐃᓐᓇᐅᔪᓂᒃ ᑕᕝᕙᓂ 
ᑲᑎᒪᔨᐅᔪᓂ, ᐊᑕᐅᓯᕐᒥᓄᓐᓃᑦ, ᐱᑦᔪᑎᒋᓪᓗᒍ ᑎᑎᕋᐅᓯᕗᑦ ᐊᑦᔨᒋᒻᒥᒻᒪᒍ, ᐅᖃᐅᓯᕆᒋᐊᖅᑲᕋ. 
 
ᓲᕐᓗ ᐅᖅᓱᖅᑑᒥ, ᑕᓗᕐᔪᐊᕐᒥ ᐊᒻᒪᓗ ᑰᒑᕈᒥ, ᑎᑎᕋᐅᓯᖏᑦ ᐊᑦᔨᒋᖏᑕᖏᑦ ᕿᑎᕐᒥᐅᑦ. ᒪᕐᕉᒻᒪᑎᒃ ᕿᑎᕐᒥᐅᓂ, 
ᑕᐃᒫᒃ ᐅᖃᕆᐊᑲᐃᓐᓇᖅᑯᖓ ᑎᑎᕋᐅᓯᕗᑦ ᐊᑦᔨᒌᖏᒻᒪᑎᒃ. ᐅᖃᕋᓱᒃᑕᕋ ᑕᒪᔾᔭ. 
 
ᑭᖑᓪᓕᖅᐹᖅ, ᒥᑭᓂᖅᐹᖑᒐᓂ ᐊᐱᖅᑯᑎᓐᓂᒃ, ᐅᓇ ᐊᐱᖅᑯᑎᒋᓂᐊᕋᒃᑯ, ᐅᖃᖅᑲᐅᒐᕕᑦ ᐱᖓᓲᔪᖅᑑᓂᕋᖅᑐᒋᑦ 
ᓄᓇᓖᑦ ᐱᓕᕆᐊᖃᕐᓂᐊᖅᑐᑎᒃ ᓄᓇᕗᒻᒥ, ᓇᓕᐊᖑᕙᑦ ᑖᒃᑯᐊ ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕐᓂᐊᖅᐳᒍᑦ ᐱᖓᓱᓂᒃ 
ᓄᓇᓕᓐᓂᑦ ᓇᓗᓇᐃᖅᓯᓯᒪᓕᖅᑐᑕᓗ ᐱᖓᓱᒃᑲᓂᕐᓂᑦ ᓄᓇᓕᓐᓂᑦ. ᐱᒋᐊᕐᖓᓚᐅᖅᐳᑦ ᓄᓇᓖᑦ ᑭᙵᐃᑦ, 
ᑎᑭᕋᕐᔪᐊᖅ, ᐊᒻᒪ ᐅᖅᓱᖅᑑᖅ ᐊᒻᒪ ᒫᓐᓇᓕᓴᐃᑦ ᑲᖏᖅᑐᒑᐱᒃ, ᐃᓪᓗᓕᒑᕐᔪᒃ ᐊᒻᒪ ᐊᕐᕕᓕᕐᔪᐊᖅ. 
 
ᐱᒋᐊᖅᑎᑕᐃᓐᓇᕆᔪᓐᓇᙱᓇᑦᑎᒃᑯ ᑭᓯᐊᓂ ᐊᑯᓂᐅᓂᐊᖅᑐᒧᑦ ᐸᕐᓇᐅᑎᖃᖅᐳᒍᑦ ᐊᒻᒪ 
ᓇᓗᓇᐃᖅᓯᒃᑲᓐᓂᕐᓂᐊᖅᐳᒍᑦ ᓄᓇᓕᓐᓂᑦ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐸᑎᖅ. 
 
ᓇᑦᓯᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᔅᓴᖃᖅᐳᖓ. ᓯᕗᓪᓕᖅ ᐱᔾᔪᑎᒋᓪᓗᒍ 
ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ. ᖃᖓᒃᑯᑦ ᐱᒋᐊᕐᓂᐊᖅᐸᑦ ᐊᒻᒪ ᐊᖏᕈᑎᒋᙱᑯᑦᑎᒃᑯ ᒪᓕᒐᔅᓴᐃᑦ,  

ᐃᔪᓐᓇᕐᓂᖃᕐᓂᐊᖅᐹᑦ ᐊᐅᓚᑦᑎᓗᑎᒃ ᐅᕝᕙᓘᓐᓃᑦ ᐃᓱᒪᓕᐅᕐᓗᑎᒃ ᑕᐃᒪᐃᑦᑐᒦᓕᕐᓂᖅᐸᑕ? ᑐᑭᓯᓇᖅᐳᖔ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᓐᓄᑦ ᖃᖓᒃᑯᑦ ᐱᒋᐊᓛᕐᒪᖔᑕ 
ᖁᕕᐊᑉᐳᖓ ᓇᓗᓇᐃᖅᓯᒋᐊᖓ ᓯᕗᓪᓕᖅᐹᖓᓂᑦ ᑲᑎᒪᓂᖃᕐᓂᐊᕐᒪᑕ ᖃᐅᑉᐸᑦ. ᐃᓄᐃᑦ ᖃᐅᔨᒪᔭᑐᖃᖏᑕ 
ᑲᑎᒪᔨᖏᑦ ᑐᑭᒧᐊᖅᑎᑕᐅᔪᓐᓇᖅᐳᑦ ᐅᕝᕙᓘᓐᓃᑦ ᐱᓕᕆᖃᑕᐅᔪᓐᓇᖅᐳᑦ ᐃᓱᒪᓕᐅᖅᑐᖃᖅᑎᓪᓗᒍ 
ᐃᓱᒪᓕᐅᓕᕐᓗᑎᒃ ᖃᓄᖅ ᐊᑐᕐᓂᐊᕐᒪᖔᑕ, ᑭᓯᐊᓂ ᑖᒃᑯᐊ ᑲᑎᒪᔩᑦ ᐱᓕᕆᖃᑎᖃᕈᓐᓇᕆᕗᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ ᐊᒻᒪ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ. 
 
ᐱᓕᕆᐊᔅᓴᖃᖅᐸᓪᓕᐊᑐᐃᓐᓇᖅᐳᑦ ᐊᖏᓪᓕᕙᓪᓕᐊᓪᓗᑎᓪᓗ ᐃᖅᑲᓇᐃᔮᖏᑦ, ᑕᒪᓐᓇᓗ 
ᐊᒥᓱᕈᕆᐊᕈᑕᐅᓂᐊᖅᑐᓂ ᑲᑎᒪᓂᕆᕙᑦᑕᖏᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᖁᔭᓐᓇᒦᒃ. ᒥᓂᔅᑕ ᐅᖃᕋᑖᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ 
ᑎᑎᕋᕐᒪᑕ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᓂᒃ. ᓇᓗᓇᐃᖅᓯᕕᐅᒃᑲᓐᓂᕈᒪᓪᓗᖓ. ᐅᖃᐅᓯᖃᖅᐱᑖ ᐅᓂᒃᑳᓕᐊᓂᒃ 
ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᓂᒃ ᐱᖃᑕᐅᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᑦ ᐅᓂᒃᑳᓕᐅᕐᓂᐊᖅᐳᑦ 
ᐱᓕᕆᐊᕆᓯᒪᔭᖏᓐᓄᑦ ᔮᓐᓄᐋᕆᐅᓕᖅᐸᑦ. ᐅᓂᒃᑳᓕᐅᕐᓂᐊᖅᐳᑦ ᐱᓕᕆᐊᕆᓯᒪᔭᖏᓐᓂᑦ ᐊᕐᕌᒍᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᓴᓇᓂᐊᖅᑐᑦ ᐊᑐᓕᖁᔭᐅᔾᔪᑎᓂᒃ ᑖᒃᓱᒧᖓ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐅᓂᒃᑳᓕᐅᕐᓂᐊᖅᑐᑦ ᐱᓕᕆᐊᕆᔭᒥᓄᑦ ᐊᒻᒪᓗ ᐊᑐᓕᖁᔭᐅᔪᓂᒃ 
ᒐᕙᒪᒃᑯᓐᓄᑦ. ᐃᓚᓕᐅᔾᔭᐅᓯᒪᓂᐊᖅᑐᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑕᒪᑐᒧᖓ ᐊᑐᓕᖁᔭᐅᔪᓄᑦ, ᐊᕐᕌᒍᐊᓃᓕᕋᑦᑕ 2003 ᐊᒻᒪᓗ ᔮᓄᐊᓕᒥ 2004-ᖑᓂᐊᓕᕐᒪᑦ, 
ᒥᓂᔅᑕ ᐅᖃᕐᒪᑦ ᐅᓂᒃᑳᓕᐅᕐᓂᐊᖅᑐᑦ ᓯᕗᓪᓕᖅᐹᒥᓂᒃ ᔮᓄᐊᓕᒥ 2004 ᐊᒻᒪᓗ ᐊᑐᓕᖁᔭᐅᔪᓂᒃ ᓴᖅᑮᓂᐊᖅᑲᑕ, 
ᐱᕕᖃᑦᑎᑕᐅᓂᐊᖅᐱᑖ ᐊᑐᓕᖅᑎᑦᑎᓇᓱᐊᕐᓗᑕ ᐊᑐᓕᖁᔭᐅᔪᓂᒃ ᓴᖅᑭᑕᐅᔪᓂᒃ? 

ᑐᑭᖃᕋᔭᖅᐸ ᕿᒥᕐᕈᓂᐊᖅᑐᒍᑦ ᐊᑐᓕᖁᔭᐅᔪᓂᒃ 2004-ᒥ ᐊᒻᒪᓗ ᐊᑐᓕᖅᑎᑕᐅᓐᓇᕐᓗᒋᑦ 2005-ᒥ? ᐃᓱᒪᒋᓪᓗᒍ 
ᐱᓕᕆᐊᖑᓂᖓ ᐊᑯᓂᐅᓗᐊᕋᔭᖅᑐᖅ ᑕᐃᒪᓐᓇᐃᓕᖓᓂᐊᖅᐸᑦ. ᓇᓗᓇᐃᖅᓯᕕᐅᒃᑲᓐᓂᕈᒪᓪᓗᖓ ᑕᒪᑐᒧᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᓴᖅᑮᓯᓂᐊᖅᑐᑦ 
ᐊᕐᕌᒎᑕᒫᖅᓯᐅᑎᒥᓂᒃ ᐅᓂᒃᑳᓂᒃ ᒪᓕᓪᓗᑎᒃ ᐱᓕᕆᐊᒥᓂᑦ ᐊᒻᒪᓗ ᐊᑐᓕᖁᔭᐅᔪᓂᒃ. ᐆᑦᑑᑎᒋᓗᒍ, ᓇᓗᖏᓚᖓ 
ᓴᓇᓂᐊᖅᑐᖅ ᐊᑐᓕᖁᔨᔾᔪᑎᓂᒃ ᑭᓯᐊᓂᓕ ᑕᒪᓐᓇ ᑐᑭᖃᖏᑦᑐᖅ ᐅᑕᖅᑭᔭᕆᐊᖃᕐᓂᐊᕋᑦᑕ ᐊᕐᕌᒍᓕᒫᒥᒃ 
ᐊᑐᓕᖅᑎᓚᐅᖏᑎᓪᓗᑎᒍ ᐊᑐᓕᖁᔭᐅᔪᑦ. 
 
ᐅᖃᖅᑲᐅᒐᒪ ᑕᐃᒪ ᐃᑲᔪᖅᑐᒻᒪᕆᓐᓂᐊᕋᒃᑭᑦ ᐊᒻᒪᓗ ᐊᑐᓕᖅᑎᑦᑎᓂᐊᖅᑐᑕ ᐊᑐᓕᖁᔭᐅᔪᓂᒃ. ᐅᓂᒃᑳᖏᑦ 
ᐃᓗᓕᖃᕐᓂᐊᖅᑐᑦ ᐱᓕᕆᐊᖏᓐᓂᒃ ᐊᒻᒪᑕᐅᖅ ᐊᑐᓕᖁᔭᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ, ᑕᐃᒃᑯᐊ ᐋᖅᑭᒃᓯᒪᓂᕆᓂᐊᖅᑕᖏᑦ 
ᑎᑎᕋᖅᓯᒪᑦᑕᐅᑎᒋᕙᑦ ᐅᕝᕙᓘᓐᓃᑦ ᑖᒃᑯᐊ ᑲᑎᒪᔩᑦ ᓇᒻᒥᓂᖅ ᐋᖅᑭᒃᓯᓂᐊᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ ᑲᑎᒪᓂᖃᑦᑎᓪᓗᒋᑦ 
ᑐᓂᔭᐅᓂᐊᖅᑐ ᐱᓕᕆᐊᕆᓂᐊᖅᑕᖏᓐᓂᒃ ᐊᒻᒪᓗ ᖃᓄᐃᑦᑐᓂᒃ ᐅᖃᐅᓯᖃᕐᓂᐊᕐᒪᖔᑕ, ᑲᒪᒋᔭᖃᕐᓂᐊᕐᒪᖔᑕ. 
 
ᒐᕙᒪᒃᑯᑦ ᐱᓕᕆᕕᖏᑦ ᐱᖃᒻᒪᑕ ᓯᕗᓪᓕᐅᑎᒍᒪᔭᖏᓐᓂᒃ ᑕᐃᒪᖓᑕᒫᑦ ᑐᓂᓯᒐᐃᒻᒪᑕ ᓯᕗᓪᓕᐅᑎᒍᒪᔭᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᑕᐃᒪ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᓕᕆᐊᖃᕐᓂᐊᖅᑐᑦ ᐱᓕᕆᕕᐅᑉ 
ᓯᕗᓪᓕᐅᑎᒍᒪᔭᖏᓐᓂᒃ ᐊᒻᒪᓗ ᑕᐃᒪᓐᓇ ᓇᓂᓯᒍᓐᓇᓂᖅᓴᐃᑦ ᖃᓄᐃᑦᑐᓂᒃ ᓯᕗᓪᓕᐅᔾᔨᒍᒪᒻᒪᖔᑕ ᐊᒻᒪᓗ 
ᑕᐃᒃᑯᐅ ᑲᒪᒋᔭᕆᓂᐊᖅᑕᖏᑦ ᑭᓯᐊᓂᓕ ᓯᕗᓪᓕᖅᐹᒥ ᑲᑎᒪᓕᖅᑲᑕ ᑕᒪᓐᓇ ᐋᖅᑭᓱᖅᑕᐅᓂᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑐᑭᓯᔭᒃᑯᓪᓕ ᐃᓱᒪᓇᕐᒪᑦ ᐋᖅᑭᒃᓯᒪᔾᔪᑎᖏᑦ ᐋᖅᑭᒃᑕᐅᓯᒪᔭᕇᖅᑐᑦ. ᓱᕋᒐᔅᓴᐅᒍᓐᓃᖏᓪᓗᑎᒃ, 
ᑎᑎᕋᖅᑕᐅᓯᒪᖏᓪᓗᑎᒃ ᐅᔭᕋᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓂᔾᔮᖏᑕᕗᑦ ᖃᓄᐃᓕᐅᕐᓂᐊᖅᑕᖏᓐᓂᒃ 
ᑭᓯᐊᓂᓕ ᐊᔪᕆᖅᓱᓂᐊᖅᑕᕗᑦ ᖃᓄᐃᑦᑐᓂᒃ ᐱᓕᕆᐊᖃᕐᓂᐊᕐᒪᖔᑕ ᐊᒻᓴᒪᓗ ᑲᒪᒋᔭᖃᕐᓗᑎᒃ ᐊᒻᒪᓗ 
ᖃᓄᐃᑦᑐᓂᒃ ᐱᔪᓐᓇᕐᓂᖃᕐᓂᐊᕐᒪᖔᑕ. ᐱᕕᒃᓴᖃᑦᑎᑕᐅᔪᒪᒻᒪᑕ ᐱᓕᕆᑎᓪᓗᒋᑦ. ᓇᓗᓇᐃᕈᒪᑐᐃᓐᓇᖅᑕᕋ ᑖᓐᓇ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᕐᒥᒃ ᑐᑭᓯᖏᓐᓇᒪ ᐊᒻᒪᓗ 
ᓇᓗᓇᐃᖅᑕᐅᑲᓐᓂᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᔪᓐᓇᕐᓂᖃᕐᓂᐊᖅᑲᑦ ᐱᒋᐊᖃᑦᑕᖏᓐᓂ? 
ᓇᓗᓇᐃᖅᓯᕕᐅᒍᒪᔪᖓ ᖃᓄᐃᑦᑐᒥᒃ ᐋᖅᑭᒃᓯᒪᓂᖃᕐᓂᐊᕐᒪᖔᑕ ᐱᔪᓐᓇᕐᓂᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᐅᓯᖅ “ᐱᔪᓐᓇᓂᖃᓂᐅᔪᖅ” ᑖᑦᓱᒧᖓᓗ 
ᐊᐱᖁᑎᖃᕋᔪᑦᓱᑎ ᐊᒥᓱᐊᖅᑎᑲᓪᓚ. ᐅᖃᕆᐊᑲᓐᓂᕈᓐᓇᕐᑐᖓ ᑐᑭᒋᔭᖓᓄ, ᐃᑦᓯᕙᐅᑖ. ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐋᕿᑦᓱᐃᓂᐊᕐᒪᑕ ᐊᑐᓕᖁᔭᐅᔪᓂ ᐱᓕᕆᓂᖃᓂᐊᕐᓱᑎ ᐱᓕᕆᕕᖕᒧ ᒐᕙᒪᑯᓄ 
ᐊᒻᒪᓗᑦᑕᐅᖅ ᐱᓕᕆᖃᑎᖃᕐᓗᑎ ᐱᓕᕆᕕᐅᔪᓂ. ᒪᓕᑦᑐᒍᑦ ᖃᓄᐃᓕᖓᓂᕆᔭᖓᓄᑦ, ᖃᓄᖅᓗ 
ᐊᑑᑎᖃᓂᐊᓂᕆᔭᖓᓄᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑭᖑᓪᓕᖅ ᐊᐱᖁᑎ. ᐃᒻᒪᖃ ᐅᖃᖃᐅᔪᑦᓴᐅᑎᓪᓗᑎ ᐃᒪᐃᒻᒪ 
ᖃᓄᐃᒋᐊᓂᐊᓂᖏᓄᑦ ᑐᓵᔩᑦ, ᐊᒥᓱᑲᓪᓚᐅᑦᓱᑎ ᑐᓵᔩᑦ-ᑐᑭᓕᐅᕆᔩᑦ ᕿᑎᖅᒥᐅᓂ ᐊᒻᒪ ᕿᑭᑦᑖᓗᖕᒥ, ᐊᒻᒪ 
ᑎᑎᕋᐅᓯᕆᔭᖏᓄᑦ ᐊᔾᔨᒌᖏᓐᓂᖃᕐᓱᑎ ᑕᒪᐃᓄᑦ. ᑕᒪᑐᒧᖓ ᐱᔾᔪᑎᒋᑦᓱᒍ, ᐊᒻᒪᓗᑦᑕᐅᖅ ᕿᑎᖅᒥᐅ ᐊᒻᒪ 
ᑭᕙᓪᓕᖅᒥᐅ, ᐃᒪᐃᒐᓗᐊᕐᓱᑎ ᐅᖃᓕᒪᔾᔪᓯᖏ ᐊᔾᔨᒌᐸᓘᒐᓗᐊᕐᓱᑎ ᑕᒪᐃᓄᑦ, ᕿᑎᖅᒥᐅ ᐅᖃᓕᒪᔾᔪᓯᖓ ᐊᒻᒪ 
ᑎᑎᕋᔾᔪᓯᖏᑦ ᐊᔾᔨᒋᖏᒻᒥᒪᒋᑦ ᐅᕙᒍᑦ ᓴᓂᐊᓂ. ᐊᑑᑎᔪᓐᓇᓂᐊᖄᑦ ᑎᑎᕋᕈᓯᕆᔭᖏᑎᒍᑦ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᓕᑦᑐᒋᑦ ᖃᓄᐃᓕᖓᓂᕆᔭᖏᑦ ᐅᖃᐅᓯᖅᑕᐃᑦ 
ᐊᑑᑎᔭᐅᔪᑦ ᑕᐃᒪᖓ ᓄᓇᓕᖕᒥ, ᐃᒪᐃᒻᒪ ᐊᑑᑎᓂᐊᕐᓱᑎᒍᓪᓗ ᐅᓪᓗᒥᐅᔪᖅ. ᐆᑦᑑᑎᒋᓗᒍ, 
ᖃᓄᐃᓕᖓᓂᕆᔭᖏᑦ ᑎᑎᕋᕈᓯᑎᒍᑦ ᐊᑑᑎᔭᖅ ᐊᒻᒪ ᓇᓪᓕᐊᓃᒋᐊᖏᓐᓄᑦ ᐊᕕᑦᓯᒪᓂᕆᔭᖏᑎᒍᑦ ᑕᐃᒫᓪᓗ 
ᐱᓕᕆᔭᐅᑦᓱᑎ. ᐃᓱᒪᒋᔪᑦᓴᐅᒐᕕᐅ ᐃᒪᐃᒻᒪ ᐅᖃᓕᒪᔾᔪᓯ ᐊᒻᒪ ᐅᕝᕙᓗ ᐅᖃᐅᓯᖅᑕᖓᓄ ᐅᕝᕙᓗ 
ᑎᑎᕋᕈᓯᕆᔭᖏᓐᓄᑦ. ᖃᐅᔨᒪᔪᐃᓐᓇᐅᓪᓗᑕᓗ, ᓴᕿᕕᐅᕙᒃᑲᑦᑕ ᖃᓄᐃᓕᖓᒋᐊᕈᑎᑦᓴᑲᓂᐅᔪᓄᑦ 
ᐃᒪᐃᑐᖃᕐᑎᓪᓗᒍ ᐱᑕᖃᕐᑎᓪᓗᒍ ᐊᔾᔨᒌᖏᓐᓂᖏᓄᑦ ᐅᖃᓕᒪᔾᔪᓯᓂ ᐃᒪᐃᒐᓗᐊᕐᕈᓂ ᑕᒪᖅᒥ 
ᐅᖃᓕᒪᒍᓐᓇᕋᓗᐊᕈᕕᒋᑦ ᐃᓄᑦᑎᑐᑦ. 
 
ᐱᔾᔪᑎᒋᑦᓱᒍ ᐱᑕᖃᕐᒪ ᐅᖃᓕᒪᔾᔪᓯᕆᔭᖏᓄᑦ ᐃᒪᐃᒻᒪᓪᓗ ᐱᓕᕆᔭᕆᐊᖃᕐᓱᑎᒍ ᑕᐃᒫᕈᓘᔭᕐᓗ ᐃᒪᐃᒻᒪᓪᓗ 
ᐱᓕᕆᔪᓐᓇᓂᐊᕐᒪᑕ ᐅᖃᓕᒪᔾᔪᓯᕆᔭᖏᓄᑦ ᐃᓄᑦᑎᑐᑦ ᓴᖀᒍᓐᓇᓂᐊᕐᒪᑕᓗ ᓄᑖᖅᒥ ᐅᖃᐅᓯᖅᒥ. ᐃᓄᑦᑎᑑᑐᓂ, 
ᐱᓗᐊᖅᑐᒥ ᐱᓇᓱᐊᑎᓪᓗᒋ ᐅᖃᓕᒪᔾᔪᓯᖏᓐᓄᑦ ᐃᓕᖓᓗᑎ ᑐᓵᔨᐅᓂᖏᓄᑦ ᐊᒻᒪ ᑐᑭᓕᐅᖅᑕᐅᓂᖏᓄᑦ. ᑭᓯᒥ 
ᑕᒪᑦᑕ ᖃᐅᔨᒪᔪᐃᓐᓇᐅᑦᓱᑕ ᐃᒪᐃᒻᒪ ᑕᒪᓐᓇᓗ ᐱᔭᕆᐊᑐᓯᒪᑦᓱᓂ ᐃᓱᒪᒋᔭᐅᔪ ᐅᕙᑎᖕᓄ ᐱᓗᐊᕐᑐᒥ 
ᐊᑑᑎᔭᕆᐊᖃᓂᐊᕈᑦᑕ ᐊᔾᔨᒌᖏᑦᑐᓂ ᐅᖃᓕᒪᔾᔪᓯᖅᓂ. ᑭᓯᒥᓗ ᑲᑎᖃᑎᒌᒐᐃᒻᒪᑕ, ᐅᑯᐊᓗ ᐃᓄᐃᑦ 
ᖃᐅᔨᒪᔭᑐᖃᖏ ᑲᑎᒪᔨᖏ ᑲᑎᒪᓂᖃᓂᖃᑕ ᑲᑎᖃᑎᒋᔪᓐᓇᕐᓱᑎᒍ ᖃᓄᐃᒋᐊᕐᓗᑎᒍ ᑕᒪᑐᒧᖓ ᐃᓱᒫᓘᑎᒧᑦ. 
ᖁᔭᓐᓇᒦᒃ. ᐊᓚᒃᑲᓐᓄᐊ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ, ᐱᔾᔪᑎᒐᓕ ᐊᐱᖁᑎᒋᔭᕋ ᑕᒪᑐᒧᖓ ᐊᐱᖁᑎᒧᑦ, ᕿᑎᖅᒥᐅᓂ 
ᑐᓴᕋᐃᒐᕕ ᐅᖃᓕᒪᔾᔪᓯᖏᓐᓂ, ᐱᔾᔪᑎᒋᑦᓱᒍ ᑐᓴᖅᓯᒪᓪᓗᑕ ᐃᒪᐃᒻᒪ ᑭᓇ ᐅᖃᕈᓂ ᕿᑭᖅᑖᓗᖕᒥ  

 



ᐱᖓᔪᐊᑦ, ᐅᑐᐱᕆ 22, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3985 

ᐊᑑᑎᓂᕐᓴᐅᓪᓗᑎ ᐃᓄᑦᑎᑐᑦ ᓴᓂᐊᓂ ᕿᑎᖅᒥᐅᑎᑐᑦ, ᐃᒪᐃᒻᒪ ᐊᑕᐅᓯᖅ ᐱᔾᔪᑎᓄᑦ ᓱᒻᒪᐅᓂᖓᓄ 
ᐊᐱᖁᑎᒋᔭᕋ ᑕᒪᑐᒧᖓ ᐊᐱᖁᑎᒧ, ᑕᐃᒪᐃᒋᐊᒧ ᐅᕝᕙᓗ ᑕᐃᒪᐃᖏᒋᐊᒧ? ᖁᔭᓐᓇᒦᒃ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᕆᐊᑲᓂᕈᒪᑐᐃᓐᓇᕐᑐᖓ ᐃᓕᖕᓄᑦ ᐃᒪᐃᒻᒪ 
ᐱᓕᕆᕕᑎᒍᑦ, ᐱᓕᕆᕕᒋᔭᕗ ᐅᖃᐅᔾᔨᔮᖏᒻᒪ ᖃᓄᐃᑦᑐᓂ ᐅᖃᐅᓯᖅᑕᓄᑦ, ᖃᓄᐃᑦᑐᓂ ᐅᖃᓕᒪᔾᔪᓯᓄᑦ 
ᐊᑑᑎᒋᐊᖃᓂᖏᓄᑦ. ᓇᓪᓕᐊᓃᑦᑐ ᐃᓄᐃᑦ ᓇᑭᖔᓂᖏᑦ, ᐱᔪᓐᓇᕕᖃᕐᒪᑕ ᐊᑑᑎᒍᒪᔭᒥᓄᑦ ᐅᖃᐅᓯᖅᑕᓄᑦ 
ᐃᓱᒪᒋᔭᒥᓄ ᖃᓄᐃᒋᐊᑲᓐᓂᕈᓐᓇᓇᑎᒍᑦ ᓇᓪᓕᐊᓄᑦ ᒪᓕᑦᑕᐅᔪᓂ ᑕᒪᒃᑯᓄᖓ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖁᔭᓐᓇᒦᖅᐸᑦᓯ ᑕᒪᑦᒥ ᑕᒪᑐᒧᖓ ᑐᑭᓯᑎᑕᐅᒋᐊᓂᕐᓄᑦ. 
ᑕᒪᒃᑯᓄᖓᓕ ᓇᓪᓕᐊᓄᑦ ᐅᑯᓇᓂ ᐊᕕᑦᓯᒪᓂᕆᔭᖏᑎᒍᑦ ᐊᑑᑎᔪᓄ ᑎᑎᕋᔾᔪᓯᕆᔭᖏᓐᓄᑦ ᐊᒻᒪ 
ᓴᕿᑎᑕᐅᓂᐊᕐᓱᑎ ᑕᒪᒃᑯᐊ ᐃᓗᐊᓂ ᖃᓄᐃᑑᓂᕆᔭᖏᓄᑦ, ᐃᒪᐃᒐᓗᐊᕈᑎ ᐊᔾᔨᒌᖏᑦᑐᓂ ᐅᖃᓕᒪᔾᔪᓯᖅᓂ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᓄᓇᓕᐅᔪᐃᑦ ᓇᒻᒥᓂᖅ ᐊᑑᑎᒍᓐᓇᕐᑐ 
ᐅᖃᓕᒪᔾᔪᓯᕆᔭᖏᓐᓄᑦ ᑎᑎᕋᕈᓯᕆᔭᖏᓄ ᐃᑲᔪᖅᓱᓂᐊᕐᓱᑎᒍᓪᓗ ᑕᒪᒃᑯᓄᖓ ᑲᔪᓯᓂᐊᕐᒪᑕ ᐊᑑᑎᔭᖏᓄ 
ᐅᖃᓕᒪᔾᔪᓯᕆᔭᖏᓐᓄᑦ ᑎᑎᕋᕈᓯᕆᔭᖏᓄᓪᓗ ᒪᓕᑦᑐᒋᑦ ᓄᓇᓕᖓᑎᒍᑦ. ᐊᑑᑎᔭᕆᐊᖃᓂᐊᕐᑐ ᐅᖃᓕᒪᔾᔪᓯᖏᓂ 
ᐱᔾᔪᑎᒋᑦᓱᒍ ᖃᓄᐃᓕᖓᓂᕆᔭᖏᓄᑦ ᐃᓕᖁᓯᕆᔭᖏᑦ ᐱᔾᔪᑎᒋᑦᓱᒍ ᐅᖃᐅᓯᖅᑕ ᐊᑦᑕᕕᑑᒻᒪ, ᐄᖕ, 
ᐃᑲᔪᖅᓱᓂᐊᕐᑕᕗᑦ ᐃᓕᖓᔪᓂ ᐊᑑᑎᓂᕐᓂ ᐅᖃᓕᒪᔾᔪᓯᖏᓄᑦ ᑎᑎᕋᕈᓯᖏᓐᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᔭᕇᖀᑦ? ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᙳᐊᖅᑲᐅᒐᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓱᒪᒋᔭᐅᑦᑎᐊᕆᐊᖓ ᑭᓯᐊᓂ ᐅᑉᐱᕆᔭᐅᖅᑰᔨᙱᒻᒪᑦ. 
 
ᑐᓴᖃᑦᑕᕋᒪ ᐃᓐᓇᑐᖃᕐᓂᑦ ᐊᖅᑯᓵᖅᑎᓪᓗᖓ ᑲᖏᖅᖠᓂᒃᑯᑦ, ᐃᓐᓇᑐᖃᕐᒧᑦ ᐅᖃᖃᑎᒋᔭᐅᓚᐅᕋᒪ, ᕗᕌᓂᑲᐅᑉ 
ᐊᓈᓇᖓ ᐅᕙᓐᓄᑦ ᐅᐸᒍᑎᓚᐅᕐᒪᑦ ᐅᖃᓪᓚᒋᐊᖅᑐᖅᑐᓂ, ᐃᓕᖅᑯᓯᑕᖃᖅᑎᒍᑦ ᐃᓅᓕᖅᑎᑦᑎᒋᐊᖓ ᐃᒫᒍᑦ 
ᐃᐱᔪᒥᑦ, ᐳᓪᓚᕋᐅᔭᖃᖅᐸᑕ ᓄᕙᖓᓂᑦ ᖃᓂᖓᐳᑦ ᐃᓐᓇᑐᖃᐃᑦ ᐅᑲᓲᖑᒻᒪᑕ ᐃᓕᖅᑯᓯᑐᖃᖅᑎᒍᑦ 
ᐃᓅᓕᖅᑎᑦᑎᒋᐊᖓ ᐃᐱᔪᒥᑦ ᐊᓪᓚᖅᑎᖁᓇᒍ ᓄᕚᕿᔭᖓ ᐳᓪᓚᕋᐅᔭᖃᖅᐸᑦ ᖃᓂᖓᓂᑦ ᐊᒻᒪ ᐊᓪᓚᕈᕕᐅᒃ 
ᐃᓅᔪᓐᓃᕐᓂᐊᕐᒪᑕ, ᑭᓯᐊᓂ ᐳᓪᓚᕋᐅᔭᐃᑦ ᐊᓪᓚᖏᒃᑯᕕᒋᑦ ᐃᓅᒐᔭᕐᒪᑦ. ᒫᓐᓇᓕᓴᐃᑦ ᐋᓐᓂᐊᖅᑐᓕᕆᔾᔪᑏᑦ 
ᐅᓪᓗᒥᐅᔪᖅ ᐊᓪᓚᖅᓯᕙᒻᒪᑕ ᒪᓕᑦᑐᒋᑦ ᐃᓕᖅᑯᓯᑐᖃᕗᑦ ᐃᓅᓕᖅᑎᑦᑎᓂᕐᒧᑦ ᐃᐱᔪᒥᑦ 
ᐊᓪᓚᖁᔭᐅᓂᐅᓴᕙᔪᙱᒻᒪᑕ ᖃᓂᖏᑦ ᓄᕚᕿᑎᓪᓗᒋᑦ. 
 
ᓇᓗᓇᙱᑦᑐᖅ ᒥᓂᔅᑕ ᑕᒪᑐᒥᖓ ᑐᓴᐅᒪᒻᒪᑦ, ᑕᒪᒃᑯᓂᖓ ᐱᓕᕆᐊᖃᖅᑐᒋᖅᑲᐅᒐᒪ, ᐃᒻᒪᖃ 
ᐅᖃᐅᓯᖃᑐᐃᓐᓇᖅᐳᒍᑦ ᒐᕙᒪᒃᑯᑦ ᓴᖅᑮᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑕᑯᓐᓇᕐᓂᐊᙱᑦᑎᓪᓗᒋᑦ 
ᐃᓄᐃᑦ ᐅᑉᐱᕆᔭᖏᓐᓂᑦ. ᐊᓈᓇᒐ ᐃᓕᖅᑯᓯᑐᖃᖅᑎᒍᑦ ᒪᒥᓴᐃᔨᐅᒻᒪᑦ, ᐱᓕᕆᐊᖃᖅᐸᑦᑐᓂ ᑕᐃᒃᑯᓂᖓ 
ᐊᒥᕐᓗᑦᑐᓂᒃ ᐊᑐᖅᑐᓂ ᐅᖅᓱᒥᑦ ᒪᒥᑦᑎᑦᑐᓂᒋᑦ. 

ᐋᓐᓂᐊᓯᐅᖅᑏᑦ ᐅᓪᓗᒥᐅᔪᖅ ᐃᓕᑕᖅᓯᖏᒻᒪᑕ ᐃᓕᖅᑯᓯᑐᖃᖅᑎᒍᑦ ᒪᒥᓴᐃᓂᕐᒥᑦ. ᑕᒪᒃᑯᐊ ᐊᑐᕐᓂᐊᙱᒃᑯᑎᒍ 
ᑕᒪᓐᓇ ᐅᖃᐅᓯᕆᑐᐃᓐᓇᖅᑐᒋᒐᒃᑯ ᐅᖃᐅᓯᖃᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᓇᑦᓯᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐᓗ 
ᐅᖃᐅᓯᖃᖅᑰᔨᒐᓐᓄᒃ ᐊᔾᔨᒌᙱᑦᑑᓐᓂᒃ ᐋᖅᑭᔅᓱᕋᓱᑦᑕᑎᓐᓂᒃ ᒫᓐᓇᐅᔪᖅ ᐅᕝᕙᓘᓐᓃᑦ ᐊᒥᓱᐊᖅᑎᒻᒪᕆᒃ 
ᐊᐱᖅᑯᑕᐅᓯᒪᓪᓗᓂ. ᐃᓄᐃᑦ ᐱᓗᐊᖅᑐᒥᑦ ᑕᐃᒃᑯᐊ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ ᐊᐱᕆᖃᑦᑕᖅᓯᒪᕗᑦ 
ᑕᒪᓐᓇᓗ ᐱᓇᓱᐊᕐᓂᖃᙱᒻᒪᑕ ᕿᖓᐅᒻᒥᑦ ᐱᓕᕆᐊᑎᒍᑦ ᑕᒪᓐᓇᓗ ᓴᙱᓕᖅᐹᓪᓕᖅᑎᖁᕙᕗᑦ. 
 
ᑕᒪᓐᓇ ᐅᖃᐅᓯᑐᐃᓐᓇᐅᙱᓚᖅ, ᐊᒃᓱᕈᖅᑐᒻᒪᕆᐅᕗᒍᑦ ᑕᐃᒫᓪᓗ ᐋᖅᑭᔅᓯᒪᓪᓗᑎᒃᑯ ᐊᒻᒪ ᐅᐱᒍᓱᑦᑐᒻᒪᕆᐅᕗᖓ 
ᐊᒻᒪ ᖁᕕᐊᓱᑦᑐᖓ ᐅᖃᕆᐊᖓ ᐱᒋᐊᕈᑎᐅᔪᒥᑦ ᑲᑎᒪᓂᖃᓛᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 
ᖃᐅᑉᐸᑦ. 
 
ᑲᑎᒪᔩᑦ ᑖᒃᑯᐊ ᐃᓄᐃᑦ ᐊᒻᒪ ᐃᓐᓇᑐᖃᐃᑦ ᑕᐃᑲᓃᑦᑐᐃᓐᓇᐅᓚᐅᕐᒪᑕ ᐃᓕᕆᖃᑕᐅᓪᓗᑎᒃ ᖃᐅᔾᔨᑎᖃᖅᑐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᒪᓕᒐᓕᐅᖅᑏᑦ ᐃᑲᔪᖅᓱᖁᕙᕗᑦ ᑖᒃᑯᓂᖓ ᐋᖅᑮᒋᐊᕈᓐᓇᖁᓪᓗᒋᑦ 
ᐱᓕᕆᐊᕆᕙᓪᓕᐊᔭᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᐱᔭᕇᖅᐲᑦ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥ ᐅᖃᐅᓯᖄᕐᔪᑲᐃᓐᓇᕈᒪᕗᖓ ᖃᓄᖅ 
ᐱᒋᐊᓛᕐᒪᖔᑕ. ᖃᐅᔨᒪᕗᖓ ᐃᓐᓇᓪᓚᑦᑖᑦ ᐊᑐᓕᖅᓯᒪᒻᒪᑕ ᖃᓪᓗᓈᑦ ᐃᓕᖅᑯᓯᖓᓐᓂᑦ ᑕᐃᒪᐃᒻᒪᑦ 
ᐃᓱᒫᓘᑎᖃᖅᑐᒻᒪᕆᐅᓚᐅᖅᐳᖓ ᑕᒪᑐᒥᖓ. 
 
ᐱᔾᔪᑎᒋᓪᓗᒍ ᑕᒪᓐᓇ ᖃᓪᓗᓈᑦ ᐃᓕᖅᑯᓯᕆᙱᒻᒪᒍ ᐅᖃᐅᓯᕆᔭᕗᑦ, ᐅᑦᑑᑎᒋᓪᓗᒍ, ᐅᑉᐱᕈᓱᒃᑲᑦᑕ 
ᐊᑐᓕᖅᓯᒪᓗᐊᕆᐊᖓ, ᐅᖃᐅᔾᔭᐅᒍᑦᑕ ᖃᓄᐃᓕᐅᖁᔭᐅᓪᓗᑕ, ᐃᓕᖅᑯᓯᕆᙱᒃᑲᓗᐊᕈᑦᑎᒃᑯ, 
ᐅᑉᐱᕆᓕᖅᐸᓪᓕᐊᓂᐅᓴᑐᐃᓐᓇᕋᑦᑐᒃᑯ ᐊᑐᓕᖅᑐᒍᓗ, ᐱᔾᔪᑎᒋᓪᓗᒍ ᐃᓚᓕᐅᔾᔭᐅᓯᒪᔪᒻᒪᕆᐅᓂᖏᑦ. 
 
ᐅᑦᑑᑎᖃᕐᓂᐊᕋᒪ ᒪᕐᕉᓐᓂᒃ ᐊᐃᑉᐸᕇᑑᓂ, ᐆᑦᑑᑎᒋᓗᒍ, ᐅᑉᐱᕆᕙᕋᓕ ᑕᒪᓐᓇ ᑲᒪᒋᔭᐅᒋᐊᖃᕐᑐᒋᓪᓗᒋᑦ 
ᐱᓕᕆᕕᒻᒧᑦ ᐅᕝᕙᓘᓐᓃᑦ ᐱᑕᖃᖅᑯ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔨᐅᔪᓂᑦ ᐅᖃᐅᔾᔨᒋᐊᕈᓐᓇᖅᑐᓂᑦ 
ᐅᕝᕙᓘᓐᓃᑦ ᐃᓄᓕᕆᔨᐅᔪᓂ. 
 
ᐃᓄᓕᕆᔨᐅᕗᑦ ᑕᖅᑳᓂ ᐊᒻᒪᓗ ᑕᐃᒪᐃᓕᒍᓐᓇᖅᑐᑎᑦ ᒐᕙᒪᒃᑯᑦ ᐱᖁᔭᖏᑎᒍᑦ. ᐃᓅᒐᓗᐊᖅᑎᓪᓗᒋᑦ, 
ᐊᒥᓱᒻᒪᕆᐅᕗᑦ ᐊᕝᕕᐊᖅᑐᑦ ᖃᐅᔨᕙᑦᑕᕗᑦ ᐱᖃᕆᐊᖃᕐᓂᖏᓐᓄᑦ ᑕᒪᒃᑯᐊ ᒪᓕᒐᐅᔪᑦ ᐊᑐᕆᐊᖃᕋᑦᑎᒍ.  
 
ᑕᕝᕙᓂ ᑲᒪᓂᕐᒥᑦ, ᐃᒻᒪᖃ, ᐅᖃᖃᑎᖃᖅᑲᑕ ᐊᐃᑉᐸᕇᑦᑐᓐᓂ, ᑖᓐᓇ ᐅᖃᕐᕕᐅᔪᖅ ᐅᖃᖃᑎᖃᕐᓂᐊᓐᖏᓚᖅ 
ᐊᓯᖏᓐᓄᑦ. ᐃᓅᓪᓗᓂᓕ, ᐃᓄᒃ ᐅᖃᖃᑎᖃᕐᕕᐅᔪᖅ ᐅᐸᑦᑕᐅᑉᐸᑦ ᐊᐃᑉᐸᕇᑦᑑᓐᓄ, ᐃᓄᑦᑎᑐᑦ ᑖᓐᓇ 
ᐅᖃᐅᔾᔨᒋᐊᖅᑎᐅᔪᖅ ᐅᖃᖃᑎᖃᕋᔭᖅᑯ ᐊᖏᔪᖅᑳᖏᓐᓄᑦ ᑕᒪᓐᓇ ᐋᖅᑭᒋᐊᖅᑕᐅᖁᓗᒍ ᖃᓄᐃᓕᐅᕈᑕᐅᔪᖅ, 
ᑭᓯᐊᓂᓕ ᖃᓪᓗᓈᑎᑐᑦ, ᑲᓐᖑᓇᖅᑐᓕᕆᖃᑦᑕᕐᖓᑕ ᑲᒪᒋᔭᐅᑎᓪᓗᒋᑦ. 
 
ᑕᐃᒪ, ᑕᒪᓐᓇ ᐆᑦᑑᑎᒋᑐᐃᓐᓇᖅᑐᒍ ᐊᑐᖅᑕᕋ. ᐊᒥᓱᑦ ᐅᑉᐱᕈᓱᒃᐳᑦ ᒪᓕᒋᐊᖃᕐᑐᒋᓪᓗᑎᑦ ᒪᓕᒐᐅᔪᓂᑦ ᐊᒻᒪᓗ  

ᐃᓅᓪᓚᕆᐅᓐᖏᒻᒪᑕ, ᖃᐅᔨᒪᓐᖏᒻᒪᑕ ᐃᓄᐃᑦ ᐱᖅᑯᓯᖏᓐᓂ ᐊᒻᒪᓗ ᑕᒪᓐᓇ ᐱᖃᓯᐅᑎᑕᐅᔭᕆᐊᖃᖅᑯ 
ᓯᕗᓪᓕᐅᑎᑕᐅᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔨᖏᓐᓄᑦ ᑲᒪᒋᔭᐅᓗᑎ. 
 
ᐊᒻᒪᓗᑦᑕᐅᖅ, ᑕᕝᕙᐅᒋᕗᑦ ᐃᓚᖏᑦ ᐆᑦᑑᑎᒋᕙᒃᑲ, ᑭᓯᐊᓂᓕ ᑕᐃᒪᓐᓇᐃᑦᑐᓂᑦ ᑕᑯᒍᒪᕗᖓ, ᑕᒪᓐᓇ 
ᑎᑦᑎᓇᖅᑑᔮᖅᑐᖅ ᐊᒻᒪᓗ ᑭᓯᐊᓂᓕ ᓂᓐᖓᓇᖅᑯ ᑐᓴᕆᐊᔅᓴᖅ ᑕᐃᒫᒃ. ᒫᓐᓇᕈᓘᓚᐅᖅᑐ, ᐅᓇ ᐃᓄᒃ 
ᐃᒡᓗᓕᕌᕐᔪᒻᒥ ᓇᓐᓄᓐᓂᓚᐅᖅᑯ ᐱᒋᐊᖃᕐᑎᓐᓇᒍ ᐊᒻᒪᓗ ᑕᒪᓐᓇ ᐊᒥᖓ ᓇᓅᑉ ᐱᔭᐅᓐᓂᓚᐅᖅᑯ. 
 
ᖃᓄᖅ ᐊᖑᓇᓱᕐᓂᕐᒪᖔᒍ ᖃᓄᐃᒋᔭᐅᓐᓇᓂ, ᑭᓯᐊᓂᓕ ᑖᓐᓇ ᓇᓐᓄᕕᔅᓴᐅᑎᓐᓇᒍ ᑕᒪᓐᓇ ᐊᐅᓚᑦᑎᓂᐅᔪᖅ 
ᓇᓄᕋᓱᓐᓂᕐᓂᑦ ᐊᔾᔨᒌᓐᖏᒻᒪᑕ ᐊᒻᒪᓗ ᐊᐅᓚᑦᑎᓂᖏᓐᓂ, ᓇᓄᕐᓂ ᐊᖑᓇᓱᓐᓂᐅᔪᓂᑦ ᐊᐅᓚᑦᑎᔨᐅᔪᑦ 
ᐊᔾᔨᒌᓐᖏᓐᓇᖃᕐᖓᑕ ᐊᖅᓴᓄ ᒪᑐᕕᖃᕐᑐᑎᑦ ᐊᔾᔨᒌᓐᖏᑐᓂᑦ ᐅᓪᓗᓂ. 
 
ᐃᒻᒪᖃ, ᑖᓐᓇ ᓇᓄᖅ ᐊᓯᐊᓃᓐᖔᖅᑐᒥᓂᐅᓪᓗᓂ. ᑕᒪᓐᓇ ᓇᓗᓇᖅᓯᓚᐅᕐᖓᑦ. ᖃᓄᐃᓕᐅᕐᓂᕈᕕᑦ, 
ᐋᖅᑭᔅᓯᒪᔪᓂᑦ ᖃᑦᑎᐅᒋᐊᖃᕐᓂᖏᓐᓂ ᐊᒻᒪᓗ ᒪᓕᒐᐅᔪᓂᑦ ᐊᑐᕆᐊᖃᕐᑐᑎ, ᑭᓯᐊᓂᓕ ᓇᓄᕐᓂᑦ 
ᐊᖑᓇᓱᒋᐊᖃᓐᖏᓚᒍᑦ ᐊᐅᔭᒃᑯᑦ. ᑕᒪᓐᓇ ᐆᑦᑑᑎᑐᐃᓐᓇᐅᕗᖅ, ᑕᒪᓐᓇ ᐆᑦᑑᑎᐅᔪᑦ ᑲᒪᒋᔭᐅᔪᓐᓇᖅᑯᑦ. 
 
ᐆᑦᑑᑎᒋᒃᑲᓂᕐᓗᒍ, ᐃᓄᒃ ᐊᖑᓇᓱᒃᐸᑦ ᓇᓄᕐᒥᑦ, ᑖᓐᓇ ᐃᓄᒃ ᑲᒪᒋᔭᐅᓂᐊᖅᑯ ᐃᓄᑦᑎᑑᓐᖏ, ᐊᒥᖓ ᓇᓅᑉ 
ᑎᒍᔭᐅᓪᓗᓂ. ᑕᒪᓐᓇ ᑕᑯᓪᓗᒍ, ᐃᓱᒪᓇᖅᑯ ᐆᒪᔪᕐᓂᐊᖅᑎᐅᔪᖅ ᐅᕝᕙᓘᓐᓃᑦ ᐆᒪᔪᓕᕆᔨᒃᑯᑦ 
ᐃᓱᒪᑐᐃᓐᓇᑐᔅᓴᐅᕗᑦ ᑖᒃᑯᐊ ᓇᓄᐃᑦ ᑕᕝᕙᓐᖓᑦ ᐊᐅᓚᑕᒥᓂᑦ ᐲᖅᑕᐅᓂᐊᕋᓱᒋᔭᐅᓇᑎᑦ. 
 
ᐊᖑᓇᓱᒍᓐᓇᖅᑯᑎᑦ ᓇᓄᕐᓂᑦ ᐅᕙᓐᖓᒃᑭᓯᐊᓂ, ᐅᕙᓐᖓᐅᖏᑦᑐᖅ ᐊᐅᓚᑕᐅᔪᒥᑦ. ᓇᓄᐃᑦ ᓇᒧᑐᐃᓐᓈᓲᖑᒻᒪᑕ, 
ᐳᐃᒥᑦᑐᑎᑦ ᐅᖓᓯᒃᑐᒨᓱᖑᕗᑦ ᐊᒻᒪᓗ ᐱᓱᑦᑐᑎᑦ ᓯᑯᒃᑯᑦ, ᐊᒻᒪᓗᑦᑕᐅᖅ ᐅᖓᓯᒃᑐᒧᑦ ᐅᑭᐅᒃᑯᑦ. 
ᓇᓕᐊᓐᓄᕋᓲᖑᕗᑦ, ᓇᓄᐃᑦ ᐅᑎᖅᑕᐸᒃᑐᑦ. 
 
ᑭᓯᐊᓂᓕ, ᐊᒥᖏᑦ ᓇᓄᐃᑦ ᑎᒍᔭᐅᑎᓪᓗᒍ ᐆᑦᑑᑎᐅᕗᖅ ᐊᒻᒪᓗ ᖃᐅᔨᒪᕗᖓ ᐊᓯᐊᓂ ᐊᐅᓚᑕᐅᔪᒦᓐᖔᓚᐅᖅᑯ 
ᐊᖑᓇᓱᑦᑕᐅᔪᓐᓇᕋᔭᓐᖏᑦᑐᒥᑦ ᐊᐅᔭᐅᑎᓪᓗᒍ. 
 
ᑕᒪᒃᑯᐊ ᐃᓚᖏᑦ ᐅᖃᐅᓯᕆᔪᒪᕙᒃᑲ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ ᐃᓱᒪᒋᔭᐅᔭᕆᐊᖃᖅᑯᑦ ᐅᕝᕙᓘᓐᓃᑦ 
ᖃᐅᔨᒪᔮᕆᔭᐅᓗᑎᑦ. ᑕᒪᒃᑯᐊ ᐃᓚᖏᑦ ᐃᖅᑲᓇᐃᔮᕆᔭᐅᔭᕆᐊᖃᖅᑯ. 
 
ᑲᒪᒋᐊᖃᓚᐅᖅᓯᒪᒋᕗᒍᑦ ᐊᕝᕕᐊᖅᑐᒥᑦ, ᐊᕐᕌᒎᓕᖅᑐᑦ ᐅᓇ ᐃᓄᒃ ᐊᖑᓇᓱᒍᒪᓪᓗᓂ ᓇᓄᕐᒥᑦ ᐊᑐᕐᓗᓂ ᐃᓄᐃᑦ 
ᐱᖅᑯᓯᑐᖃᖏᒍᑦ, ᐊᑐᕐᓗᓂ ᕿᒧᔅᓯᒃᑯᑦ ᐊᒻᒪᓗ ᑕᐃᔅᓱᒪᓂ ᐊᑲᐅᓐᖏᓕᐅᕈᑎᑕᖃᓚᐅᖅᑯ. 
 
ᐅᑉᐱᕈᓱᑉᐳᖓᓕ ᐃᓱᒪᔅᓴᖅᓯᐅᕆᐊᖃᕋᑦᑕ ᐊᒻᒪᓗ ᖃᐅᔨᒋᐊᓂᖅᓴᐅᓗᑕ ᑕᒪᒃᑯᓂᖓ ᖃᑦᑏᓐᓇᐅᓂᖅᓴᐅᓂᐊᕐᖓᑕ 
ᐊᕝᕕᐊᓂᐅᔪᑦ ᐃᓄᓐᓄᑦ ᐊᑐᖅᑕᐅᕙᑦᑐᑦ ᐊᒥᓲᔪᑦ ᓯᓚᑖᓃᑉᐸᒻᒪᑕ ᐱᖅᑯᓯᑐᖃᑦᑕ ᐊᒻᒪᓗ ᐃᓕᖅᑯᓯᑦᑕ. 
ᐱᔾᔪᑎᒋᓪᓗᒍ ᐊᕝᕕᐊᖅᑐᖃᓕᖅᐸᑉᐳᖅ ᐃᓕᖅᑯᓯᑦᑎᓃᓐᖔᖏᒻᒪᑕ ᐊᒻᒪᓗ ᐱᖅᑯᓯᑦᑎᓐᓂ. ᑕᒪᓐᓇ 
ᓄᖅᑲᐅᑎᒋᕙᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᐊᐱᖅᑯᒻᒥᑦ ᑐᓴᕋᑖᙱᓐᓇᒪ. ᐅᖃᐅᓯᔅᓴᑐᐃᓐᓇᐅᕋᑖᕐᒪᑦ. 
ᐅᖃᐅᓯᔅᓴᖃᖅᐲᑦ? ᒥᓂᔅᑕ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎ 
ᐅᑦᑑᑎᓕᐅᑦᑎᐊᕐᒪᑦ ᐊᑲᐅᙱᓕᐅᕈᑎᐅᕙᑦᑐᓄᑦ ᐅᓪᓗᒥ. ᐃᖅᑲᐅᒪᒋᐊᖃᖅᐳᒍᑦ ᑭᒃᑯᓐᓄᑦ ᐃᖅᑲᓇᐃᔭᕐᒪᖔᑦᑕ. 
 
ᐃᓄᐃᑦ ᑭᒡᒐᑐᖅᑕᐅᒋᐊᖃᕐᒪᑕ ᒐᕙᒪᑦᑎᓐᓄᑦ, ᐊᒻᒪ ᒐᕙᒪᕗᑦ ᐊᑐᕐᓂᖅᓴᐅᒋᐊᖃᓕᖅᑐᑎᒃ ᐃᓄᐃᑦ 
ᐃᓕᖅᑯᓯᖏᓐᓂᑦ ᐊᑐᓕᖁᓪᓗᒋᑦ ᒐᕙᒪᑦᑎᓐᓂᑦ ᐅᖃᐅᓯᖅ ᐊᑐᖅᑕᐅᓗᓂ. ᐃᓄᐃᑦ ᑕᒪᒃᑯᓂᖓ ᐱᖃᑦᑕᕐᓂᐊᕐᒪᑕ 
ᐃᓕᖅᑯᓯᖏᓐᓄᑦ ᐃᓚᐅᙱᑦᑐᓂᒃ, ᐃᓱᒪᑉᐸᑕ ᐊᓯᔾᔨᖅᑕᐅᒋᐊᖃᖅᑐᒋᑦᑎᓪᓗᑎᒃ ᒪᓕᒐᓕᐅᖅᑏᑦ 
ᐅᖃᐅᓯᖃᑦᑎᐊᖅᐸᒻᒪᑕ ᓇᑭᑦ ᐱᒋᐊᕈᑎᖃᕈᓐᓇᕆᐊᖓ. ᖁᔭᓐᓇᒦᕈᒪᑐᐃᓐᓇᖅᑕᕋ ᒪᓕᒐᓕᐅᖅᑎ 
ᐅᑦᑑᑎᒋᕋᑖᖅᑕᖓᓄᑦ ᑐᑭᓯᓇᑦᑎᐊᖅᑐᓂᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ. ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᒃ. ᐊᖏᕈᑎᖃᖅᐱᑖ 
ᒥᓂᔅᑕᐃᑦ ᐅᖃᐅᓯᒃᓴᖏᑦ 167-1(6) ᐱᔭᕇᕐᒪᑦ? 167-1(6) ᐱᔭᕇᖅᐹ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᖁᔭᓐᓇᒦᕈᒪᕙᕋ ᒥᓂᔅᑕ ᐊᒻᒪ ᓕᐅᓇ ᐊᓪᓗᒃᑲᖅ. ᖃᓄᐃᒍᒪᕙᑦ 
ᑲᑎᒪᔨᕋᓛᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᒥᓂᔅᑕᖓᓐᓂᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓅᓯᓕᕆᔨᒃᑯᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᕈᕙᕋ 2004/2005-ᒥᑦ ᕿᒥᕐᕈᓂᕐᒧᑦ ᐊᑭᑐᔪᓄᑦ 
ᓇᓚᐅᑦᑖᖅᑕᐅᓯᒪᔪᓄᑦ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᒥᓂᔅᑕ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ. 
ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᖅᐲᑦ? ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᑦᑐᒻᒪᕆᐅᕗᖓ ᐅᓪᓗᒥ ᐅᖃᐅᓯᖃᕆᐊᖓ 
ᑲᑎᒪᔨᕋᓛᓄᑦ ᕿᒥᕐᕈᔪᓄᑦ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ.  
 
ᐃᒃᓯᕙᐅᑖᖅ, ᐊᒻᒪ ᒪᓕᒐᓕᐅᖅᑏᑦ ᖁᔭᓐᓇᒦᒃ ᐱᕕᔅᓴᖃᖅᑎᑕᐅᒐᒪ ᐅᓪᓗᒥ ᐅᖃᐅᓯᖃᕐᓂᐊᕐᓗᖓ 2004/2005 
ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ. 
 
ᐱᒋᐊᓚᐅᙱᓂᕐᓂᑦ ᓇᓗᓇᐃᖅᓯᒍᒪᕗᖓ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᒃᑲ ᐅᕙᓃᖃᑎᒃᑲ ᐅᓪᓗᒥ ᒪᓕᒐᓕᐅᕐᕕᒻᒥ. 
ᐅᕙᖓ ᑕᓕᖅᐱᐊᓂ ᕉᓯ ᒥᐊᓕ ᕗᕋᐅᓐ, ᐊᑭᑐᔪᓄᑦ ᐸᕐᓇᐃᔨ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ, 
ᑲᖏᖅᖠᓂᕐᒥᑦ ᐊᓪᓚᕝᕕᖃᖅᑐᓂ, ᖃᐅᔨᒪᔭᒻᒪᕆᐅᔪᖅ ᐊᒥᓱᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᕘᓂ ᕙᓚᐃᔭᔅ, ᓄ~ᑕᖅ 
ᒥᓂᔅᑕᐅᓪᓗᖓ ᑐᖏᓕᕋ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ. ᕙᐃᓐ ᒐᕗᕈ, ᒪᓕᒐᕐᓂᒃ ᐊᒻᒪ 
ᐸᕐᓇᐃᓂᕐᒧᑦ ᖃᐅᔨᓴᕐᓂᕐᒧᑦ ᐊᖏᔪᖅᑳᕆᔭᖅ.  
 
ᐊᒻᒪ ᓴᓂᐊᓃᑦᑐᖅ ᕙᐃᓐ ᐃᐅᕆᒃ ᕕᑦᕗᑦ, ᐊᐅᓚᑦᑎᔨ ᑮᓇᐅᔭᓕᕆᓂᕐᒧᑦ, ᑮᓇᐅᔭᓕᕆᔪᓐᓇᖅᑐᒻᒪᕆᐅᔪᖅ 
ᐊᑐᖅᑕᐅᔪᖅ ᒥᓂᔅᑕᖃᕐᕕᖓᓐᓂᑦ ᑮᓇᐅᔭᓕᕆᓂᕐᒧᑦ, ᖃᐅᔨᒪᒋᐊᖅᑎᐅᓯᒪᔪᖅ ᑮᓇᐅᔭᐃᑦ  

ᐊᐅᓚᓂᖃᑦᑎᐊᕋᓗᐊᕐᒪᖔᑕ ᒥᓂᔅᑕᖃᕐᕕᒻᒥᑦ ᐱᓕᕆᑦᑎᐊᕈᓐᓇᖅᑐᒻᒪᕆᐅᓪᓗᓂᓗ, ᐊᒻᒪ ᐱᓕᕆᐊᖃᖅᑐᓂ 
ᐃᓚᖏᓐᓂᑦ ᐅᖃᐅᔾᔨᒋᐊᕈᑎᓕᐅᖅᑐᓂ. ᖁᔭᓐᓇᒦᕈᒪᕙᕗᑦ ᐃᐅᕆᒃ ᐊᑐᐃᓐᓇᐅᔪᓐᓇᕐᒪᑦ ᐅᓪᓗᒥ. 
 
ᐃᒃᓯᕙᐅᑖᖅ, ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᐱᓕᕆᐊᖃᖅᐳᑦ ᓴᖅᑭᔮᖅᑎᑦᑎᓪᓗᓂ ᐊᒥᓱᓂᒃ 
ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ ᐱᓕᕆᐊᓂᒃ ᓄᓇᕗᒻᒥ. 
 
ᓴᖅᑭᔮᖅᑎᑦᑎᓂᖅ ᑕᒪᒃᑯᓂᖓ, ᐃᒃᓯᕙᐅᑖᖅ, ᐃᓪᓗᖃᕆᐊᖃᕐᒪᑕ ᐊᒻᒪ ᒫᓐᓇᒧᑦ ᓈᒻᒪᑦᑐᓂ ᑕᑯᓐᓇᖅᑐᒋᑦ 
ᐃᓄᒋᐊᓐᓂᖏᑦ, ᐊᒻᒪ ᓈᒻᒪᑦᑐᑎᒃ ᓄᓇᕗᒻᒥᐅᓕᒫᓄᑦ. 
 
ᐱᓇᓱᐊᕐᓂᕆᕙᕗᑦ ᖁᓕᐅᓂᐊᖅᑐᓄᑦ ᐊᕐᕌᒍᓄᑦ ᑲᔪᓯᖁᓪᓗᑕ ᐋᖅᑮᒋᐊᕐᓂᕐᒥᑦ ᐊᒻᒪ ᑭᖑᕝᕖᖃᑦᑕᕐᓂᕐᒥᑦ 
ᐋᓐᓂᐊᕕᓐᓂᑦ ᓴᓇᔭᐅᓯᒪᔪᓂᑦ ᑐᖔᓂᑦ 1985, ᐊᓯᔾᔨᖅᐸᓪᓕᐊᔪᑦ ᓄᓇᓕᑦᑎᓐᓂᑦ ᒪᓕᖁᓪᓗᒋᑦ ᐅᕙᒍᓪᓗ 
ᐱᓕᕆᐊᖏᓐᓄᑦ. ᑕᒪᓐᓇ ᐃᓚᓕᐅᔾᔨᓪᓗᓂᓗ ᐃᓱᒪᓕᕆᓂᕐᒥᑦ, ᐃᒃᓯᕙᐅᑖᖅ, ᐊᖏᕐᕋᒥᑦ ᐊᒻᒪ ᓄᓇᓕᓐᓂᑦ 
ᑲᒪᑦᑎᐊᕐᓂᕐᒧᑦ ᐸᕐᓇᐅᑎᓄᑦ ᐃᑲᔪᖅᓱᖅᑕᐅᖁᓪᓗᒋᑦ ᓄᓇᓕᒻᒥᐅᕗᑦ. 
 
ᐃᓚᓕᐅᑎᕗᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᔪᓂᒃ ᑮᓇᐅᔭᐃᑦ, ᐃᒃᓯᕙᐅᑖᖅ, ᑐᓴᕆᐊᖓ ᑕᒪᓐᓇ 
ᖁᕕᐊᒋᓂᐊᖅᑕᔅᓴᕆᕙᐃᑦ. ᐃᒃᓯᕙᐅᑖᖅ, ᐃᓚᓕᐅᑎᓯᒪᕗᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᑮᓇᐅᔭᐃᑦ 
ᐱᔭᕇᖅᑕᐅᖁᓪᓗᒍ ᐋᓐᓂᐊᕕᒃ ᐃᓪᓗᓕᒻᒥ, ᐊᒻᒪ ᓴᓂᕋᔭᒻᒧᑦ, ᐊᒃᓱᕈᕈᑕᐅᓯᒪᔪᒻᒪᕆᐅᓪᓗᓂ ᕼᐋᒻᒪᓚᒃᑯᓪᓗ 
ᑕᐃᑲᓂ, ᐃᓪᓗᓕᒻᒥᐅᑦ ᓄᑖᕐᒥᑦ ᐋᓐᓂᐊᕕᖃᕐᓂᐊᓕᕐᒪᑕ. ᐃᓚᒋᔭᐅᓯᒪᑦᓱᓂ ᐅᑯᓇᓂ ᐱᖁᑎᒋᔭᖅᓂ ᕼᐊᒻᓚᑦᒧ 
ᑕᐃᑦᓱᒪᓂᐅᑎᓪᓗᒍ 1999ᒥ ᓯᕗᓪᓕᖅᐹᑦᓯᐊᒥ ᑖᕗᖓᕆᐅᕐᑎᓪᓗᖓ, ᑕᐃᒪᐃᒧ ᖁᔭᓐᓇᒦᒃ ᑲᑎᒪᔨᒧᑦ. 
 
ᔭᓐᓄᐊᓕ 2003ᒥ, ᐱᕙᓪᓕᐊᓂᕆᔭᖏᓄᑦ ᐃᓪᓗᖁᑎᒋᔭᕐᒧ ᐃᓗᐊᓂ ᓄᑖ ᑲᑎᒪᔨ ᑭᒡᒐᖅᑐᐃᔪ ᐃᓪᓗᓕᒑᕐᔪᒻᒧ 
ᑐᑦᓯᕋᕐᓯᒪᔪ ᐃᒪᐃᒻᒪ ᒐᕙᒪ ᓄᓇᕗᑯ ᐱᓕᕆᔭᖃᖔᓂᐊᕐᓱᑎ ᓴᓇᔭᐅᓂᖓᓄᑦ ᑖᑦᓱᒧᖓ ᐃᓪᓗᒧ. 
 
ᑐᓐᓂᕈᑎᐅᓯᒪᔪ ᐱᔭᑦᓴᒧᑦ ᑲᔪᓯᓂᖃᑦᓯᐊᓯᒪᔪ, ᓴᓇᔭᐅᓂᖓᓄᑦ ᑲᔪᓯᖃᓯᐊᕐᑐ ᐃᓱᒪᒋᑦᓱᑎᒍᑦ ᐱᔪᓐᓇᓂᐊᓂᑎᖕᓄᑦ 
ᐊᑐᐃᓐᓇᖃᓂᐊᕐᓱᑎ ᐱᒋᐊᓕᕋᑖᖅᑎᓪᓗᒍ 2004. 
 
ᐃᓱᒪᒋᒋᐊᕐᓗᒋᑦ ᐃᓗᐊᓂ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ ᐊᑭᖏᓐᓄᑦ ᐅᑯᓄᖓ 3 ᐱᒻᒪᕆᐅᔪ 
ᐅᖁᒪᐃᓐᓂᓂᐊᕕᖕᓂ ᒫᓐᓇᐅᔪᖅ ᓴᓇᔭᐅᕙᓪᓕᐊᔪᖅ. 
 
ᕿᑭᑕᓂ ᐋᓐᓂᐊᖅᕕᑦᓴᒫᖅ ᐱᔭᑦᓴᐅᔪᖅ, ᐃᑦᓯᕙᐅᑕ, ᑲᔪᓯᖏᓇᑐᑦᓴᒫᖅ, ᓇᒦᑦᕕᑦᓴᖓᓗ ᓴᕿᕙᓪᓕᐊᓗᓂ ᐊᒻᒪ 
ᐱᓕᕆᓪᓗᐊᕋᑦᓴᐃᑦ ᓴᓇᔭᐅᓂᖓᓄᑦ ᐱᒋᐊᓛᖅᓱᑎ ᐱᒋᐊᖓᓂᐊᓂ 2004, ᐃᓚᒋᓗᒋ ᐱᔭᕇᖅᑕᐅᓂᖓᓄᑦ ᐊᒻᒪ 
ᐊᑐᐃᓐᓇᐅᓂᐊᕐᓂᖓᓄᑦ 2006ᒥ. 
 
ᕿᑎᖅᒥᐅ ᐅᖁᒪᐃᓐᓂᓂᐊᖅᕕᖏᓐᓄᑦ ᒫᓐᓇᐅᔪᖅ ᐃᓱᒪᒋᔭᐅᓗᐊᕐᓱᓂ ᓴᓇᔭᐅᒋᐊᒧ ᖃᓄᐃᑑᓂᐊᓂᖓᓄ ᐊᒻᒪ 
ᐋᕿᑕᐅᓯᒪᓪᓗᑎ ᐱᔭᕇᖅᑕᐅᔪᑦᓴᒫᖑᓗᓂ ᐱᒋᐊᓕᕋᑖᖅᑎᓪᓗᒍ 2004ᒥ. ᐃᑦᓯᕙᐅᑕ, ᓴᓇᔭᐅᒋᐊᖃᓗᐊᖑᐊᕐᑐ 
ᐱᕙᓪᓕᐊᓕᕐᓱᓂ ᑭᕙᓪᓕᖅᒥ ᐅᖁᒪᐃᓐᓂᓂᐊᖅᕕᑦᓴ ᓂᕆᐅᒋᔭᐅᑦᓱᓂ ᐱᔭᕇᖅᑕᐅᒋᐊᒧᑦ ᐃᓱᐸᓗᐊᓂ 2004. 
 
ᓱᓕᒃᑲᓐᓂᖅ, ᐃᓚᒋᐊᕐᓯᒪᔪᒪᑦᓱᖓ ᐃᒪᐃᒻᒪ ᒥᓂᔅᑕ ᐃᖕ, ᓴᖀᖃᐅᒻᒪ ᐱᓕᕆᕙᑦᑐᒧ ᐱᔨᑦᓯᖅᑕᐅᓂᖏᓄᑦ, 
ᐃᓚᒋᑦᓱᒋ ᑲᑎᒪᔩᑦ ᒪᓕᒐᓕᐅᖅᕕᖕᒥ ᕿᑎᖅᒥᐅᑦ ᐊᑑᑎᒍᑎᖃᕐᓯᒪᓪᓗᑎ ᓴᕿᑎᑦᓯᓪᓗᑎ ᓯᕗᒧᓂᐊᕐᒪ ᕿᑎᖅᒥᐅᑦ  

ᐃᓪᓗᖁᑎᖓ ᐃᖃᓗᑦᑑᑦᓯᐊᖅᒥ ᐊᒻᒪ ᐱᕕᖃᕈᒪᑦᓱᖓ ᐱᔪᓐᓇᕈᑎᑦᓴᓄᑦ ᐱᓗᐊᖅᑐᒥ ᒥᓂᔅᑕ ᑖᒻᓴᓐᒧ ᐊᒻᒪ 
ᒥᓂᔅᑕᒋᐊᖓᐅᔪᔪᒧ ᐊᓄᕈᐊᖅ ᐱᓕᕆᓯᒪᓂᖏᓄᑦ ᑲᖏᖠᓂᖅᒥ ᐃᓪᓗᒧ. 
 
ᐊᒻᒪᑦᑕᐅᖅ ᓴᕿᑎᒋᐊᕐᓗᒋ ᑕᕝᕙᓂ ᐊᖅᕌᒍᒥ ᐱᒻᒪᕆᐅᔪᓄ ᓇᓚᐅᑦᓵᖅᑕᐅᓯᒪᔪᓂ ᑮᓇᐅᔭᑦᓴᒫᖃᑎᑕᐅᓪᓗᑎ, 
ᐃᑦᓯᕙᐅᑕ, ᓴᓇᒋᐊᑲᓂᕆᐊᓕᖕᓂ ᓴᕿᓯᒪᔪᓂ ᐃᓕᓐᓂᐊᖅᑏ ᑐᔪᒻᒥᕕᒥ ᐃᖃᓗᑦᑑᑦᓯᐊᖅᒥ. ᐃᑦᓯᕙᐅᑕ, ᑲᑎᒪᔩᑦ 
ᖃᐅᔨᒪᖁᑦᓱᒋᑦ ᑕᒪᑐᒧᖓ ᕿᑎᖅᒥᐅᓂᑦ. 
 
ᐃᑦᓯᕙᐅᑕ, ᐱᑕᖃᕐᓱᓂᓗ ᑮᓇᐅᔭᑦᓴᒫᓂ ᓴᕿᓯᒪᔪᓂ ᐃᓗᐊᓂ ᐱᒻᒪᕆᐅᔪᓂ ᓇᓚᐅᑦᓵᖅᑕᐅᓯᒪᔪᓂ 
ᓴᓇᒋᐊᑲᓂᕆᐊᓕᖕᓂ ᓴᕿᓯᒪᔪᖅ ᐃᓕᓐᓂᐊᖅᑏᑦ ᑐᔪᖅᒥᕕᖓ ᐃᖃᓗᑦᑑᑦᓯᐊᖅᒥ ᐊᒻᒪ ᐋᕿᓱᑕᐅᓗᓂ 
ᑭᖒᒪᔭᐅᔪᖅᒧ ᐋᓐᓂᐊᖅᕕᓕᐊᕐᑐᓄᑦ ᑐᔪᖅᒥᕕᖕᒥ. ᑐᓵᕖᑦ ᑐᓵᕖᑦ. 
 
ᐊᓯᖏᑦ ᖃᓄᐃᒋᐊᑕᐅᒋᐊᓕᖕᓂ ᖃᐅᔨᓴᖅᑕᐅᓂᖃᕐᒥᔪᐃᑦ, ᐃᑦᓯᕙᐅᑕ, ᓴᕿᑎᑦᓯᓗᑎ ᑐᔪᖅᒥᕕᖕᒥ ᑲᖏᖠᓂᖅᒥ. 
ᐃᑦᓯᕙᐅᑕ, ᐱᓕᕆᕕᐊ ᐋᓐᓂᐊᖃᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ ᑲᔪᓯᖏᓐᓇᓂᐊᕐᑐ 
ᑲᔪᓯᖏᓐᓇᓯᐊᕐᓗᑎ ᐊᒡᒐᖅᑐᓄᑦ ᐃᓄᐃᓴᑦᑑᒐᓗᐊᓄ ᐊᖅᕌᒍᓄᑦ. ᓯᕗᒧᑎᑕᐅᓗᑎ ᐊᒻᒪ ᐃᑲᔪᖅᑕᐅᓗᑎ ᑕᒪᖅᒥᓗ 
ᑲᑎᒪᔩᑦ ᖁᔭᓕᖅᓱᑎ, ᐱᓗᐊᖅᑐᒥ ᐅᑯᓇᖓ ᑲᑎᒪᔨᖑᑲᐃᓐᓇᖅᑐᓂ ᐋᓐᓂᐊᖃᓇᖏᑦᑐᓕᕆᓂᖅᓄᑦ, ᐱᓕᑦᓯᓯᒪᔪᑦ 
ᐅᕙᑎᖕᓂ ᓯᕗᒧᒍᑎᑦᓴᓯᐊᕙᓐᓄ ᓴᕿᑎᑦᓯᓪᓗᑎ ᐱᒻᒪᕆᐅᔪᓄᑦ ᐊᒻᒪᓗᑦᑕᐅᖅ ᐊᐅᓚᔾᔪᑎᖏᓐᓄᑦ 
ᐃᖏᖅᕋᔾᔪᑎᖏᓄᓪᓗ. 
 
ᐃᑦᓯᕙᐅᑕ, ᓂᕆᐅᓐᓂᖃᕐᑐᖓ ᐅᖃᖃᑎᖃᑲᓂᕆᐊᒧ ᐱᒻᒪᕆᐅᔪᑦ ᓇᓚᐅᑦᓵᖅᑕᐅᓯᒪᔪᓂ ᐅᑯᓄᖓ 2004-
2005ᒧᓗ ᐃᓚᒋᓗᒋ ᑲᑎᒪᔨᖏ ᐊᒡᒋᐸᓪᓕᐊᔪᓂ ᐅᓪᓗᕋᓴᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
>>ᐸᑦᑕᑐᖅᑐᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᑕᕝᕙᓃᖃᑎᒋᕕᒌᑦ ᐱᓕᕆᔨᖁᑎᑎ? ᑲᑎᒪᔩᑦ, ᒥᓂᔅᑖ ᓈᒻᒪᓴᖃ, 
ᐱᓕᕆᔨᖁᑎᖏᑦ ᐊᐱᖅᓱᕕᒨᖁᓪᓗᒋᑦ. ᓈᒻᒪᓴᖀᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕᐅᓗᖓ ᑲᑎᒪᔨᖑᑲᐃᓐᓇᖅᑐᓄ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐊᒻᒪ ᐃᓕᓐᓂᐊᖅᑐᓕᕆᔨᑯ, ᐅᐱᑦᑐᖓ ᐱᕕᐊᕆᐊᒧ ᐃᒪᐃᓂᐊᕐᓗᖓ ᐃᓚᖏᓐᓄ ᐅᖃᐅᓯᕆᔭᖅᓂ 
ᐱᒋᐊᕐᐸᓪᓕᐊᑎᓪᓗᑕ ᖃᓄᐃᒋᐊᓂᖅᓂ ᐅᑯᓄᖓ 2004-2005ᒧᓗ ᐱᒻᒪᕆᐅᔪᓄᑦ ᑮᓇᐅᔭᑦᓴᐃᑦ ᐅᑯᓄᖓ 
ᐱᓕᕆᕕ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ. 
 
ᐱᒻᒪᕆᐅᑎᓄᑦ ᓇᓚᐅᑦᓵᖅᑕᐅᓯᒪᔪᓂ ᐅᑯᓄᖓ 2004-2005ᒧᓗ ᓴᕿᑎᑦᓯᓯᒪᒻᒪᑕ ᐃᒪᐃᒻᒪ ᐱᓕᕆᕕᐊ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ ᑮᓇᐅᔭᑦᓴᖃᕐᒪᑕ ᒥᑦᓴᐅᓯᓗᒋ 29ᒥᓕᐊᓐ ᑖᓚᓂ, 
ᑭᒡᒐᖅᑐᐃᓪᓗᑎ ᒥᑦᓴᐅᓯᓗᒋ 27ᐳᓴᖕ ᐅᑯᓇᓂ ᒐᕙᒪᑯ ᑕᒪᐃᓄᑦ ᐱᒻᒪᕆᐅᔪᓄ ᑮᓇᐅᔭᑦᓴᐃᑦ. 
 
ᐃᑦᓯᕙᐅᑕ, ᐊᖏᓛᖅ ᖃᓄᐃᑐᓂᕆᔭᖏᓄ ᐅᕙᓂ ᐱᓕᕆᕕᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ 
ᐱᔨᑦᓯᖅᑕᐅᓂᕆᔭᖏ ᑲᔪᓯᖏᓐᓇᕐᑐ ᑐᕌᖓᓂᖃᕐᓱᑎ ᐱᕙᓪᓕᐊᓂᕆᔭᖏᓄᑦ ᐅᑯᓇᓂ 3 ᓄᑖᑦ ᐊᕕᑦᓯᒪᓂᖏᑎᒍᑦ 
ᐅᖁᒪᐃᓐᓂᓂᐊᖅᕕᑦᓴᓄᑦ. ᐃᒪᐃᒻᒪ, ᐃᓕᖓᔪᑦ ᑮᓇᐅᔭᑦᓴᐃᑦ ᑕᒪᒃᑯᓄᖓ ᐃᓪᓗᓄ ᐃᓗᐊᓂ ᐊᒡᒋᐸᓪᓕᐊᔪ 
ᐊᖅᕌᒍᕐᓯᐅᑎᖓᓄ ᐳᖅᑐᓯᓯᒪᓪᓗᓂ 3.5 ᒥᓕᐊᓐ ᑖᓚᓂ ᑕᐃᒪᖓᓂ ᐊᖅᕌᓂᓂ ᖃᐅᔨᓴᖅᓂᖃᓚᐅᕐᓯᒪᒻᒪᑕᓂ. 
 
ᖃᐅᔨᓴᖅᓯᒪᓂᖃᕐᑐᒍ 2003-2004ᓗ ᐱᒻᒪᕆᐅᔪᓂ ᓇᓚᐅᑦᓵᖅᑕᐅᓯᒪᔪᓂ ᐊᒻᒪᓗᑦᑕᐅᖅ ᑕᒪᐃᓄᑦ ᑮᓇᐅᔭᑦᓴᐃᑦ 
ᐅᑯᓄᖓ ᐱᔭᕇᖅᑕᐅᓂᖏᓐᓄᑦ ᑕᒪᒃᑯᐊ ᐃᓪᓗᐃᑦ ᐊᕐᕌᒍᓄᑦ ᑕᓪᓕᒪᓄᑦ ᐃᓱᒪᒋᔭᐅᕗᑦ ᐊᖏᓪᓕᒋᐊᕐᓗᑐᒃ 
ᐃᒪᓐᓇᓂᐅᓃᑦ 10 ᒥᓕᐊᓐᓂᑦ. 

ᒪᓕᒐᓕᐅᖅᑏᑦ ᐃᓱᒫᓘᑎᖃᐃᓐᓇᐅᔭᖅᑯᑦ ᐱᐊᓂᒃᑕᐅᓚᐅᖏᑎᓪᓗᒋᑦ ᑳᓐᑐᕌᖑᔪᑦ ᓴᓇᔭᐅᓂᒃᓴᖏᓐᓄᑦ ᒪᕐᕉᒃ 
ᐱᖓᓱᑦ ᐋᓐᓂᐊᕕᒃᓴᐃᑦ, ᐃᓱᒪᒋᔭᐅᓯᒪᔪᖅ ᐊᑭᖓ ᐊᖏᓪᓕᕙᓪᓕᐊᖏᓐᓇᖑᓱᑦᑐᖅ ᐱᒻᒪᕆᓐᓂᒃ 
ᐊᑦᑐᐅᓂᖃᕐᓂᐊᖅᑐᒋᔭᐅᓪᓗᓂ ᓯᕗᓐᓂᑦᑎᓐᓄᑦ ᒐᕙᒪᐅᑉ ᑮᓇᐅᔭᖁᑎᖏᑕ ᖃᓄᐃᓐᓂᕆᔭᖓᓄᑦ. 
 
ᐊᒻᒪ ᓱᓕ, ᐃᒃᓯᕙᐅᑕᖅ, ᑲᑎᒪᕋᓛᖑᔪᑦ ᖁᕕᐊᓱᒍᓐᓃᓚᐅᕐᒪᑕ ᐱᓕᕆᐊᒃᓴᐅᔪᑦ ᒥᑭᓂᖅᓴᐅᔪᓂᒃ ᓄᓇᓕᓐᓂ 
ᓇᐅᔮᑦ ᐊᒻᒪᓗ ᑕᓗᕐᔪᐊᖅ, ᐊᓯᔾᔨᖅᑕᐅᓯᒪᔭᕇᖅᑐᑦ ᐅᕝᕙᓘᓐᓃᑦ ᑭᖑᕙᕆᐊᖅᑕᐅᔪᑦ ᐱᑦᔪᑎᖃᑦᑐᑎᒃ 
ᐸᕐᓇᑎᕆᑎᓪᓗᒋᑦ ᐊᑲᐅᖏᓕᐅᕈᑎᓄᑦ, ᑭᖑᕙᕆᐊᖅᑕᐅᓕᖅᑐᑦ ᐱᑦᔪᑎᖃᑦᑐᑎᒃ ᓯᕗᓪᓕᐅᔾᔭᐅᔪᓄᑦ ᐱᖓᓱᓄᑦ 
ᐋᓐᓂᐊᕕᒃᓴᓄᑦ ᐊᕕᑦᑐᖅᓯᒪᔪᓂ. 
 
ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᐱᓕᕆᕕᐅᔪᑦ ᑮᓇᐅᔭᖅᑐᓗᐊᖅᑕᐃᓕᒪᓂᕐᒧᑦ ᐸᕐᓇᒍᑎᖏᑦ ᐋᖅᑭᒃᓯᒍᒪᓪᓗᑎᒃ 
ᑐᔪᒻᒥᕕᐅᖃᑦᑕᓂᐊᖅᑐᒥᒃ ᐃᖃᓗᒃᑑᑦᑎᐊᕐᒥ ᐃᓄᓐᓄᑦ ᐊᓯᖏᓐᓂᒃ ᓄᓇᓕᓐᓃᖔᖅᑐᓂᒃ ᑎᑭᖃᑦᑕᓂᐊᖅᑐᓂᒃ 
ᐃᑲᔪᖅᑕᐅᔭᖅᑐᕐᓗᑎᒃ. 
 
ᕿᓯᐊᓂᓕ, ᑐᔪᒻᒥᕕᐅᔪᑦ ᐊᓯᖏᓐᓂ ᐱᔪᓐᓇᕐᓂᖃᑦᑐᓂᒃ, ᐱᓗᐊᖅᑐᒥ ᔨᐊᓗᓇᐃᒥ, ᓱᓕ ᐃᓱᒫᓘᑎᐅᕗᖅ. 
ᑲᑎᒪᔨᕋᓛᑦ ᑐᑭᓯᐅᒪᔪᑦ ᐊᑦᔨᒌᖏᑦᑐᑦ ᐱᔨᑦᑎᕈᑎᑦ ᔨᐊᓗᓇᐃᒥ ᒫᓐᓇᐅᔪᖅ ᐋᖅᑭᓱᓕᖅᑭᑦᑕᐅᔪᑦ ᐊᒻᒪᓗ 
ᓂᕆᐅᑦᑎᐊᖅᑐᑦ ᑕᑯᓛᕋᒥᒃ ᑐᓴᕆᐊᕈᑎᓂᒃ ᑲᑎᒪᕕᒻᒥ ᒫᓐᓇᒫᕈᓗᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, ᐊᒥᓱᐊᖅᑎᖅᑐᑎᒃ, ᐅᖃᖅᓯᒪᓕᖅᑐᑦ ᐃᓱᒪᒋᔭᒥᓂᒃ ᐱᔨᑦᑎᕈᑎᓄᑦ 
ᐃᓐᓇᑐᖃᕐᓄᑦ ᐃᓕᖅᑯᓯᖏᑎᒍᑦ ᐃᓗᕐᕆᖏᑦᑐᓄᑦ ᓱᕈᓯᕐᓄᑦ, ᐃᓄᐃᑦ ᐃᓱᒪᒋᑎᒍᑦ ᐊᑲᕐᕋᖏᑦᑐᑦ ᐊᒻᒪᓗ ᐃᓄᐃᖅ 
ᑎᒥᒋᖑᑦ ᐊᑲᕐᕆᖏᑦᑐᑦ ᐊᑑᑎᖃᕐᓂᖅᓴᐅᕗᑦ ᖃᐅᔨᒪᔭᐅᓪᓗᑎᒃ ᓄᓇᓕᓐᓂ ᓇᒦᒪᖔᑕ ᐱᔨᑦᑎᖅᑕᐅᒋᐊᓖᑦ 
ᖃᓂᕐᓂᖅᓴᐅᓗᑎᒃ ᐃᓚᒥᓄᑦ. 
 
2004-2005 ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᑦ ᑕᑯᒃᓴᐅᑎᑦᑎᔪᑦ ᐊᖏᕋᕆᔭᐅᔪᓄᑦ ᐱᓕᕆᐊᒃᓴᐃᑦ ᐃᓪᓗᓕᒑᕐᔪᕐᒥ 
ᐱᓕᕆᐊᖑᓯᒪᓕᖅᑐᑦ ᒐᕙᒪᒃᑯᑎᒍᑦ. ᒪᓕᒐᓕᐅᖅᑏᑦ ᖁᕕᐊᓱᖏᑦᑐᑦ ᒥᓂᔅᑕ ᑲᒪᒋᐊᖅᓯᒪᖏᒻᒪᑦ ᐱᓂᖅᓴᐅᓗᓂ 
ᐅᖃᐅᓯᐅᓯᒪᔪᑐᖃᕐᓂᒃ ᖃᐅᔨᓴᕐᓗᑎᒃ ᑐᕌᖓᔪᓂᒃ ᐱᔪᒫᖑᔪᓄᑦ ᓄᓇᕗᒻᒥ ᐊᒻᒪᓗ ᐸᕐᓇᒍᑎᓕᐅᕐᓗᑎᒃ 
ᐱᔨᑦᑎᕈᑎᓄᑦ ᐱᒡᒐᖅᑐᓄᑦ. 
 
ᐃᒃᓯᕙᐅᑕᖅ, ᐱᐊᓂᒃᐳᖓ ᐅᖃᐅᓯᕆᒋᐊᖓᐅᑎᓐᓂᒃ. ᓂᕆᐅᑉᐳᖓ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᖃᕐᓂᐊᕐᒪᑕ 
ᐊᒻᒪᓗ ᐅᖃᐅᓯᒃᓴᖃᕐᓗᑎᒃ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᓕᖓᒍᒪᕙ ᑲᑎᒪᔨᑐᐃᓐᓇᐃᑦ? ᑐᑐ. 
 
ᑐᑐ: ᐅᓂᒃᑳᓅᕐᓗᑕ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᔅᓯᒪᔪᖃᑦᑐᖅ ᐅᓂᒃᑳᓅᕐᓗᑎᒃ. ᐱᖁᔨᕗᖔᕈᑎᑕᖃᑦᑐᑦ ᐅᓂᒃᑳᓅᕈᒪᓪᓗᑎᒃ. 
ᑕᐃᒃᑯᐊ ᓈᒻᒪᓴᖅᑐᑦ. ᑕᐃᒃᑯᐊ ᓈᒻᒪᓴᖏᑦᑐᑦ. ᑲᔪᓯᔪᖅ. ᐅᖃᖅᑎ ᐅᑎᕈᓐᓇᖅᓯᔪᖅ ᑲᑎᒪᕕᒻᒧᑦ. ᖁᔭᓐᓇᒦᒃ.  
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᐃᒃᓯᕙᐅᑖ 
ᐃᖅᑭᑦᑐᖅ. 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᑕ ᒥᓂᔅᑕᐃᑦ 
ᐅᖃᐅᓯᖓᑦ 167-1(6)ᒥᒃ, ᐊᒻᒪ ᒪᓕᒐᒃᓴᖅ 46ᒥᒃ, ᐊᒻᒪᓗ ᐅᖃᕈᒪᓪᓗᖓ ᒥᓂᔅᑕᐃᑦ ᐅᖃᐅᓯᖓᑦ 167-1(6) 
ᐱᔭᕇᕋᑦᑎᒍ. ᐊᒻᒪᓗ, ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓪᓗᖓ ᑲᑎᒪᔨᕋᓛᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐳᑭᕐᓈᒃ. ᐱᒋᐊᖅᑎᑕᐅᓯᒪᔪᖃᕐᒪᑦ. ᐊᐃᕝᕖᔪᖃᖅᐹ ᐱᒋᐊᖅᑎᑕᒧᑦ. ᒥᓂᔅᑕ ᑖᒻᓴᓐ. 
ᐱᒋᐊᖅᑎᑕᖅ ᓈᒻᒪᑉᐳᖅ. ᐊᖏᖅᑐᓕᒫᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
 
ᑲᑎᒪᐅᑎᑦᓴᖅ 22. ᑲᑎᒪᔾᔪᑎᑦᓴᐃᑦ, ᑎᑎᕋᖅ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᔪᒪᕙᒃᓯ ᖃᐅᑉᐸᑦ 9:00ᒧᐊᖅᐸᑦ ᐅᓪᓛᒃᑯᑦ ᑲᑎᒪᔨᕋᓛᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᓂᕐᒧᑦ ᑲᑎᒪᓂᐊᕐᒪᑕ ᓇᓄᖅ ᑲᑎᒪᕕᒻᒥ. 11:00ᒧᐊᖅᐸᑦ ᑲᑎᒪᔨᕋᓛ 
ᑕᑯᕋᓐᓈᖅᑐ ᑐᒃᑐᒦᓐᓂᐊᖅᑐᑦ. ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᐅᑐᐱᕆ 22ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 29-1(6) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 33 

• ᒪᓕᒐᒃᓴᖅ 46 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓐᓂᐊᖅᐳᖅ ᕿᑎᖅᑰᓐᖑᕋᓱᓐᓂᖓᓄᑦ, ᐅᑐᐱᕆ 
23, 2003ᒥ, 1:30ᒧᐊᖅᐸᑦ ᐅᓐᓄᓴᒥ. 
 
ᐃᖅᓱᖅᑏ. 
 
>>ᖃᑎᒪᔩᑦ ᓄᖅᑲᖅᑐᑦ 5:33 ᐅᓐᓄᒃᑯᑦ.

